
 
 

 
 

 
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 32 
 

ᐱᖓᑦᓯᖅ, ᕕᕝᕗᐊᕆ 20, 2019 
 

 

ᖁᑉᐱᕐᓂᓖᑦ 1948ᒥᒃ 2015ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐂᖀ⅔ᐸ 
ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐸᐸ⅔ᑮᑰᑦ ᕋ ᑰ�  
᐀ᖀᓐ ᐀ᑑ-� ᒻ ᓃᕐ ᑑ� V � F  

ᐂᖁᓖᐂᑐ� 64237� 531-1� ᓪ ᑰᑮᔾ ᑐ� 64237� 531-15� ᐄᑕᖀᓅᖃ ᑑᑉ ⅔� 64337� 0-322 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1948 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᕕᕝᕗᐊᕆ 20, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᐹᓪ ᖁᐊᓴ, ᐋᓚᓐ 
ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓂᖅ ᐱᒋᐊᖅᑐᖅ 13:31ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᓯᔅ ᑕᐅᑐᓐᖏ, 
ᑐᒃᓯᐊᓂᒃᑯᑦ ᐱᒋᐊᖅᑎᓚᐅᖅᑎᒍᑦ? 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᓯᕗᓕᖅᑎ. ᑲᑎᒪᔨᐅᖃᑎᒃᑲ ᐅᓐᓄᓴᒃᑯᑦ. 
ᓄᓇᕗᒻᒥᐅᑦ ᑏᕖᒃᑯᑦ ᑕᐅᑐᒃᑐᑦ ᐊᒻᒪᓗ 
ᓈᓚᐅᑎᒃᑯᑦ ᑐᓵᔪᑦ ᑐᓐᖓᓱᒋᑦᑎ 
ᑲᑎᒪᕕᖁᑎᔅᓯᖕᓄᑦ. 
 
ᒫᓐᓇ ᑲᑎᒪᓂᕐᒧᑦ ᑲᔪᓯᕙᓪᓕᐊᓂᐊᕋᑦᑕ. ᑖᒃᑯᐊ 
ᑲᑎᒪᔾᔪᑎᒃᓴᕗᑦ ᐱᓕᕆᐊᕆᓚᐅᓐᖏᓐᓂᑦᑎᓐᓂ 
ᐆᒥᖓ ᑎᑎᖅᑲᐅᓯᐊᕐᒥᒃ ᐅᖃᓕᒫᕈᒪᔪᖓ. 
ᑕᕝᕙᓐᖔᖅᑐᑦ ᓄᓇᕗᑦ ᑲᒥᓯᓇᖓᓂᒃ ᓂᐊᓕ 
ᑯᓱᒐᕐᒥᒃ. ᐃᒪᐃᓕᖓᔪᖅ:  
 

ᐱᓪᓗᐊᑕᓄᑦ ᑐᓴᒐᒃᓴᖅ 
 
ᐅᖃᖅᑏ, ᖃᐅᔨᒃᑲᐃᔪᒪᕗᖓ ᓄᓇᕗᑦ 
ᒪᓕᒐᓕᐅᕐᕕᐊᓄᑦ ᐊᑐᓕᖅᑎᑕᐅᖁᔨᓂᓐᓂᒃ ᐅᑯᐊ 
ᐊᑖᓂ ᑎᑎᕋᖅᓯᒪᔪᑦ, ᐱᖁᔭᒃᓴᑦ 
ᐱᓐᖑᖅᑎᑕᐅᖁᓪᓗᒋᑦ ᐊᐃᑉᐹᓂ 
ᑲᑎᒪᕐᔪᐊᖅᑎᓪᓗᒋᑦ ᑕᓪᓕᒪᖓᓐᓂ ᒪᓕᒐᓕᐅᖅᑏᑦ:  
 

• ᐱᖁᔭᒃᓴᖅ 15, ᑮᓇᐅᔭᑦ ᐊᑐᖅᑐᒃᓴᑦ 
(ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ) ᐱᖁᔭᕐᔪᐊᖅ, 
2019-2020;  

 
• ᐱᖁᔭᒃᓴᖅ 16, ᑮᓇᐅᔭᑦ ᐃᓚᒋᐊᕈᑎᑦ 

(ᐊᑭᑐᔪᖅᑐᕈᑏᑦ) ᐱᖁᔭᕐᔪᐊᖅ, ᓇᐃᓴᐅᑎᓕᒃ 
3, 2018-2019;  

 
• ᐱᖁᔭᒃᓴᖅ 17, ᑮᓇᐅᔭᑦ ᐃᓚᒋᐊᕈᑎᑦ 

(ᐊᑭᑐᔪᖅᑐᕈᑎᑦ) ᐱᖁᔭᕐᔪᐊᖅ, ᓇᐃᓴᐅᑎᓕᒃ 
1, 2019-2020;  

 
• ᐱᖁᔭᒃᓴᖅ 18, ᑮᓇᐅᔭᑦ ᐃᓚᒋᐊᕈᑎᑦ 

(ᐊᐅᓚᔾᔪᑎᑦ ᒪᑭᒪᐅᑎᓪᓗ) ᐱᖁᔭᕐᔪᐊᖅ, 
ᓇᐃᓴᐅᑎᓕᒃ 1, 2018-2019.  

 
ᑎᑎᕋᖅᑐᖅ ᓇᓕ ᑯᓱᒐᖅ,  
ᑲᒥᓯᓇ ᓄᓇᕗᒻᒥ 
 
ᑲᔪᓯᓗᑕ ᑲᑎᒪᔾᔪᑎᒃᓴᑦᑎᓐᓄᑦ. ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᐅᓂᖏᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 2: ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 138 - 5(2): ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᖃᐅᓯᖏᑦ 2019-2020 
(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 
ᓴᖅᑮᓪᓗᖓ ᒐᕙᒪᒃᑯᑦ ᑮᓇᐅᔭᕆᓂᐊᖅᑕᖏᓐᓂᒃ 
2019-2020-ᒧᑦ. ᑖᒃᑯᐊ ᐃᓗᓕᕆᓂᐊᖅᑕᖏᑦ 
ᑕᕝᕗᖓ ᒪᓕᒐᓕᐅᕐᕕᒻᒧᑦ ᐅᖃᐅᓯᕆᓂᐊᕋᒃᑭᑦ 
ᖁᕕᐊᓱᑉᐳᖓ. ᖁᔭᓕᖅᑳᕈᒪᒋᔅᓯ ᑭᓯᐊᓂ 
ᐃᑲᔪᓚᐅᕋᔅᓯ ᐋᖅᑭᑦᑎᕆᑎᓪᓗᖓ ᑖᒃᑯᓂᖓ.  
 
ᐱᓪᓗᐊᑕᐃᑦ ᐊᕙᓗᖓ 
 
ᑐᕌᖅᑕᕗᑦ ᒪᓕᑦᑐᒍ ᒐᕙᒪᒃᑯᑦ ᑎᓴᒪᐅᓕᖅᑲᖓᔪᓂᑦ 
ᑖᒃᑯᓂᖓ ᓴᖅᑮᓯᒪᕗᑦ. ᐱᓕᕆᔾᔪᔾᔨᓂᐊᕋᑦᑕ 
ᐃᓄᑐᐃᓐᓇᕐᓂᒃ ᓄᓇᓕᓐᓂᓪᓗ ᐃᒻᒥᓂᒃ 
ᐊᐅᓚᒍᓐᓇᖅᓯᖁᓪᓗᒋᑦ ᖃᓄᐃᓇᒋᓪᓗ 
ᐊᒻᒪᓗᑦᑕᐅᖅ ᐱᖁᑎᕐᔪᐊᕗᑦ ᐋᖅᑭᒋᐊᕐᓗᒋᑦ 
ᑮᓇᐅᔭᓕᐅᕈᑎᔅᓴᐃᑦ ᐱᕈᖅᐸᓪᓕᐊᓂᖏᑦ 
ᑕᑯᓐᓈᕐᓗᒋᑦ ᐊᒻᒪᑦᑕᐅᖅ ᐊᑐᐃᓐᓇᕈᖅᓴᕐᓗᒋᑦ 
ᐃᓄᖁᑎᕗᑦ ᐃᖅᑲᓇᐃᔮᑦᑎᐊᕙᓐᓄᑦ, ᓄᓇᕗᓪᓗ 

1949 

ᓴᓐᖏᓕᖅᑎᒋᐊᕐᓗᒍ. ᐊᔾᔨᐅᓐᖏᒻᒪᑦ ᑲᓇᑕᒥ 
ᑲᑐᔾᔨᖃᑎᒌᓐᓂᕗᓪᓗ ᑕᒪᒃᑯᐊ ᐆᒻᒪᑦᑎᒋᐊᕐᓗᒋᑦ.  
 
ᑕᐃᒪ ᐋᖅᑭᑦᑎᕆᓯᒪᔪᖅ ᖃᓄᖅ 
ᒪᓕᓐᓂᐊᖅᑕᑦᑎᓐᓂ ᓯᕗᒧᐊᕋᓱᓪᓗᑕ 
ᐊᕙᑎᒋᓕᖅᑕᖓᓄᑦ ᐊᕐᕌᒍᖓᓄᑦ ᓇᒻᒥᓂᖅ 
ᒐᕙᒪᖃᖅᑎᓪᓗᑕ. 
 
ᐅᖃᖅᑏ, ᑭᖑᒧᑦ ᑕᑯᒋᐊᑲᐃᓐᓇᖅᑕ ᓄᓇᕗᑦ 
ᓴᖅᑭᖅᑕᐅᕙᓪᓕᐊᑎᓪᓗᒍ ᖃᓄᐃᓐᓂᕐᒪᖔᖅ. 
 
ᐊᕙᑏᑦ ᐊᕐᕌᒍᑦ ᐅᐊᑦᑎᐊᕈ 27,000-
ᑲᓴᐅᓚᐅᖅᑐᐃᑦ ᐃᓄᖏᑦ. ᒫᓐᓇᓕ 
38,000−ᓕᖅᐳᒍᑦ. 40 ᐳᓴᓐ 
ᐃᓄᒋᐊᓪᓕᒋᐊᖅᓯᒪᓕᖅᑐᒍᑦ. 
 
ᓇᒻᒥᓂᖃᐅᑏᑦ ᐊᕝᕙᓪᓗᐊᖏᑦ ᑕᐃᒪᓐᓇᓪᓗᐊᖅ 
ᐊᒥᓱᕈᕆᐊᖅᓯᒪᓕᖅᑐᑎᑦ ᐊᒻᒪ 5 ᐳᓴᒥᒃ 
ᐊᖏᓪᓕᒋᐊᖃᑦᑕᖅᓯᒪᓪᓗᓂ ᑖᓐᓇ ᒐᕙᒪᐅᔪᖅ 
ᑕᐃᒪᓐᖓᓂᑦ 1999-ᒥᓂᑦ. 
 
ᐃᓄᐃᑦ ᐃᖅᑲᓇᐃᔭᖅᑏᑦ ᑕᐃᒪᓐᓇᓪᓗᐊᓂᒃ 
ᐃᓚᓯᒪᓕᖅᑐᑦ 943-ᖑᓚᐅᖅᑐᑎᑦ 2001-ᖑᑎᓪᓗᒍ, 
1,770-ᖑᓕᖅᑐᑦ 2018-ᖑᑎᓪᓗᒍ. 
 
ᐃᓕᓐᓂᐊᖅᑏᑦ ᐱᔭᕇᖅᐸᓪᓕᐊᔪᑦ ᐃᓕᓴᕕᒻᒥ 
ᐊᒥᓱᕈᖅᐹᓪᓕᖅᓯᒪᒻᒥᔪᑦ 98-ᖑᓚᐅᖅᓯᒪᓪᓗᑎ 
1999-ᒥ, 222-ᖑᓚᐅᖅᑐᑎᑦ 2017-ᒥ. 
ᐱᔭᕇᖃᑦᑕᖅᑐᐃᑦ 21.1 ᐳᓴᓐ 1999-ᒥ ᐊᒻᒪᓗ 
2017-ᒥ 48 ᐳᓴᒻᒪᕇᑦ ᐱᔭᕇᖃᑦᑕᓕᓚᐅᖅᑐᑦ. 
 
ᐃᓪᓗᓕᐅᖅᓯᒪᔪᑦ 1,980-ᓂᑦ ᐃᓪᓗᓕᕆᔨᒃᑯᓐᓄᑦ 
ᐃᓪᓗᓂᑦ 2001-ᒥᓂᑦ.  
 
ᓄᓇᕗᑦ ᒐᕙᒪᒃᑯᖓ ᑮᓇᐅᔭᐃᔭᖅᓯᒪᔪᖅ $2.4 
ᒥᓕᐊᓂᒃ ᐊᑭᑐᔪᖅᑐᕈᑎᔅᓴᓄᑦ. ᐃᓗᓕᓕᓐᓂᑦ 12-
ᓂᑦ ᐃᓕᓴᕕᓐᓂ ᓄᓇᓕᑦᑎᓐᓂ 6, ᐊᒻᒪ ᐃᓐᓇᕐᓄᑦ 
ᐃᓕᓴᕕᓐᓂᑦ, ᖁᓕᓂᑦ ᐋᓐᓂᐊᕕᓐᓂᑦ, ᐊᒻᒪᑦᑕᐅᖅ 
ᕿᑭᖅᑕᓂ ᐋᓐᓂᐊᕕᒃ ᑖᓐᓇ ᓴᓇᔭᐅᓯᒪᒋᓪᓗᓂ. 
 

$100 ᒥᓕᐊᓚᐅᓗᐊᖅᑐᓂᑦ ᑮᓇᐅᔭᓂᑦ 
ᐃᓕᓐᓂᐊᖅᑎᓄᑦ ᑮᓇᐅᔭᖅᑖᑎᑦᑎᓯᒪᔪᒍᑦ 
ᓯᓚᑦᑐᓴᕐᕕᒻᒥ ᐱᓕᒻᒪᒃᓴᕐᓂᕐᒧᓪᓗ ᐱᓕᕆᔪᓄᑦ.  
 
ᐋᓐᓂᐊᕕᓐᓂ ᒪᑐᐃᖅᓯᖃᑦᑕᖅᓯᒪᔪᒍᑦ ᐊᒻᒪᑦᑕᐅᖅ 
ᓄᓇᓕᓐᓂ ᐃᖅᑲᖅᑐᐃᔨᕋᓛᓂᑦ ᓄᓇᓕᓕᒫᑦᑎᐊᓂᑦ 
ᓴᖅᑮᓯᒪᔪᒍᑦ. 
 
ᓄᓇᕗᑦ ᐅᓂᒃᑳᖓ ᐱᕈᖅᐸᓪᓕᐊᓂᐅᓯᒪᕗᖅ. 
ᓇᒧᓕᒫᑦᑎᐊᖅ ᑕᑯᒍᔅᓯ ᓱᓕ 
ᐱᓕᕆᕙᓪᓕᐊᔪᐊᓘᔪᒍᑦ ᑕᕝᕙᓴᐃᓐᓇᖅ ᓱᓕ 
ᐱᔭᕆᐊᑐᒐᓗᐊᖅᑎᓪᓗᒋᑦ. ᓄᓇᕗᒻᒥᐅᑦ 
ᐃᓪᓗᑭᔅᓴᓂᕐᒥᒃ ᑲᒪᒋᐊᓖᑦ 
ᐊᑭᑦᑐᐸᓪᓕᐊᔪᐊᓗᓐᓂᓪᓗ ᐊᒻᒪᑦᑕᐅᖅ 
ᐃᖅᑲᓇᐃᔭᖅᑎᒍᑦ ᑮᓇᐅᔾᔭᒃᓴᒐᓱᓐᓂᐅᔪᒥᒃ 
ᐱᑕᖃᕆᐊᓕᕐᒥᒃ ᖃᐅᔨᒪᓂᐊᓗᓐᓂᒃ. 
ᑕᕝᕙᓴᐃᓐᓇᖅᑕᐅᖅ ᐃᓐᓇᑐᖃᑦᑎᓐᓄᑦ 
ᐅᖃᐅᓯᐅᓯᒪᔪᐃᑦ ᒪᓕᒐᓱᐊᖏᓐᓇᖃᑦᑕᖅᑲᕗᑦ.  
 
ᒐᕙᒪᒃᑯᑦ ᐃᑲᔪᕆᐊᓖᑦ ᓄᓇᕗᒻᒥᐅᑕᕐᓂᒃ 
ᐱᒡᒐᓇᖅᑐᓯᐅᖅᑎᓪᓗᒋᑦ ᐊᓂᒍᐃᒐᓱᐊᖅᑎᓪᓗᒋᑦ. 
ᐊᓈᓇᒃᑯᒋᔭᐅᔪᐃᑦ ᐊᑖᑕᒃᑯᒋᔭᐅᔪᐃᑦ 
ᓯᕗᒧᐊᕋᓱᑦᑎᓪᓗᒋᑦ ᐃᑲᔪᕈᒪᔭᕗᑦ ᕿᑐᕐᖓᖏᓪᓗ 
ᓱᕈᓯᖏᑦ ᐃᓕᓐᓂᐊᖃᑦᑕᖅᑐᐃᑦ ᐊᒃᓱᕈᖅᑐᑎᒃ 
ᐃᑲᔪᕈᒪᒻᒥᔭᕗᑦ. ᑕᐃᒃᑯᐊᓗᑦᑕᐅᖅ 
ᐊᔪᓕᕈᑎᖃᖅᓯᒪᔪᐃᑦ ᐃᑲᔪᕈᒪᒻᒥᔭᕗᑦ.  
 
ᓄᓇᕗᒻᒥᐅᑦ ᐅᑉᐱᕈᓱᑉᐳᑦ 
ᓯᕗᓂᔅᓴᖃᑦᑎᐊᓂᖅᓴᐅᒍᒪᒐᒥᒃ ᕿᑐᕐᖓᖏᓐᓄᓪᓗ. 
ᑕᐃᒫᓪᓗ ᒐᕙᒪᒃᑯᓐᓂ ᐃᑲᔪᖅᑕᐅᒍᒪᓪᓗᑎᑦ. ᑖᒃᑯᐊ 
2019-2020-ᒧᑦ ᑮᓇᐅᔭᕆᓂᐊᖅᑕᕗᑦ ᑕᐃᒫᒃ 
ᓄᓇᕗᑦ ᖃᓪᓕᕚᓪᓕᖅᑎᕋᓱᓐᓂᐊᖅᑲᕗᑦ 
ᑐᕌᖓᓕᐊᖑᓯᒪᔪᓄᑦ ᑕᑯᓐᓇᓐᖑᐊᖅᑕᐅᔪᖅ 
ᓄᓇᕗᒻᒧᑦ ᐊᕐᕌᒍᓄᑦ ᐊᕙᑎᓄᑦ ᐊᒡᒋᖅᑐᓄᑦ. 
 
>>ᐸᑦᑕᑐᖅᑐᑦ 
 
ᒪᑭᒪᐅᑏᑦ ᖃᓄᐃᓕᖓᓕᕐᓂᖏᑦ 
 
ᑕᑯᒋᐊᑲᐃᓐᓇᓚᐅᕐᓚᕗᑦ ᑖᓐᓇ ᒪᑭᒪᐅᑏᑦ 
ᖃᓄᐃᓕᖓᓂᕆᓕᖅᑕᖓ ᓄᓇᕗᒻᒥ. 

1950 

ᑕᐃᒃᑯᐊ ᑲᑎᒪᔨᕐᔪᐊᑦ ᑲᓇᑕᒥ ᐅᖃᐅᓯᖏᑦ 
ᒪᓕᑦᑐᒋᑦ ᐊᒃᓱᐊᓗᒎᖅ ᑕᒪᓐᓇ 
ᐱᕈᖅᐸᓪᓕᐊᓐᖑᓱᑦᑐᖅ, ᒪᑭᒪᐅᑏᑦ ᓄᓇᕘᒥ 
ᐊᕐᕌᒍᑕᒫᑦ 4.6 ᐳᓴᓐ ᐊᖏᓪᓕᒋᐊᖃᑦᑕᕐᓗᓂ. 
ᑕᐃᑲᓂ 2025-ᖑᓕᖅᑲᑦ 6-ᑐᐃᓐᓇᐃᑦ ᐊᕐᕌᒍᐃᑦ 
ᑕᐃᒃᑯᐊ ᐃᖅᑲᓇᐃᔭᖅᑐᐃᑦ ᓄᓇᕗᒻᒥ 25 ᐳᓴᓂᑦ 
ᐊᒥᓲᓂᖅᓴᐅᓕᓛᖅᑐᐃᑦ.  
 
ᑖᒃᑯᐊᓗ ᐱᕈᖅᐸᓪᓕᐊᑦᑎᐊᕐᓂᐊᖅᑐᒋᓂᕗᑦ 
ᐱᖓᓱᓂᑦ ᓴᖅᑭᖅᑯᑦ. ᐃᓄᒋᐊᔅᓯᕙᓪᓕᐊᒐᑦᑕ 
ᑕᕝᕙᓐᖔᖅᑐᑎᑦ ᐊᒥᓲᓂᖅᓴᐃᑦ ᓄᓇᕗᒻᒥᐅᑕᐃᑦ 
ᑐᑭᖃᖅᑐᖅ ᐊᒥᓲᓂᖅᓴᓂᑦ ᐱᓕᕆᔪᖃᕈᓘᔭᕐᓗᓂ.  
ᐊᐃᑉᐹ, ᑕᖅᑲᒃᑯᓄᖓ ᐱᖁᑎᕐᔪᐊᑕᖃᕐᓂᖅᓴᐅᓗᓂ 
ᑐᓚᑦᑕᕐᕕᓐᓂ, ᐊᐅᓪᓚᕆᐊᖅᑐᕐᕕᐅᔪᓂᓪᓗ, 
ᐃᖅᑲᓇᐃᔭᕐᕕᔅᓴᐅᔪᓂᑦ ᐃᓄᖁᑎᑦᑎᓐᓄᑦ. 
ᐱᖓᔪᐊᑦ, ᐃᓕᐅᖅᑲᐃᓂᖅ ᑕᒪᒃᑯᓄᖓ 
ᓇᒻᒥᓂᖃᐅᑎᓕᓐᓄᑦ ᐅᔭᕋᓐᓂᐊᖅᑎᓄᓪᓗ 
ᓴᕕᕋᔭᓐᓂᐊᖅᑏᑦ ᒎᓗᓐᓂᐊᖅᑏᓪᓗ ᐱᓪᓗᒋᑦ. 
 
ᐱᓗᐊᖅᑐᒥᒃ ᑖᒃᑯᐊ ᐅᔭᕋᓐᓂᐊᖅᑐᓕᕆᔩᑦ 
ᐊᐅᓚᑦᑎᐊᖅᑐᕕᔾᔪᐊᕌᓘᖃᑦᑕᕐᖓᑕ 
ᓴᓐᖏᔪᐊᓘᓪᓗᑎᒃ. 20 ᐳᓴᒻᒪᕆᒻᒥᒃ 
ᐱᕈᖅᐹᓪᓕᖅᓯᒪᔪᑦ ᐊᕐᕌᓂᓂᑦ. ᐊᒻᒪᑦᑕᐅᖅ ᑖᒃᑯᐊ 
ᑲᑎᒪᔨᕐᔪᐊᒃᑯᑦ ᑲᓇᑕᒥ ᐅᖃᖅᓯᒪᒻᒥᔪᑦ 20%-ᒥ 
ᐱᕈᒃᑲᓐᓂᕐᓂᐊᖅᑐᒋᑦᑎᓪᓗᑎᑦ ᑕᕝᕙᓂ 
ᐊᕐᕌᒍᑦᑎᓐᓂ. 
 
ᐅᖃᖅᑏ, ᑕᒪᓐᓇ ᑐᓴᕈᒥᓇᑦᑎᐊᖅᑐᖅ. ᑕᒪᒃᑯᐊ 
ᒪᑭᒪᐅᑎᕈᓘᔭᐃᑦ ᐊᔾᔨᒌᒍᓐᓃᐸᓪᓕᐊᔪᑦ 
ᐃᓚᕙᓪᓕᐊᕈᓘᔭᖅᑐᑦ ᐱᒋᐊᖃᓪᓚᕆᑦᑐᑎᒍᓪᓗ.  
 
ᑕᐃᒪ ᐊᕙᑎᑦ ᐊᕐᕌᒍᑦ ᐊᓂᒍᖅᐸᓪᓕᐊᓯᒪᑎᓪᓗᒋᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᒥᓲᓂᖅᐹᖑᓯᒪᔪᑦ 
ᑮᓇᐅᔾᔭᔅᓴᕕᐅᔪᑦ. ᒐᕙᒪᕗᑦ, ᐃᓕᓴᕕᕗᑦ, 
ᐋᓐᓂᐊᕕᕗᑦ, ᐊᕝᕙᓪᓗᐊᐸᓗᖏᑦ ᓄᓇᕗᒻᒥᐅᑕᐃᑦ 
ᐃᖅᑲᓇᐃᔭᖃᑦᑕᖅᑯᑦ ᐃᖅᑲᓇᐃᔮᖏᑦ 
ᑕᐃᒪᐃᑦᑐᒦᑉᐳᑦ. ᓇᒻᒥᓂᖃᐅᑎᓖᑦ 
ᑐᕚᕆᑐᐃᓐᓇᕆᐊᖃᓐᖏᓇᑦᑎᒍ ᐃᖅᑲᓇᐃᔮᓂᒃ 
ᓴᖅᑮᓂᐊᖅᑐᒋᓗᑎᒍᑦ. ᐅᔭᕋᓐᓂᐊᖅᑏᑦ 
ᓴᖅᑭᐸᓪᓕᐊᑎᓪᓗᒋᑦ ᒎᓗᓂᑦ, ᓴᕕᕋᔭᓐᓂ,  

ᐊᐅᓪᓚᑎᑦᑎᕙᓪᓕᐊᑎᓪᓗᒋᑦ ᐃᖅᑲᓇᐃᔮᑦ 
ᒪᑐᐃᖅᐸᓪᓕᐊᓂᐅᓴᑐᐃᓐᓇᕐᖓᑕ.  
 
ᑕᒪᒃᑯᐊ 20 ᐳᓴᒻᒪᓕᒐᓂᒃ 
ᐃᓕᐅᖅᑲᐃᖃᑕᐅᕙᓕᖅᑐᑦ ᐅᔭᕋᓐᓂᐊᖅᑏᑦ. ᑕᒪᓐᓇ 
ᐱᐅᓪᓚᕆᑦᑐᖅ ᖃᓄᖅ, ᑲᓱᕐᔫᒥᑎᒋᐊᓕᒐᓗᐊᕗᑦ 
ᓄᓇᕗᒻᒥᐅᑕᕐᓄᑦ ᑖᓐᓇ ᐱᕈᖅᐸᓪᓕᐊᓂᐊᓗᒋᔭᖓᑦ 
ᐅᔭᕋᓐᓂᐊᖅᑏᑦ. ᐃᓄᐃᑦ ᓄᓇᖁᑎᖏᓐᓂᑦ 
ᐲᔭᐃᖃᑦᑕᕐᖓᑕ ᐊᒻᒪᓗ ᐃᓄᓐᓄᑦ 
ᑐᕌᕆᐊᖃᕋᓗᐊᖅᑐᑎᒃ. ᑕᒪᒃᑯᐊ ᒐᔭᒪᒃᑯᑦ 
ᓄᓇᖁᑎᖏᑦ ᐱᕙᓪᓕᐊᔭᐅᑎᓪᓗᒋᑦ 
ᖃᐅᔨᒪᑦᑎᐊᕋᓱᓐᓂᐊᖅᑐᒍᑦ ᐃᓄᓐᓅᕋᓗᐊᕐᒪᖔᑕ 
ᑮᓇᐅᔭᓕᐊᖑᔪᑦ. 
 
ᐊᔾᔨᒌᓐᖏᑦᑐᕈᓘᔭᕐᓂᒃ ᐱᕙᓪᓕᐊᑎᑦᑎᒋᐊᖃᖅᑐᒍᑦ 
ᒪᑭᒪᐅᑎᔅᓴᐅᔪᓂᑦ. ᑕᒪᒃᓂᖓ ᒥᑭᔫᑕᐅᒐᓗᐊᓂᑦ 
ᑭᓯᐊᓂ ᐱᕈᕈᓐᓇᖅᑐᓂᒃ, ᐃᖃᓗᓕᕆᓂᕐᒥᒃ 
ᓴᓇᔭᕈᓘᔭᖃᑦᑕᓂᕐᒥᒃ, ᐳᓚᕋᑦᑐᓕᕆᓂᕐᒥᓪᓗ. 
ᓄᓇᕗᒻᒥᐅᓄᑦ ᑕᒪᒃᑯᐊ 
ᐃᖅᑲᓇᐃᔮᖑᕙᕇᖅᑑᒐᓗᐊᑦ ᑭᓯᐊᓂ 
ᐊᒥᓲᓂᖅᓴᒻᒪᕆᐅᒍᓐᓇᕐᖓᑕ 
ᐱᕈᖅᐹᓪᓕᕆᐊᖅᑎᑕᐅᑉᐸᑕ. 
ᓴᖅᑭᖅᑐᖃᓪᓚᕆᒍᓐᓇᖅᑐᐊᓘᓪᓗᓂᓗ 
ᐱᕙᓪᓕᐊᑎᒐᔅᓴᓂᑦ ᐃᖅᑲᓇᐃᔮᓕᓪᓗ ᓄᓇᓕᑦᑎᓐᓂ 
ᓄᓇᕗᒻᒥ. ᒐᕙᒪᕗᑦ ᐊᑐᐃᓐᓇᐅᑦᑎᐊᖅᑯᖅ 
ᐱᓕᒻᒪᔅᓴᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 
ᐃᑲᔪᖅᓰᓂᕐᒧᑦ ᒥᑭᔫᑎᓄᑦ ᓇᒻᒥᓂᖃᐅᑎᓂᑦ ᐊᒻᒪ 
ᓴᖅᑭᐸᓪᓕᐊᔪᓂᑦ ᓇᒻᒥᓂᖃᐅᑎᓂᑦ. 
ᑎᑭᐅᑎᒐᓱᓐᓂᑦᑎᓐᓂ ᑕᐅᕗᖓ ᓄᓇᕗᑦ 
ᑐᕚᖃᐃᓐᓇᓐᖑᓱᑦᑐᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖃᑦᑎᐊᓂᕐᒥᒃ ᓴᓐᖏᔪᓂᑦ 
ᐊᒥᓱᕈᖅᐸᓪᓕᐊᑎᒐᓱᓪᓗᒋᓪᓗ ᑕᒪᒃᑯᐊ 
ᐃᓕᐅᖅᑲᐃᕈᓘᔭᖃᑦᑕᕐᓗᑎᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᒻᒪᔅᓴᐃᓂᕐᒧᓪᓗ 
ᑐᕌᖅᑕᕗᒻᒧᑦ ᑐᕌᒐᓕᐊᕆᓯᒪᔭᕗᑦ ᑐᕌᕋᓱᓪᓗᒋᑦ. 
 
>>ᐸᑦᑕᑐᖅᑐᑦ 
 
ᑮᓇᐅᔭᖅᑐᕈᑎᒃᓴᒥᒃ ᑐᑭᓕᐊᕆᓂᖅ 
 
ᐅᖃᖅᑏ, ᒪᓕᒐᓕᐅᖅᑏᓪᓗ ᑖᓐᓇ ᑕᑯᓐᓈᖅᑐᒍ 
ᓱᒃᑲᓐᓂᕈᓐᓇᖅᑭᑕ? ᑖᒃᑯᐊ ᓴᖅᑭᕈᒪᔭᕗᑦ 
ᓴᖅᑭᓛᕐᖓᑕ. ᑮᓇᐅᔭᓕᒫᑦ ᑕᑯᖅᑳᓚᐅᕐᓗᒋᑦ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1951 

ᐃᓗᓕᖏᑦ ᑕᐃᒪ ᕿᒥᕐᕈᐊᕆᐊᑦᑕᓂᐊᖅᑲᕗᑦ.  
 
ᑕᕝᕙᓂ ᐊᕐᕌᒍᒧᑦ ᒫᑦᓯ 31-ᒥ ᐃᓱᓕᕝᕕᓕᒻᒧᑦ, 
ᐃᓱᒪᖃᖅᑐᒍᑦ ᐊᑐᓗᐊᕐᓂᖃᕐᓂᐊᖅᑐᒋᓪᓗᑕ $35 
ᒥᓕᐊᓂᒃ. ᑖᓐᓇ ᑐᕌᒐᓕᐊᕆᓯᒪᔭᑦᑎᓐᓂ 
ᒥᔅᓴᐅᓴᔅᓯᒪᔭᑦᑎᓐᓂ ᐊᔾᔨᖃᑐᐃᓐᓇᐸᓗᑦᑎᐊᖅᑐᖅ 
ᐊᕐᕌᒍᑕᒫᑦ $30 ᒥᓕᐊᓂᒃ ᓇᓪᓕᐅᒃᑯᒫᓂᒃ 
ᑮᓇᐅᔭᓂᑦ ᓴᓂᕐᕙᐃᕙᑦᑐᒍᑦ ᓂᕆᐅᓇᓐᖏᑦᑐᓂᑦ 
ᓴᖅᑭᖅᑐᖃᖅᑲᑦ ᑮᓇᐅᔭᖃᕈᓐᓇᓛᕐᖓᑕ. ᑖᒃᑯᐊᓗ 
ᓴᓂᕐᕙᖅᓯᒪᔭᕗᑦ ᐊᑭᑦᑐᐸᓪᓕᐊᔪᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ ᐃᓄᓕᕆᓂᕐᒥᓗ 
ᒪᓕᒐᓕᕆᓂᕐᒧᓪᓗ ᐊᑐᖅᑕᐅᖃᑦᑕᓂᐊᖅᑐᐃᑦ.  
 
ᐊᕐᕌᒍᒃᑲᓂᕐᒧᑦ ᓯᕗᒧᑦ ᑕᑯᒋᐊᕐᓗᑕ, ᒐᕙᒪᒃᑯᑦ 
ᑮᓇᐅᔭᓂᒃ ᐃᓯᖅᑎᑦᑎᓂᐊᖅᑐᒋᔪᑦ $2.21 
ᐱᓕᐊᓂᒃ ᑖᓐᓇ 1.7 ᐳᓴᓂᑦ ᒥᑭᓂᖅᓴᐅᒐᓗᐊᖅ 
ᐊᕐᕌᓂᓂᑦ, $194 ᒥᓕᐊᓐ ᑖᒃᓰᔭᖅᑕᖏᓐᓂᑦ 
ᓄᓇᕗᒻᒥᐅᑕᓃᓐᖔᕐᓂᐊᖅᑐᖅ. ᐊᒻᒪ ᑖᓐᓇ 
ᑕᐃᒪᐃᑐᐃᓐᓇᓂᐊᖅᑐᒋᔭᐅᓪᓗᓂ ᐊᕐᕌᒎᓂᐊᖅᑐᒥᒃ. 
ᐊᒻᒪ ᐃᓚᒃᑲᓐᓂᖓ ᒐᕙᒪᑐᖃᒃᑯᓐᓃᓐᖔᖅᑐᖅ ᐊᒻᒪ 
ᒐᕙᒪᒃᑯᑦ ᓯᓚᑖᓂ.  
 
ᑕᐃᒪ ᐃᓪᓗᖔᖓ ᑕᑯᓐᓈᖅᑐᒍ, $2.22 ᐱᓕᐊᓂᒃ 
ᐊᑐᕐᓂᐊᖅᑐᒋᒻᒥᔪᒍᑦ. 4 ᐳᓴᓐ ᑖᓐᓇ 
ᒥᑭᓂᖅᓴᐅᓪᓗᓂ ᑕᕝᕙᓂ ᐊᕐᕌᒍᑦᑎᓐᓂ 
ᐊᑐᖅᑕᑎᓐᓂᒃ. 
 
ᑕᐃᒪᓕ ᐊᑐᓗᐊᕐᓂᑯᖃᓛᕐᓂᐊᖅᑐᒋᕗᒍᑦ 
ᐊᕐᕌᒎᓛᖅᑐᒥ $12 ᒥᓕᐊᓂᒃ. ᑖᓐᓇ ᐃᓚᖃᖅᑐᖅ 
$30 ᒥᓕᐊᓐᑖᓚᓂᒃ ᓴᓂᕐᕙᓲᑦᑎᓐᓂ 
ᓇᓪᓕᐅᒃᑯᒫᓂᑦ. ᑖᒃᑯᐊ ᐊᑐᓐᖏᑯᑦᑎᒍᑦ $30 
ᒥᓕᐊᓐ ᓴᓂᕐᕙᖅᑕᐅᓯᒪᔪᑦ 
ᐊᒥᐊᒃᑯᖃᒐᓛᓛᖅᑐᔅᓴᐅᔪᒍᑦ.  
 
ᑖᓐᓇ $12 ᒥᓕᐊᓐ ᐊᑐᓗᐊᕐᓃᑯᓂᐊᖅᑐᖅ 
ᐅᖃᐅᓯᕆᑲᐃᓐᓇᕐᓗᒍ ᒪᕐᕉᓕᖅᑲᖓᒻᒪᑦ.  
 
ᓯᕗᓪᓕᖅᐹᖅ, ᐊᑐᓗᐊᕐᓂᑰᒐᔭᖅᑐᖅ ᐊᕐᕌᒍᒧᑦ 1 
ᐳᓴᖓᑕ ᓇᑉᐸᑐᐃᓐᓇᕆᒐᔭᖅᑕᖓ. $100-ᓕᒫᖅ  

ᐊᑭᓕᖅᑕᕗᑦ 50-ᓴᒥᒃ ᐊᒥᒐᖅᑯᒍᑦ. 
ᐊᖏᔪᐊᓘᓐᖏᑦᑑᒐᓗᐊᖅ ᑭᓯᐊᓂ 
ᐃᓚᕙᓪᓕᐊᓲᖑᒻᒥᒻᒪᑦ. 
 
ᑕᒪᒃᑯᐊ ᐊᑐᓗᐊᕐᓂᑰᔪᐃᑦ ᐱᒻᒪᕆᐊᓘᔪᐃᑦ 
ᓇᓗᓇᐃᖅᓯᒻᒪᑕ ᒐᕙᒪᒃᑯᑦ ᐱᓕᕆᒐᓱᓐᓂᖏᓐᓂ 
ᓄᓇᕗᑉ ᐱᒋᐊᓕᖏᓐᓂᑦ. ᐅᖃᖅᑲᐅᒐᒪ ᑕᐃᒪ, 
ᒐᕙᒪᒃᑯᑦ ᐱᔨᑦᑎᕋᕐᓂᖏᑦ 
ᑐᔅᓯᕌᖑᓕᖅᐸᓪᓕᐊᑐᐃᓐᓇᕐᖓᑕ. ᑕᒪᓐᓇᓗ 
ᐱᕈᖅᐸᓪᓕᐊᔪᐊᓘᓪᓗᓂ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᒥᑭᓂᖅᓴᐅᓪᓗᑎᒃ ᐊᑭᑐᓂᖅᓴᐅᓕᕐᖓᑕ 
ᑮᓇᐅᔭᕆᕙᑦᑕᑎᓐᓂ ᐊᕐᕌᒍᑕᒫᑦ. 
ᐱᓕᕆᓂᖅᓴᐅᕙᓪᓕᐊᔪᒍᑦ ᑮᓇᐅᔭᑦ 
ᐊᑭᑭᓐᓂᖅᓴᐅᓪᓗᓂ.  
 
ᐅᖃᖅᑏ ᒪᓕᒐᓕᐅᖅᑏᓪᓗ, $1.9 ᐱᓕᐊᓂᒃ 
ᐱᕙᑦᑐᒍᑦ ᒐᕙᒪᑐᖃᒃᑯᓐᓂ $194 ᒥᓕᐊᓂᒃ 
ᓇᒻᒥᓂᖅ ᐱᕈᖅᓴᐃᕙᑦᑐᑕ. ᓄᓇᐅᑉ 
ᐊᑐᖅᑕᐅᓂᖏᓐᓄᑦ ᐅᑎᕐᕕᐅᕙᓐᖏᓐᓇᑦᑕ. 
 
ᐅᖃᐅᔾᔭᐅᓯᒪᒐᓗᐊᖅᑐᒍᑦ 
ᐊᑭᓕᔅᓴᓂᖃᑦᑕᕈᓘᔭᕈᑦᑕᒎᖅ 
ᐃᓅᓯᖃᑦᑎᐊᓂᖅᓴᐅᒍᓐᓇᕋᔭᖅᑐᒍᑦ. ᑭᓯᐊᓂ 
ᑕᒪᓐᓇ ᓯᓚᑐᓂᐅᒐᔭᓐᖏᒻᒪᑦ ᓯᕗᓂᑐᖃᑦᑎᓐᓄᑦ 
ᐊᑭᓕᔅᓴᖃᕐᓃᑦ ᒥᕝᕕᓐᓄᑦ, ᑐᓚᑦᑕᕐᕕᓐᓄᑦ 
ᐊᒻᒪᓗᑦᑕᐅᖅ ᐅᐊᔭᓕᕆᓂᕐᒧᑦ. ᐊᑭᓕᔅᓴᒧᑦ 
ᐊᑭᓖᒐᓱᐊᓲᖑᓐᖏᓇᑦᑕ ᐊᐅᓚᒍᑎᒃᓴᓂᑦ. 
 
ᑕᐃᒫᒃ ᑕᕝᕙ ᒐᕙᒪᒃᑲᒃᑯᑦ ᒐᕙᒪᒃᑯᑦ 
ᐊᑐᕈᓐᓇᖅᑕᖓᑦ $650 ᒥᓕᐊᐅᒻᒪᑦ, ᑖᒃᑯᐊᓗ 
$435 ᒥᓕᐊᓐ ᐊᑐᖅᓯᒪᔪᓪᓗᑕ ᐃᖃᓗᐃᑦ 
ᒥᕝᕕᓕᐊᖑᑎᓪᓗᒍ. ᑖᓐᓇ ᐊᑭᓕᔅᓴᖅ 
ᒥᑭᓪᓕᕙᓪᐊᓂᐊᖅᑐᒋᔭᕋᓗᐊᕗᑦ ᐊᕐᕌᒍᑦᑎᓐᓂ.  
 
ᑕᐃᒫᒃ ᐊᑭᓕᔅᓴᓂᓗᐊᖃᑦᑕᓐᖏᒃᑯᑦᑕ ᖃᐅᑕᒫᑦ 
ᐱᒋᒋᐊᓕᕗᑦ ᐱᖃᑦᑕᑐᐃᓐᓇᕐᓗᒋᑦ ᐊᑭᓕᔅᓴᕗᓪᓗ 
ᑲᒪᒋᑦᑎᐊᕐᓗᒋᑦ ᒐᕙᒪᒃᑯᑦ 
ᐊᑭᓕᔅᓴᓂᖃᑦᑕᑦᑎᐊᖅᑐᓘᒐᔭᖅᑐᐃᑦ. ᑳᓇᑕᒥ 
ᐱᖓᓱᐃᓐᓇᑦᑎᐊᖅ ᐊᕕᑦᑐᖅᓯᒪᓂᖏᓐᓂ 
ᐊᑭᓕᔅᓴᓂᑦᑎᐊᑲᐅᓂᖅᓴᐅᔪᐃᑦ, 
ᐊᑭᓖᑦᑎᐊᒃᑲᐅᓂᖅᓴᐅᔪᐃᑦ.  
 
>>ᐸᑦᑕᑐᖅᑐᑦ 

1952 

ᐊᑭᓕᔅᓴᕗᑦ ᑖᒃᑯᐊ ᐊᐅᓚᑦᑎᐊᕐᓗᑎᒍᑦ ᐊᒻᒪᑦᑕᐅᖅ 
ᑮᓇᐅᔭᐃᔭᕐᓂᕗᑦ ᒪᓕᑦᑎᐊᖅᑎᒐᓱᓪᓗᒋᑦ 
ᐃᓯᖅᑎᐸᑦᑕᑎᓐᓄᑦ. ᑖᓐᓇ 
ᓇᓕᕇᑐᐃᓐᓇᕈᓐᓇᖅᑐᖅ ᓄᓇᕗᒻᒥ ᐊᕙᑎᓂ 
ᐊᕐᕌᒍᓂᑦ ᖁᕕᐊᓲᑎᖃᓕᖅᑎᓪᓗᒋᑦ 
ᓇᓗᖅᑯᑎᓐᖏᑦᑎᐊᕈᓐᓇᑐᒍᑦ. ᑐᓴᖅᓯᒪᒐᔅᓯ 
ᐅᖃᖅᑎᓪᓗᖓ ᐊᐅᓚᑦᑎᐊᕆᐊᖃᕋᑦᑎᒍᑦ. ᑕᐃᒫᒃ 
ᐊᐅᓚᑦᑎᑎᐊᖅᑎᓪᓗᑕ ᐃᓱᒪᐃᓐᓇᕆᐊᖃᖅᑯᒍᑦ 
ᑮᓇᐅᔭᕗᑦ ᐃᓯᖅᑎᐸᓪᓕᐊᔭᕗᑦ ᓱᒃᑲᐃᓪᓗᑎᒃ 
ᐃᓯᖅᐸᓪᓕᐊᓂᐊᕐᖓᑦ ᓱᒃᑲᐃᓂᖅᓴᐅᓗᑎᒃ 
ᐃᓯᖅᐸᓪᓕᐊᓂᐊᕐᖓᑕ ᐊᓂᐊᑦᑕᑎᓐᓂᑦ 
ᐱᔨᑦᑎᕋᖅᑐᑕ. ᑕᐃᒪᒃ ᑖᕝᕙ ᑮᓇᐅᔭᓂᑦ 
ᐊᐅᓚᑦᑎᑎᐊᓪᓚᕆᒋᐊᖃᖅᑯᒍᑦ ᓄᑖᓂᑦ ᑮᓇᐅᔭᓂᑦ 
ᓴᖅᑮᒐᓱᐊᖃᑦᑕᕐᓗᑕ ᐱᕙᓪᓕᐊᔪᓕᕆᓂᒃᑯᑦ.  
 
ᑖᒃᑯᐊ ᓯᕗᓪᓕᐅᑎᑕᐅᒐᔭᖅᑐᐃᑦ 
ᕿᒥᕐᕈᐊᕆᐊᑲᐃᓐᓇᓚᐅᕐᓚᕗᑦ. 
 
ᐃᓅᓯᕗᑦ 
 
ᑖᒃᑯᐊ ᐱᒋᐊᕐᕕᒋᓂᐊᖅᑕᒃᑲ ᓄᑖᑦ ᐃᓅᓯᕐᒧᑦ 
ᐊᒻᒪᓗ ᒐᕙᒪᒃᑯᑦ ᐃᑲᔪᕈᓐᓇᓂᕐᒥᑦ ᓯᕗᒧᑦ ᓄᓇᕘᒧᑦ 
ᖃᓄᐃᓐᖏᑦᑎᐊᕐᓗᑎᒃ ᐃᖕᒥᓂᖅᓱᕐᓗᑎᓪᓗ. 
ᒐᕙᒪᒃᑯᑦ ᐊᑐᕐᓂᐊᖅᑐᑦ ᐊᑲᐅᓂᖅᓴᓂᑦ 
ᐋᓐᓂᐊᑦᑕᐃᓕᒪᓂᕐᒧᑦ ᐃᓕᓐᓂᐊᖅᑏᓪᓗ 
ᑲᔪᓯᑦᑎᐊᕐᓗᑎᒃ ᐅᔾᔨᖅᑐᕐᓗᑕᓗ ᑕᒪᓐᓇ 
ᒥᒃᖠᒋᐊᕐᓗᒍ ᐅᐃᕆᓯᒪᔾᔪᑏᑦ ᐱᒋᐊᕐᓗᒋᑦ.  
 
ᑕᒪᓐᓇ ᐋᓐᓂᐊᖅᑕᐃᓕᒪᓂᕐᒧᑦ 
ᐊᖏᓂᖅᐹᖑᖃᑕᐅᒻᒪᑦ ᐊᑐᕐᓂᕐᒥᑦ ᑮᓇᐅᔭᐃᑦ. 
ᑮᓇᐅᔭᐃᑦ ᑖᒃᑯᐊ ᑐᓂᐅᓯᖃᑦᑕᕐᒪᑕ 
ᐋᓐᓂᐊᖅᑕᐃᓕᒪᓂᕐᒧᑦ ᐃᓕᖓᔪᓂᑦ $431 ᒥᓕᐊᓐ 
ᓱᓕ ᑮᓇᐅᔮᓗᐃᑦ ᐊᓯᖏᓐᓂᒃ ᐱᓕᕆᕕᓐᓂ. 
 
ᓵᑕᐅᓯᒪᔾᔪᑎᒋᖃᑦᑕᖅᑕᕗᑦ ᑖᒃᑯᐊ ᑐᓂᓯᔪᑦ 
ᓄᓇᕗᒻᒥᐅᓄᑦ ᖁᑦᑎᑦᑐᒥ ᐱᒪᑐᓐᓂᕐᒥ ᐊᒻᒪᓗ 
ᑖᒃᑯᐊ ᐊᖏᕐᕋᒥ. ᐅᖃᕈᓐᓇᖅᑐᖓ ᓵᑕᐅᓯᒪᔾᔪᑎᕗᑦ 
ᐱᔾᔪᑎᒋᓪᓗᒍ ᐅᓄᕐᓂᖏᑦ ᑖᒃᑯᐊ ᐊᑮᑦ 
ᐊᖏᓪᓕᕙᓪᓕᐊᖕᒪᑕ ᑕᒪᕐᒥᒃ ᒥᓂᔅᑕ ᑮᓇᐅᔭᓕᕆᔨ 
ᐋᓐᓂᐊᖃᕐᓇᓐᖏᑦᑐᓕᕆᔪᑦ ᑕᒪᓐᓇ 
ᓇᓕᒧᑦᑎᐊᕆᐊᖃᖅᑐᖅ ᐊᒻᒪᓗ 
ᐊᑐᓗᐊᑦᑕᐃᓕᒪᓗᑎᒃ ᐃᓕᖓᔪᓂᑦ ᐱᐅᑦᑎᐊᖅᑐᓂᑦ 
ᐋᓐᓂᐊᑦᑕᐃᓕᒪᓂᕐᒧᑦ ᓄᓇᕘᒥ.  
 
ᑕᒪᓐᓇ ᐊᖏᓂᖅᐹᖑᔪᖅ ᐃᓱᒫᓘᑎ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑭᖏᑦ  

ᖃᖓᑕᓂᕐᒧᑦ ᐋᓐᓂᐊᕐᕕᓕᐊᖃᑦᑕᖅᑐᑦ ᓄᓇᕗᒥ 
ᐊᒻᒪᓗ ᑲᒪᔾᔪᑕᐅᔪᑦ ᐋᓐᓂᖅᑐᓄᑦ. ᑕᒪᓐᓇ 
ᐃᖏᕐᕋᖃᑦᑕᕐᓂᖅ ᐋᓐᓂᐊᕐᕕᓕᐊᖅᑐᓄᑦ ᐊᑭᖓᑦ 
$90 ᒥᓕᐊᓐ ᐊᕐᕌᒍᓂ. ᐊᕐᕌᒍ ᐊᒻᒪᓗ ᓱᓕ 20 
ᐳᓴᓐ ᐅᖓᑖᓂ ᑕᒪᕐᒥᒃ ᑖᒃᑯᐊ 
ᐋᓐᓂᐊᑦᑕᐃᓕᒪᓂᕐᒧᑦ ᐊᑐᖅᑕᐅᖃᑦᑕᖅᑐᑦ. 
ᐅᓄᖅᑐᐃᑦ ᓄᓇᕗᒥᐅᑦ ᐱᔨᑦᑎᖅᑕᐅᔪᒪᒐᓗᐊᕐᒪᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᖏᕐᕋᒥ ᐊᒻᒪᓗ 
ᑕᒪᒃᑯᐊ ᒐᕙᒪᒃᑯᑦ ᐊᖏᖅᑐᑦ ᑕᐃᒪᓐᓇ 
ᐱᓕᕆᖃᑎᒌᓪᓗᑕ ᐱᔨᑦᑕᕋᕈᑎᑦ ᐋᖅᑭᑉᐹᓕᕐᓗᒍ.  
 
ᓯᕗᓪᓕᐹᒥ ᑕᒪᓐᓇ ᐊᑐᖃᑦᑕᓚᖓᔭᕗᑦ ᓱᓕ 
ᑮᓇᐅᔭᑦ $14 ᒥᓕᐊᓐ ᐃᖏᕐᕋᓂᕐᒧᑦ ᐱᓕᕆᐊᑦ. 
ᐃᓚᒋᓪᓗᒋᑦ $2.7 ᒥᓕᐊᓐ. ᑖᓐᓇ ᐊᖏᓪᓕᒋᐊᕐᓗᒍ 
ᐱᓕᕆᐊᖅ ᓱᓕ ᐊᓈᓇᒋᔭᐅᔪᖅ ᒥᐊᓂᖅᓯᔩᑦ 
ᓱᕈᓯᓄᑦ ᐃᖏᕐᕋᓂᕐᒧᑦ ᐱᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑕᒪᓐᓇ ᑐᒡᓕᐊ 
ᐋᖅᑭᖅᐹᓕᓐᓂᖅᓴᐅᔭᕆᐊᖃᖅᑐᑦ ᑖᒃᑯᐊ 
ᓄᓇᕗᒻᒥᐅᓄᑦ ᑲᒪᒋᔭᐅᑦᑎᐊᕐᓗᑎᒃ. ᓄᓇᕗᒥ ᑖᒃᑯᐊ 
ᒐᕙᒪᒃᑯᑦ ᑐᓂᓯᓂᐊᖅᑐᑦ ᕿᑭᖅᑕᓂ ᐋᓐᓂᐊᕕᖕᒥ 
ᓱᓕ ᑖᓐᓇ $600,000 ᑕᒪᓐᓇ ᐅᑭᐅᒥ. ᑕᒪᓐᓇ 
ᓱᓕ ᐅᐃᕆᓯᒪᓂᕐᒧᑦ ᐃᑲᔪᖅᑐᕈᑎ ᐋᖅᑭᖅᐹᓕᕐᓗᒍ 
ᓄᓇᕗᒥ, ᑕᕝᕙᓂ ᐱᔾᔪᑎᒋᓪᓗᒋᑦ ᐋᓐᓂᐊᕐᕕᒻᒧᑦ 
ᐸᕐᓇᐅᑏᑦ ᓄᓇᕗᑦ ᑲᔪᓯᔪᖅ ᐊᒃᓱᐊᓗᒃ. 
 
ᑕᒪᓐᓇ ᖁᑦᑎᕐᓂᖅᐹᒥ ᐳᕙᒡᓗᖃᑦᑕᕐᒪᑕ 
ᑲᓇᑕᓕᒫᒥ ᐊᒻᒪᓗ ᑕᒪᓐᓇ ᐱᓇᓱᐊᖅᑕᕗᑦ 
ᖃᐅᔨᓴᖃᑦᑕᖅᖢᑕ ᖃᐅᔨᓴᖅᖢᒋᑦ ᐳᕙᒡᓗᑦᑐᑦ 
ᓄᓇᕗᒥ ᐊᒻᒪᓗ ᐊᑐᖅᓯᒪᔪᒍᑦ $683,000 
ᐊᕐᕌᒎᓂᐊᖅᑐᒧᑦ ᐊᒻᒪᓗ ᑕᒪᒃᑯᐊ ᓴᖅᑭᑎᒡᓗᒋᑦ 
ᐋᓐᓂᐊᕐᕕᒥ ᐃᓂᐅᔪᑦ ᓄᓇᓕᓐᓂ ᐃᖅᑲᓇᐃᔮᑦ 
ᐊᒻᒪᓗ ᑲᔪᓯᓗᑕ ᑲᓇᐅᑉ ᒐᕙᒪᒃᑯᖏᑦ 
ᐱᓕᕆᖃᑎᒋᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ 
ᐸᕐᓇᐅᑏᑦ ᐋᖅᑭᒋᐊᕐᓗᒋᑦ ᑲᓇᑕᐅᓪᓗ 
ᒐᕙᒪᒃᑯᖏᓐᓂᑦ ᐱᔾᔪᑎᒃᓴᐃᑦ ᓄᖑᑎᒐᓱᒃᖢᒍ 
ᐳᕙᒡᖢᓐᓂᖅ ᑕᒪᓐᓇ ᐅᖓᓯᑦᑐᒧᑦ. 
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1953 

ᖃᐅᔨᒪᒐᑦᑕ ᐃᓄᑐᖃᐃᑦ ᑕᒪᓐᓇ 
ᖃᓪᓕᑦᑎᐊᕆᐊᖃᕐᒪᑦ ᖃᑕᓐᖑᑎᒋᔭᐅᔪᓄᑦ 
ᓄᓇᓕᖕᓂ ᑕᒪᓐᓇ ᒐᕙᒪᒃᑯᓪᓗ ᓴᖅᑭᑎᑦᑎᔪᒍᑦ, 
ᓄᓇᕗᒥ ᐃᓄᑐᖃᐃᑦ ᐱᒪᑐᑦᑕᐅᑦᑎᐊᖁᓪᓗᒋᑦ 
ᑕᒪᒃᑯᐊᓗ ᐃᓄᑐᖃᐃᑦ ᓄᓇᓕᖕᓂ 
ᑲᒪᒋᔭᐅᑦᑎᐊᕐᓗᑎᒃ ᖃᓂᓐᓂᖅᓴᐅᓂᐊᕐᒪᑕ 
ᐊᖏᕐᕋᖏᓐᓄᑦ. ᒫᓐᓇ ᑲᔪᓯᔪᒍᑦ ᐱᐊᓂᒐᓱᐊᖅᖢᒋᑦ 
ᐃᓗᐃᑦᑐᒥᒃ. 
 
>>ᐸᑦᑕᑐᖅᑐᑦ 
 
ᑖᒃᑯᐊ ᐸᕐᓇᐅᑏᑦ ᓯᕗᒻᒧᑦ ᐊᒻᒪᓗ ᕿᓂᕐᓗᑕ 
ᐃᓚᒋᓂᐊᖅᑕᑎᓐᓂ.  
 
ᓄᓇᓖᑦ ᖃᑕᓐᖑᑎᒌᑦ ᐊᑐᓂ ᓄᓇᕗᒻᒥ 
ᐊᒃᓱᕈᖃᑦᑕᕐᒪᑕ ᐊᔾᔨᒌᓐᖏᑦᑑᑎᓄᑦ 
ᐊᒃᑐᖅᑕᐅᓂᕐᒧᑦ. ᐅᐃᕆᔾᔪᑎᓂᒃ ᐊᒻᒪᓗ ᐊᒃᑐᐊᔪᑦ 
ᓇᖕᒥᓂᖅ ᓄᒫᓱᖕᓂᕐᒧᑦ ᐊᒻᒪᓗ 
ᓯᕗᓪᓕᐅᑎᑦᑐᒪᔭᕗᑦ ᓄᓇᕗᒻᒥ ᐱᔪᓐᓇᕐᓗᒋᑦ 
ᐃᑲᔪᖅᑐᕈᑏᑦ ᑕᒃᑯᐊ $4.6 ᒥᓕᐊᓐ 
ᐊᕐᕌᒎᓂᐊᖅᑐᒧᑦ ᑲᒪᕕᒃᓴᐅᓂᐊᖅᑐᒥᒃ ᐊᒃᑐᐊᔪᑦ 
ᐊᒃᓱᕈᐊᓵᖃᑦᑕᖅᑐᓄᑦ. ᐃᓚᒋᓪᓗᒋᑦ ᑖᒃᑯᐊ 
ᐱᓇᓱᐊᖅᑕᕗᑦ ᓴᖅᑭᑦᑎᓗᑕ ᒪᒥᓴᕐᓂᕐᒧᑦ. 
 
>>ᐸᑦᑕᑐᖅᑐᑦ 
 
ᒐᕙᒪᒃᑯᑦ ᐱᓕᕆᖃᑎᖃᑦᑎᐊᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂ. 
ᓴᖅᑭᑦᑎᓗᑎᒃ ᐅᐃᕆᓯᒪᔪᓄᑦ ᐊᒻᒪᓗ 
ᐊᒃᓱᕉᓴᖅᑐᓄᑦ ᑲᒪᕕᒃᓴᒥ ᓄᓇᕗᒻᒥ.  
 
ᐊᒻᒪᓗᑦᑕᐅᖅ, ᓱᓕ, ᑕᒪᓐᓇ ᓯᕗᒻᒧᖁᔭᕗᑦ ᓄᓇᒥ 
ᐊᐅᓪᓛᖅᓯᒪᖃᑦᑕᕐᓂᖅ ᐊᑐᓂ 
ᓄᓇᕙᒃᑐᖅᓯᒪᔪᖏᓐᓂ ᐊᒻᒪᓗ ᑖᒃᑯᐊ 
ᐱᓕᕆᐊᖑᓂᐊᖅᑐᑦ ᐃᖃᓗᒃᑑᑦᑎᐊᕐᒥ ᑕᒪᒃᑯᐊ 
ᐊᐅᓪᓛᖅᓯᒪᕕᐅᖃᑦᑕᖅᑐᑦ ᐃᑲᔪᕐᓗᒋᑦ ᐃᓚᐅᔪᑦ 
ᐃᓇᖏᖅᓴᖃᑦᑕᕐᓗᕈᑕᐅᓂᐊᕐᒪᑕ ᐋᓐᖓᔮᕐᓇᖅᑐᓂᒃ 
ᓱᐴᖅᑐᕐᓗᒐᓂᒃ ᖃᓄᑐᐃᓐᓇᖅ ᐃᓄᐃᑦ 
ᐱᒃᑯᒋᔭᖏᓐᓂ, ᐊᖑᓇᓱᓐᓂᖅ, ᐃᖃᓗᒐᓱᓐᓂᖅ, 
ᓴᓇᖃᑦᑕᕐᓂᖅ ᖃᒧᑎᓂᑦ ᐃᓕᓐᓂᐊᕐᓗᑎᑦ 
ᐱᖅᑯᓯᖏᑦᑎᒍᑦ ᐱᓐᖑᐊᕐᓂᒃᑯᑦ ᑕᒪᒃᑯᐊᓗ 
ᐃᓚᐅᓗᑎᒃ ᓇᓂᓯᓗᑎᑦ ᖃᑕᓐᖑᑎᒌᑦ ᓄᓇᓕᖕᓂ 
ᐊᑲᐅᑦᑎᐊᓂᕐᒧᑦ. 
 

>>ᐸᑦᑕᖅᑐᑦ 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑕᒪᓐᓇ 
ᑲᒪᒋᖃᑦᑕᖅᑕᕗᑦ ᐅᐃᕆᔅᓯᒪᔾᔪᑏᑦ 
ᐊᒃᓱᕈᐊᓵᖃᖃᑦᑕᖅᑐᓪᓗ ᐃᓱᒪᒋᓪᓗᒋᑦ ᑕᒪᒃᑯᐊ 
ᐊᒃᑐᖅᑕᐅᖃᑦᑕᖅᑐᑦ ᖃᑕᓐᖑᑎᒌᑦ 
ᐱᑦᑎᐊᓐᖏᓐᓂᕐᒧᑦ ᑕᒪᓐᓇ ᑕᒃᑯᐊ 
ᐱᕋᔭᒃᑕᐅᖃᑦᑕᖅᑐᑦ ᓱᓕ ᐃᓂᒃᓴᖃᕆᐊᖃᕐᒪᑕ, 
ᕿᒫᕕᖕᒥ ᐊᒻᒪᓗ ᑕᒪᓐᓇ ᑐᑭᖃᑦᑎᐊᕐᓗᓂ 
ᑐᐊᕕᕐᓇᖅᑐᓄᑦ ᐊᒻᒪᓗ ᐊᓯᖏᓐᓄᑦ ᓇᐃᑦᑐᒧᑦ 
ᐅᖓᓯᑦᑐᒧᓪᓗ ᑕᐃᑲᓃᒍᓐᓇᕐᓗᑎᑦ. ᕿᓂᖅᑐᒍᑦ 
ᑖᒃᑯᐊ ᐃᓄᐃᑦ ᑕᐃᑲᓃᒍᓐᓇᖃᑦᑕᕋᔭᖅᑐᑦ ᐊᕐᓇᐃᑦ 
ᐱᓗᐊᖅᑐᒥᒃ ᐊᒻᒪᓗ ᓄᒃᑎᖃᑦᑕᖅᑐᑦ ᐊᖏᕐᕋᒧᑦ 
ᓄᒃᑎᖅᐸᓪᓕᐊᖃᑦᑕᖅᑐᑦ ᐃᒡᓗᕐᔪᐊᖅᓴᒥᒃ ᐊᒻᒪᓗ 
ᒪᑯᐊ ᐃᒡᓗᐃᑦ ᐃᑲᔪᖅᑐᕈᑎᒃᓴᐃᑦ ᐱᔨᑦᑎᕈᑎᒃᓴᐃᑦ 
ᒪᒥᓴᕐᓂᕐᒧᑦ ᐊᒃᓱᕈᐊᓵᖅᑐᓄᑦ ᐃᓂᒋᔭᐅᓂᐊᖅᑐᑦ 
ᐊᖏᕐᕋᐃᑦ ᑕᐃᒪᐃᑦᑐᓂ ᑦᐱᑕᖃᓐᖏᓐᓇᑦᑕ. 
 
ᐊᕐᕌᒍ ᒐᕙᒪᒃᑯᑦ ᐊᑐᓚᐅᖅᑐᑦ $2 ᒥᓕᐊᓐ 
ᑖᒃᑯᓂᖓ ᓴᓐᖏᑦᑎᕈᑕᐅᓂᐊᖅᑐᓂᒃ 
ᑐᐊᕕᕐᓇᖅᑐᒧᑦ ᕿᒫᕕᒃᓴᖅ ᐋᖅᑭᒃᓯᓗᑕ 
ᐃᒡᓗᒋᔭᐅᓂᐊᖅᑐᓂᑦ ᐊᕐᓇᓄᑦ ᐋᖅᑭᒃᐹᓪᓕᕐᓗᒋᑦ 
ᐱᔨᑦᑎᕋᕈᑎᒃᓴᐃᑦ ᐊᕐᓇᓄᑦ ᓱᕈᓯᓄᑦ.  
 
>>ᐸᑦᑕᑐᖅᑐᑦ 
 
ᑕᒪᓐᓇ ᐱᓕᕆᕗᑦ 
ᐋᖅᑭᒃᐹᓪᓕᕋᓱᑦᑎᐊᖃᑦᑕᖃᑦᑕᖅᑕᕗᑦ 
ᖃᓄᐃᓐᖏᑦᑎᐊᖁᓪᓗᒋᑦ ᓄᓇᕗᒻᒥᐅᑦ 
ᒥᒃᖠᒋᐊᖁᓪᓗᒋᑦ ᐊᑦᑕᓇᖅᑐᑦ ᐋᓐᓂᕐᓇᖅᑐᑦ ᐊᒻᒪᓗ 
ᓄᓇᓕᕗᑦ ᖃᓄᐃᓐᖏᑦᑎᐊᓂᖅᓴᐅᖁᓪᓗᒍ 
ᐅᓗᕆᐊᓇᖅᑐᒦᖁᓇᒋᑦ ᐊᒻᒪᓗ ᐅᓄᖅᓯᒋᐊᕐᓗᒋᑦ 
ᒪᓕᒐᐃᑦ ᐋᖅᑭᑦᑎᐊᖅᓯᒪᓗᑎᑦ ᑮᓇᐅᔭᐃᓪᓗ $2.8 
ᒥᓕᐊᓐ ᑖᒃᑯᐊ ᑮᓇᐅᔭᐃᑦ ᑲᑎᓪᓗᒋᑦ ᑖᒃᑯᐊ 
ᐊᒃᓱᕈᐊᓵᕆᖃᑦᑕᖅᑕᓄᑦ ᐅᐃᕆᓯᒪᔪᓄᑦ ᑲᒪᕖᑦ 
ᐊᒻᒪᓗ ᒥᒃᖠᒋᐊᕐᓗᒋᑦ ᐱᑦᑎᐊᓐᖏᓐᓂᐅᖃᑦᑕᖅᑐᑦ 
ᐅᓄᕐᓂᖏᑦ. 
 
ᐊᒻᒪᓗ, ᐅᖃᖅᑏ ᒪᓕᒐᓕᐅᖅᑏᓪᓗ, ᑕᒪᒃᑯᐊ 
ᐱᒋᐊᖅᑕᕗᑦ ᓇᓗᓇᐃᕐᓗᒋᑦ ᐃᑲᔪᕐᓗᒋᑦ ᑕᒪᒃᑯᐊ 
ᑐᕌᖅᑕᐅᔪᒪᔪᑦ ᐊᒻᒪᓗ ᐃᓅᓯᑦᑎᐊᕙᖃᕐᓂᕐᒧᑦ 
ᑎᑭᐅᑎᑦᑎᐊᖁᓪᓗᒋᑦ ᐱᔪᒪᔭᐅᔪᑦ ᐊᒻᒪᓗ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᒧᑦ ᓇᓕᒧᑦᑎᐊᖁᓪᓗᒋᑦ. 
ᐃᑲᔪᖅᑐᕈᑏᑦ ᐅᓄᖅᑐᐃᑦ ᑕᒫᓂ ᐃᓅᓯᕐᒧᑦ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1954 

ᐱᕚᓪᓕᕈᑎᕗᑦ 
 
ᓵᑕᐅᓯᒪᔪᑎᐅᖃᑦᑕᖅᑐᑦ ᐱᒋᐊᖃᑦᑕᕐᒪᑕ ᐊᒪᐅᖏᑦ 
ᐊᔪᖅᓴᕐᓂᕐᒥᒃ. ᐊᒻᒪᓗ ᑕᒪᒃᑯᐊ ᐃᓱᒫᓘᑏᑦ 40 
ᐳᓴᖑᓪᓗᑎᑦ ᓄᓇᕗᒻᒥ ᒐᕙᒪᒃᑯᑦ 
ᐃᑲᔪᖅᑕᐅᑦᑎᐊᕈᓐᓇᖁᓪᓗᒋᑦ ᐱᓕᕆᐊᑎᒍᑦ 
ᐊᕐᕌᓂ. ᐊᒻᒪᓗ ᑕᒪᓐᓇ ᐅᑭᐅᖅ ᐅᓄᖅᓯᒋᐊᕐᓗᒋᑦ 
$52 ᒥᓕᐊᓂᒃ ᑕᕝᕙᓐᖓᑦ $50 ᒥᓕᐊᓐ ᐅᓪᓗᒥ. 
ᐊᒻᒪᓗ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᓗᑎᑦ ᓱᓕ 
ᖄᖓᒍᑦ $9 ᒥᓕᐊᓐ. ᑖᒃᑯᐊ 
ᐊᖅᑭᒋᐊᕈᑕᐅᓂᐊᖅᑐᑦ ᐊᑭᖏᑦ 
ᐱᒪᑦᑐᒃᑯᑕᐅᑦᑎᐊᕐᓗᑎᑦ ᑕᒪᒃᑯᐊ ᑭᐅᔾᔪᑏᑦ 
ᐱᕈᒃᑲᓐᓂᖁᓪᓗᒋᑦ ᖃᓄᖅ ᐋᖅᑭᑦᑎᐊᕈᓐᓇᖅᐸᑎᒍᑦ 
ᐅᐱᒋᓗᒋᑦ ᐱᒃᑯᓐᓇᖅᑑᑎᖏᑦ ᐃᓄᐃᑦ ᐊᒻᒪᓗ 
ᐱᕈᒃᑲᓐᓂᑦᑎᐊᕆᐊᖃᖅᑐᒍᑦ ᓄᓇᕗᒻᒥ ᐅᓪᓗᒥ 
ᓯᕗᓂᒃᓴᒥᓗ. 
 
ᐱᕚᓪᓕᕈᑎᓄᑦ, ᐅᖃᖅᑏ, ᑖᒃᑯᐊ 
ᐱᕕᒃᓴᐅᑦᑎᐊᕐᓂᐊᖅᑐᑦ ᐃᓛᒃ, 
ᐊᒥᒐᖅᓯᒍᑕᐅᓗᐊᖃᑦᑕᖅᑐᑦ.  
 
ᐅᑭᐅᖑᓂᐊᖅᑐᒥᒃ ᒐᕙᒪᒃᑯᑦ ᐊᑐᓚᐅᖅᑐᑦ $87 
ᒥᓕᐊᓐ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 
ᐊᒻᒪᓗ ᑐᕌᖅᑕᕗᑦ ᐃᖅᑲᓇᐃᔭᖅᑎᒃᑭᒃᑲᓐᓂᕐᒧᑦ 
ᐊᒻᒪᓗ ᓄᓇᕗᒻᒥᐅᑦ ᐊᑐᕈᓐᓇᕋᔭᖅᑐᑦ 
ᑐᑭᖃᑦᓯᐊᖅᑐᓂᑦ ᐊᑲᐅᑦᓯᐊᖅᑐᓂᒃ 
ᐃᖅᑲᓇᐃᔭᕐᓂᕐᒥᒃ. ᐃᖅᑲᓇᐃᔭᕐᓂᖅ ᑕᒪᓐᓇ 
ᐆᒻᒪᑎᒋᔭᐅᒻᒪᑦ ᓄᓇᕗᒻᒥ. ᐊᒻᒪᓗ ᐱᕙᓪᓕᐊᓂᒃᑯᑦ 
ᐅᐸᓗᖓᐃᔭᐅᑏᑦ ᑕᒪᓐᓇ ᐱᓕᕆᕕᖓᓐᓂ 
ᐱᕙᓪᓕᐊᔪᓕᕆᔨᒃᑯᑦ. 
 
>>ᐸᑦᑐᖅᑐᑦ 
 
ᐅᐸᓗᖓᐃᔭᐅᑏᑦ ᐅᓪᓗᒥᒧᑦ ᑕᑭᔪᒧᑦ 
ᑐᕌᖅᑕᐅᓂᐊᖅᑐᑦ ᓇᓕᒧᑦᑎᐊᕈᑎᖃᕐᓗᑎᑦ 
ᑐᕌᖅᑕᕗᑦ. ᓴᖅᑭᑦᑎᓗᑎᒃ ᐅᖃᖃᑎᒌᒍᑎᒃᑯᑦ 
ᐊᒻᒪᓗ ᓇᖕᒥᓂᖅ ᐱᓕᕆᔪᑦ ᓯᕗᓕᖅᑏᑦ, ᐊᒻᒪᓗ 
ᐱᒻᒪᕆᐅᔪᑦ ᓄᓇᓖᑦ. ᑕᒪᓐᓇ ᓴᖅᑭᑦᑎᑦᑎᐊᕐᓗᓂ  

ᐱᕕᒃᓴᑦᑎᐊᓂ ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᓴᓇᓂᕐᒧᑦ 
ᐃᒡᓗᓕᕆᓂᕐᒧᑦ, ᕿᔪᓕᕆᓂᕐᒧᑦ ᐊᒻᒪᓗ ᐃᒡᓗ 
ᐊᒻᒪᓗ ᑕᒪᓐᓇ ᐃᒡᓗ. ᒪᓕᒐᓕᐅᕐᕕᒃ ᖃᐅᔨᒪᒻᒪᑦ 
ᑕᒪᒃᑯᐊ ᑐᑭᓯᐅᒪᖃᑦᑕᐅᑎᑦᑎᐊᕐᓂᕐᒧᑦ ᐊᒡᓃᑯ 
ᐄᒍᓪ ᐅᔭᕋᓐᓂᐊᖅᑎᖏᑦ ᐊᑕᐅᑦᑎᒃᑯᑦ ᑲᒻᐸᓃᑦ 
ᐊᒻᒪᓗ ᒐᕙᒪᒃᑯᑦ ᓴᖅᑭᑦᑎᓗᑎᑦ 
ᓇᓗᓇᐃᔭᖅᓯᒪᑦᑎᐊᖅᑐᓂᑦ 
ᐋᖅᑭᒍᑕᐅᕚᓪᓕᕐᓂᐊᖅᑐᓂᑦ ᐃᖅᑲᓇᐃᔭᕐᓂᕐᒧᑦ. 
ᒪᑭᒪᐅᑎᒃᓴᐃᑦ ᑭᒃᑯᓕᒫᓪᓗ 
ᖃᓄᐃᓐᖏᑦᑎᐊᖁᓪᓗᒋᑦ ᐊᕙᑎᒧᑦ 
ᓴᐳᔾᔭᐅᓯᒪᑦᑎᐊᕐᓗᑎᑦ. ᐱᓇᓱᐊᖅᑕᕗᑦ 
ᐊᖏᕈᑎᑎᒍᑦ ᐊᔾᔨᒋᓗᓂᒋᑦ ᑕᒪᓐᓇ 
ᐅᔭᕋᓐᓂᐊᖅᑏᑦ ᑲᒻᐸᓂᖏᓐᓂᑦ ᑕᒪᓐᓇ. 
ᐊᒻᒪᓗᑦᑕᐅᖅ ᓂᕆᐅᑦᑎᐊᖅᑐᒍᑦ ᑖᒃᑯᐊ 
ᐊᑐᕐᓂᐊᕋᑦᑎᒍᑦ ᓄᓇᕗᒻᒥ. 
 
ᐊᓯᔾᔨᖅᐸᓪᓕᐊᔪᑦ ᓯᓚᐅᑉ ᐱᓪᓗᒍ. ᑕᒪᓐᓇ ᐳᔪᕐᓗᒃ 
ᑖᒃᓯᔅ ᑖᒃᑯᐊ ᐅᖅᓱᐊᓗᖕᓄᑦ ᐳᔫᖃᑦᑕᖅᑐᑦ ᐊᒻᒪᓗ 
ᒑᓰᑦ ᐊᒻᒪᓗ ᐅᖅᓱᐃᑦ ᒪᑯᐊᓗ ᓯᑯᐃᑦ 
ᓄᖑᑉᐸᓪᓕᐊᔪᑦ ᐊᒻᒪᓗ ᐆᓇᖅᓯᕙᓪᓕᐊᓂᖅ 
ᐊᐅᒃᐸᓪᓕᐊᔪᓪᓗ. ᒪᑯᐊ ᐳᔪᕐᓗᐃᑦ 
ᐊᑦᑐᖅᓯᖃᑦᑕᕐᒪᑕ ᓄᓇᕐᔪᐊᑦᑎᓐᓂ ᐊᒻᒪᓗ ᑕᒪᓐᓇ 
ᐊᓯᖏᑎᒍᑦ ᐱᓇᓱᒍᓐᓇᕐᓗᑕ ᐅᖅᓱᐊᓗᖕᓂᑦ 
ᐱᐅᔪᓂᒃ ᑕᒪᓐᓇ ᐱᓗᐊᖅᑐᒥᒃ ᓱᓕᔪᖅ ᓄᓇᕗᒻᒧᑦ 
ᐊᒻᒪᓗ ᐊᔾᔨᐅᓐᖏᑦᑐᒥᒃ ᐅᖅᓱᐊᓗᒃᓴᓂᑦ 
ᕿᓂᖃᑦᑕᕐᓗᑕ ᐅᖅᑰᓴᐅᑎᒃᓴᓄᑦ ᐆᒻᒪᖅᑯᑎᓄᑦ 
ᐃᖏᕐᕋᓂᕐᒧᑦ. 
 
ᑕᒪᓐᓇ ᐊᑭᖓ ᐆᒻᒪᖅᑯᑎᓄᑦ ᐊᖏᓪᓕᒋᐊᕐᓂᐊᕐᒪᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᓄᑖᖅ ᐳᔪᕐᓗᒧᑦ ᑖᒃᓯᔅ 
ᐊᑭᒃᓴᖏᑦ ᐊᑐᖅᑕᐅᓂᐊᖅᑐᑦ ᐅᑭᐅᖑᓂᐊᖅᑐᖅ 
ᐊᒻᒪᓗ ᐅᖅᓱᐊᓗᓄᑦ ᑲᓇᑕᐅᑉ ᒐᕙᒪᒃᑯᖏᑎᒍᑦ 
ᓴᖑᑎᒃᑎᓇᓱᐊᕐᓗᑕ ᖃᖓᑕᓲᕐᓄᑦ ᐅᖅᓱᐊᓗᐃᑦ 
ᐊᒻᒪᓗ ᐊᑭᖏᑦ. 
 
>>ᐸᑦᑕᑐᖅᑐᑦ 
 
ᑕᒪᒃᑯᐊ ᐅᖅᓱᐊᓗᐃᑦ ᓱᓕ ᐊᑭᑐᔪᐊᓘᖕᒪᑕ 
ᐃᓚᒋᓪᓗᒋᑦ. ᑖᒃᑯᐊ ᐅᖅᓱᐊᓗᐃᑦ ᓄᓇᕗᒻᒥ ᐊᒻᒪᓗ 
ᒐᕙᒪᒃᑯᑦ ᐊᒻᒪᓗ ᓴᓇᔭᐅᓂᐊᖅᑐᑦ 
ᐃᒡᓗᒋᔭᐅᖃᑦᑕᖅᑐᓪᓗ ᑭᒃᑯᑐᐃᓐᓇᓄᑦ. ᒪᓕᒃᖢᒋᑦ 
ᑖᒃᑯᐊ ᐊᕙᑎᓕᕆᔨᒃᑯᑦ ᑲᓇᑕᒥ, ᑖᒃᑯᐊ $15 
ᒥᓕᐊᓐ ᓄᓇᕗᑦᑎᓐᓂ ᒐᕙᒪᒃᑯᑦ ᐱᓇᓱᐊᕐᓂᐊᖅᑐᑦ 
ᑕᒪᒃᑯᓂᖓ ᑕᒪᐃᓐᓂᒃ ᑮᓇᐅᔭᓂᒃ ᓴᖅᑭᑦᑎᓗᑕ 
ᓇᓪᓕᐊᓂᒃ ᐊᑐᕋᔭᕐᒪᖔᑕ ᐊᑲᐅᓂᖅᐹᒥᒃ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1955 

ᑮᓇᐅᔭᓂᒃ ᓄᓇᕗᒻᒥ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑖᒃᑯᐊ ᐳᔪᕐᓗᖕᓄᑦ 
ᐋᖅᑭᒃᓯᔾᔪᑎᒋᖃᑦᑕᖅᑕᖏᑦ ᐱᓕᕆᑎᓪᓗᒋᑦ 
ᓄᓇᕗᒻᒥ ᐊᒻᒪᓗ ᓂᕆᐅᑦᑐᒍᑦ ᑕᒪᓐᓇ 
ᐊᒥᖅᑳᕈᑕᐅᑦᓯᐊᕐᓂᐊᕐᒪᑦ ᓇᓗᓇᐃᔭᕐᓗᒋᑦ 
ᐊᑑᑎᖃᑦᑎᐊᕐᓗᑎᑦ ᑖᒃᑯᓇᓐᖓᑦ ᐳᔪᕐᓗᖕᓄᑦ 
ᐱᓕᕆᐊᖑᓂᐊᖅᑐᑦ ᔪᓚᐃᒥ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᓯᕗᒧᑉᐸᓪᓕᐊᔪᒍᑦ 
ᑕᒪᒃᑯᐊ ᓯᓚᒧᑦ ᐱᒋᐊᕈᑕᐅᔪᑦ ᐅᑭᐅᖑᓂᐊᖅᑐᒥᒃ. 
ᖁᓪᓕᒃᑯᓪᓗ ᑖᒃᑯᐊ ᑎᒥᖁᑎᖓ 
ᐊᖏᒡᓕᒋᐊᕐᓂᐊᖅᑐᑦ ᐊᒻᒪᓗ ᐆᒻᒪᖅᑰᑎᑦ 
ᒥᒃᖠᒋᐊᕐᓗᒋᑦ ᒥᒃᓵᓄᑦ ᐱᓕᕆᐊᑦ ᐃᓚᒋᓪᓗᒋᑦ 
ᐃᒡᓗᕐᔪᐊᑦ ᐋᖅᑭᒋᐊᖅᑕᐅᒃᑲᓐᓂᖃᑦᑕᖅᑐᑦ. 
ᐅᖅᓱᐊᓗᐃᓪᓗ ᐊᐅᓚᐅᑎᓅᖅᑐᑦ 
ᐋᖅᑭᒃᐹᓪᓕᕋᓱᓪᓗᒋᑦ. ᑕᒪᒃᑯᐊ ᐱᓕᕆᐊᖑᔪᑦ 
ᐊᔪᓐᖏᒻᒪᑕ ᐃᓚᖓᒍᑦ. ᖁᔭᓐᓇᒦᖅᑕᕗᑦ ᑲᓇᑕᐅᑉ 
ᒐᕙᒪᒃᑯᖏᑦ ᑕᒪᒃᑯᐊ ᐳᔪᕐᓗᒧᑦ ᑖᒃᓯᔅ ᑮᓇᐅᔭᐃᑦ 
ᒪᑭᒪᐅᑎᒃᓴᓄᑦ ᐊᑐᖅᑕᐅᓂᐊᖅᑐᑦ ᑲᓇᑕᐅᑉ 
ᐋᖅᑭᐅᒪᓂᖏᓐᓂᒃ ᐱᓕᕆᐊᑎᒍᑦ ᐅᑭᐅᖅᑕᖅᑐᒥ 
ᑮᓇᐅᔭᖏᓐᓂᑦ ᐊᒻᒪᓗ ᐊᕙᑎᒧᑦ ᐊᒻᒪᓗ 
ᑎᒍᒻᒥᖃᑕᐅᔪᓄᑦ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᓱᓕᒃᑲᓐᓂᖅ ᑖᒃᑯᐊ 
ᓴᓗᒪᔪᒥᒃ ᐆᒻᒪᖅᑯᑎᖃᕆᐊᖃᕋᑦᑕ ᐱᐅᔪᑎᒍᑦ 
ᐊᐅᓚᔾᔭᒋᐊᖅᑕᐅᓯᒪᔪᑦ. ᑖᒃᑯᐊᓗ ᐱᔾᔪᑎᒋᓪᓗᒋᑦ 
ᐱᓇᓱᐊᖅᑕᐃᑦ ᐱᕕᒃᓴᑦᓯᐊᖅ ᓴᖅᑭᑦᑎᓗᑎᑦ 
ᐃᖅᑲᓇᐃᔮᓂᒃ ᓴᓇᓂᕐᒧᑦ ᐱᓗᐊᖅᑐᒥᒃ 
ᐃᒡᓗᓕᕆᓂᕐᒧᑦ. ᐅᑭᐅᖑᔪᒥᒃ ᒫᓐᓇ 
ᐃᒡᓗᓕᕆᔨᕐᔪᐊᒃᑯᑦ ᓄᓇᕗᒻᒥ ᐱᒋᐊᕐᓗᑎᒃ 
ᓴᓇᓂᕐᒥᒃ ᐃᒻᒪᖄ 100-ᖑᔪᓂᑦ ᓄᑖᓂᑦ 
ᐊᖏᕐᕋᓂᒃ. 
 
>>ᐸᑦᑕᑐᖅᑐᑦ 
 
ᑮᓇᐅᔭᐃᑦ ᖃᐃᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂ 
ᐊᖅᑯᑎᒋᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓄᑦ 
ᐅᐸᓗᖓᐃᔭᐅᑏᑦ ᐊᒻᒪᓗ ᑲᓇᑕᒥ 
ᐅᐸᓗᖓᐃᔭᐅᑏᑦ ᐊᑐᐃᓐᓇᐅᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓂ ᑮᓇᐅᔭᐃᑦ ᐃᒡᓗᕐᔪᐊᓄᑦ 
ᐅᑭᐅᖑᓂᐊᖅᑐᒧᑦ ᖁᓕᖏᓗᐊᖅᑐᓄᑦ ᐊᑐᖅᑐᑦ 
ᐃᓕᖓᔪᑦ. ᐊᒻᒪᓗ ᐅᖓᓯᒃᑐᒧᑦ ᐊᒻᒪᓗ 
ᐊᑐᖅᑕᐅᓂᐊᕐᓗᑎᒃ ᒐᕙᒪᒃᑯᓐᓄᑦ. 
 
ᐱᐅᓂᖅᓴᓂᒃ ᓄᓇᕗᒻᒥᐅᑦ ᐃᒡᓗᖃᑦᑎᐊᖅ 
ᓄᓇᕗᒻᒥᐅᑦ ᐊᔾᔨᐅᓐᖏᔾᔫᒥᔪᒥᒃ  

ᐃᓅᓯᖃᑦᑎᐊᖁᓪᓗᒋᑦ ᐊᑲᐅᔪᒥᒃ ᐋᖅᑭᒃᐹᓪᓕᕐᓗᑎᑦ 
ᐃᒡᓗᕐᔪᐊᑦ ᐊᑐᐃᓐᓇᐅᖃᑦᑕᖅᑐᑦ 
ᑐᓐᖓᕕᑦᑎᐊᖏᓐᓄᓪᓗ ᐃᓅᓯᖃᑦᑎᐊᖁᓪᓗᒋᑦ 
ᐃᓅᓯᖏᓐᓂᑦ ᑕᒪᓐᓇ ᕿᓂᕐᓂᖅ 
ᓇᓕᒧᑦᑎᐊᖁᓪᓗᒍ ᑕᑯᒃᓴᐅᔪᖅ. ᐊᒻᒪᓗ 
ᐃᒡᓗᖃᑦᑎᐊᓂᕐᒧᑦ ᒥᒃᖠᒋᐊᕐᓗᒋᑦ ᐊᑭᑐᓗᐊᕐᓂᐅᔪᑦ 
ᐃᓅᓇᓱᓪᓗᓂ ᒥᒃᖠᒋᐊᕐᓗᒋᑦ ᒪᑯᐊ 
ᐅᐃᕆᔾᔪᑎᐅᖃᑦᑕᖅᑐᑦ ᐊᑐᕐᓂᕐᓗᑦᑕᐃᑦ 
ᐋᖅᑭᒋᐊᕐᓗᒋᑦ ᐋᓐᓂᐊᖃᕐᓇᓐᖏᑦᑐᒧᑦ 
ᓴᖅᑭᖃᑦᑕᖅᑐᑦ ᐋᖅᑭᒃᐹᕐᓕᓪᓗᒋᑦᓕᓂᐊᖅᑏᑦ 
ᑲᔪᓯᑦᑎᐊᖁᓪᓗᒋᑦ ᐊᒻᒪᓗ ᐱᔾᔪᑎᐅᔪᑦ ᑲᔪᓯᓗᑎᒃ. 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ 
ᐃᒡᓗᕐᔪᐊᕆᔭᐅᓂᐊᖅᑐᑦ ᑭᒃᑯᑐᐃᓐᓇᕐᓄᑦ 
ᓴᓇᔭᐅᓂᖏᑦ. 
 
ᐃᒡᓗᒃᓴᓕᐅᕐᓂᖅ ᑲᑎᖃᑕᐅᓗᓂ ᒪᑭᒪᐅᑎᒃᓴᐃᑦ 
ᐱᕈᖅᐸᓪᓕᐊᓗᑎᒃ ᐅᔭᕋᓐᓂᐊᕐᓂᕐᒧᑦ ᒐᕙᒪᒃᑯᓪᓗ 
ᐊᑕᖐᑲᓴᑉᐳᑦ.  ᑕᑯᓯᔭᕗᑦ ᒪᕐᕉ, ᐅᔭᕋᕐᓂᐊᕐᓂᖅ 
ᓴᓇᔭᐅᓂᕆᔭᕆᐊᓕᖏᓪᓗ ᒪᓕᑉᐸᒻᒪᑕ ᓯᓚᕐᔪᐊᕐᒥ 
ᒪᑭᒪᐅᑎᒋᔭᖓᓂᒃ. ᑕᒪᒃᑯᐊ ᑐᑭᓕᐊᑦᑎᐊᖁᓪᓗᒋᑦ, 
ᒐᕙᒪᒃᑯᑦ ᑐᑭᓕᐊᑦᑎᐊᖅᑎᒃᑲᓐᓂᕐᓂᐊᖅᐳᑦ 
ᑮᓇᐅᔭᖃᖅᑎᑕᐅᓗᑎᑦ ᓲᕐᓗ ᐳᓚᕋᖅᑐᓕᕆᓂᖅ. 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᐱᕙᓪᓕᐊᔪᓕᕆᔨᒃᑯᑦ 
ᕿᒥᕐᕈᓯᒪᕗᑦ ᐳᓚᕋᖅᑐᓕᕆᓂᕐᒧᐊᖓᔪᓂᒃ, 
ᐱᖃᓯᐅᓪᓗᒋᑦ ᑐᔪᕐᒥᕖᑦ ᑕᑕᖃᑦᑕᕐᓂᖏᑦ ᐊᒻᒪᓗ 
ᐳᓚᕋᖅᑐᓂᒃ ᐅᒥᐊᕐᔪᐊᒃᑯᑦ ᑮᓇᐅᔭᐃᔭᕐᓂᖏᓐᓂᒃ. 
ᕿᒥᕐᕈᓂᖅ ᐱᖃᓯᐅᑎᕗᑦ ᐳᓚᕋᖅᑐᓕᕆᓂᕐᒧᑦ 
ᓂᐅᕕᐊᒃᓴᖁᑎᕗᑦ ᐱᔨᑦᑎᕋᐅᑎᕗᓪᓗ. ᐱᓕᕆᕕᒃ 
ᐅᓂᒃᑳᒥᒃ ᓴᖅᑭᑎᑦᑎᔪᒫᕐᓂᐊᖅᐳᑦ  
ᐳᓚᕋᖅᑐᓕᕆᓂᕐᒧᓪᓗ ᑲᑎᒪᑎᑦᑎᓗᑎᑦ ᐄᐳᕈᒥ 
ᐅᐸᓗᖓᐃᔭᐅᑎᓕᐅᕋᓱᐊᕐᓗᑎᒃ. 
ᐱᕙᓪᓕᐊᔪᓕᕆᔨᒃᑯᑦ ᓴᖅᑭᑦᑎᓯᒪᕗᑦ 
ᐃᓕᓐᓂᐊᓂᕐᒥᒃ ᐳᓚᕋᖅᑐᓕᕆᔩᑦ 
ᐱᔨᑦᑎᕋᐳᑎᓕᕆᔪᓐᓇᓂᖅᓴᐅᖁᓪᓗᒋᑦ 
ᐅᐸᓗᖓᐃᖅᓯᒪᖁᓪᓗᒋᓪᓗ 
ᐅᐸᒃᑕᐅᔪᒪᓂᖅᓴᐅᓂᐊᕐᓂᖓ ᓄᓇᕗᑦ. 
ᐊᕐᕌᒎᓛᖅᑐᒥ ᐱᓕᕆᕕᒃ 
ᐱᓕᒻᒪᖅᓴᕈᑎᖃᕐᓂᐊᖅᐳᖅ ᓄᓇᓕᓐᓂ 
ᓇᒻᒥᓂᕆᔭᐃᑦ ᑐᓴᐅᒪᔭᐅᒋᐊᖅᑎᑦᑎᔪᓐᓇᖁᓪᓗᒋᑦ 
ᓂᐅᕕᐊᒃᓴᖏᓐᓂᒃ ᐱᔨᑦᑎᕋᐅᑎᖏᓐᓂᓪᓗ. 
 
>>ᐸᑦᑐᖅᑐᑦ 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1956 

ᓯᕗᒻᒧᐊᖅᐸᓪᓕᐊᔾᔪᑎᕗᑦ 
 
ᐱᖓᔪᐊᑦ ᑐᕌᖅᑕᕘᒧᑦ ᓯᕗᓪᓕᐅᑎᔭᕗᑦ ᑕᐃᕙᕗᑦ 
ᓯᕗᒻᒧᐊᖅᐸᓪᓕᐊᔾᔪᑎᕗᑦ. ᐃᑲᔫᑎᒋᔭᐅᓂᐊᖅᑐᑦ 
ᓄᓇᕗᒻᒥᐅᓄᑦ ᕿᑦᑕᐃᖓᑦᑎᐊᕐᓂᖅᓴᐅᓗᑎᑦ 
ᐃᓚᔮᕇᑦ ᓄᓇᓖᓪᓗ ᑕᒪᒃᑯᐊ 
ᐃᑲᔫᑕᐅᖃᑦᑕᕐᓂᐊᕐᒪᑕ. ᒪᑯᐊᓗ ᐃᓐᓇᐃᑦ 
ᐃᓕᓐᓂᐊᖅᑎᑕᐅᓗᑎᒃ ᐱᓕᒻᒪᒃᓴᖅᑕᐅᓗᑎᓪᓗ. 
 
ᐊᒻᒪᓗ ᐃᓕᓐᓂᐊᕈᑏᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ 
ᑭᖒᒪᔭᖏᑦ ᑕᒪᒃᑯᐊ ᐊᖑᑎᒋᐊᕐᓂᐊᖅᑕᕗᑦ 
ᓄᓇᕗᒥᐅᑦ ᒪᒃᑯᑦᑐᑦ 
ᐃᓕᓐᓂᐊᕆᐊᖏᓐᓇᖃᑦᑕᖁᓪᓗᒋᑦ 
ᐱᔭᕇᕋᓱᓐᓂᖓᓄᑦ. ᒐᕙᒪᕗᑦ $171 ᒥᓕᐊᓂᑦ 
ᐊᕐᕌᒍ ᑮᓇᐅᔭᓂᑦ ᐃᓕᓯᓂᐊᖅᑐᑦ ᐃᓕᓐᓂᐊᕐᕕᖕᓄᑦ 
ᐱᒋᐊᖅᑐᓂᑦ ᖁᕝᕙᓯᓐᓂᓕᒃ 12-ᒧᑦ ᑎᑭᓪᓗᒍ.  
 
>>ᐸᑦᑕᑐᖅᑐᑦ 
 
ᑕᒪᒃᑯᓂᖓ ᑎᑎᕋᑦᑎᐊᕐᓂᒃᓴᐅᔪᓂᑦ 
ᐅᖃᓕᒪᑦᑎᐊᕐᓂᖅᓴᐅᔪᓐᓇᖅᑐᓂᓪᓗ 
ᓴᖅᑭᔮᖅᑎᑦᑎᓂᐊᖅᑐᒍᑦ. 
 
ᐃᓐᓇᐃᓪᓗ ᓯᓚᑦᑐᕐᓴᕕᓕᐊᖅᑎᓪᓗᑎᒃᑯ 
ᓯᓚᑦᑐᓴᕐᕕᔾᔪᐊᓄᑦ. ᐊᕐᕌᒍᒥ ᐊᒡᒋᖅᑐᒥ $561,000-
ᓂᑦ ᐃᓕᓯᓂᐊᖅᑐᒍᑦ ᓄᓇᕗᒥ ᓯᓚᑦᑐᓴᕐᕕᐅᑉ 
ᐊᑐᕐᓂᐊᖅᑕᖓᓐᓂᑦ ᐊᒻᒪᓗ ᑕᒪᒃᑯᐊ 
ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒃᓴᖃᑦᑎᐊᕐᓂᐊᕐᒪᑕ 
ᐊᒻᒪᓗ ᐱᔭᕇᖅᐸᓪᓕᐊᔪᑦ ᐃᓯᖅᐸᓪᓕᔪᓐᓇᖁᓪᓗᒋᑦ 
ᑕᐃᑯᖓ.  
 
ᓄᓇᕘᒥ ᓯᓚᑦᑐᕐᓴᕐᕕᔾᔪᐊᖅ ᐊᒻᒪᓗ ᖃᕆᓴᐅᔭᒃᑯᑦ 
ᐃᓕᓐᓂᐊᕐᓂᖅ ᒪᑯᐊᓗ ᐃᓕᓐᓂᐊᕈᑎᒃᓴᐃᑦ 
ᐱᕐᔪᐊᖑᔪᑦ ᓄᓇᕗᒻᒥ. ᑕᐃᓐᓇ ᓂᐅᕚᐅᓐᓛᓐᒥ 
ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ ᐊᒻᒪᓗ 
ᑕᒪᒃᑯᐊ ᐃᓕᓐᓂᐊᕈᑎᔅᓴᐃᑦ ᐅᓄᖅᓯᑎᒃᑲᓂᕐᓗᒋᑦ 
ᖁᓕᑦ ᐊᕐᕌᒍ ᐊᒡᒋᖅᑐᓂ.  
 
ᑮᓇᔭᓕᖅᓯᖃᑦᑕᓂᐊᖅᑐᒍᑦ ᓯᓚᑦᑐᓴᕐᕕᒃᑯᑦ 
ᐃᓕᓐᓂᕈᑎᒃᓴᐃᑦ ᒪᑯᐊᓗ  

ᓴᓇᔨᓪᓚᕆᖑᕆᐅᖅᓴᕋᓱᓐᓂᐊᖅᑐᑦ 
ᐱᔪᓐᓇᖅᓯᕙᓪᓕᐊᔪᓐᓇᓂᐊᕐᒪᑕ ᓄᓇᕗᒻᒥᐅᑦ 
ᐊᒻᒪᓗ ᓯᓚᑦᑐᓴᕐᕕᒃ ᑖᓐᓇ ᐱᕐᔪᐊᕐᒪᕆᐊᓗᒃ 
ᓄᓇᑦᑎᓐᓄᑦ ᑮᓇᐅᔭᓕᐅᕋᓱᐊᕐᓂᖅ ᐱᔾᔪᑎᒋᓪᓗᒍ 
ᐊᒻᒪᓗ ᑕᖅᑳᖔᖅᑐᑦ ᑎᑭᓵᓂᑦ 
ᐊᑐᖏᓂᖅᓴᐅᖁᓪᓗᑕ.  
 
ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ, 
ᐃᑲᔪᖅᓱᕈᒪᒻᒥᔭᕗᑦ ᓄᓇᕗᒻᒥᐅᑦ 
ᐃᓕᓐᓂᐊᑦᑎᐊᖃᑦᑕᕈᓐᓇᕐᓂᐊᕐᒪᑕ 
ᑕᐃᒪᐃᓐᓂᖓᓄᑦ ᐊᑭᑭᓐᓂᖅᓴᐅᔪᓂᒃ ᐸᐃᕆᕕᓐᓂᒃ 
ᓴᖅᑭᑦᑎᑉᐸᓪᓕᐊᔪᓐᓇᖅᑐᒍᑦ 
ᐃᓕᓐᓂᐊᕈᓐᓇᕐᓂᐊᕐᒪᑕ ᑕᐃᒃᑯᐊ ᕿᑐᕐᖓᓖᑦ.  
 
ᐃᓚᖓᑦ ᑲᑎᒪᔨ: ᐄᓛᕐ, ᐄᓛᒃ! 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ) : ᐊᕐᕌᒍᒥ 
ᐊᒡᒋᖅᑐᒥ ᒐᕙᒪᒃᑯᑦ ᐸᐃᕆᕕᓕᕆᓂᕐᒥᒃ 
ᖃᐅᔨᓴᕐᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ 
ᓯᕗᓪᓕᐅᔪᒃᓴᓂᑦ ᐋᖅᑭᒃᓱᐃᓗᑎᒃ.  
 
ᐃᓅᓂᕗᑦ 
 
ᐅᖃᖅᑏ ᐊᒻᒪᓗ ᒪᓕᒐᓕᐅᖅᑏᑦ, ᑕᐃᒪ 
ᐅᖃᐅᓯᕆᓂᐊᓕᕆᕙᕋ ᑎᓴᒪᖓᑦ ᑐᕌᑕᕗᑦ 
ᓯᕗᓕᐅᔾᔭᐅᓯᒪᔪᖅ ᑭᒃᑰᓂᑦᑎᓐᓂᑦ ᑖᓐᓇ 
ᓇᓗᓇᐃᖅᓯᔾᔪᑕᐅᖃᑦᑕᕐᒪᑕ ᑲᓇᑕᒥ 
ᓴᐳᒻᒥᐅᓯᖅᓯᒪᓗᑎᒃᑯᓪᓗ ᐱᖅᑯᓯᕗᑦ, ᐅᖃᐅᓯᕗᑦ, 
ᐃᓕᖅᑯᓯᑐᖃᖅᐳᓪᓗ, ᐃᓅᓂᕗᓪᓗ. 
 
(ᑐᓵᔨᒃᑰᖏᑦᑐᖅ) ᑖᒃᑯᐊ ᑐᓐᖓᕕᒋᔭᐅᓪᓚᕆᑉᐳᑦ 
ᐅᖃᐅᓯᕗᑦ ᐊᒻᒪᓗ ᐅᑭᐅᖅᑕᖅᑐᒥ ᑭᓇᐅᓂᕗᑦ 
ᐊᔾᔨᐅᓐᖏᓐᓂᑦᑎᓐᓂᑦ ᑐᓐᖓᕕᖃᕐᒪᑦ ᐊᒻᒪᓗ 
ᐅᑭᐅᖅᑕᖅᑐᒧᑦ ᑐᕌᖓᔪᑦ ᐱᕚᓪᓕᐅᑎᒃᓴᓪᓗ ᐊᒻᒪᓗ 
ᓲᖃᐃᒻᒪ ᐃᓄᐃᑦ ᐅᖃᓯᖏᑦ ᐱᖅᑯᓯᖏᓪᓗ.  
 
>>ᐸᑦᑕᑐᖅᑐᑦ 

1957 

(ᑐᓵᔨᑎᒍᑦ) ᒐᕙᒪᒃᑯᑦ ᐊᖏᖅᓯᒪᑦᑎᐊᖅᐳᑦ 
ᓴᓐᖏᓕᐹᓕᐊᓂᐊᕐᒪᔾᔪᒃ ᐃᓄᐃᑦ ᐅᖃᐅᓯᖓ 
ᐊᑐᖅᑕᐅᖃᑦᑕᖅᑐᖅ ᐃᖅᑲᓇᐃᔭᖅᑎᑦᑎᓐᓂ. 
ᐅᖃᐅᓯᕗᑦ 2.0 ᐊᑐᖅᖢᑎᒃᑯ 
ᓄᑖᓐᖑᖅᑎᑉᐸᓪᓕᔭᕗᑦ ᐸᕐᓇᐅᑏᑦ, ᐱᓗᐊᕐᓗᒋᑦ 
ᐅᖃᓯᓕᕆᓂᕐᒧᑦ ᑐᕌᖓᔪᐃᑦ, ᐅᖃᕆᐅᖅᓴᕐᓂᖅ, 
ᐃᖅᑲᓇᐃᔭᒃᕕᒻᒥ ᐅᖃᐅᓯᖅ ᐊᑐᖅᑕᐅᔪᖅ ᐊᒻᒪᓗ 
ᐱᔨᑦᑎᕈᑎᓂ ᐆᒻᒪᕆᒃᓰᑎᒃᑲᓂᕐᓂᕐᓗ 
ᐅᖃᐅᓯᑐᖃᕐᓂᑦ. ᐊᕐᕌᒍᒥ $1 ᒥᓕᐊᓂᑦ 
ᐊᑐᐃᓐᓇᕈᐃᓂᐊᖅᑐᒍᑦ ᐃᓄᒃᑎᑑᓕᕆᕕᒻᒧᑦ 
ᑐᓵᔨᐅᓂᕐᒧᓪᓗ. 
 
>>ᐸᑦᑐᖅᑐᑦ 
 
ᐱᐅᓯᒃᑲᓐᓂᖁᓪᓗᒋᑦ ᒐᕙᒪᒃᑯᑦ ᐅᖃᐅᓯᕐᒥᓂᑦ 
ᐃᓕᓴᕆᔭᐅᓯᒪᔪᓄᑦ ᐊᑐᕐᓂᖏᑦ. ᑕᒪᒃᑯᐊ 
ᐊᑐᖅᑕᐅᖃᑦᑕᕐᓂᐊᖅᑐᑦ ᒐᕙᒪᒃᑯᑦ ᐃᓗᐊᓂ 
ᑕᖅᑳᓂᓗ ᐅᖃᐅᓯᖅ ᐃᓕᓴᕆᔭᐅᓯᓚᔪᑦ 
ᑐᓐᖓᕕᒋᓗᒋᑦ. 
 
ᐊᒻᒪ ᒐᕙᒪᒃᑯᑦ ᑕᒪᒃᑯᐊ ᐱᑐᖃᐃᑦ ᑕᑯᔭᒐᖃᕐᕖᑦ 
ᐅᓄᖅᓯᔪᐊᓘᖕᒪᑕ 175,000-ᖏᓐᓃᖢᑎᓪᓗ 
ᐋᑐᕚᒦᑦᑐᑦ. ᐃᓕᖅᑯᓯᓕᕆᔨᒃᑯᑦ ᐸᕐᓇᐅᓯᐅᖅᓯᒪᔪᑦ 
ᐊᕐᕌᒍ ᐃᖅᑲᓇᐃᔭᖃᑎᖃᕐᓗᑎᓪᓗ ᐊᓯᖏᓐᓂᒃ 
ᑕᐃᒃᑯᓂᖓ ᓄᐊᑕᐅᓯᒪᔪᓂᑦ ᐱᑐᖃᕐᓂᒃ 
ᑕᑯᔅᓴᐅᑎᑦᑎᓂᐊᖅᑐᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑖᒃᑯᐊ 
ᑲᑎᖅᓱᖅᑕᐅᓯᒪᔪᑦ 4,000-ᓂᒃ ᐊᕐᕌᒍᓂᑦ 
ᑲᑎᖅᓱᖅᑕᐅᕙᓪᓕᐊᓯᒪᔪᓕᒫᑦ ᑕᐃᒪᐃᑦᑑᓂᖓᓄᓪᓗ 
ᑭᖑᓂᑦᑎᓐᓂ ᐊᑐᖅᑕᐅᕙᓚᐅᖅᑐᓂᑦ 
ᐃᓕᖅᐹᓪᓕᕐᓂᐊᖅᑐᒍᑦ.  
 
ᐃᓚᖓᑦ ᑲᑎᒪᔨ: ᐄᓛᕐ, ᐄᓛᒃ! 
 
>>ᐸᑦᑕᑐᖅᑐᑦ 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐃᓕᖅᑯᓯᕗᑦ 
ᐊᑐᖅᖢᑎᒃᑯᑦ ᐱᓐᖑᐊᖅᓯᑎᐊᓘᔪᒍᑦ, ᓲᕐᓗ 
ᑲᓇᑕᓕᒫᒥ ᐃᒃᑯᐊ ᐊᑭᖅᑐᕋᐅᑎᖕᒪᑕ ᐃᓕᒌᑦ 
ᓄᓇᕗᒃᑯᑦ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓂᕐᒥᒃ 
ᐊᕐᕌᒍ ᐃᓚᐅᓂᐊᖅᑐᑦ 300-ᓂᑦ ᑕᐃᑯᖓ 
ᐊᐅᓚᖅᑎᑦᑎᓂᐊᖅᑐᒍᑦ ᐃᑲᔪᖅᑎᖏᓐᓂᓪᓗ ᕗᐊᐃᑦ 
ᕼᐅᐊᔅᒥᑦ. ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
$1.6 ᒥᓕᐊᓂᑦ ᑮᓇᐅᔭᖃᖅᑎᑦᑎᓂᐊᖅᑐᑦ ᑕᕝᕗᖓ.  
 
>>ᐸᑦᑐᖅᑐᑦ 
 
ᑲᑐᔾᔨᖃᑎᒌᓐᓂᕗᑦ 
 
ᑭᖑᓪᓕᖅᐹᑦ, ᑲᑐᔾᔨᖃᑎᒌᖕᓂᖅ. ᑲᑐᔾᔨᖃᑎᒌᖕᓂᖅ 
ᑐᓐᖓᕕᒋᕙᕗᑦ ᐃᖅᑲᓇᐃᔭᖅᑐᓕᕆᓂᖅ 
ᐱᔾᔪᑎᒋᓪᓗᒍ, ᐃᓄᐃᓪᓗ ᐃᖅᑲᓇᐃᔭᖅᑏᑦ 
ᐅᓄᖅᓯᒋᐊᖅᑕᐅᓂᖏᑦ.  
 
ᒐᕙᒪᒃᑯᑦ ᑐᕌᒐᒃᓴᒥᓂᒃ ᐅᐸᒃᓯᔪᓐᓇᕋᔭᓐᖏᓚᑦ 
ᐃᖅᑲᓇᐃᔭᖅᑎᖃᓐᖏᒃᑯᑎᒃ ᐱᓕᒻᒪᒃᓯᒪᑦᑎᐊᖅᑐᓂᒃ 
ᐊᖏᖅᓯᒪᔪᓂᒃ ᐱᔪᒥᒃᓱᖅᑐᓂᓪᓗ ᐊᒻᒪᓗ 
ᖃᐅᔨᒪᔭᐅᔪᐃᓐᓇᐅᓕᖅᑐᖅ ᐃᓘᓐᓇᓯᖕᓄᑦ. 
 
ᐱᖓᓱᓂᒃ ᐃᖅᑲᓇᐃᔭᖅᑎᖃᖅᐸᑦ ᒐᕙᒪᒃᑯᓐᓂ 
ᐊᑕᐅᓯᖅ ᐃᓄᖕᒧᑦ ᐃᓐᓄᒃᑕᐅᓯᒪᔪᖅ ᐊᐃᑉᐹ ᐋᒃᑲ 
ᐊᒻᒪᓗ ᐱᖓᔪᐊᑦ ᐃᓐᓄᒃᑕᐅᓯᒪᓐᖏᒃᖢᓂ. 
ᐃᓐᓄᒃᑕᐅᓯᒪᓐᖏᑦᑐᑦ ᐃᓐᓄᒃᐸᓪᓕᐊᓕᖅᑎᓪᓗᒋᑦ 
ᐊᖏᖅᓯᒪᑦᑎᐊᖅᑐᒍᑦ ᐃᓄᐃᑦ ᐅᓄᕐᓂᖏᑦ ᑕᕝᕙᓂ 
ᐊᔾᔨᖏᓐᓂᒃ ᐃᒃᓯᕚᖅᑐᖃᖁᓪᓗᒍ. 
ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓂ 
ᐃᖅᑲᓇᐃᔮᖅᑖᕐᓂᐊᕐᓗᓂ ᐃᓱᓕᑦᑎᓯᒪᔭᕆᐊᓖᑦ 
ᓯᓚᑦᑐᖅᓴᕐᕕᕐᓗ ᐊᑐᖅᑕᐅᑦᑎᐊᓂᖅᓴᐅᓗᑎᒃ ᑖᒃᑯᐊ 
ᐱᔨᑦᑎᕈᑏᑦ ᐱᐅᓯᒃᑲᓐᓂᕈᒪᔭᕗᑦ 
ᐃᓕᓐᓂᐊᕐᕕᖕᒦᑦᑐᑦ ᐊᒻᒪᓗ ᑕᖅᑳᓂ ᐱᓕᒻᒪᒃᓴᖅᑐᑦ. 
 
ᐄᐳᕈᓪ 1-ᒥ ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᓄᑖᓂᒃ  

1958 

ᐃᖅᑲᓇᐃᔭᖅᑐᓕᕆᕕᐅᑉ ᐱᓕᕆᕕᐊᓂᒃ. ᑕᐃᒪ 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓂᒃ 
ᐱᔭᕇᖅᓯᔭᕆᐊᖃᓕᖅᐳᒍ 
ᓄᑖᓐᖑᕆᐊᖅᑎᓪᓗᑎᒃᑯᓪᓗ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 
ᐃᓕᓐᓂᐊᖅᑎᑕᐅᖏᓐᓇᕐᓗᑎᒃ ᑖᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᒐᕙᒪᒃᑯᑦ 
ᓯᕗᓪᓕᖅᐹᖅᓯᐅᑏᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓂᒃ 
ᐊᑐᕐᓂᐊᖅᑐᑦ 2023-ᒧᑦ ᑎᑭᒃᖢᒍ. ᐱᓕᕆᕖᑦ 
ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦ 
ᓯᕗᓪᓕᖅᐹᖅᓯᐅᑎᓂᒃ ᑎᑎᕋᖅᐸᓪᓕᐊᓕᖅᑐᑦ 
ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ ᒪᐅᖓᑦᑎᐊᖅ 
ᐊᑯᓐᓂᖅᓱᖅᑐᒃᑯᑦ ᐊᕗᖓᐅᔪᓗ ᐊᑐᕐᓂᐊᖅᑐᓂᒃ.  
2018-ᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦᑕ 
ᐅᓄᕐᓂᖏᑦ ᖃᐅᔨᓴᓚᐅᖅᓯᒪᔭᕗᑦ ᐊᒻᒪᓗ ᑭᒃᑯᑦ 
ᐊᑐᐃᓐᓇᐅᒻᒪᖔᑦ ᐃᖅᑲᓇᐃᔭᖅᑎᒋᓂᐊᕐᓗᑎᒃᑯᑦ 
ᓄᓇᕗᒻᒥ ᓄᓇᓕᖕᓂᓗ. ᑖᒃᑯᐊ ᑐᕌᒐᓕᐊᕆᓯᒪᔭᕗᑦ 
ᐊᐅᓚᔾᔭᐃᔾᔪᑏᓪᓗ ᐊᑐᓯᒋᐊᕐᓂᐊᖅᑐᑦ 20123-ᒥ. 
ᑖᓐᓇ ᓯᕗᓪᓕᐅᑎᓯᒪᔭᕗᑦ.  
 
ᐅᖃᖅᑏ ᒪᓕᒐᓕᐅᖅᑏᓪᓗ, ᐃᓄᖕᓄᑦ 
ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓂ ᑯᐊᐳᕇᓴᓐᑯᓐᓂᓪᓗ 
1,770-ᓚᐅᖅᑐᖅ ᑎᓰᕝᕙᐅᓚᐅᖅᑐᒥ. ᑖᓐᓇ 
ᖁᕕᐊᓲᑎᒋᓪᓗᐊᖅᑕᕗᑦ ᐃᓄᐃᑦ 
ᐃᖅᑲᓇᐃᔭᖅᑎᒋᓯᒪᓕᕋᑦᑎᒃᑯᑦ 1999-ᒥ 
ᒪᕐᕈᐊᖅᑎᕐᓗᐊᕐᓗ ᐅᓄᖅᓯᒋᐊᒃᑲᓐᓂᖅᖢᑎᒃ. 
ᑖᓐᓇ ᐅᖃᒃᑲᓐᓂᕐᓗᒍ, ᐃᓄᐃᑦ 
ᐅᓄᕐᓂᕆᓚᐅᖅᑕᖏᑦ ᐊᕙᑎᑦ ᐊᕐᕌᒍᓂᑦ 
ᒪᕐᕈᐊᖅᑎᕐᓗᐊᖅ ᐅᓄᖅᓯᒋᐊᒃᑲᓐᓂᖅᑐᑦ. 
 
>>ᐸᑦᑕᑐᖅᑐᑦ 
 
ᓲᖃᐃᒻᒪᑦ ᖃᐅᔨᒪᖕᒥᔪᒍᑦ ᑕᒪᓐᓇ ᑐᕌᒐᑦᑕ 
ᐃᓚᒋᑐᐃᓐᓇᕐᒪᒍ. 7 ᐊᕐᕌᒎᓕᖅᑐᑦ ᐃᓄᐃᑦ 
ᐃᖅᑲᓇᐃᔭᖅᑏᑦ ᐅᓄᖅᓯᒃᑲᓐᓂᕋᓗᐊᖅᑎᓪᓗᒋᑦ  

ᐃᓄᐃᑦ ᐅᓄᕐᓂᖏᓐᓂᒃ ᑭᒡᒐᖅᑐᐃᔪᑦ ᓱᓕ 
ᐊᓐᖑᑎᓯᒪᓐᖏᑕᕗᑦ ᓇᑉᐸᓪᓗᐊᖓᓄᑦ. 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐅᓄᖅᓯᑎᒋᐊᒃᑲᓐᓂᕆᐊᖃᖅᑕᕗᑦ 
ᐱᔨᑦᑎᕈᓐᓇᕐᓂᐊᕋᑦᑕ ᑭᒡᒐᑐᖅᑕᑦᑎᓐᓂᒃ. 
 
ᐃᖅᑲᓇᐃᔭᖅᑐᓕᕆᔩᑦ ᒪᑭᒪᑦᑎᐊᕐᓂᕐᒥᒃ ᑕᒪᑐᒥᖓ 
ᓴᖅᑭᔮᖅᑎᑦᑎᓂᐊᖅᑐᑦ ᐱᐅᓯᒃᑲᓐᓂᕐᓂᐊᕐᒪᑕ 
ᒐᕙᒪᒃᑯᓐᓂ ᐃᖅᑲᓇᐃᔭᕐᕖᑦ. ᐱᓕᕆᕖᑦ ᑕᒪᒃᑯᓄᖓ 
ᑐᕌᖓᔪᓂᒃ ᐋᖅᑭᒃᓱᐃᓂᐊᖅᑐᑦ ᐃᓄᐃᑦ 
ᐅᑉᐱᕆᔭᖏᓐᓂᒃ ᑐᓐᖓᕕᖃᕐᓗᑎᒃ ᐊᒻᒪᓗ 
ᑕᒪᑐᒪᓂ ᐊᕐᕌᒍᒥ ᑕᒪᓐᓇ ᐱᓕᕆᐊᕆᓂᐊᖅᑕᕗᑦ 
ᐊᑐᓕᖅᑎᓴᕋᐃᒐᓱᓪᓗᒋᑦ. 
 
ᑭᖑᓪᓕᖅᐹᖅᓯᐅᑦ 
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑕᕝᕙᐅᕗᑦ 
ᑕᑯᓯᒪᔭᓕᒫᑎᑦ ᒐᕙᒪᒃᑯᑦ ᐱᕙᓪᓕᐊᔭᖏᑦ. ᐊᒻᒪᓗ 
ᐅᖃᖅᑲᐅᒐᑦᑕ ᐅᖃᖅᑕᕗᓐᓂ ᑐᕌᖅᑕᕗᓐᓂ 
ᐅᕙᑦᑎᓐᓄᑦ ᒪᑭᒪᑦᑎᐊᓂᖅᓴᐅᖁᓪᓗᑕ 
ᑮᓇᐅᔭᓕᐅᕋᓱᐊᕐᓂᖅ ᓴᓐᖏᑦᑎᓴᕐᓗᑎᒃᑯᑦ ᓄᓇᕗᑦ 
ᖁᕕᐊᓲᑎᒋᓗᒍᓗ ᐊᔾᔨᐅᓐᖏᓐᓂᕗᑦ. 
ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ ᐊᓯᑦᑎᓐᓂᒃ ᑕᒪᒃᑯᐊ 
ᑎᑭᐅᑎᔪᓐᓇᕐᓂᐊᕋᑦᑎᒃᑯᑦ. 
 
ᐊᒥᓱᓂᒃ ᐱᔭᕐᓂᓐᖏᑦᑐᓂᒃ 
ᐊᐳᖅᓯᖃᑦᑕᕐᓂᐊᕋᓗᐊᖅᑎᓪᓗᑕ, 
ᓴᖅᑭᑦᑐᓐᓇᖅᑕᕗᑦ ᐊᒃᓱᕉᑎᖃᕐᓗᑕ ᑲᑐᔾᔨᖃᓗᑕᓗ 
ᐃᓅᓪᓗᑕ ᑕᐃᒪᐃᑦᑐᓂᒃ ᓴᖅᑭᑦᑎᓯᒪᖃᑦᑕᕋᑦᑕ 
ᐊᒻᒪᓗ ᓂᕈᐊᖅᑕᐅᓯᒪᔪᑦ ᓄᓇᕗᒻᒥᐅᑦ 
ᓯᕗᒧᐊᑉᐸᓪᓕᐊᓗᑎᒃ. 
 
ᖁᕕᐊᓲᑎᒋᕙᕗᑦ ᐊᕙᑎᓂᑦ ᐊᕐᕌᒍᖃᓕᕐᒪᑦ 
ᓄᓇᕗᑦ. ᐊᕙᑎᑦ ᐊᕐᕌᒍᑦ ᐊᒡᒋᖅᑐᑦ ᑕᐃᒃᑯᐊ 
ᑕᑯᓐᓇᓚᐅᕐᓚᕗᑦ ᓂᕆᐅᓐᓂᖃᕐᓂᐊᕋᑦᑕ 
ᐱᔪᒥᒃᓲᑎᖃᕐᓗᑕᓗ ᐅᐱᒋᓗᑎᒃᑯᑦ ᐃᓄᐃᑦ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1959 

ᐱᖅᑯᓯᕗᓪᓗ.  
 
ᑕᕝᕗᖓ ᓂᕈᐊᖅᑕᐅᓵᖅᑎᓪᓗᖓ  
ᐊᑖᑕᒐ ᐊᐱᕆᔭᐅᓚᐅᖅᓯᒪᖕᒪᑦ ᔪᐊᔾ ᕼᐃᒃᔅ 
ᐊᖓᔪᒃᖠᖅ ᐅᖃᖅᑎᐅᓚᐅᖅᓯᒪᔪᖅ ᒫᓂᑑᕙᒥ 
ᐅᐱᒍᓱᓐᓂᕋᖅᖢᓂ ᑕᐃᔅᓱᒧᖓ ᒪᓕᒃᓴᖅᓯᒪᒐᒪ, 
ᐊᒻᒪ ᐃᓯᒐᐅᔮᒃᑲᒃ ᐱᐅᓂᖅᓴᐅᓪᓗᑎᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᖁᕕᐊᓱᒃᑐᖓ ᑖᒃᑯᐊ ᓱᓕ 
ᐃᖅᑲᓇᐃᔭᐅᑏᒃ ᐃᓯᒐᐅᔮᒃᑲᒃ ᓱᓕ ᐊᑐᖅᑖᒃᑲᒃ.  
ᐊᖏᖅᓯᒪᑦᑎᐊᖅᑐᒍᑦ ᓯᕗᒧᐊᑉᐸᓪᓕᐊᕗᒍᓪᓗ 
ᑲᔪᓯᑦᑎᐊᓂᕐᒧᑦ.  
 
ᖁᔭᓐᓇᒦᒃ, ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᒪ 
ᓂᓪᓕᐅᑎᖃᖅᖢᖓ ᒐᕙᒪᒃᑯᒃ 2019-2020 
ᐊᑐᕈᒫᕐᓂᐊᖅᑐᖁᑎᖏᓐᓂᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᓪᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 229 - 5(2): 

ᓇᓪᓕᐅᑎᑦᑎᐊᖁᔭᖓ ᐅᐃᖓ (ᑕᐅᑐᓐᖏ)  
 
ᑕᐅᑐᓐᖏ: ᖁᔭᓇᒦᒃ ᐅᖃᖅᑎᑦᑎᔩ. ᑲᖏᖅᓯᓂᐅᑉ 
ᐅᐊᓐᓇᖓᓄᑦ ᐊᒻᒪ ᐃᓪᓗᓕᒑᕐᔪᖕᒥᐅᑕᐃᑦ 
ᐅᑉᓗᒃᑰᖅᐸᒃᑲ.  
 
ᐃᓐᓇ ᐅᐃᒐ, ᒪᒃᑯᑦᑑᓪᓗᖓ ᐅᐃᒋᓕᖅᑕᕋ ᕼᐃᐅᕆ 
ᑕᐅᑐᓐᖏ, ᕿᒧᒃᓯᖅᑎᒻᒪᕆᐅᓪᓗᓂᓗ ᓯᓚᕐᔪᐊᕐᒥ 
ᕿᒧᒃᓯᖃᑕᐅᕙᒃᓱᓂ ᐅᑉᓗᓂ ᓇᓪᓕᐅᓂᖅᓯᐅᕐᒪᑦ,  

ᐅᑉᓗᖃᑦᑎᐊᕆᑦ ᕼᐊᓂ. ᑐᓵᔪᒃᓴᐅᕗᑎᑦ. 
 
ᐊᒻᒪᑦᑕᐅᖅ ᐃᓪᓗᓕᒑᕐᔪᒻᒦᓚᐅᕋᒪ 
ᓈᓚᐅᑎᒃᑰᖅᑎᓪᓗᖓ ᐃᓐᓇᕐᒧᑦ ᑕᓚᐴᖅᑕᐅᓚᐅᕋᒪ 
ᓲᖅ ᒥᓂᔅᑕ ᓄᓇᕗᑦ ᒐᕙᒪᒻᒥ 
ᐃᓪᓗᓕᒑᕐᔪᖕᒨᖃᑦᑕᓐᖏᒻᒪᖔᖏᑦᑕ? 
 
ᐅᖃᕈᒪᔪᖓ ᐃᓪᓗᓕᒑᕐᔪᒃ ᐃᑦᑕᕐᓂᑕᐅᓛᖑᖕᒪᑦ 
ᓄᓇᕗᒻᒥ. 100-ᓄᑦ ᐅᑭᐅᖃᖅᑐᒥᒃ 
ᑐᒃᓯᐊᕐᕕᖃᖅᓱᓂ, ᐊᑐᖅᑐᖅ ᓱᓕ ᐅᑉᓗᒥ. 
ᐊᒻᒪᑦᑕᐅᖅ ᑕᐃᑲᓃᑦᑐᖃᕐᒪᑦ ᐃᓴᕕᐅᓪ ᓇᔭ, 
ᓄᑕᕋᑯᓗᖕᓂᒃ ᒥᐊᓂᖅᓯᖃᑦᑕᖅᑐᑦ ᐃᓱᒪᖏᑦ 
ᐊᔪᖅᑐᓂᑦ, ᑎᒥᖏᑦ ᐊᔪᖅᑐᓂᓪᓗ ᐊᑐᖅᑕᐅᔪᖅ 
ᐅᑉᓗᒥ. 
 
ᒥᓂᔅᑕᑦ ᑐᓵᑉᐸᑕ ᐋᓐᓂᐊᖅᑕᐃᓕᒪᓂᑎᑦᑎᓂᕐᒧᑦ 
ᐃᓕᓐᓂᐊᕐᓂᕐᒧᑦ ᐃᓕᔅᓯ ᐊᒻᒪᓗ ᓯᕗᓕᖅᑎᕗᑦ 
ᐃᓪᓗᓕᒑᕐᔪᖕᒧᒡᒎᖅ ᑎᑭᖃᑦᑕᕆᑦᑎ. ᖁᔭᓐᓇᒦᒃ. 
ᑕᐃᒪ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 230 - 5(2): 

ᐊᐃᑉᐸᕇᑦ ᐃᓚᒌᓪᓗ 
ᐊᓐᓂᖅᑎᕆᖃᑦᑕᕐᓂᖏᑦ ᓄᓇᕗᒥ 
(ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓅᓯᓕᕆᓂᕐᒧᑦ 
ᑐᕌᖓᔪᓂᒃ ᐅᖃᐅᓯᖃᕆᐊᖅᑐᖅᖢᖓ 
ᐅᓄᖅᑐᕐᔪᐊᒻᒪᕆᐊᓘᒻᒪᑕᐃᒃᑯᐊ 
ᐱᓂᕐᓗᒃᑕᐅᓯᒪᖃᑦᑕᖅᑐᑦ ᓱᕈᓰᑦ ᐊᒻᒪᓗ 
ᖁᕕᐊᓱᒃᖢᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 
ᑖᔅᓱᒥᖓ ᑕᐃᓯᖅᑲᐅᖕᒪᑦ ᐅᓂᒃᑳᖅᑎᓪᓗᒍ. 
 
ᐅᖃᖅᑏ, ᐅᓄᖅᑐᓂᒃ ᑎᑎᕋᐅᑎᒋᔭᐅᖃᑦᑕᖅᑐᑦ 
ᒪᑯᐊ ᓱᕈᓯᕐᓂᐊᖃᑦᑕᖅᑐᑦ ᐃᓐᓈᓗᐃᑦ ᓲᕐᓗ 
ᑲᓇᑕᓕᒫᖅ ᑕᑯᓐᓇᕐᓗᒋᑦ 13-ᖏᖅᓱᖅᖢᒍ 
ᐱᐅᓐᖏᓐᓂᖅᐹᖑᔪᒍᑦ ᐊᒻᒪᓗ ᓂᖓᖅᑕᐅᖃᑦᑕᖅᑐᑦ  

1960 

ᐊᕐᓇᐃᑦ.  
 
ᑖᒃᑯᐊ ᐅᓄᖅᑐᑦ ᑕᐃᒪᓐᖓᓕᒫᖅ 
ᐱᑦᑎᐊᖅᑕᐅᖃᑦᑕᓐᖏᑉᐳᑦ ᐊᕐᓇᐃᑦ ᓂᖓᖅᑕᐅᔪᑦ 
ᐅᐃᒥᓄᑦ ᐊᐃᑉᐸᕐᒥᓄᑦ ᐃᓅᓯᓕᒫᕐᒥᒍᑦ ᐊᒻᒪᓗ 
ᐃᓱᒪᒃᑯᑦ ᑎᒥᒃᑯᑦ ᐋᓐᓂᖅᓱᖅᑕᐅᖃᑦᑕᖅᖢᑎᒃ. 
ᑕᐃᒪ ᑕᑯᓐᓇᓐᖑᐊᕈᓐᓇᓐᖏᑦᑐᖓᓘᓐᓃᑦ 
ᑕᐃᒪᐃᑦᑐᒦᒋᐊᒃᓴᖅ. 
ᓇᒧᓐᖓᕐᕕᒃᓴᒃᑲᓐᓂᓐᖏᓐᓇᑦᑕ.  
 
ᐅᖃᖅᑏ, ᑕᐃᒪᓐᓇ ᐱᑦᑎᐊᖃᑦᑕᐅᑎᖃᑦᑕᓐᖏᓐᓂᖅ 
ᐱᔾᔪᑎᒋᓪᓗᒍ ᒪᑯᐊ ᕿᒃᓵᓕᓲᖑᖕᒪᑕ 
ᐃᓕᕋᓱᓕᖅᖢᑎᓪᓗ ᐊᕐᓇᐃᑦ, 
ᐱᑦᑎᐊᖅᑕᐅᖃᑦᑕᓐᖏᓗᐊᕐᒧᑦ. 
 
ᑖᒃᑯᐊ ᑭᒡᓕᓯᓂᐊᖅᑎᑕᐅᓯᒪᔪᑦ ᑕᑯᓪᓗᒋᑦ 
ᒪᒥᐊᓇᖅᑐᖅ ᐊᕐᓇᐃᑦ ᑕᒪᒃᑮᓂᒃ 
ᐋᓐᓂᖅᑎᖅᑕᐅᖃᑦᑕᖅᑐᑦ ᐊᒃᖢᔪᓪᓗ 
ᐃᓪᓗᖃᓐᖏᑦᑐᑦ ᑮᓇᐅᔭᖅᑎᒍᑦ ᐃᑲᔪᓐᖏᑦᑐᑦ 
ᐃᑲᔪᖅᑕᐅᓐᖏᑦᑐᑦ, ᐅᓄᖅᑐᓪᓗ ᑕᕝᕗᖓ 
ᐅᑎᑐᐃᓐᓇᖃᑦᑕᖅᑐᑦ ᐊᓯᐊᒎᕐᕕᒃᓴᖃᓐᖏᓐᓇᒥᒃ. 
 
ᓄᓇᓕᓕᒫᓂ ᕿᒫᕕᒃᑕᖃᕆᐊᓕᒃ 
ᒪᑐᐃᖓᖃᑦᑕᕐᓂᐊᖅᑐᑦ ᑕᒪᒃᑯᓄᖓ 
ᐊᔪᕐᓂᖅᐹᖑᔪᓄᑦ. ᐊᒻᒪᓗ ᐸᕐᓇᐅᑎᑕᖃᕆᐊᓕᒃ 
ᐊᕐᓇᓄᑦ ᓱᕈᓯᕐᓄᓪᓗ ᑐᕌᖓᔪᓂᑦ ᐊᒻᒪᓗ 
ᐊᑦᑕᓇᖅᑕᐃᖅᓯᒪᕝᕕᖕᓂᒃ ᐃᓪᓗᓂᒃ ᐱᑕᖃᐅᕐᓗᓂ. 
 
ᒐᕙᒪᒃᑯᑦ ᖃᓄᖅᑑᕈᑎᖃᕆᐊᓖᑦ ᑖᒃᑯᐊ ᐊᕐᓇᐃᑦ 
ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ 
ᓂᖓᖅᑕᐅᖃᑦᑕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 231 - 5(2): 

ᐸᓐᓂᖅᑑᒥᐅᑦ ᐃᓚᐅᓂᖏᑦ ᑲᓇᑕᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑎᓪᓗᒋᑦ (ᓇᑲᓱᒃ)  

 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 
ᑲᑎᒪᔨᐅᖃᑎᒃᑲ ᐊᒻᒪ ᓄᓇᖅᑲᑎᒃᑲ ᐅᓪᓗᒃᑰᖅᐸᒃᑲ.  
 
ᐅᐱᒍᓱᑦᑐᖓ ᓇᓗᓇᐃᖅᓯᒍᒪᒐᒪ ᑖᒃᑯᐊ ᐊᕐᓈᒃ 
ᒪᕐᕉᒃ ᐸᓐᓂᖅᑑᕐᒥᐅᒃ ᕆᐊᑦ ᑎᐅᕐ ᐊᓪᕘᑕᒧᑦ 
ᐱᓐᖑᐊᕆᐊᖅᑐᕐᓂᐅᓴᓪᓗᑎᒃ ᐸᕐᓇᓯᒪᒻᒪᑕ 
ᐊᐅᓪᓚᖅᓯᒪᓕᖅᑐᐃᑦ ᐊᓇᐅᓕᒑᕐᓂᕐᒧᑦ ᕚᑦᒪᓐᑕᓐᒧᑦ 
ᓂᕈᐊᖅᑕᐅᓯᒪᒻᒪᑎᒃ ᐱᒃᑲᐅᓛᖑᖃᑕᐅᓪᓗᑎᒃ, 
ᒪᐃᒐᓐ ᑕᐅᔭ ᕿᓚᕝᕙᖅ ᐊᒻᒪᓗ ᔭᐃᓐ ᓇᑲᓱᒃ. 
ᑖᒃᑯᐊ ᐃᓅᓱᑦᑐᑯᓘᒃ ᐸᓐᓂᑐᕐᒥᐅᑖᒃ. ᐅᐱᒋᓪᓗᒋᒃ 
ᑖᒃᑯᐊ ᓇᓗᓇᐃᕈᒪᕋᑖᕋᒃᑭᒃ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 232 - 5(2): 

ᐃᑲᔪᖅᑐᖅᑕᐅᑦᑎᐊᕐᓂᖏᑦ 
ᑎᒍᐊᓐᖑᐊᖃᖅᑐᑦ (ᐋᖁᐊᖅ)  

 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥ ᐅᖄᓪᓚᖄᕐᓗᖓ 
ᐅᑉᓗᒃᑰᖅᐸᒃᑲ ᐅᖅᓱᖅᑑᕐᒥᐅᑕᐃᑦ ᐃᓅᓕᓵᖅᑐᖏᑦ 
ᐱᒋᐊᖅᓱᒍ ᐃᓄᑐᖃᕐᓄᓪᓗ ᑎᑭᑦᑐᑯ 
ᐅᓪᓗᒃᑰᖅᐸᒃᑲ. 
 
ᑕᓗᕐᔪᐊᓂ ᐃᓚᖃᕐᒥᒐᑦᑕᑦᑕᐅᖅ ᐃᓕᑕᕆᔪᒪᑉᓗᒋᑦ 
ᐃᓄᑐᖄᒃ ᒪᓪᕉᒃ ᒥᔅᑕ ᐊᑭᓕᒃᔅ ᐋᓕᑭ ᐊᒻᒪᓗ ᐋᓕᔅ 
ᐋᓕᑭ ᐃᓚᓴᕆᔪᒪᒋᕙᒃᑲᑦ ᐃᓚᒋᒐᑉᑭᑦ.  
 
(ᑐᓵᔨᑎᒍᑦ) ᑖᓐᓇ ᐋᓕᒃᔅ ᐋᓕᑭ, ᐅᖃᖅᑏ, ᑖᒃᑯᐊ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1961 

ᐋᓐᓂᐊᕈᑎᖃᕐᒪᑕ ᐋᓐᓂᐊᓕᕈᒪᓐᖏᑦᑐᒍᑦ  
ᑕᐃᒪᓐᓇ. ᑕᐃᒪᓐᓇ ᑐᕌᕆᐊᖃᓪᓚᕆᑦᑐᐃᑦ ᓄᓇᓖᑦ 
ᐃᓐᓇᐅᔪᐃᑦ ᑕᒪᓐᓇ.  
 
>>ᐃᓪᓚᖅᑐᑦ 
 
ᐅᑉᓗᒥ ᐅᖃᐅᓯᕆᔪᒪᔭᕋ ᑭᒡᒐᑐᖅᑕᒻᓂᑦ 
ᐅᖃᐅᓯᐅᓯᒪᔪᖅ ᑕᒪᒃᑯᐊ ᖃᓄᖅ 
ᑮᓇᐅᔭᖃᖅᑎᑕᐅᒻᒪᖔᑕ ᐃᑲᔪᖅᑕᐅᒻᒪᖔᑕ 
ᒐᕙᒪᑦᑎᒍᑦ ᑎᒍᐊᖅᑎᑕᐅᖃᑦᑕᖅᑐᓄᑦ ᓄᓇᕗᒻᒥ.  
 
ᑕᒪᒃᑯᐊ ᐊᖏᕐᕋᐅᔪᑦ ᐊᒻᒪ ᐃᓄᐃᑦ ᐃᒡᓗᒥᓐᓂᒃ 
ᒪᑐᐃᖅᓯᖃᑦᑕᖅᑐᐃᑦ ᑕᒪᒃᑯᓄᖓ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᑕᒪᒃᑯᐊ ᐅᓗᕆᐊᓇᖅᑐᒦᓕᕌᖓᑕ 
ᓴᐳᒻᒥᔭᐅᔭᕆᐊᖃᕐᒪᑕ. ᐃᓛᓐᓂ ᐃᓚᒥᓐᓃᓐᓂᖅ 
ᐊᔪᓕᖃᑦᑕᕐᒪᑕ ᐊᑯᓂᒧᓪᓘᓐᓃᑦ 
ᑕᐃᒪᐃᓐᓇᐃᑐᐃᓐᓇᕆᐊᖃᖅᖢᑎᒃ.  
 
ᐅᖃᖅᑏ, ᒫᑦᓯ 1, 2018, 123 ᑎᒍᐊᖑᓚᐅᕐᒪᑕ 
ᓄᓇᕗᒻᒥ ᓱᕈᓰᑦ. ᒫᓐᓇᓵᕐᓗ ᓴᖅᑭᑕᐅᓯᒪᔪᖅ 2017-
18 ᐊᕐᕌᒍᑕᒫᖅᓯᐅᑦ ᑖᓐᓇ ᐊᐅᓚᑎᑦᓯᔨᐅᔪᖅ ᓱᕈᓰᑦ 
ᐊᒻᒪ ᐃᓚᒌᑦᑐᓄᑦ ᑲᒪᖃᑦᑕᖅᑐ ᖃᐅᑕᒫᑦ $43-ᒥ 
$50-ᒧᑦ ᐊᖏᕐᕋᖃᕐᑎᑦᓯᔨᐅᔪᓄᑦ ᑕᒪᒃᑯᐊ ᓱᕈᓰᑦ 
ᐱᔭᕆᐊᖃᕐᑕᖏᑦ ᐊᑭᖏᓪᓗ ᑕᐃᒪᓐᓇ 
ᐱᓕᕆᔾᔪᑎᖏᓐᓂᒃ ᐱᓐᖑᐊᕐᓂᕐᒧᑦ ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᑲᒪᒋᔭᐅᔭᕆᐊᖃᕐᓂᖏᓐᓄᑦ.  
 
ᐅᖃᖅᑏ, ᖃᐅᔨᒪᔪᒍᑦ ᐅᑭᐅᖅᑕᖅᑐᒥ ᑕᒫᓂ 
ᓄᓇᕗᒻᒥ ᐊᑭᑐᔪᖅ ᓲᕐᓗ ᐅᖅᓱᖅᑑ ᐊᑭᑐᒻᒪᑦ 
ᑕᐃᑲᓂ. ᓂᕿᑖᕋᓱᒃᖢᓂ ᐊᑭᑐᔪᖅ.  
 
ᑐᒃᓯᕋᖅᐳᖓ ᒫᓐᓇ ᑲᔪᓯᔪᒪᑉᓗᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓕᔅᓯᖕᓄᑦ 
ᐊᖏᖅᑕᐅᓇᓱᐊᕐᒪᑦ ᑖᒃᑯᐊ ᐅᖃᐅᓯᕆᔭᓂ ᐅᓪᓗᒥ  

ᐱᔭᕇᕈᓐᓇᕈᒪᓪᓗᓂᒋᑦ. ᐊᒃᑳᖅᑐᖃᕐᐸ?  
ᑐᓴᓐᖏᓐᓇᒪ, ᒥᔅᑐ ᐋᖁᐊᖅ, ᑲᔪᓯᓚᐅᕆᑦ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑏ, ᖃᐅᔨᒪᔪᒍᑦ ᓄᓇᕗᑦ ᐊᑭᑐᖕᒪᑦ ᓲᕐᓗ 
ᓄᓇᓕᖁᑎᒐ ᐅᖅᓱᖅᑑᖅ ᐊᑭᑐᔪᒃ ᓂᕿᑖᕋᓱᒃᖢᓂ 
ᓂᐅᕕᕐᕕᒻᒥ ᐊᑭᑐᔪᖅ. ᐊᖏᕐᕋᐅᑦᓯᐊᕐᓂᐊᖅᑐᒥ 
ᓱᕈᓯᕐᒧᑦ ᑖᓐᓇᑦᑕᐅᖅ ᐊᖏᕐᕋᕆᔭᐅᔪᖅ 
ᐊᖏᕐᕋᐅᑦᓯᐊᕆᐊᖃᕐᒪᑦ ᐊᒻᒪ 
ᐊᑭᓕᕆᐊᖃᕐᑕᖏᑦᑕᐅᖅ ᐆᒻᒪᖅᑯᑎᓕᕆᓂᕐᒧᑦ, 
ᖃᐅᒻᒪᖅᑯᑎᓕᕆᓂᕐᒧᑦ, ᐅᖃᓘᑎᑦ, ᐊᓐᓄᕌᑦ, ᐊᒻᒪ 
ᐃᒡᓖᑦ ᓈᒻᒪᒋᐊᖃᕐᒪᑕ.  
 
ᐅᖃᖅᑏ, ᑖᒃᑯᐊ ᐃᓄᓕᕆᔨᒃᑯᑦ ᑐᒃᓯᕋᖅᓯᒪᔪᑦ 
ᐊᖏᕐᕋᕆᔭᐅᔪᓂᒃ ᐊᖏᕐᕋᕆᔭᐅᔪᒃᓴᓂᒃ 
ᑐᒃᓯᕋᒃᑲᓂᖅᑐᐃᑦ ᑕᒪᒃᑯᐊ ᓱᕈᓰᑦ ᐊᒻᒪ ᒪᒃᑯᑦᑐᐃᑦ 
ᓄᓇᕗᑦ ᓯᓚᑖᓄᕆᐊᖃᕐᓂᐊᓐᖏᖕᒪᑕ ᐊᖏᕐᕋᓴᓂᒃ 
ᕿᓂᖅᑐᑦ. ᑭᓯᐊᓂ ᐅᖃᖅᑎᑦᓯᔩ, ᑕᒪᒃᑯᐊ 
ᑎᒍᐊᖅᑕᐅᖃᑦᑕᖅᑐᐃᑦ ᑲᒪᒋᔭᖃᑦᑕᖅᑐᐃᑦ ᑕᒪᒃᑯᐊ 
ᑐᓐᖓᕕᐅᔪᓂᒃ ᐊᖏᕐᕋᕆᔭᐅᔪᓂᑦ ᐊᒻᒪ 
ᐃᓱᒪᑦᓯᐊᓐᖏᑉᐸᑕ ᐊᑭᒋᔭᖓᓂᒃ ᖃᑉᓯᑐᕐᒪᖔᖅ 
ᖃᓄᖅ ᐊᑭᖃᕐᒪᖔᑦ ᐊᖏᕐᕋᕆᔭᐅᑦᓯᐊᕐᓂᐊᖅᑐᒥᑦ 
ᑎᒍᐊᖑᔪᒧᑦ ᑕᐃᒪᓐᓇ. ᐱᔾᔪᑎᒋᓗᐊᖅᖢᒍ ᑕᒪᒃᑯᐊ 
ᓄᓇᓖᑦ ᒥᑭᓐᓂᖅᓴᐅᔪᑦ ᐊᒻᒪ ᐊᑭᑐᓂᖅᓴᐅᔪᐃᑦ. 
ᑕᒪᒃᑯᐊ ᑮᓇᐅᔭᑎᒍᑦ ᐊᓐᖑᑎᓐᖏᑉᐸᑕ 
ᔭᒐᑉᐸᓪᓕᐊᓂᐊᕐᒪᑕ ᐊᖏᕐᕋᕆᔭᐅᔪᑦ.  
 
ᓈᒻᒪᒃᓯᑉᐸᑦ ᐅᖃᖅᑏ, ᑕᒪᑐᒪᑉ ᒥᒃᓵᓄᑦ 
ᐊᐱᖅᑯᑎᖃᕐᓂᐊᕋᒪ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

1962 

ᐊᔭᐅᖅᑐᐃᓂᖅ ᒪᓕᒐᓕᐅᖅᑏᑦ 
ᐃᓄᒃᑎᑑᖃᑦᑕᖁᓪᓗᒋᑦ (ᖁᐊᓴ)  

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᖅᑲᑎᒃᑲᓗ 
ᐅᓪᓗᒃᑰᖅᐸᒃᑲ ᐃᒡᓗᓕᖕᒥᐅᑦ, 
ᒪᓕᒐᓕᐅᖅᑎᐅᖃᑎᒃᑲᓗ. 
ᓯᕗᓪᓕᖅᐹᒥ ᐅᐱᒍᓱᑐᐃᓐᓇᓚᐅᐱᓪᓚᓪᓗᖓᖃᐃ 
ᑖᓐᓇ ᐅᓂᒃᑳᓵᖅᑲᐅᔪᖅ ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᐃᓄᒃᑎᑑᖅᑎᓪᓗᒍ ᐅᐱᒋᕙᕋ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑕᒪᓐᓇ ᐃᓄᒃᑎᑐᑦ ᐅᖃᐅᓯᖅ ᑕᒪᓐᓇᐃᓛᒃ 
ᐅᖃᐅᓯᕇᓐᓇᖃᑦᑕᕋᒃᑯ ᑕᐃᒪᓐᖓᑦ ᑕᕝᕙᓂ 
ᒪᓕᒐᓕᐅᕐᕕᖕᒥ ᐱᔾᔪᑎᖃᖅᖢᖓ ᐃᓄᐃᑦ 
ᐊᒥᓲᓂᖅᓴᐅᔪᒃᓴᐅᔪᐃᑦ ᑕᐃᒪ ᑕᐅᑐᑦᑐᒃᓴᐅᒻᒥᖕᒪᑕ 
ᖃᓪᓗᓇᐅᔭᕈᓐᓇᓐᖏᑦᑐᑦ ᐃᓄᒃᑎᑐᑦ 
ᐅᖃᓪᓚᒍᓐᓇᕌᖓᑦᑕ ᐃᓅᑎᓪᓗᑕ ᐃᓄᒃᑎᑐᑦ 
ᐅᖃᓪᓚᒐᓱᖃᑦᑕᖅᑕ. ᐊᒥᓲᓂᖅᓴᐃᑦ ᑕᐃᒪ 
ᐃᓄᒃᑎᑐᑦ ᑐᓵᖃᑦᑕᕐᒪᑕ. ᐅᐱᒋᖃᑦᑕᖅᑕᒃᑲ ᑕᒪᒃᑯᐊ 
ᐃᓄᒃᑎᑐᑦ ᐅᖃᓪᓚᖃᑦᑕᖅᑐᑦ ᑕᕝᕙᓂ 
ᒪᓕᒐᓕᐅᖅᑎᐅᖃᑎᒃᑲᓗ ᑕᕝᕙᓃᑦᑐᑦ ᒫᓂᖔᖅ 
ᐃᓄᒃᑎᑑᖃᑦᑕᕐᒪᑕ ᐅᐱᒋᑦᑎᐊᖅᑕᒃᑲ.  
 
>>ᐸᑦᑕᑐᖅᑐᑦ 
 
ᑕᐃᒪᓐᓇ ᓄᓇᓕᖕᓄᐊᕌᖓᑦᑕ ᑐᓴᖃᑦᑕᕋᑦᑕ, 
ᐃᓄᒃᑎᑑᕐᔫᒥᖃᑦᑕᕆᐊᖃᕋᑦᑕ ᐃᓄᖕᓂᒃ ᓄᓇᕗᑦ 
ᓴᖅᑭᑕᐅᓚᐅᕐᒪᑦ. ᐃᓄᐃᑦ ᐱᔾᔪᑎᒋᓪᓗᒋᑦ. 
ᓇᓗᓇᓐᖏᑦᑐᖅ ᐃᓅᖃᑎᖃᐅᖅᑐᒍᑦ ᐊᒥᓱᓂᒃ 
ᐃᓄᒃᑎᑐᑦ ᐅᖃᓪᓚᒍᓐᓇᓐᖏᑦᑐᓂᑦ. 
ᐊᔭᐅᖅᑐᒃᑲᓐᓂᑐᐃᓐᓇᕆᕙᒃᑲ ᐃᓄᒃᑎᑐᑦ ᐊᑏ, 
ᐅᖃᓪᓚᒐᓱᖃᑦᑕᖅᑕ ᐃᓕᓐᓇᓱᖃᑦᑕᕐᓚᕗᑦ ᐃᓄᐃᑦ 
ᓄᓇᖓᓃᓐᓇᑦᑕ.  
 
ᑕᒪᓐᓇ ᑖᓐᓇ ᐱᔾᔪᑎᒋᓪᓗᒍ 
ᐅᖃᐅᓯᕆᔪᒪᓗᐊᖅᑲᐅᔭᕋ ᐅᖃᖅᑎᑦᑎᔩ ᑕᒪᓐᓇ 
ᐅᖃᐅᓯᖅᐳᑦ ᐊᑐᕈᓐᓇᕌᖓᑦᑎᒍᑦ  

ᐊᑐᑦᑎᐊᖃᑦᑕᕐᓚᕗᑦ. ᑖᒃᑯᐊ ᑕᐅᑐᖃᑦᑕᖅᑐᐃᑦ 
ᓈᓚᖃᑦᑕᖅᑐᐃᑦ ᐃᓱᒪᒋᓗᑎᒍᑦ. ᐃᓄᐃᑦ ᐊᒥᓲᖕᒪᑕ 
ᑕᖅᑲᒃᑲ ᓄᓇᓕᖕᓃᑦᑐᑦ ᓈᓚᖃᑦᑕᖅᑐᐃᑦ 
ᑕᐅᑐᖃᑦᑕᖅᑐᑦ ᐅᕙᑦᑎᓐᓂᒃ. 
 
ᐅᐱᒋᓗᒍ ᐅᖃᐅᓯᖅᐳᑦ. ᐊᒻᒪ ᑖᓐᓇ ᐊᕐᕌᒎᒻᒥᖕᒪᑦ 
ᓄᓇᖃᖅᑳᖅᑐᐃᑦ ᐅᖃᐅᓯᖓᓂᒃ ᐅᐱᒍᓱᖕᓂᕐᒥᒃ  
ᑕᒪᓐᓇ ᐅᐱᒋᑦᑎᐊᕐᓚᕗᑦ ᐊᑐᕋᓱᖃᑦᑕᕐᓗᑎᒍᓪᓗ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 234 - 5(2): 

2019-ᒥ ᕿᑎᕐᒥᐅᓂ ᓇᒻᒥᖃᖅᑐᓄᑦ 
ᑕᑯᒃᓴᐅᑎᑦᑎᓂᖓ (ᐃᖃᓪᓗᐊᖅ)  

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐱᓇᓱᐊᕈᓯᐊᓚᐅᖅᑐᒥ ᕿᑎᕐᒥᐅᓂ 
ᓇᖕᒥᓂᖃᖅᑐᐃᑦ ᑲᑐᔾᔨᖃᑎᒌᖓᑦ ᐃᖅᑲᓇᐃᔭᕐᕖᑦ 
ᑕᑯᒃᓴᐅᑎᑦᑎᓂᖃᓚᐅᕐᒪᑕ ᑲᑎᓚᐅᖅᖢᑎᒃ 
ᕿᑎᕐᒥᐅᑦ ᓇᖕᒥᓂᖃᖅᑐᐃᑦ ᑕᐃᑲᓂ 
ᑮᓇᐅᔭᓕᐅᕈᑎᒃᓴᓂᒃ ᓇᓚᐅᒃᓵᕈᑎᒃᓴᓂᒃ 
ᑲᑎᖅᓱᐃᓚᐅᕐᒪᑦ $43,943-ᓂᒃ ᑲᑎᖅᓯᓚᐅᕐᒪᑕ.  
 
>>ᐸᑦᑕᑐᖅᑐᑦ 
 
ᓇᑉᐸᖓ ᑖᒃᑯᐊᒎᖅ $3,034 ᓇᑉᐸᖓ 
ᐅᓇᓕᒃᓴᔭᕋᓛᒃᑯᓐᓅᓐᖓᐅᕐᓂᐊᖅᑐᑦ ᐊᒻᒪ ᓇᑉᐸᖓ 
ᒪᒃᑯᑦᑐᓄᓐᖓᐅᓂᐊᖅᑐᖅ ᕿᑎᕐᒥᐅᓄᑦ. 
 
ᑕᒪᒃᑯᐊ ᕕᓕ ᓛᔭᕆᔅ ᐃᓕᑕᕆᔭᐅᔾᔪᑎᖓᓂᒃ 
ᑐᓂᔭᐅᓚᐅᕐᒥᔪᑦ. ᑖᒃᑯᐊ 
ᐱᒋᐊᖅᑎᑦᓯᔨᓪᓚᕆᓚᐅᖅᑐᐃᑦ ᕿᑎᕐᒥᐅᑦ ᓇᖕᒥᓂᖅ 
ᓇᖕᒥᓂᖃᖅᑐᐃᑦ ᑲᑎᖃᑦᑕᖅᑎᓪᓗᒋᑦ 
ᐱᒋᐊᖅᑎᑦᓯᕙᓪᓕᐊᓚᐅᕐᒪᑕ ᐱᕙᓪᓕᐊᔪᓕᕆᓂᕐᒧᑦ 
ᕿᑎᕐᒥᐅᓂᑦ.  
 
ᑖᒃᑯᐊ ᑖᒃᑯᐊ ᒫᑭᐊᑦ ᕗᕆᐊᓐᑕ ᒨᕐᓱᕐ, ᑦᓵᓕ 
ᓚᐃᔪᓪ, ᑦᓵᓕ ᐃᕙᓕᒃ, ᕕᐅᓪᕗᑦ ᕕᐅᓪᑳᒃᔅ, ᐊᒻᒪ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1963 

ᑖᓐ ᑲᐃᓐ. ᐊᒻᒪ ᓄᓇᕗᑦ ᑖᒃᑯᐊ ᒐᕙᒪᒃᑯᕗᑦ 
ᑮᓇᐅᔭᖃᖅᑎᑦᓯᓚᐅᕐᒪᑕ. ᕿᑎᕐᒥᐅᑦ ᑖᒃᑯᐊ 
ᑲᑎᓚᐅᖅᑎᓪᓗᒋᑦ ᖁᔭᓐᓇᒦᖅᐳᒍᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᒧᑦ ᑭᐅᔾᔪᑎᑦ. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 
ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐃᓕᓴᖅᓯᒐᓚᓐᖏᓐᓇᒪᑦᑕᐅᖅ ᑕᒪᐅᓐᖓᖅᓯᒪᔪᓂᑦ 
ᓄᓇᖅᑲᑎᒋᔭᓐᓂᒃ. ᐅᖃᖅᑎᑦᑎᔩ, 
ᐃᓕᓴᖅᓯᔪᒪᓪᓗᖓ ᓄᓇᖅᑲᑎᒋᔭᕋ ᑖᓐᓇ ᑕᒫᓃᒻᒪᑦ 
ᑎᒥᐅᓯ ᑰᓂᓘᓯ, ᖃᐅᔨᒪᔭᐅᓗᐊᕐᓂᓐᖏᑉᐸᑦ ᑖᔅᓱᒪᑉ 
ᐊᖏᔪᒋᔭᖓ ᖃᐅᔨᒪᔭᐅᓪᓚᕆᓐᓂᖅᓴᐅᓚᐅᖅᑰᖅᑐᖅ 
ᐋᓚᓐ ᑰᓂᓘᓯᐅᓚᐅᖅᑑᑉ ᑖᓐᓇ ᓄᑲᕆᔭᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖁᑎᖕᓄᑦ 
ᑐᓐᖓᓱᒋᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᒍᒪᒻᒥᒐᒪ 
ᐅᐃᒐ ᐅᕙᓃᑦᑐᖅ, ᐋᓐᓄᓘ ᓇᑲᓱᒃ. ᑖᓐᓇ 
ᐃᑲᔪᖅᑎᓪᓚᕆᐊᓗᒋᕙᑦᑕᕋ. ᑕᒪᐅᖓ 
ᒪᓕᒍᓐᓇᖅᓯᒪᒻᒪᑦ ᖁᕕᐊᑉᐳᖓ ᐊᒻᒪ ᖁᔭᓕᓪᓗᖓ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐋᓐᓄᓘ ᑐᓐᖓᓱᒋᑦ 
ᒪᓕᒐᓕᐅᕐᕕᖁᑎᔅᓯᖕᓄᑦ. ᐊᒻᒪᓗ ᑕᐃᒃᑯᐊ  

ᐅᕙᓃᓐᖏᑦᑑᒐᓗᐊᑦ ᐃᖃᓗᖕᓃᑦᑕᕌᖓᔅᓯ 
ᓄᓇᖅᑲᑎᕗᑦ ᓄᓇᕗᒻᒦᓐᖔᖅᓯᒪᔪᑦ 
ᒪᓕᒐᓕᐅᕐᕕᖁᑎᔅᓯᖕᓄᑦ ᑐᓐᖓᓱᒋᑦᑎ. 
ᖃᐃᖃᑦᑕᕆᑦᑎ ᖃᖓᑐᐃᓐᓇᖅ 
ᑲᑎᒪᓂᖃᖅᑎᓪᓗᑕ.  
 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᔪᓯᓗᑕ. 
ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-
ᒪᓂᕋᔭᖕᒧᒃ, ᒥᔅᑐ ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 297 - 5(2): ᐊᐃᑉᐸᕇᑦ ᐃᓚᒌᓪᓗ 

ᐋᓐᓂᖅᑎᕆᖃᑦᑕᕐᓂᖏᑦ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓯᕗᓪᓕᕐᒥ ᐊᐱᕆᔪᒪᔪᖓ ᐊᐱᖅᑯᑎᒐ ᒥᓂᔅᑕᒧᑦ 
ᐊᕐᓇᐃᑦ ᑭᒡᒐᖅᑐᐃᔨᖏᓐᓄᑦ ᐱᔾᔪᑎᒋᓗᒍ 
ᓂᖓᖅᑕᐅᕙᒃᑐᐃᑦ ᓄᓇᕗᒻᒥ. 
 
ᓯᕗᓪᓕᕐᒥ ᐊᐱᕆᔪᒪᔪᖓ ᖃᓄᐃᓕᐅᕋᓱᑉᐱᓯ 
ᑕᒪᒃᑯᐊ ᕿᓚᒥᐅᔪᒥᒃ ᐊᒻᒪ ᐅᖓᓯᑦᑑᔪᒧᑦ 
ᓂᖓᖅᑕᐅᖃᑦᑕᖅᑐᐃᑦ ᐱᔾᔪᑎᒋᓗᒍ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ 
ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᒥᓂᔅᑕᐅᑉᓗᖓ ᑖᒃᑯᓄᖓ 
ᖃᐅᔨᒪᔪᒍᑦ ᐊᒥᒐᖅᑐᓂᒃ ᐊᒥᒐᖅᓵᕋᑉᑕ 
ᖃᓄᑐᐃᓐᓇᖅ ᓄᓇᕗᒻᒥ. ᑮᓇᐅᔭᐃᑦ ᐅᑉᓗᒥ 
ᓴᖅᑭᑕᐅᑎᐅᑎᓪᓗᒍ ᑖᒃᑯᐊ ᖁᓪᓖᑦ ᐊᕐᓇᐃᑦ 
ᑲᑐᔾᔨᖃᑎᒌᖏᑦ ᐊᕐᓇᐃᑦ ᓄᓇᕗᓗᒃᑖᒧᑦ ᐊᑕᐅᓯᖅ 
ᐃᓄᒃ ᐱᓕᕆᖃᑦᑕᕐᒪᑦ ᑖᓐᓇ 
ᑮᓇᐅᔭᖃᖅᑎᓐᓂᖓᓄᑦ.  

1964 

ᐊᑕᐅᓯᕐᒥᒃ ᐃᓐᓄᒃᑲᓐᓂᕐᓂᐊᖅᑐᖅ ᐃᓚᒋᓗᒍ. 
ᑖᒃᑯᐊ ᖁᓪᓖᑦ ᐱᓕᕆᐊᕆᔭᖏᑦ ᐸᕐᓇᒐᓱᒃᓯᒪᔭᖏᑦ 
ᖃᓄᐃᓕᐅᕈᑎᒃᓴᖏᑦ ᒐᕙᒪᕗᓪᓗ ᑕᒪᓐᓇ  
ᓂᖓᖅᑕᐅᖃᑦᑕᕐᓂᖅ ᐊᕕᒃᑐᖅᓯᒪᔪᐃᑦ ᐅᕙᒍᑦ 
ᐱᓕᕆᐊᖃᖃᑦᑕᕋᑉᑕ.  
 
ᑖᒃᑯᐊ ᑕᒪᒃᑮᓐᓂᖅ ᐊᔪᖅᑕᕘᒐᓗᐊᖅ ᑭᓯᐊᓂ 
ᖁᓪᓖᑦ ᐱᓕᕆᓯᒪᖕᒪᑕ ᑕᐃᒪᓐᓇ ᒫᓐᓇᒧᑦ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑲᐅᒐᒪ ᐅᐊᑦᓯᐊᖅ ᓂᑉᓕᖅᑎᓪᓗᖓ ᑖᒃᑯᐊ 
ᑮᓇᐅᔭᓕᐅᑦᓯᐊᓐᖏᓐᓂᖅ ᐊᒻᒪ ᓂᖓᖃᑦᑕᖅᑐᑦ 
ᒪᓕᒃᑕᕋᐅᑎᖕᒪᑕ. 
 
ᐊᕕᑦᑐᖅᓯᒪᔪᐃᑦ ᑲᓇᑕᒥ ᒫᓐᓇ ᐊᑯᓐᓂᕈᓯᖕᒥ 
ᐱᓕᕆᐊᖃᕐᒪᑕ ᑕᒪᒃᑯᐊ ᓂᖓᖃᑦᑕᕐᓃᑦ 
ᐱᔾᔪᑎᒋᓗᒍ ᒪᓕᒐᖏᓐᓂᑦ ᐃᖅᑲᓇᐃᔭᖃᑦᑕᖅᑐᐃᑦ 
ᐅᖃᐅᓯᐅᓕᖃᑦᑕᕐᒪᑕ ᑕᒪᒃᑯᐊ. ᑕᐃᒪᓐᓇᐃᑦᑎᓪᓗᒍ. 
 
ᐊᔾᔨᒌᓐᖏᓐᓂᖃᕐᒪᑦ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᕐᓂᕐᒧᑦ ᒪᓕᒐᖅ ᐃᖅᑲᓇᐃᔭᖅᑎᐅᔪᓄᑦ 
ᑐᕌᖓᓇᔭᖅᑐᖅ. ᑲᔪᓯᑎᑕᐅᓇᔭᖅᐸᑦ ᑕᒪᒃᑯᐊ 
ᐃᖅᑲᓇᐃᔭᖅᑏᑦ ᑕᐃᒪᓐᓇ ᓂᖓᖅᑕᐅᓯᒪᔪᓪᓘᓐᓃᑦ 
ᕿᑲᖅᑎᑦᓯᔪᓐᓇᕋᔭᕐᒪᑕ. 
 
ᑖᒃᑯᐊᓗ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᕐᒧᓪᓕ 
ᑲᓇᑕᒥ ᑐᕌᖓᓇᔭᕐᒪᑦ ᑖᓐᓇ ᒪᓕᒐᖅ. ᑖᓐᓇ ᒥᓂᔅᑕ 
ᖃᓄᖅ ᐅᑉᐱᕈᓱᒻᒪᖔᑦ ᑕᒪᑐᒧᖓ ᓄᓇᕗᒻᒥ  

ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔾᔪᑎᖓᑦ ᒪᓕᒐᖅ 
ᑖᔅᓱᒧᖓ ᓂᖓᕐᓂᕐᒧᑦ ᐃᓚᓕᐅᑎᔪᓐᓇᖅᐹ?  
 
ᐅᖃᖅᑎ: ᓯᐅᑎᐊᐱᒃ. 
 
ᐊᖓᔪᖅᑳ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ ᐊᐱᕆᒐᕕᑦ.  
ᓂᖓᕐᓂᖅ, ᐄ, ᐱᐅᓐᖏᑦᑐᖅ ᐅᕙᑉᑎᒻᓄᑦ 
ᐊᑐᖅᑕᐅᓯᒪᒐᑉᐸ ᖃᑦᑕᕋᑉᑕ. ᑕᒪᓐᓇ ᖃᓄᑐᐃᓐᓇᖅ 
ᓈᒻᒪᖏᑦᑐᓕᓂᖅ ᐱᐅᓐᖏᒻᒪᑦ. ᐊᕕᖅᑐᖅᓯᒪᔪᑎᒍᑦ 
ᐅᓂᒃᑳᕌᓂᔾᔮᓐᖏᑕᕋ ᒪᓕᒐᓕᕆᔩᑦ 
ᐃᖅᑲᖅᑐᐃᔪᓕᕆᔨᒃᑯᑦ ᑖᒃᑯᐊ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᑦᑕᐅᖅ ᑭᐅᒻᒪᑦ. ᑖᓐᓇ 
ᐊᕕᖅᑐᓯᒪᔪᐃᑦᑕᐅᖅ 
ᐅᖃᖃᑎᒋᔪᒪᓂᐊᕆᕙᕗᑦᑕᐅᖅ ᑕᐃᒪᓐᓇ. 
 
ᑕᒪᒃᑯᐊ ᓂᖓᖅᑕᐅᖃᑦᑕᖅᑐᐃᑦ ᓄᓇᕗᒻᒥ 
ᐋᖅᑭᑦᓯᓚᐅᖅᓯᒪᒐᑉᑕ 2008 ᒪᓕᒐᖅ ᑕᒪᒃᑯᐊ 
ᓂᖓᖅᑕᐅᖃᑦᑕᖅᑐᐃᑦ ᑲᒪᒋᓇᓱᓕᓚᐅᕋᑉᑎᒍᑦ 
ᑕᒪᒃᑯᐊ ᐋᓐᓂᖅᑐᖅᑕᐅᔪᑦ ᑐᐊᕕᕐᓇᖅᑐᒥᒃ 
ᑲᒪᒋᔭᐅᔭᕆᐊᖃᖅᑎᓪᓗᒋᑦ.  
 
ᑖᓐᓇ ᑕᐃᒪᓐᓇᐃᑎᓪᓗᒍ ᑖᓐᓇ ᐋᖅᑭᓚᐅᖅᑕᕗᑦ 
ᓂᖓᖅᑕᐅᖃᑦᑕᖅᑐᐃᑦ ᐃᑲᔫᑎᒃᓴᖓ ᒪᓕᒐᖅ ᑖᓐᓇ 
ᐊᑐᖅᑕᐅᑦᓯᐊᖅᐹ? ᑕᒪᒃᑯᐊ ᓂᖓᖅᑕᐅᖃᑦᑕᖅᑐᐃᑦ 
ᐋᓐᓂᖅᑕᐅᖃᑦᑕᖅᑐᐃᑦ ᑕᐃᒪᓐᓇᑦᑐᒃᑰᖅᑐᐃᑦ 
ᐃᑲᔪᖅᑕᐅᖃᑦᑕᖅᐹᑦ?  
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1965 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ, ᐃᓚᖓ 
ᑖᓐᓇ ᐃᖅᑲᖅᑐᐃᕕᒃᑯᑦ 
ᐱᖁᔭᓕᕆᔨᒃᑰᑎᒎᖓᓕᖅᑰᔨᒐᓗᐊᖅᑎᓪᓗᒍ, ᑭᓯᐊᓂ 
ᐱᕕᖃᖅᑎᑦᑐᒪᒐᒃᑭᑦ, ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐋᓐᓂᖅᑎᕆᓂᖅ ᐱᒻᒪᕆᐅᑎᓪᓗᒍ 
ᑲᐅᔨᒪᓪᓗᒍ ᒪᓕᒐᓕᐅ ᐃᓗᐊᓅᕋᓗᐊᖅᑎᓪᓗᒋᑦ  
ᐃᓛᓐᓂᒃᑯᑦ ᐊᓛᑦ ᒪᓕᒐᖅ ᒪᓕᒐᓱᐊᕐᓗᒍ 
ᐃᖅᑲᓇᐃᔭᖅᑎᕗᑦ ᓈᒪᖃᑦᑕᓐᖏᒻᒪᑕ, 
ᐊᐅᓚᑦᓯᕈᑏᑦ ᓈᒪᐊᑦᑕᖏᑦᑐᐃᑦ. ᒪᓕᒐᖅ ᑕᒪᓐᓇ 
ᐅᕙᓐᓄᑦ ᐃᓘᓐᓇᓂ ᓵᖓᖏᒃᑲᓗᐊᖅᑎᓪᓗᒍ 
ᐅᖃᕈᓐᓇᖅᑐᖓ ᑖᒃᑯᐊ ᐋᓐᓂᖅᑎᖅᑕᐅᓕᒪᓂᐅᑉ 
ᒥᓵᓄᑦ ᐊᑐᖅᑕᐅᓯᒪᔪᒍᑦ ᒫᓐᓇ 
ᑐᐱᖅᓱᖃᑦᑕᖅᓯᒪᔭᕗᑦ ᐃᖅᑲᓇᐃᔭᖅᑎᕗᑦ 
ᐳᖅᑐᒋᐊᒃᑲᓐᓂᕋᓛᓚᐅ ᐊᐅᓚᒍᓯᕗᑦ ᑮᓇᐅᔭᖏᑦ 
ᐊᑭᑦᑐᕆᐊᒐᓛᓚᐅᕐᖓᑦ, ᑕᒪᒃᑯᐊ 
ᐃᑲᔫᑎᖃᓚᖓᔪᐃᑦ ᓇᓗᓇᓐᖏ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 
ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 
ᐊᐱᖅᑯᑦ 298 - 5(2): ᐄᒐᕐᕕᓕᕆᓂᖅ 

(ᕿᔪᒃᑖᖅ) 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᑐᕌᖅᑎᒍᒪᓪᓗᒍ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕᐅᔪᒧᑦ.  
 
ᒥᓂᔅᑕ ᖃᐅᔨᒪᔪᖅ ᑖᓐᓇ 
ᐱᓇᓱᐊᖏᓐᓇᖃᑦᑕᖅᓯᒪᔭᕗᑦ ᕿᑭᖅᑕᕐᔪᐊᒥ 
ᐄᒐᕐᕕᑦᑖᕈᒪᓪᓗᑎᒃ. ᑕᒪᓐᓇᓗ 
ᓯᕗᓪᓕᐅᔾᔭᐅᓯᒪᓚᕆᑦᑐᓂ ᑮᓇᐅᔭᓕᐅᕋᓱᓐᓂᕐᒧᑦ 
ᐱᕙᓪᓕᕈᑕᐅᔪᓐᓇᕐᓂᖓᓄᑦ ᐃᑲᔪᕈᓐᓇᕐᓂᖓᓄᓪᓗ 
ᑕᒪᒃᑯᓄᖓ ᐱᓗᐊᖅᑐᒥ ᐃᑲᓗᒐᓱᐊᕈᓐᓇᓂᕐᒧᑦ.  
2017-ᒥ ᓄᓇᕘᑦ ᒐᕙᒪᒃᑯᑦ ᑲᓇᑕᒥ, ᑲᓇᑕᐅᑉ 
ᑮᓇᐅᔭᒃᑯᕕᖓᓂ ᐱᓇᓱᐊᓚᐅᖅᑐᑦ ᐃᑎᔪᖅᓯᐅᒻᒥᑦ 
ᐄᒐᕐᕕᑦᑖᕈᒪᓂᐊᕐᒪᑕ ᕿᑭᖅᑕᕐᔪᐊᒥ ᐊᑐᕐᓗᒋᑦ 
ᑲᓇᑕᐅᑉ ᑕᐅᖅᓰᖃᑦᑕᓂᕐᒧᑦ ᑮᓇᐅᔭᓕᕆᕕᖓᓂ. 
ᒪᒥᐊᓇᖅᑑᒐᓗᐊᖅ ᑕᒪᓐᓇ ᑐᔅᓯᕋᐅᑕᐅᓚᐅᖅᑐᖅ 
ᐊᖏᖅᑕᐅᓚᐅᖏᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᐅᖃᖅᑎᑦᑎᔩ, ᑲᓇᑕᐅᑉ ᒐᕙᒪᒃᑯᖏᑦ  

ᒫᓐᓇᕈᓘᓚᐅᖅᑐᖅ ᓇᓗᓇᐃᖅᓯᓚᐅᖅᑐᑦ 
ᑐᔅᓯᕋᐅᑎᓂᒃ ᐱᒃᑲᓐᓂᕈᒪᓪᓗᑎᒃ ᐊᑐᕐᓗᒍ ᑲᓇᑕᒥ 
ᑕᐅᖅᓰᖃᑦᑕᓂᕐᒧᑦ ᑮᓇᐅᔭᖃᕐᕕᐊᓂ. ᑮᓇᐅᔭᓂᒃ 
ᑐᔅᓯᕋᕈᓐᓇᖅᑐᑦ ᒫᑦᓯ 29, 2019-ᕈᕋᓱᐊᕐᓂᖓᓄᑦ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᕿᑭᖅᑕᕐᔪᐊᒥ ᐄᒐᕐᕕᒃ 
ᑐᓐᓂᖅᑯᑕᐅᒃᑲᓐᓂᕐᓂᐊᕐᒪᖔᖅ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐊᒻᒪ ᑐᓐᓂᖅᑯᑕᐅᒃᑲᓐᓂᕐᓂᐊᖅᐸᑦ  
ᑐᔅᓯᕋᐅᑎᒋᓛᖅᑕᖏᑦ ᐊᔾᔨᖏᓐᓂᒃ 
ᐱᑎᑕᐅᔪᓐᓇᖅᑳᑦ ᕿᑭᖅᑕᕐᔪᐊᑉ ᕼᐋᒻᓚᒃᑯᖏᑦ 
ᑲᑎᒪᔨᖏᑦ? ᐊᒻᒪᓗ ᐅᕙᖓ ᑭᒡᒐᑐᐃᓪᓗᖓ 
ᒪᓕᒐᓕᐅᖅᑎ ᕿᑭᖅᑕᕐᔪᐊᒧᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔾᔪᑎᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏ 
ᑖᔅᓱᒥᖓ ᐊᐱᕆᒐᕕᑦ. ᐄ, ᑕᕝᕙᓂ ᐃᓚᒋᔭᐅᔪᖅ 
ᑖᓐᓇ ᕿᑭᖅᑕᕐᔪᐊᒧᑦ ᑐᓚᑦᑕᕐᕕᔅᓴᒧᑦ 
ᑐᔅᓯᕋᐅᑎᒋᓚᐅᖅᑕᕗᑦ ᔮᓐᓄᐊᕆᒥ ᒪᑉᐱᓚᐅᕐᒪᑦ. 
ᑖᒃᑯᐊ ᒐᕙᒪᑐᖃᒃᑯᑦ ᑐᔅᓯᕋᐅᑎᓂᑦ 
ᑭᓐᖒᒪᓯᒪᓪᓗᑎᒃ ᑖᒃᑯᓄᖓ ᐊᑭᑐᔫᑎᕐᔪᐊᓄᑦ. ᑕᐃᒪ 
ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᑲᔪᖅᑎᒋᓪᓗᑎᒍᑦ, ᐃᓛᒃ ᐅᖃᓪᓚᖃᑎᒋᓪᓗᒋᑦ 
ᐊᒻᒪᓗ ᑖᒃᑯᐊ ᓯᕗᓕᐅᖅᑎᐅᖃᑎᕗᑦ 
ᕿᒥᕐᕈᐊᓚᐅᕋᑦᑎᒍᑦ ᑖᓐᓇ 
ᓯᕗᓪᓕᖅᐹᖑᖃᑕᐅᓯᒪᒻᒪᑦ. ᑕᐃᒪ ᑐᓂᓚᐅᕋᑦᑎᒍᑦ.  
 
ᑕᐃᒪ ᐅᖃᐅᔾᔭᐅᓯᒪᓕᖅᑐᒍᑦ ᒐᕙᒪᑐᖃᒃᑯᓐᓄᑦ ᒫᑦᓯ 
ᓄᖑᖓᓅᓚᐅᓐᖏᑦᑎᓪᓗᒍ ᐅᖃᓕᒫᕋᒃᓴᒃᑲᓐᓂᕐᓂᒃ 
ᑕᑕᑎᖅᓱᕆᐊᖃᒃᑲᓐᓂᖅᑐᓂᒃ ᓇᒃᓯᐅᔾᔨᖁᔭᐅᓪᓗᑕ 
ᐊᒻᒪᓗ ᑕᐃᒃᑯᐊ ᐃᑲᔪᖅᑐᖅᑐᐃᑦ 
ᑲᔪᓯᑎᖁᔭᐅᓪᓗᑎᒃ. ᑕᐃᒪᓐᓇᐃᒃ ᒫᓐᓇᐅᔪᖅ ᑕᕝᕙ 
ᑎᑎᕋᖏᑦ ᐱᓕᕆᐊᕆᓪᓗᑎᒍ ᑖᓐᓇᓗ 
ᐅᖃᓪᓚᖃᑎᒋᓪᓗᑎᒍᑦ ᐃᓄᐃᑦ 
ᑲᑐᔾᔨᖃᑎᒌᖏᑦᑎᒍᑦ. ᑕᐃᒃᑰᓇᖔᖅ ᑕᐃᒃᑯᐊ 
ᓯᕗᓪᓕᐅᓗᑎᒃ ᐅᕙᒍᑦ ᐃᑲᔪᖅᑐᕐᓗᑕ ᒐᕙᒪᒃᑯᓐᓂ 
ᑕᐃᒪᓐᓇ ᐸᕐᓇᒃᓯᒪᒐᑦᑎᒍᑦ. ᓄᓇᓕᓐᓄᓪᓗ ᑕᐃᒃᑯᐊ 
ᐱᓕᕆᕙᓪᓕᐊᓯᒪᓪᓗᑎᑦ. ᑖᓐᓇ ᒫᑦᓯ 
ᓄᓐᖑᐊᓅᓚᐅᓐᖏᓐᓂᖓᓂᒃ ᑖᓐᓇ 
ᑎᑎᕋᑦᑎᐊᖅᓯᒪᔪᓂᒃ ᓴᖅᑭᑎᑦᑎᔭᕆᐊᖃᕐᓂᐊᕋᑦᑕ.  
ᐄ, ᑖᒃᑯᐊ ᐱᔭᕇᖅᑕᐅᓯᒪᓕᖅᐸᑕ ᑖᒃᑯᐊ 
ᐊᑦᑐᖅᑕᐅᓯᒪᔪᓕᒫᓄᑦ ᑐᓂᔪᒪᑦᑎᐊᓂᐊᖅᑕᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1966 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᒥᓂᔅᑕ ᑭᐅᑦᑎᐊᕐᖓᑦ ᑖᔅᓱᒥᖓ ᐃᓚᖓ 
ᐊᐱᖅᑯᓯᕆᓂᐊᖅᑲᐅᔭᕋᓗᐊᖓ ᑭᐅᔭᕇᖅᑕᕋᓗᐊᖓ.  
 
ᐅᖃᖅᑎᑦᑎᔩ, ᑲᓇᑕᐅᑉ ᒐᕙᒪᒃᑯᖏᑦ ᑎᑎᖅᑲᓂᒃ  
ᓴᖅᑮᓚᐅᕐᖓᑕ ᑲᓇᑕᒥ ᑕᐅᖅᓰᖃᑦᑕᓂᕐᒧᑦ 
ᑮᓇᐅᔭᒃᑯᕕᒃ ᑖᓐᓇ ᑮᓇᐅᔭᒃᑯᕕᖓᓂᒃ ᐱᔾᔪᑎᓕᒃ. 
ᐃᒪᐃᓕᖓᔪᖅ, “ᐱᓕᕆᐊᖑᔪᒪᔪᖅ ᑖᒃᑯᓇᓐᖓᑦ 
ᓯᕗᓪᓕᐅᔾᔭᐅᓂᐊᖅᑐᖅ $50 ᒥᓕᐊᓐ ᑐᖔᓃᑉᐸᑕ 
ᑕᒪᒃᑯᐊ.” ᒥᓂᔅᑕ ᓇᓗᓇᐃᖅᓯᔪᓐᓇᖅᑳ 
ᕿᑭᖅᑕᕐᔪᐊᕐᒥ ᐄᒐᕐᕕᒃ ᖃᑦᑎᕌᕋᔭᓐᖑᐊᕐᒪᖔᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓇ ᐊᑭᓪᓚᑦᑖᖓ ᑕᕝᕙ ᒫᑦᓯ 29-
ᓐᖑᕋᓱᓐᓂᖓᓂᒃ ᐋᖅᑭᔅᓱᖅᑕᐅᑦᑎᐊᕋᓱᖕᒪᑦ. ᑖᒃᑯᐊ 
ᖃᓄᕐᓗ ᑖᒃᑯᓂᖓ ᑐᔅᓯᕋᐅᑕᐅᓯᒪᔪᓂᒃ 
ᐱᕙᓪᓕᐊᔭᕆᐊᖃᖅᓯᒪᒻᒪᑦ. ᒫᓐᓇᓕ 
ᐅᖃᐅᓯᕆᔪᒪᓇᒍ ᐊᓯᔾᔨᐊᕐᔪᑐᐃᓐᓇᕆᐊᖃᕐᓂᖓᓄᑦ. 
ᐄ, ᑭᓯᐊᓂ ᐅᖃᕈᓐᓇᑦᑎᐊᖅᑐᖓ $50 ᒥᓕᐊᓐ 
ᐅᖓᑖᓃᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 
 

ᐊᐱᖅᑯᑦ 299 - 5(2): 2019-2020-ᒥ 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᖏᑦ 
ᐊᒻᒪᓗ ᓯᐊᕐᒪᖅᑎᕆᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. 
ᒪᓕᒐᓕᐅᖅᑎᐅᖃᑎᒃᑳ.  
 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᐱᖅᕼᐅᕈᐊᖅᖢᒍ 
ᐅᖃᖅᑎᑦᓯᔩ ᓂᑯᕕᑦᑐᖓ. ᑖᒻᓇᐃᓛᒃ 
ᐅᓂᒃᑳᕆᐊᓂᕼᐋᖅᑕᖓ ᑮᓇᐅᔭᖅᑐᕈᑎᒃᓴᑦ 2019-
2020 ᑮᓇᐅᔭᑦ ᐊᑐᖅᑐᒃᕼᐊᐃᑦ. ᐊᒥᕼᐅᓂᒃ 
ᐅᖃᐅᕼᐃᒃᕼᐊᖅᑕᖃᕋᓗᐊᕐᒪᑦ ᑭᕼᐃᐊᓂ 
ᐃᓚᑰᔮᕐᒪᑕ ᐅᕙᖓ ᑕᐅᑐᑦᑕᒃᑯᑦ, ᐃᓚᑰᔮᕐᒪᑕ. 
 

ᐅᓇ 20 ᐊᕐᕌᒍᑦ, ᐅᑭᐅᑦ ᐊᕙᑎᑦ, ᓄᓇᕘᖃᓕᖅᑎᓪᓗᒋᑦ 
ᐊᖏᓛᖑᖃᑕᐅᓚᐅᖅᕼᐃᒪᔪᖅ ᑕᐃᑉᕼᐅᒪᓂ 
ᓄᓇᕘᑖᕼᐋᖅᑎᓪᓗᒋᑦ ᐊᓪᓚᕝᕕᖏᑦ 
ᓯᐊᒻᒪᖅᑎᑕᐅᑎᓪᓗᒋᑦ. ᐱᓕᕆᐊᒃᕼᐊᓂᒃ ᒐᕙᒪᒃᑯᑦ 
ᐊᐅᓚᓂᕆᔭᖓᓂᒃ ᓯᐊᒻᒪᒃᑎᑦᓯᓂᖅ. ᐄ. 
ᐊᑕᐅᕼᐃᕐᒦᓐᓇᖅ ᓄᓇᓕᖕᒥᕼᐃᐅᖅᑎᑦᓯᑦᑕᐃᓕᓂᖅ. 
ᐄ, ᑕᒪᓐᓇᐃᓛᒃ ᐱᕚᓪᓕᕈᑕᐅᕐᔪᐊᖅᕼᐃᒪᒻᒪᑦ 
ᓄᓇᕗᒻᒥᐅᓄᑦ. ᐱᓕᕆᐊᒃᕼᐊᖅᑖᕈᑕᐅᕼᐃᒪᔾᔪᓂ  
ᓄᓇᓕᖕᓄᑦ ᐊᔾᔨᒌᓐᖏᑐᓄᑦ ᐊᒻᒪ ᐃᓄᖕᓂᒃ 
ᐊᒥᕼᐆᓂᖅᕼᐊᕐᓂᒃ ᑕᐃᒃᑯᐊ ᑎᑎᕋᕐᕕᒋᔭᐅᔪᑦ 
ᐱᓕᕆᐊᒃᕼᐊᓂᒃ ᒐᕙᒪᒃᑯᑦ ᐊᐅᓚᓂᕆᔭᖓᓂᒃ 
ᓯᐊᒻᒪᒃᑎᑦᓯᓯᒪᔪᑦ ᐊᓪᓚᕝᕕᖏᑦ ᐃᓄᖕᓂᒃ  
ᐊᒥᕼᐆᓂᖅᕼᐊᕐᓂᒃ ᐱᓕᕆᔨᖃᕈᕐᒪᑕ 
ᐱᕚᓪᓕᖅᑯᑕᐅᕼᐃᒪᖦᖢᓂᓪᓗ.  
 
ᐊᒻᒪ ᕼᐆᕐᓗ ᓄᓇᕗᑦ ᒐᕙᒪᖓᑦ ᑕᑯᒃᕼᐊᐅᔪᒃᑯᑦ 
ᖃᓂᕐᓂᖅᕼᐊᐅᔪᒃᑯᑦ ᕼᐊᖅᑭᐅᒪᑦᑕᕐᒪᑦ ᑕᕝᕘᓇ. ᑕᐃᒪ 
ᐅᕙᓂ ᐅᖃᖅᕼᐃᒪᒐᓗᐊᖅᖢᓂ ᐱᓕᕆᔨᓂᒎᖅ 
ᐃᓄᖕᓂᒃ ᐊᒥᕼᐆᓂᖅᕼᐊᕐᓂᑦ ᐱᓂᓗᓐᓂᕋᖅᖢᑎᒃ 
ᐊᒻᒪᒎᖅ ᓄᓇᕗᒻᒥᐅᑦ ᐱᓕᕆᐊᒃᕼᐊᖃᕆᐊᖃᕐᒪᑕ 
ᒪᒃᑯᑦᑐᑦ ᐃᓕᓐᓂᐊᖅᑐᑦ ᑕᒪᒃᑯᐊ. ᐅᓇ ᕼᐆᖅ 
ᐅᖃᐅᕼᐃᐅᕼᐃᒪᓐᖏᒻᒪᖔᑦ 
ᐃᑲᔪᖅᑐᖅᑕᐅᒐᓗᐊᕐᒪᖔᑦ ᕼᐅᓕ. ᑐᕼᐊᕈᐊᓕᖅᐳᖓ 
ᒥᓂᔅᑕᒧᑦ ᒫᓐᓇᐅᔪᖅ ᐅᖃᖅᑎᑦᓯᔩ, ᐱᓕᕆᐊᒃᕼᐊᓂᒃ 
ᒐᕙᒪᒃᑯᑦ ᐊᐅᓚᓂᕆᔭᖓᓂᒃ ᓯᐊᒻᒪᒃᑎᕆᓂᖅ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒐᕙᒪᒃᑯᑦ ᐱᓕᕆᕕᖏᓐᓂᑦ 
ᓯᐊᒻᒪᑦᑕᐅᓯᒪᓂᕐᒥᒃ ᐅᖃᐅᓯᖃᖅᑎᓪᓗᑕ ᓄᓇᕗᑦ 
ᒐᕙᒪᖓ ᐋᖅᑮᓚᐅᖅᓯᒪᒻᒪᑦ ᐊᑐᐊᒐᐅᓂᐊᖅᑐᒥᒃ 
ᓴᖅᑭᖅᑕᐅᑎᓪᓗᒍ ᓄᓇᕗᑦ. 60 ᐳᓴᖏᑦ 
ᐃᖅᑲᓇᐃᔮᑦ, ᐃᖃᓗᐃᑦ ᓯᓚᑖᓂ, ᕼᐃ, 
ᓯᕗᓕᖅᑎᖃᕐᕕᐅᑉ ᓯᓚᑖᓃᓐᓂᐊᕐᓗᑎᑦ.  
 

ᖃᐅᔨᒪᔪᖓᓕ ᒫᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐅᖃᖃᑎᖃᖃᑦᑕᖅᑐᖓ ᑖᒃᑯᓂᖓ 
ᐃᖅᑲᓇᐃᔭᖅᑎᓂᑦ ᖃᐅᔨᒐᓱᑦᑐᖓ ᖃᓄᖅ ᐃᓛᒃ 
ᐃᖅᑲᓇᐃᔮᓂᒃ ᐊᓯᓃᓕᕋᐃᒍᑦᑕ ᓄᓇᓕᖕᓂ 
ᖃᐅᔨᒪᑦᑎᐊᕋᓱᖃᑦᑕᕐᓗᑕ ᐃᖃᓗᐃᑦ ᓯᓚᑖᓃ 
ᐃᖅᑲᓇᐃᔮᓂᒃ ᐱᑕᖃᕐᓂᐊᕋᓗᐊᕐᒪᖔᖅ ᐊᒻᒪ 
ᐃᖅᑲᓇᐃᔮᖏᑦ ᒪᓕᑦᑐᒋᑦ ᐃᓛᓐᓂᒃᑯᑦ ᑕᕝᕙᓂ 
ᐊᖓᔪᖅᑳᖃᕐᕕᒻᒦᒋᐊᖃᓲᖑᒻᒪᑕ. 
 

ᑕᐃᒪ ᐅᕙᓂ ᖃᐅᔨᒪᔪᐃᓐᓈᓘᒻᒥᔪᒍᑦ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1967 

ᐃᖅᑲᓇᐃᔮᓂᒃ ᕿᒥᕐᕈᐊᓕᕋᐃᒐᑦᑕ ᐃᖃᓗᐃᑦ 
ᓯᓚᑖᓃᓐᓂᐊᖅᑐᓂᒃ. ᐅᑉᐱᕈᓱᑦᑐᐃᓇᓪᓚᕆᐅᔪᒍᑦ 
ᓄᓇᓕᓐᓂ ᐊᐅᓚᔾᔭᒋᐊᖅᑕᐅᓯᒪᔪᐃᑦ 
ᐃᖅᑲᓇᐃᔮᖅᑎᒍᓪᓘᓐᓃᑦ ᐱᔨᑦᑎᕋᐅᑎᑎᒍᓪᓘᓐᓃᑦ 
ᓄᓇᓕᓐᓂ ᐱᒋᐊᕐᓂᖃᖅᓯᒪᒋᐊᖃᕋᓗᐊᕐᖓᑕ. 
 
ᐃᖅᑲᓇᐃᔮᑦ ᑕᐃᒃᑯᐊ ᕿᒥᕐᕈᐊᖅᑕᕗᑦ 
ᐱᓕᒻᒪᔅᓴᐃᓂᕐᒧᑦ ᐃᖃᓗᓐᓃᓈᓘᒐᔭᓐᖏᑦᑐᖅ. 
ᓄᓇᕗᓕᒫᒥᐅᒐᓱᒃᑲᔭᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 
ᒥᓂᔅᑕ. ᑐᓴᕈᒥᓇᓪᓚᕆᑦᑐᖅ ᒐᕙᒪᒃᑯᑦ 
ᐊᖏᖅᓯᒪᓂᖃᕐᖓᑕ ᐃᖅᑲᓇᐃᔮᓂᒃ 
ᓴᖅᑮᖃᑦᑕᕐᓂᐊᕐᓗᑎᑦ ᓄᓇᕗᓕᒪᕐᒥ 
ᐃᖅᑲᓇᐃᔮᖃᖅᑎᑦᑎᓂᐊᕐᓗᑎᒃ. ᑕᐃᒪ 
ᐅᖃᖅᑲᐅᒐᒪ ᑖᓐᓇ ᐊᓪᓗᖅᑕᐅᓯᒪᔪᕐᔫᔮᕐᖓᑦ 
ᐅᖃᐅᓯᐅᓯᒪᓇᓂ ᑮᓇᐅᔭᐃᑦ ᓴᖅᑭᖅᑕᐅᑎᓪᓗᒋᑦ.  
ᐅᒡᒍᓇᖅᑑᒐᓗᐊᖅ ᑕᒪᓐᓇ ᓯᐊᒻᒪᖅᓯᓯᒪᓂᖅ 
ᐳᐃᒍᖅᑕᐅᓯᒪᔪᕐᔫᔮᕐᖓᑦ 5 ᒑᓚᐃᓐᓄᑦ ᐅᖅᓱᖃᐅᑦ 
ᑲᑕᑦᑕᒥᓂᕐᔫᔮᕐᖔᑦ 1999-ᖑᑎᓪᓗᒍ. ᑕᐃᒪᓕ 
ᓯᐊᒻᒪᐃᔪᑯᓘᒐᑦᑕ ᐃᒻᒥᓂᒃ 
ᐃᖏᕐᕋᕈᓗᓕᕐᓖᓚᓯᒪᔪᕐᔫᔮᕐᖓᑕ.  
 
ᑕᒪᒃᑯᐊ ᐊᓯᔾᔨᐸᓪᓕᐊᒋᐊᖃᕐᒥᒪᑦᑕᐅᖅ 
ᐱᕙᓪᓕᐊᓗᓂᑦᑕᐅᖅ ᑮᓇᐅᔭᓂᑦ 
ᐃᓕᐅᖅᑲᐃᕕᐅᖏᓐᓇᕐᓗᓂᑦᑕᐅᖅ ᐃᖅᑲᓇᐃᔮᓪᓗ 
ᐊᒥᓱᕈᕆᐊᖅᑕᐅᕙᓪᓕᐊᓗᑎᑦ ᐊᓪᓚᕖᓪᓗ 
ᐊᒥᓱᕈᕆᐊᖅᑕᐅᓗᑎᒃ. ᓄᓇᓖᓪᓗ ᒐᕙᒪᒃᑯᓐᓄᑦ 
ᐊᓪᓚᕝᕕᖃᓐᖏᑦᑐᐃᑦ ᐊᓪᓚᕕᑦᑖᖅᑎᑕᐅᓗᑎᒃ. 
1999-ᒥ ᑕᐃᒃᑯᐊ ᐱᑎᑕᐅᔪᓐᖏᑦᑐᐃᑦ 
ᒥᑭᔫᑕᐅᓗᐊᕐᖓᑕ ᐱᑎᑕᐅᓗᑎᒃ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᒪᐃᓐ (ᑐᓵᔨᑎᒍᑦ): ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᖓ ᓈᓴᐅᑎᖓ 
ᒪᑉᐱᒐᖓ 12-ᒥ. ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᑎᖓ ᑎᑎᕋᕆᐊᓐᖓᐅᑎᒦᓕᑕᐃᓐᓇᕐᖓᒡᒎᖅ. 
ᑖᒃᑯᐊᓗ ᐃᖅᑲᓇᐃᔭᖅᑐᓕᕆᔨᒃᑰᓛᓕᖅᑐᐃᑦ 
ᐱᔭᕇᖅᓯᓛᕐᖓᑕᒎᖅ. ᒥᓂᔅᑕ  

ᓇᓗᓇᐃᖅᑐᐃᒍᓐᓇᖅᑳ ᑖᓐᓇ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᕐᔪᐊᖅ 
ᐃᓚᖃᕋᓗᐊᕐᒪᖔᖅ ᐃᓱᒪᖃᕆᐊᖅᓯᒪᓂᕐᒥᒃ 
ᓯᐊᒻᒪᒋᐊᖅᓯᓂᕐᒥᒃ ᐊᖏᓪᓕᒋᐊᕆᓂᕐᒥᒃ 
ᐅᕝᕙᓘᓐᓃᑦ ᐃᓕᐅᖅᑲᐃᒃᑲᓐᓂᓂᕐᓂ ᑮᓇᐅᔭᓂᑦ  
ᑕᕝᕗᖓ ᓯᐊᒻᒪᐃᓂᕐᒧᑦ? (ᑐᓵᔨᑎᒎᓐᖏᑦᑐᖅ) ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᖃᐅᓯᖃᕋᐃᒐᑦᑕ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᑦ ᑐᑭᖃᖅᑐᖅ 
ᐃᖅᑲᓇᐃᔮᓂᒃ ᓴᖅᑮᓂᖅ ᓄᓇᕘᓕᒫᒥ. ᒐᕙᒪᒃᑯᑦ 
ᐱᓕᕆᕕᓕᒫᖏᓐᓂ ᑎᒥᖁᑎᓕᒫᖏᓐᓂ. ᑕᑯᔪᒪᔪᒍᑦ 
ᒐᕙᒪᐅᓪᓗᑕ ᑕᑯᔪᒪᔪᒍᑦ ᐃᖅᑲᓇᐃᔮᓂᒃ ᓄᓇᓕᓐᓂ 
ᓴᖅᑭᖅᑐᓂᑦ. ᐅᕙᓂ ᐅᖃᐅᓯᐅᖃᑦᑕᖅᓯᒪᒻᒪᑕ 
ᐊᒥᓱᐊᖅᑎᐊᓗᒃ. ᐅᖃᖅᑏ, ᓇᒻᒥᓂᖅᑕᐅᖅ 
ᐅᖃᐅᓯᕆᖃᑦᑕᖅᓯᒪᒻᒥᔭᕋ ᐊᒻᒪᓗᑦᑕᐅᖅ ᓄᓇᓕᓐᓂ 
ᐃᓄᖃᓐᖏᑦᑐᐃᑦ ᒐᕙᒪᒃᑯᑦ ᐃᓪᓗᖁᑎᖏᑦ. 
 
ᑕᕝᕘᓇ ᐋᖅᑭᑦᑕᐅᓯᒪᔪᖅᑎᒍᑦ ᓴᖅᑮᓯᒪᔪᒍᑦ 
ᐃᒻᒥᒃᑯᑦ ᐊᐅᓚᒍᓐᓇᕐᓂᐊᓕᖅᑐᒥᒃ 
ᐃᖅᑲᓇᐃᔭᖅᑎᓕᕆᔨᐅᓂᐊᖅᑐᒥᒃ ᐱᓕᕆᕕᒻᒥ. 
ᑖᓐᓇ ᓯᕗᓪᓕᐅᑎᑕᐅᓂᐊᖅᑐᓂ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᖅ ᓄᓇᕘᓕᒫᒥ. ᑕᐃᒪ 
ᓯᕗᓕᖅᑎ ᒥᓂᔅᑕᐅᑉ ᑲᑎᒪᔨᖏᓐᓂᑦ ᑕᒪᓐᓇ 
ᐃᓱᒪᒋᔭᐅᖏᓐᓇᖃᑦᑕᖅᑐᖅ. ᐃᖃᓗᓐᓃᑦᑐᓂ 
ᐅᑉᐱᓇᕋᔭᓐᖏᒻᒪᕆᑦᑐᖅ ᖃᓄᕈᓘᔮᓗᒃ 
ᐅᖃᐅᓯᐅᖃᑦᑕᕐᖓᑦ. 
ᐃᖃᓗᓐᓃᓪᓚᕆᒋᐊᖃᕋᓗᐊᕐᒪᖔᖅ ᐃᖅᑲᓇᐃᔮᖅ, 
ᐃᓛᒃᑯᑦ ᑕᑯᓐᓈᖅᑕᐅᓪᓗᑎᒃ.  ᑖᒃᑯᐊᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐃᖅᑲᓇᐃᔭᖅᑎᐅᖃᑎᒃᑲ ᐊᒥᓱᕐᔪᐊᕌᓘᒻᒪᑕ 
ᐅᖃᐅᓯᕆᔭᐃᓐᓇᕆᒍᓐᓇᕋᔭᓐᖏᒻᒪᕆᑉᐸᓪᓚᐃᔭᒃᑲ.  
 
ᓯᕗᓪᓕᐅᑎᓪᓚᕆᒃᑲᑦᑎᒍᑦ ᐃᖅᑲᓇᐃᔮᓂᑦ ᓴᖅᑮᓂᖅ 
ᓄᓇᓕᓐᓂ, ᐊᒻᒪᓗᑦᑕᐅᖅ ᐊᒥᓲᓂᖅᓴᓂᒃ  

1968 

ᐃᖅᑲᓇᐃᔮᓂᑦ ᓴᖅᑮᒍᓐᓇᕈᑦᑕ ᓄᓇᓕᓐᓂ, ᓄᓇᕗᑦ 
ᓴᓐᖏᓕᖅᐹᓪᓕᖅᐳᖅ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ, ᑖᒃᑯᐊ ᓯᐊᒻᒪᖅᑎᑦᑎᕆᓂᕐᒧᑦ 
ᐃᖅᑲᓇᐃᔮᑦ, ᐃᖅᑲᓇᐃᔮᖑᖃᑦᑕᖅᑐᑦ 
ᐃᓱᒪᓕᐅᕆᔪᖓ ᐃᒪᓐᓇ ᐅᖃᕋᓱᒃᑐᖓ ᐊᐱᖅᓱᕋᑦᑕ 
ᐊᖏᓂᖅᓴᐅᒐᔭᕐᓂᖏᓐᓂᑦ ᐃᓕᖓᔪᑦ 
ᐊᐅᓚᔾᔭᒋᐊᖅᑕᐅᓗᑎᒃ 1999-ᖑᑎᓪᓗᒍ ᒐᕙᒪᒃᑯᑦ 
ᓄᓇᕗᑦ ᐱᒋᐊᓕᖅᑎᓪᓗᒍ ᑕᒪᓐᓇ 
ᓯᐊᒻᒪᑦᑎᕆᓂᕐᒧᑦ ᓂᐊᖁᓐᖑᔾᔪᑕᐅᖃᑦᑕᔪᒻᒪᑦ 
ᐱᒋᐊᓕᓵᖅᑎᓪᓗᒋᑦ ᐊᒻᒪ ᐊᒃᓱᕉᑕᐅᖃᑦᑕᖅᓯᒪᓗᑎᒃ 
ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᐅᓂᖏᑦ.  
 
ᐅᖃᕈᒪᔪᖓ ᐃᖅᑲᐃᑎᑦᑎᓗᖓ ᐅᕙᓐᖓᑦ ᐃᒪᓐᓇ 
ᐅᖃᕐᒪᑦ 12 ᒪᑉᐱᒑᓂ ᐅᑭᐅᓄᑦ 7-ᓄᑦ ᐃᓄᐃᑦ 
ᐃᖅᑲᓇᐃᔭᖅᑐᑦ ᑭᒡᒐᑐᖅᑐᑦ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑎᓪᓗᒋᑦ 50 ᐳᓴᖑᑐᐃᓐᓇᖅᑐᑦ 
ᑕᐃᒪᓐᓇᐅᑐᐃᓐᓇᖅᑐᑦ ᐅᑭᐅᑦ 7-ᖑᓕᖅᑐᑦ 
ᖄᖏᖅᑐᑦ, ᓱᓕ ᒐᕙᒪᒃᑯᑦ ᖄᖐᖃᑦᑕᖅᓯᒪᔪᑦ 
ᐊᖏᖅᑐᑦ ᐃᓕᓐᓂᐊᖅᑎᑦᑎᓂᖅ, 
ᐱᕙᓪᓕᐊᑎᑦᑎᓂᖅ, ᐃᓕᓴᐃᓂᖅ.  
 
ᐃᑉᐱᒍᓱᑦᑐᖓ ᓴᓐᖏᔪᒥᑦ ᓄᑖᒥᒃ ᐃᓱᒻᒥᖅᓯᓗᑕ 
ᑕᒪᑦᓱᒧᖓ ᑕᒪᓐᓇ ᓯᐊᒻᒪᖅᑎᕆᓂᕐᒧᑦ 
ᐱᕙᓪᓕᐊᓂᖅ 2.0-ᖑᕙᓪᓚᐃᔪᖅ. ᐅᖃᕈᓐᓇᕈᒪ 
ᐊᒻᒪ ᑕᐃᒪ ᐊᐃᐳᐳᕈᓪᒥ ᑖᒃᑯᐊ ᐃᖅᑲᓇᐃᔭᖅᑐᑦ 
ᓄᑦᑎᖅᑕᐅᓚᐅᕐᒪᑕ ᐃᖅᑲᓇᐃᔭᖅᑐᓕᕆᔩᑦ, 
ᒥᓂᔅᑕᒧᑦ ᑕᐃᒪ ᓇᓗᓇᐃᖅᓯᕕᐅᔪᒪᔪᖓ 
ᑮᓇᐅᔭᓕᕆᔨᒃᑯᓐᓂᑦ ᒥᓂᔅᑕᒧᑦ. ᐊᖏᓂᖅᓴᒥᑦ 
ᐱᓕᕆᐊᖑᔪᓂᑦ ᐊᑭᑐᔫᑎᓂᑦ ᐃᓕᓯᓯᒪᓂᖏᑦ 
ᑮᓇᐅᔭᓂᑦ ᓵᑦᓯᓐᓃᒃᑲᓗᐊᕐᒪᖔᑦ 
ᑕᐃᒪᐃᒋᐊᖃᕐᓂᖓᓄᑦ ᑖᒃᑯᓄᖓ ᐊᐃᑉᐳᓘ 1-ᒥ 
ᓴᖅᑭᕐᓂᐊᖅᑎᒡᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᑕᐃᒃᑯᐊ ᐱᓕᕆᐊᖑᔪᑦ? ᖁᔭᓐᓇᒦᒃ.  
 

ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ(ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᐅᓯᕆᓪᓗᒍ ᓈᓴᐅᑏᑦ 50 ᐳᓴᓐ 
ᑯᑉᐸᓪᓗᐊᖓᓂ ᐅᓄᖅᑐᐃᑦ ᐃᖅᑲᓇᐃᔮᑦ  
ᑕᐅᑐᒃᖢᒋᑦ ᕼᐊᓐᓇᓚᖏᓐᓃᒻᒪᑕ, ᐃᖅᑲᓇᐃᔭᖅᑐᑦ 
ᑕᑯᒃᓴᐅᑎᑦᑎᔪᑦ. ᒫᓐᓇ ᓴᖅᑭᑎᑦᑎᕙᓪᓕᐊᒐᑦᑕ 
ᐃᓄᖕᓂᑦ ᐃᖅᑲᓇᐃᔭᖅᑎᑦᑕᐅᓇᕐᒧᑦ 
ᓇᓃᑦᑐᒪᕕᒋᕕᑎᒍᑦ ᓇᐅᒃ.  
 
ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ. ᐃᒪᓐᓇ 
ᓇᓗᓇᐃᑦᑎᐊᕈᓄᒪᓪᓗᒍᑦ ᓄᓇᕘᒥ 
ᓴᓇᑦᑎᐊᖁᓪᓗᒋᑦ. ᐃᓂᖃᖅᑎᑦᑎᓂᖅᓴᐅᓗᑎᒃ 
ᐃᖅᑲᓇᐃᔮᒃᓴᓂᒃ ᐅᓄᖅᓯᒋᐊᕐᓗᒋᑦ ᓄᓇᓕᓐᓂᓗ. 
 
ᐱᓪᓗᒋᑦ ᐊᔾᔨᐅᖏᑦᑐᑦ ᐅᖃᖃᑎᒋᑦᑎᐊᕐᓗᒋᑦ 
ᐱᓪᓗᒋᑦ ᑕᒪᒃᑯᐊ ᐱᔾᔪᑕᐅᔪᑦ ᓱᓕᖏᓂᖏ ᐊᒻᒪ 
ᐅᖃᖃᑎᒌᒍᑎᒋᔪᓐᓇᖅᑕᕗᑦ ᑕᒪᒃᑯᐊ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 
ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 
 
ᐊᐱᖅᑯᑦ 300 - 5(2): 

ᐃᑲᔪᖅᑐᖅᑕᐅᑦᑎᐊᕐᓂᖏᑦ 
ᑎᒍᐊᓐᖑᐊᖃᖅᑐᑦ (ᐋᖁᐊᖅ) 

 
ᐋᖁᐊᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 
ᑐᕌᖅᑎᑦᑐᒪᔭᕋ ᑖᒃᑯᓄᖓ ᐃᓄᓕᕆᔨᒃᑯᓐᓄᑦ.  
 
ᐅᖃᖅᑏ, ᐅᖃᐅᓯᕆᖅᑲᐅᔭᒃᑲᓂ ᐅᑉᓗᒥ 
ᐅᖃᐅᓯᕆᖅᑲᐅᒐᒃᑯ ᐱᑕᖃᕆᐊᖃᕐᓂᖓᓂ 
ᒐᕙᒪᒃᑯᑦ ᑐᓂᓯᓗᑎᒃ ᑮᓇᐅᔭᑎᒍᑦ ᐱᐅᔪᖅᓯᐅᓂᕐᒥᑦ  



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1969 

ᓄᓇᕗᒻᒥ. ᒪᑯᐊ ᐊᖓᔪᖅᑳᓐᖑᐊᖑᖃᑦᑕᖅᑐᓂᑦ 
ᓄᑕᖅᑲᓄᑦ ᐱᓗᐊᖅᑐᒥ. ᑕᐃᒃᑯᐊ 
ᐃᓄᒋᐊᖏᓂᖅᓴᐅᔪᓂ ᓄᓇᓕᖕᓂ ᐊᒻᒪᓗ 
ᐊᑭᑐᓗᐊᕐᓂᖅᓴᐅᔪᑦ ᓄᓇᓕᖕᓂ.  
 
ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᐱᓕᕆᕕᖓᓂ 
ᓇᓗᓇᐃᖅᓯᓗᓂ ᖃᐅᑕᒫᑦ ᓂᕆᔾᔪᑎᒃᓴᐅᖃᑦᑕᖅᑐᑦ 
ᐅᓄᕐᓂᖏᑦ ᐸᐃᕆᔭᐅᔪᓄᑦ ᓄᓇᕗᓕᒫᒥ 
ᐊᖏᕐᕋᕆᔭᐅᔪᓂ ᓄᓇᓕᖏᓐᓃᓛᒃ? 
 
ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ, ᒥᓂᔅᑐ  
ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ. 
(ᑐᓵᔨᑎᒍᑦ) ᒥᓂᔅᑕᒋᔭᐅᑎᓪᓗᖓ ᐃᓄᓕᕆᔨᒃᑯᓐᓄᑦ 
ᓴᓐᖏᔪᒥᑦ ᐃᓕᑕᕆᓯᒪᔭᕋ ᓇᖕᒥᓂᖅ ᐱᓕᕆᕝᕕᕗᑦ 
ᐃᓕᑕᖅᓯᓯᒪᔪᑦ ᑕᒪᒃᑯᐊ ᐊᓈᓇᖑᐊᕆᔭᐅᖃᑦᑕᖅᑐᑦ 
ᐱᓕᕆᕕᑦᑎᓐᓂ ᓄᓇᕗᒻᒥᓗ ᐱᒻᒪᕆᐅᑎᑕᕗᑦ.  
ᐅᓄᕐᓂᖃᖅᑐᑦ ᑖᒃᑯᐊ ᖃᐅᑕᒫᑦ ᓂᕆᔾᔪᑎᒃᓴᓄᑦ. 
 
ᐊᒻᒪ ᐱᓕᕆᕕᑦᑎᓐᓂ ᑕᐃᒃᑯᓄᖓ ᑕᒪᒃᑯᓂᖓ 
ᐊᓈᓇᓐᖑᐊᖑᕙᒃᑐᑦ ᐊᑖᑕᓐᖑᐊᓗ ᖃᐅᔨᒪᔪᑦ 
ᑕᒪᒃᑯᓂᖓ. ᑖᒃᑯᐊ ᓇᓗᓇᐃᑦᑎᐊᖃᑦᑕᕋᑦᑎᒍᑦ 
ᑖᒃᑯᐊ ᐱᒪᑐᐃᑎᓪᓗᒋᑦ ᓄᑕᖅᑲᓂᒃ. ᐱᖃᑦᑕᖅᑐᑦ 
ᑕᐃᒃᑯᓂᖓ ᐱᖓᓱᓂᑦ ᐸᐃᕆᖃᑦᑕᖅᑐᑦ 
ᓇᓗᓇᐃᖅᓯᒪᔪᑦ 2011-ᒥ ᑎᑎᕋᖅᓯᒪᔪᑦ 
ᓇᓗᓇᐃᖅᓯᒪᓪᓗᑎᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒫᓐᓇᓵᖅ ᓄᓇᕗᒥ ᑖᒃᑯᐊ ᓂᕿᓄᑦ. ᖃᐅᔨᓴᕐᓂᖅ 
2018-ᒥ ᑕᑯᒃᓴᐅᑎᑦᑎᒻᒪᑕ ᐊᑭᖏᓐᓂᒃ ᑖᒃᑯᐊ 
ᓂᕿᒋᔭᐅᖃᑦᑕᖅᑐᑦ ᖃᐅᑕᒫᑦᓯᐊᖅ ᓄᓇᓕᖓᓂ 
ᐅᖅᓱᖅᑑᕐᒥ ᖁᑦᑎᖕᓂᖅᐹᖑᒻᒪᑕ ᐊᑭᖏᑦ ᓄᓇᕗᒥ.  
ᖃᐅᔨᓴᐃᓂᕐᒥ 2018−ᖑᑎᓪᓗᒍ, ᕿᑎᕐᒥᐅᓂ 
ᐊᑐᓂ ᓂᕿᒋᔭᐅᖃᑦᑕᖅᑐᑦ $181.15−ᖑᓚᐅᕐᒪᑕ. 
 

ᑖᒃᑯᐊᖏᓛᒃ ᑖᒃᑯᐊ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᓄᑕᖅᑲᓂᒃ ᓂᕆᑎᑦᑎᓂᕐᒧᑦ ᐃᓱᒪᒋᔭᐅᖃᑦᑕᕐᒪᖔᑕ 
ᖃᐅᑕᒫᑦ ᓇᓗᓇᐃᔭᐃᑎᓪᓗᒋᑦ 
ᐸᐃᕆᔭᐅᓂᐊᖅᑎᓪᓗᒋᑦ ᐊᓈᓇᓐᖑᐊᓄᑦ 
ᐊᑖᑕᓐᖑᐊᓄᑦ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᑕᐃᒃᑯᐊ 
ᐸᐃᕆᔭᐅᖃᑦᑕᖅᑐᑦ ᓄᑕᖅᑲᓄᑦ ᐋᖅᑭᐅᒪᔪᑦ 
ᑕᐃᒃᑯᐊ ᐸᐃᕆᔭᐅᔪᓄᑦ ᐅᓄᕐᓂᖓ ᐃᓕᖕᓄᑦ 
ᑐᓂᔪᓐᓇᖅᑕᕋ ᖃᓄᖅ ᐊᖏᑎᒋᖕᒪᖔᑦ. ᓄᓇᓕᖕᓂ 
ᑖᒃᑯᐊ ᖃᐅᑕᒫᑦ ᓂᕆᔾᔪᑎᒃᓴᐅᖃᑦᑕᖅᑐᓂᑦ 
ᐸᐃᕆᔭᐅᔪᓄᑦ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐃᓕᑕᖅᓯᔪᖓ ᑕᐃᒃᑯᐊ ᐸᐃᕆᔪᓕᕆᔩᑦ ᓄᑕᖅᑲᓂᑦ 
ᐊᑦᑕᓇᖅᑕᐃᓕᒪᓂᑎᑦᑎᓪᓗᑎᒃ ᐊᒻᒪᓗ 
ᐊᑐᖅᑕᐅᒋᐊᓖᑦ ᓄᑕᖅᑲᓄᑦ ᖃᐅᑕᒫᑦ ᐊᓐᓄᕌᑦ 
ᐊᒻᒪ ᑐᓐᖓᓱᒃᑎᑕᐅᑦᑎᐊᕐᓗᑎᒃ ᒪᑯᐊ ᓲᕐᓗ 
ᐊᑦᑕᓇᖅᑐᑦ ᓱᕈᓰᑦ ᒪᒃᑯᑦᑐᓪᓗ. ᑕᒪᓐᓇ 
ᐊᒃᓱᕈᐊᓵᖁᓇᒋᑦ ᑕᒪᒃᑯᐊ ᐊᓈᓇᒋᔭᐅᓐᖑᐊᖅᑐᑦ 
ᓄᑕᖅᑲᓪᓗ ᑮᓇᐅᔭᑎᒍᑦ ᓴᖅᑭᑦᑐᑦ ᑖᒃᑯᓇᓐᖓᑦ 
ᐱᓇᓱᐊᑦᑎᐊᕐᓂᕐᒧᑦ.  
 
ᐅᖃᖅᑏ, ᒥᓂᔅᑕ ᖃᐅᔨᓴᕈᓐᓇᕐᓂᐊᖅᐹ ᖃᐅᑕᒫᑦ 
ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐊᓈᓇᓐᖑᐊᓄᑦ 
ᓇᓗᓇᐃᑦᑎᐊᕐᓗᒋᑦ ᐅᓄᕐᓂᖏᑦ ᑖᒃᑯᐊ 
ᓈᒻᒪᑦᑎᐊᖁᓪᓗᒋᑦ ᑮᓇᐅᔭᑦ ᐊᑭᖏᑦ 
ᓂᐅᕕᖃᑦᑕᕐᓂᕐᒥᒃ ᓂᕿᓂᒃ ᐊᒻᒪᓗ 
ᓇᓗᓇᐃᔭᐃᑦᑎᐊᕐᓗᓂ ᑐᓐᖓᓱᐊᑦᑎᐊᕐᓗᑎᑦ 
ᐊᖏᕐᕋᒥᒃ ᓄᓇᓕᖕᓂ ᓄᓇᒋᔭᖏᓐᓂ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1970 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐄ, ᑐᓂᓯᒪᓪᓚᕆᑦᑐᖓ 
ᑖᓐᓇ ᐅᖃᐅᓯᕆᓗᒍ ᐸᕐᓇᐃᒐᑦᑕ ᑕᒪᒃᑯᓄᖓ 
ᖃᑕᓐᖑᑎᒌᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ- 
ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 
 
ᐊᐱᖅᑯᑦ 301 - 5(2): ᑭᒃᑯᓕᒫᓄᑦ ᐃᓪᓗᐃᑦ 

ᐊᑭᖏᑦ ᐋᖅᑭᒃᑕᐅᓯᒪᔪᑦ (ᑕᐅᑐᓐᖏ) 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔭᕋ 
ᒥᓂᔅᑕᒋᔭᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ.  
 
ᐅᖃᖅᑎᑦᑎᔩ, ᒫᓐᓇ ᐊᑐᖅᑕᕗᑦ ᐃᒡᓗᓄᑦ 
ᐊᑭᓕᐅᑕᐅᖃᑦᑕᖅᑐᖅ ᓴᖅᑭᑕᐅᓚᐅᕐᒪᑦ ᕖᕝᕗᐊᕆ 
1, 2014. ᑐᑭᖃᖅᑐᖅ ᖁᓖᑦ ᐅᑭᐅᑦ 
ᓇᑉᐸᓪᓗᐊᖓᓂᒃ ᐊᑐᖅᑕᐅᓕᖅᑐᑦ.  
 
ᑖᓐᓇ ᑐᕌᖅᑕᐅᓚᐅᖅᑐᖅ ᑖᒃᑯᐊ ᐃᒡᓗᕐᔪᐊᕐᒧᑦ 
ᐊᑭᓕᖅᑑᑕᐅᕙᑦᑐᑦ ᐲᖅᓯᓂᐊᕐᒪᑕᒎᖅ ᐃᓄᐃᒡᒎᖅ 
ᓴᓇᓕᒃᑲᓐᓂᕈᒪᓂᐊᕐᒪᑕ, ᓴᓇᒃᑲᓐᓂᕈᒪᓂᐊᕐᒪᑕ. 
ᐃᒪᓐᓇ ᐊᑭᖃᖅᑐᖅ: ᐊᑕᐅᓯᕐᒥᒃ ᖃᕆᐊᖃᕈᕕᑦ 
$1,140 ᑕᖅᑭᑕᒫᑦ. ᒪᕐᕉᓐᓂᒃ ᖃᕆᐊᓕᒃ $1,466 
ᑕᖅᑭᑕᐅᒫᑦ. ᑕᑉᐸᐅᖓ ᖁᕝᕙᖅᓯᕙᓪᓕᐊᔪᑦ. 
ᑕᓪᓕᒪᓂᒃ ᖃᕆᐊᖃᕈᕕᑦ $2,443.  
 
ᑕᒡᕙᓕ ᐊᐱᖅᓱᕈᒪᔭᕋ ᒥᓂᔅᑕᕆᔭᖅᐳᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᖃᓄᖅ ᐃᒡᓗᓕᕆᕐᔪᐊᒃᑯᑦ 
ᖃᐅᔨᓯᒪᓕᖅᐹᑦ ᑖᓐᓇ ᐊᑭᓕᖅᑐᐃᓂᖅ 
ᐃᒡᓗᕐᔪᐊᓂᒃ ᐃᑲᔪᖅᓯᒪᓕᖅᐸ 
ᓴᓇᓕᒃᑲᓐᓂᕈᒪᓪᓗᑎᑦ ᐃᓄᐃᑦ ᑕᐃᒪᓐᓇ 
ᐊᑭᓕᖅᑐᐃᓪᓗᑎᑦ ᐃᒡᓗᕐᔪᐊᕐᒥᖕᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ, 
ᒥᓂᔅᑐ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓂᒃᑳᖅ ᐅᖃᐅᓯᕆᔭᖓ 
ᑕᑯᓚᐅᓐᖏᓐᓇᒃᑯ. ᑭᓯᐊᓂ ᑕᒃᑯᐊ ᐊᑐᖅᑐᐊᖅᑎᕗᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑐᖅᑐᐊᖃᑦᑕᖅᑐᐃᑦ 
ᐃᒡᓗᖁᑎᑦᑎᓐᓂ ᓴᓇᓕᕌᖓᒥᒃ ᐅᕙᓂ 
ᓴᓇᓕᕋᔭᖅᐸᑕ ᔫᓂᒥᒃ ᐅᑭᐅᓗᒃᑖᖅ 
ᐊᑭᑦᑐᕆᐊᑲᐅᑎᒋᓇᔭᓐᖏᑦᑐᖅ ᑕᐃᓐᓇ 
ᒐᕙᒪᑐᖃᒃᑯᓐᓂ ᐱᔭᐅᖃᑦᑕᖅᑐᐃᑦ ᑖᒃᓯᔅᓕᕆᔨᒃᑯᑦ 
ᑲᓇᑕᒥ ᑐᓂᓯᒑᖓᑕ ᑮᓇᐅᔾᔭᒃᓵᓄᑦ 
ᑖᒃᓯᔅᓕᕆᑎᓪᓗᒋᑦ ᑕᐃᑲᓐᖓᑦ ᑭᓯᐊᓂ  
ᐊᑭᑦᑐᕆᐊᓂᕆᓇᔭᖅᑕᖓᑦ ᐊᑐᓕᑕᐃᓐᓇᕋᔭᖅᑐᖅ 
ᐊᒻᒪ ᑖᒃᑯᐊ ᓯᑕᒪᓂᒃ ᐅᑭᐅᓂᒃ ᑕᕝᕗᖓ ᐃᓱᐊᓄᑦ 
ᑎᑭᑎᓐᓇᓱᖃᑦᑕᖅᑕᕗᑦ ᐊᑭᓕᖅᑑᑕᐅᖃᑦᑕᖅᑐᖅ 
ᑐᑭᓯᐊᓐᓂᖅᐸᑦ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᓂ 
ᐅᖃᓕᒫᖅᑲᐅᔭᒃᑲᓂ ᐅᖃᖅᑎᑦᑎᔩ, 
ᓇᐃᓴᐅᑎᖃᖅᑐᖅ 12 ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᑐᕌᖅᓯᒪᔭᖓᓂᒃ 
ᐃᓂᓪᓚᒃᓴᐃᓂᐊᕐᒪᑕᒎᖅ ᐃᖅᑲᖅᓴᐅᑎᓂᐊᖅᑐᒥᒃ 
ᓄᓇᕗᑦ ᒐᕙᒪᒃᑯᓐᓄᑦ ᐃᑯᖓᒃᑲᓐᓂᖅ 
ᑕᐅᑐᖅᑰᕋᓱᕐᓗᑎᒃ ᐃᒡᓗᑭᒃᓴᕐᓂᖅ 
ᐃᒡᓗᖃᓐᖏᓐᓂᖅ ᑐᕌᖅᑕᖃᕐᓂᐊᕐᒪᖔᑦ ᐃᒪᓐᓇᓗ 
ᐅᖃᖅᓯᒪᑦᑎᐊᖅᑐᖅ, ᕿᒥᕐᕈᐊᕐᓂᐊᖅᑐᒡᒎᖅ 
ᐊᑲᐅᓛᕐᒥᒃ ᐃᓱᐊᓛᕐᒥᒃ ᖃᓄᖅ ᑕᒪᒃᑯᐊ ᐃᒡᓗᐃᑦ 
ᐊᑐᖅᑐᐊᖅᑕᐅᕙᒃᑐᑦ ᒪᓕᑦᑎᐊᕐᓂᐊᕐᒪᖔᖏᑦᑖ 
ᑮᓇᐅᔭᓕᐊᕆᔭᐅᔪᒥᒃ. ᒥᓂᔅᑕᐅᖅᑲᐃ 
ᐅᖃᐅᑎᓂᐊᖅᐹᖓ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ 
ᓴᖅᑭᑎᖅᓯᒪᓕᖅᐸᑦ ᓇᐃᓴᐅᑎᖃᖅᑐᖅ ᓈᓴᐅᑎᖓ 
12 ᐃᓂᓪᓚᒃᓴᖅᑕᐅᓯᒪᓂᕆᔭᖓᓂᒃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᓈᓴᐅᑎᓕᒃ 12 ᐅᖃᐅᓯᕆᔭᖓ 
ᑕᐃᒃᑯᓄᖓ ᐃᖅᑲᓇᐃᔭᖅᑎᒃᑲ ᑐᓵᒻᒪᑕ  

1971 

ᐱᑕᖃᕐᓂᖅᐸᑦ ᓴᖅᑭᑦᑐᒫᖅᐸᕗᑦ. ᐅᖃᖅᑏ, 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᖅᑏ, ᓄᓇᕗᑦ ᐊᒃᓱᕈᖃᑦᑕᕐᒪᑕ  
ᐃᒡᓗᑭᒃᓴᕐᓂᕐᒧᑦ. ᐃᓄᖕᓂᒃ ᐃᓄᒋᐊᖕᒪᑕ 
ᐊᔪᖅᓴᖅᑐᕐᓗ ᐅᓄᖅᑑᓪᓗᑎᒃ. ᐅᕙᓐᓄᒃ 
ᓈᒻᒪᓐᖏᒻᒪᑦ. ᑮᓇᐅᔭᓕᐅᖅᑐᑦ 
ᐱᔪᓐᓇᓐᖏᑦᑎᓪᓗᒋᑦ ᐃᒡᓗᕐᔪᐊᖅᑖᕐᓂᕐᒥᒃ. 
 
ᐅᖃᖅᑏ, ᑖᓐᓇ 12 ᐱᒋᐊᕈᑎ ᐋᖅᑭᒃᓱᖅᑕᐅᔪᓂᑦ 
ᓇᓗᓇᐃᖅᓯᖕᒪᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᐃᒪᓐᓇᐃᓐᓂᐊᕐᒪᑕ. ᐅᖃᖅᐳᖓ: “ᕿᒥᕐᕈᓗᑎᒃ 
ᓴᖅᑭᑦᑎᓂᐊᕐᓂᕐᒥᒃ ᐊᖅᑭᒃᓯᒪᑦᑎᐊᕐᓗᒋᑦ 
ᐊᑭᓕᖅᑑᑕᐅᒐᔭᖅᑐᑦ. ᐊᒻᒪ ᑮᓇᐅᔭᓕᐊᖏᓐᓂᒃ 
ᐅᑭᐅᒃᑯᑦ ᑕᒃᑯᓄᖓ ᐊᑐᖅᑐᐊᖃᑦᑕᖅᑐᓂᒃ ᐃᒡᓗᓂᒃ 
ᐊᑭᓕᖅᑐᐃᖃᑦᑕᕐᒪᑕ ᐃᒡᓗᕐᔪᐊᓂᒃ ᑭᒃᑯᑐᐃᓐᓇᓄᑦ 
ᐊᑐᖅᑕᐅᖃᑦᑕᖅᑐᓂᒃ.” ᒥᓂᔅᑕ ᐅᖃᕈᓐᓇᖅᐹ 
ᖃᓄᖅ ᐱᒋᐊᕐᓂᐊᖅᐹᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐱᒋᐊᖅᓯᒪᓕᕐᒪᖔᑕ ᑖᓐᓇ 
ᐃᓂᓪᓚᒍᑕᐅᓂᐊᖅᑐᑦ ᑖᒃᑯᓄᖓ ᑖᑦᓱᒧᖓ 12-ᒧᑦ 
ᓈᓴᐅᑎᓕᖕᒧᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᒫᓐᓇ ᕿᒥᕐᕈᓇᑉᐸᓪᓕᐊᔭᕗᑦ ᐃᒡᓗᓄᑦ 
ᐊᑐᖅᑐᐊᕈᑏᑦ ᐊᑭᖏᑦ. ᐊᒻᒪᓗ ᐱᔭᕇᕐᓂᐊᖅᑕᕗᑦ 
ᑕᒪᑐᒪᓂ ᐊᕐᕌᒍ ᑕᒪᓐᓇ ᐊᕐᕌᒍ 
ᐃᓱᓕᓚᐅᖅᑎᓐᓇᒍ. ᐊᒻᒪᓗ ᑐᓂᔭᐅᓂᐊᖅᖢᓂ 
ᒥᓂᔅᑕᐃᑦ ᑲᑎᒪᔨᖏᓐᓄᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

ᐃᓪᓗᓕᕆᔨᒃᑯᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᑎᒋᓂᐊᖅᑕᕋᐃᓛᒃ ᑖᔅᓱᒪᑦᓴᐃᓐᓇᖅ 
ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔨᐅᔪᖅ. 
 
ᑕᐃᒪ ᖃᐅᔨᒪᔪᒃᓴᐅᒐᕕᑦ ᒥᓂᔅᑕ, ᑖᒃᑯᐊ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᓂᓛᒃ ᑕᐃᒪ ᐊᖏᕈᑎᒥᒃ ᓄᑖᒥᒃ 
ᐱᑕᖃᓕᓚᐅᕐᒪᑦ ᐃᒡᓗᓕᕆᔨᓄᑦ ᓄᓇᓕᖕᓂ. ᑖᓐᓇ  
ᐊᐅᓚᑦᑎᓂᕐᒧᑦ ᐊᖏᕈᑎᐅᓂᕋᖅᑕᐅᔪᖅ. ᑖᒃᑯᓄᖓ 
ᓄᓇᓕᖕᓄᑦ 25-ᖑᔪᓄᑦ. 
 
ᑕᐃᒪ ᐊᒃᑑᕝᕙ 2018-ᖑᑎᓪᓗᒍ, ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑖᔅᓱᒥᖓ ᐊᖏᕈᑎᒥ 
ᐅᖃᐅᓯᕆᓵᖅᑕᑦᑎᓐᓂ ᐃᒡᓗᓕᒃᑯᑦ 
ᐃᒡᓗᓕᕆᔨᒃᑯᖏᓐᓄᑦ ᑖᓐᓇ ᓄᖅᑲᖅᑎᑕᐅᓚᐅᕐᒪᑦ. 
ᐱᔾᔪᑎᖃᓗᐊᖅᖢᓂ 
ᐊᑲᐅᓐᖏᓕᐅᕈᑎᖃᓚᐅᕐᒪᑕᐃᓛᒃ ᑕᐃᔅᓱᒪᓂ 
ᓂᕈᐊᕋᓱᒃᑲᓗᐊᖅᑎᓪᓗᒋᑦ ᑲᑎᒪᔨᖏᓐᓂᒃ. 
 
ᐅᖃᖅᑎᑦᑎᔩ, ᑐᑭᓯᐅᒪᔭᒃᑯᑦ ᑖᒃᑯᐊ ᐃᒡᓗᓕᖕᒥᐅᑦ 
ᐃᒡᓗᓕᕆᔨᖁᑎᖏᑦ ᑕᐃᒪ 
ᐱᕙᓪᓕᐊᓯᒪᕐᔪᐊᖅᓯᒪᓕᕐᒪᑕ ᒫᓐᓇᒧᑦ ᑎᑭᒃᖢᒍ. 
ᐊᓪᓛᑦ ᓄᑖᓂᑦ ᑲᑎᒪᔨᑖᓚᐅᖅᑐᑦ ᐊᒻᒪᓗ 
ᐅᖃᖅᑎᑦᑎᔩ, ᐅᐱᒍᓱᖃᑎᖃᕈᒪᕗᖓ ᐅᕙᓂ 
ᐃᒡᓗᕐᔪᐊᕐᒥ. 
 
ᑖᒃᑯᐊ ᐃᒡᓗᓕᖕᒥ ᐃᒡᓗᓕᕆᔨᖏᑦᑕ ᑲᑎᒪᔨᖏᑦ, 
ᑕᒪᕐᒥᑦᓯᐊᖅ ᐊᕐᓇᐅᒻᒪᑕ. 
 
>>ᐸᑦᑕᑐᖅᑐᑦ 
 
ᓯᕗᓪᓕᖅᐹᖑᖅᑰᖅᑐᖅ ᑕᒫᓂ ᓄᓇᕗᒻᒥ 
ᑕᐃᒪᓐᓇᐃᑦᑐᖃᖅᑎᓪᓗᒍ. ᕖᕝᕗᐊᕆ 14-ᖑᑎᓪᓗᒍ 
ᐊᓪᓛᑦ ᑖᒃᑯᐊ ᑲᑎᒪᔨᓐᖑᓚᐅᖅᑐᑦ ᐊᕐᓇᐅᓪᓗᑎᒃ 
ᑕᒪᕐᒥᑦᑎᐊᖅ. ᐅᑯᐊᖑᓚᐅᖅᑐᑦ, 
ᑕᐃᔪᒫᕐᔪᒃᑕᕋᓗᐊᒃᑲ ᐊᐱᖅᑯᑎ ᑖᓐᓇ 
ᑎᑭᓐᖏᐊᕐᔪᓐᖏᑦᑎᓐᓂ: ᒥᐊᕆ ᑯᓄᒃ, ᕉᑕ 
ᖃᓈᑦᓯᐊᖅ, ᓇᑖᓴ ᐊᖏᓕᖅ, ᕉᑎ ᐊᖑᑎᕐᔪᐊᖅ, 
ᕕᐊᑎ ᐊᖑᑕᐅᑦᑐᖅ, ᓯᐊᕋ ᑲᓪᓗᒃ, ᕋᐃᒡᒋᓕ ᐊᒫᖅ. 
ᓲᕐᓗ ᑖᒃᑯᐊ ᑕᒪᕐᒥᒃ ᑕᕝᕙ. 
 
ᐆᒥᖓ ᐊᐱᖅᑯᑎᖃᖅᑐᖓ ᒥᓂᔅᑕ, ᑖᓐᓇ 
ᐊᖏᕈᑕᐅᓯᒪᔪᖅ ᐊᐅᓚᑦᑎᓂᕐᒧᑦ ᐊᖏᕈᑎ,  

1972 

ᐅᑎᖅᑎᑕᐅᓯᒪᓕᕐᒪᖔᑦ ᑖᒃᑯᓄᖓ ᐃᒡᓗᓕᐅᑉ 
ᐃᒡᓗᓕᕆᔨᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᒃ, 
ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᑲᑎᒪᔨᓐᖑᕋᑖᖅᑐᐃᑦ ᐅᐱᒋᔭᕗᑦ. 
ᖁᔭᓐᓇᒦᒃ. ᑕᐃᓐᓇ ᑖᒃᑯᐊ ᑲᑎᒪᔨᓐᖑᖅᑐᐃᑦ  
ᐅᖃᖅᑏ, ᐅᑭᐅᓗᒃᑖᖅ ᐊᑕᓂᐊᕐᒪᑕ 
ᑲᑎᒪᒃᑲᓐᓂᓕᖅᐸᑕ ᑲᑎᒪᔨᓪᓚᑦᑖᖑᒍᒫᖅᑐᓂᒃ 
ᓂᕈᐊᖅᓯᓛᕐᒪᑕ ᑕᐃᒃᑯᐊ ᑲᑎᒪᔨᓐᖑᖅᑲᐅᔪᐃᑦ 
ᐱᔫᒥᓴᖅᐸᒃᑲ ᐆᑦᑐᒃᑲᓐᓂᓛᖁᓪᓗᒋᑦ. 
ᑕᐃᓐᓇ ᐊᖏᕈᑎᒋᓯᒪᔭᕗᑦ ᐃᒡᓗᓕᕆᔨᕋᓛᒃᑯᓐᓄᑦ 
ᓱᓕ ᐅᑎᖅᑎᑕᐅᓯᒪᓪᓚᕆᒻᒪᖔᑦ ᑐᑭᓯᐅᒪᓐᖏᓐᓇᒃᑯ 
ᑭᓯᐊᓂ ᐱᓕᕆᖃᑎᒋᓂᐊᖅᑕᕗᑦ ᑕᐃᒃᑯᐊ 
ᐃᒡᓗᓕᕆᔨᒃᑯᑦ ᐃᒡᓗᓕᖕᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ ᑖᒃᑯᐊ 
ᓲᕐᓗ ᒪᓕᒐᓕᐅᔪᒥ ᑕᕝᕙᓂ ᑲᑐᔾᔨᖃᑎᒌᑦ 
ᐱᖁᔭᐅᓂᕋᖅᑕᐅᔪᒥᒃ ᑖᒃᑯᐊ ᒪᓕᖕᒪᑕ 
ᐃᒡᓗᓕᕆᔨᐅᔪᐃᑦ ᓄᓇᓕᖕᓂ. ᑕᐃᒪᓗ ᐊᕐᕌᒍᑕᒫᑦ 
ᓴᖅᑭᑎᑦᑎᖃᑦᑕᕆᐊᖃᓲᖑᖕᒪᑕ 
ᐊᕐᕌᒍᑕᒫᖅᓯᐅᑎᒥᓂᒃ ᐅᓂᒃᑲᐅᓯᒥᓂᒃ. ᐊᒻᒪᓗ 
ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᖏᑦ. ᑮᓇᐅᔭᑦ 
ᐅᓂᒃᑳᖅᓯᒪᔪᑦ. ᒥᓂᔅᑕᐅᖅᑲᐃ 
ᓇᓗᓇᐃᕈᓐᓇᑦᓯᐊᖅᐱᑎᒍᑦ ᑖᓐᓇ ᐃᒡᓗᓕᖕᒥᐅᑦ 
ᐃᒡᓗᓕᕆᔨᖁᑎᖏᑦ ᒫᓐᓇᒧᑦ ᑎᑭᒃᖢᒍ ᑮᓇᐅᔭᐃᑦ 
ᐅᓂᒃᑳᖅᑕᐅᔭᕆᐊᖃᖅᑐᐃᑦ ᐱᒋᐊᖃᖅᑕᖓᑦ ᑖᓐᓇ 
ᓈᒻᒪᑦᑎᐊᓕᕋᓗᐊᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᑎᓕᓯᒪᔭᕗᑦ ᐃᒡᓗᓕᕆᔨᒃᑯᓐᓄᑦ 
ᑎᑎᕋᖅᑎᐅᑲᐃᓐᓇᖅᓯᒪᔪᖅ ᑕᒪᔅᓱᒥᖓ ᑲᒪᖕᒪᑦ. 
ᑖᓐᓇ ᐊᐱᖅᑯᑎᒋᔭᖓ ᑭᐅᓪᓚᕆᒍᓐᓇᓐᖏᑕᕋ 
ᓈᒻᒪᑦᑎᐊᓕᕋᓗᐊᕐᒪᖔᑕ 
ᐅᓂᒃᑳᕐᕕᐅᓪᓚᕆᓚᐅᓐᖏᓐᓇᒪ ᒥᒃᓵᓄᑦ. ᑭᓯᐊᓂ 
ᑐᑭᓯᒍᒃᑯ ᑕᐃᑯᖓ ᐅᖃᖃᑎᒋᔪᓐᓇᕋᔭᖅᑕᕋ ᑖᓐᓇ 
ᒪᓕᒐᓕᐅᖅᑎ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 
ᑕᒪᑐᒥᖓ ᓂᕆᐅᑦᑎᐊᕐᓂᐊᕆᕗᖓ 
ᓇᓗᓇᐃᔭᐃᑦᑎᐊᖅᓯᒪᔪᒥᒃ ᓲᖃᐃᒻᒪᑦ ᑖᒃᑯᐊ 
ᑲᔪᓯᑦᑎᐊᕆᐊᖃᕐᒪᑕ ᐃᒡᓗᓕᕆᔩᑦ ᓄᓇᓕᖕᓂ. 
ᐃᒡᓗᓕᖕᒥᑐᐃᓐᓇᐅᓐᖏᑦᑐᖅ, ᐃᒡᓗᓕᖕᒥ 
ᐊᓯᖏᓐᓂᓪᓗ. 
 

ᑖᒃᑯᐊ ᐃᓛᒃ ᐃᒡᓗᓕᕆᔨᕐᔪᐊᒃᑯᑦ ᑕᐃᒪ ᒫᓐᓇᓵᖅ 
ᓴᖅᑭᑦᑎᓚᐅᕐᒪᑕ ᐱᓕᕆᕝᕕᑉ 
ᐸᕐᓇᐅᑎᐅᓂᕋᖅᑕᐅᔪᒥᒃ ᑕᒪᓐᓇᓗ  
ᓯᕗᓪᓕᖅᐸᐅᑎᑕᐅᓯᒪᖕᒪᓂᓛᒃ ᓄᑖᕐᒥᒃ ᑕᒪᐃᓐᓄᑦ 
ᐊᐅᓚᑦᑎᓂᕐᒧᑦ ᐊᖏᕈᑎᖓᓂᒃ. ᑖᓐᓇ ᓄᑖᖅ 
ᓴᖅᑭᑕᐅᓂᐊᖅᓯᒪᓚᐅᕐᒪᑦ ᓄᓇᓕᓕᒫᓄᑦ ᓄᓇᕗᒻᒥ 
ᑖᓐᓇ ᐊᑐᕐᓂᐊᖅᑎᓪᓗᒍ ᐃᒡᓗᓕᕆᔨᖁᑎᖏᓐᓄᑦ.  
ᑖᓐᓇᖃᐃ ᒥᓂᔅᑕ ᓇᓗᓇᐃᔭᕐᕕᑎᒍᓐᓇᖅᐱᑎᒍᑦ 
ᑕᒡᕙᓂ ᐃᒡᓗᕐᔪᐊᑦᑎᓐᓂ ᑖᓐᓇ ᑕᒪᐃᓐᓄᑦ 
ᐊᐅᓚᑦᑎᓂᕐᒧᑦ ᐊᖏᕈᑎ, ᑖᓐᓇ ᐊᖏᕈᑎ ᓄᑖᖅ, 
ᓴᖅᑭᑕᐅᓂᐊᕐᒪᖔᖅ ᑕᕝᕗᖓ ᐃᒡᓗᖁᑎᑦᑎᓐᓄᑦ 
ᑕᒪᓐᓇ ᐅᑭᐅᕐᒥ ᑲᑎᒪᓂᖅᐳᑦ 
ᐱᐊᓂᓚᐅᖅᑳᖅᑎᓐᓇᒎ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. ᑖᓐᓇ 
ᐅᖃᖅᑏ, ᑖᓐᓇ ᐊᐱᖅᑯᑎᒋᔭᖓ ᓱᓕ 
ᐱᓕᕆᐊᕆᒐᑦᑎᒍᑦ ᐊᖏᖃᑎᒌᓕᕈᑦᑕ ᑖᒃᑯᓂᖓ 
ᐃᒡᓗᓕᕆᔨᕋᓛᒃᑯᓐᓂ ᑖᓐᓇ ᓴᖅᑭᑦᑐᒫᖅᑕᕗᑦ 
ᒥᓂᔅᑕᐃᑦ ᑲᑎᒪᔨᖏᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 
ᐊᕐᓇᒃᑲᖅ. 
 
ᐊᐱᖅᑯᑦ 303 - 5(2): ᐃᖅᑲᓇᐃᔭᖅᑎᓄᑦ 

ᐃᓚᒌᓄᓪᓗ ᐃᑲᔫᑎᒃ (ᐊᕐᓇᒃᑲᖅ) 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᐅᓐᓄᓴᒃᑯᑦ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ.  

1973 

ᐃᖅᑲᓇᐃᔭᖅᑏᑦ ᐊᒻᒪᓗ 
ᐃᓄᓕᕆᔨᓯᐅᑎᑖᖃᑦᑕᖅᑐᑦ ᑕᒪᒃᑯᐊ 
ᓴᖅᑭᑕᐅᓯᒪᕗᑦ ᐃᓅᓯᓕᕆᔭᐅᖃᑦᑕᕈᓐᓇᕐᓂᐊᕐᒪᑕ 
ᐃᒻᒥᒨᖓᔪᒧᑦ ᐃᖅᑲᓇᐃᔭᕐᕖᓪᓗ ᒥᒃᓵᓄᑦ ᓄᓇᕗᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᒍᕕᑦ ᐃᓚᔮᑎᓪᓗ 
ᐃᑲᔪᖅᑕᐅᔪᓐᓇᖅᖢᑎᒃ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᒃᑯᐊ 
ᐃᓅᓯᓕᕆᔭᐅᖃᑦᑕᖅᑐᑦ ᐊᑑᑎᖃᑦᑎᐊᕋᓗᐊᕐᒪᖔᑦ 
ᐊᒻᒪᓗ ᐱᕚᓪᓕᐅᑎᒋᔭᐅᖃᑦᑕᕐᒪᖔᑦ 
ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒃᑯᐊ ᐃᑲᔫᑏᑦ ᐃᖅᑲᓇᐃᔭᖅᑎᓄᑦ 
ᐃᒻᒥᒨᖓᔪᑦ ᒪᓕᒐᖅ ᑕᐃᒃᑯᐊ 
ᐊᑐᑦᑎᐊᕋᓱᖃᑦᑕᖅᑕᕗᑦ.  
 
ᐊᒻᒪᓗ ᐊᔾᔨᒌᓐᖏᑦᑐᓂᑦ ᑕᐃᒃᑯᐊ 
ᓴᖅᑭᑦᑎᖃᑦᑕᕐᒪᑕ ᐊᑲᐅᓐᖏᓕᐅᕈᑎᒋᔭᒥᓂᒃ 
ᐅᕝᕙᓘᓐᓃᑦ ᐃᓱᒫᓘᑎᒋᔭᒥᓐᓂᒃ. ᐃᓗᓕᑯᓘᔭᖏᑦ 
ᑕᒪᒃᑯᐊ ᐅᖃᐅᓯᕆᕙᓐᖏᑕᕗᑦ ᑕᖅᑲᐅᖓ ᐊᒻᒪᓗ 
ᓵᓐᓃᑦᑐᖃᓐᖏᒃᖢᓂ ᓈᓴᐅᑎᖏᓐᓃᑦᑐᓂᒃ. ᑭᓯᐊᓂ 
ᑕᒪᒃᑯᐊ ᐃᓅᓯᓕᕆᔭᐅᔾᔪᑏᑦ ᑭᓱᓄᑦ ᐊᑐᓚᐅᕐᒪᖔᑦ 
ᑎᑎᕋᖅᑕᐅᔪᐃᓐᓇᐅᖃᑦᑕᖅᑐᑦ. 
 
ᐊᒻᒪᓗ ᐃᑲᔫᑏᑦ ᐊᓯᖏᑦ ᑕᐃᒪᐃᓕᖓᔪᓕᒫᑦ. 
ᒐᕙᒪᒃᑯᓐᓄᑦ ᒐᕙᒪᒃᑯᑦ ᐱᕙᓪᓕᐊᔪᖁᑎᖏᓐᓄᑦ 
ᑎᑎᕋᖅᑕᐅᖃᓯᐅᔾᔭᐅᖃᑦᑕᖅᑐᑦ 
ᐃᑲᔪᖅᑕᐅᔪᖃᕆᐊᖃᖅᐸᑦ ᖃᐅᔨᒪᓂᐊᕐᒪᑦ 
ᓇᒧᓐᖓᕆᐊᒃᓴᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 
ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᒪᓕᒃᖢᒋᑦ ᓄᓇᕗᑦ ᒐᕙᒪᒃᑯᑦ 
ᓂᐅᕕᖅᐸᓪᓕᐊᓂᕐᒧᑦ ᐊᑐᓚᐅᖅᑕᖏᑦ 2016-17-
ᒧᑦ, $374,000-ᓂᒃ ᐊᑭᓖᓚᐅᖅᓯᒪᔪᑦ ᕼᐅᒻᕗᑦ 
ᕼᐃᐅᑦᒃᑯᓐᓂᒃ ᑖᒃᑯᐊ ᐃᑲᔪᖅᑎᒋᔭᐅᖕᒪᑕ 
ᐃᓅᓯᓕᕆᔭᐅᖕᒪᑕᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᓂᒃ. ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 
2016-17-ᒥ 204.5-ᒎᖅ ᐱᔨᑦᑎᕈᑏᑦ 
ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᑦ ᐃᖅᑲᓇᐃᔭᖅᑎᓄᑦ 
ᔪᓚᐃ 2016-ᒥ ᒫᑦᓯ 1, 2017-ᒧᑦ. ᑖᒃᑯᐊ 
ᓈᓴᐅᑏᑦ ᐱᓕᕆᐊᕆᓐᓂᕈᑦᑎᒃᑯᑦ ᐃᓄᒃ ᐊᑕᐅᓯᖅ 
ᐃᓅᓯᓕᕆᔭᐅᑉᐸᑦ $1,800-ᒥᒃ ᐊᑭᓖᒐᔭᖅᑐᒍᑦ. 
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᒃᑯᐊ 
ᑮᓇᐅᔭᑦ ᐊᑭᓕᐅᑎᒋᔭᐅᖃᑦᑕᖅᑐᑦ ᐅᓄᕐᓂᖏᑦ 
ᐃᓱᒪᓕᐅᕈᑕᐅᖃᑦᑕᕐᒪᖔᖏᑦ ᐊᒻᒪᓗ ᑮᓇᐅᔭᑦ 
ᐊᑐᖅᑕᐅᑦᑎᐊᖅᐹᑦ ᒐᕙᒪᒃᑯᓐᓄᑦ ᑕᐃᒪᓐᓇ 
ᐅᓄᖅᑑᑎᒋᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᐅᓚᐅᓐᖏᓐᓂᕐᓂ ᖃᐅᔨᒪᓂᐊᖅᐳᑎᑦ ᒪᕐᕉᖕᓂᒃ 
ᐊᐱᖅᑯᑎᑕᖃᕐᒪᑦ. ᑖᓐᓇ 
ᐊᑕᐅᓯᐅᓪᓗᐊᕋᓗᐊᖅᑎᓪᓗᒍ. ᒥᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᒃᑯᐊ ᑳᓐᑐᕌᒃᑦ-ᑕᖅᑎᒍᑦ ᓴᖅᑭᑕᐅᒻᒪᑕ 
ᑳᓐᑐᕌᖑᖕᒪᑦ ᐃᓗᓕᑯᓘᔭᖃᐅᓯᐅᖑᔪᑦ ᐅᑯᐊ 
ᐊᑐᖅᑕᐅᔭᕆᐊᖃᖅᑐᑦ ᐃᒪᐃᓕᖓᓪᓗᑎᒃ. 
 
ᑮᓇᐅᔭᖅᑐᕈᑏᑦ ᑖᒃᑯᐊ ᐅᖃᐅᓯᕆᓵᕐᒪᒋᑦ. 
ᐃᓅᓯᓕᕆᔭᐅᑉᐸᑦ. ᑖᓐᓇ ᐃᓄᒃ ᐊᑕᐅᓯᖅ 
ᖃᑦᓯᐊᖅᑕᕐᓗᒍᑭᐊᖅ ᐅᐸᒃᐸᑦ. ᐊᑕᐅᓯᐊᕐᓇᓂ 
ᐅᐸᖃᑦᑕᕈᓐᓇᕐᒪᑦ ᓲᕐᓗ ᖁᓖᖅᑕᕐᓗᓂ 
ᑕᐃᑯᓐᖓᕈᓐᓇᖅᑐᖅ. 

1974 

ᑕᐃᒪᐃᓕᒐᓗᐊᖅᑲᐅᑎᓪᓗᖓ 
ᐃᖅᑲᓇᐃᔭᖅᑎᕗᓂᒃᑯᐊ ᖃᐅᔨᒪᔭᕆᐊᓖᑦ 
ᐱᔨᑦᑎᕈᑏᑦ ᐊᑐᕈᓐᓇᖅᑕᖏᑦ ᑭᓲᒻᒪᖔᖏᑦ ᑭᓱᓄᑦ 
ᓇᓃᒻᒪᖔᖏᑦ ᑕᒪᓐᓇ ᐱᕐᔪᐊᖑᓂᕆᓂᖅᓴᐅᒋᔭᕋᓕ 
ᐃᖅᑲᓇᐃᔭᖅᑎᕗᑦ ᒪᑭᒪᑦᑎᐊᖁᒐᑦᑎᒃᑯ, ᑖᓐᓇ 
ᐱᕐᔪᐊᖑᓂᖅᐹᖑᔪᑦ ᑖᓐᓇᓗ ᐱᔨᑦᑎᕈᑦ 
ᑳᓐᑐᕌᖅᑕᐅᖃᑦᑕᑎᒡᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ, ᐊᑕᐅᓯᖅ ᐊᐱᖅᑯᑦ 
ᐃᓚᒋᐊᕈᑦ, ᒥᔅ ᐊᕐᓇᒃᑲᖅ. 
 
>>ᐃᓪᓚᖅᑐᑦ 
 
ᐊᕐᓇᒃᑲᖅ(ᑐᓵᔨᑎᒍᑦ): ᐃᓛᒃ ᒪᕐᕉᖏᒃᑯᐊ 
ᑕᓯᐅᖅᑲᐅᒻᒪᑎᒃ.  
 
>>ᐃᓪᓚᖅᑐᑦ 
 
ᐄ, ᐊᖏᖃᑎᒋᔭᕋ ᑖᓐᓇ, ᑖᓐᓇ ᒥᓂᔅᑕᑉ ᑭᐅᔭᖓ. ᐄ, 
ᐱᕐᔪᐊᖑᔪᖅ ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᐱᔨᑦᑎᕈᑎᓂᑦ ᐊᑐᐃᓐᓇᖃᕐᕕᐅᖃᑦᑕᕐᓂᖅ ᑭᓯᐊᓂ 
ᐱᔨᑦᑎᕈᑎᑦᑎᐊᕙᓐᓂᑦ ᑕᑯᔪᒪᔪᒍ, 
ᒫᖓᕈᓗᑐᐃᓐᓇᐅᓐᖏᑦᑐᖅ.  
 
ᐊᑕᐅᓯᐅᓐᖏᑦᑐᒧᑦ ᐃᓄᖕᒧᑦ 
ᐅᓂᒃᑲᐅᔾᔭᐅᖃᑦᑕᖅᓯᒪᒐᒪ ᐊᑐᓚᐅᖅᓯᒪᔭᖏᓐᓂᑦ 
ᐃᑲᔪᖅᑕᐅᓇᓱᒃᑎᒡᓗᒋᑦ 
ᐃᓅᓯᓕᕆᔭᐅᓇᓱᑦᑎᒡᓗᒋᓪᓗ, ᐊᒻᒪᓗ ᐅᖃᖅᖢᑎᒃ 
“ᑕᐃᒃᑯᐊ ᐅᖃᓪᓚᖃᑎᒋᓚᐅᖅᑕᒃᑲ 
ᐱᐅᑦᓴᓚᐅᓐᖏᑦᑐᑦ“ ᑲᒪᒋᔭᐅᑦᑎᐊᕋᓱᒋᓚᐅᖏᑦᑐᑦ 
ᐃᓅᓯᓕᕆᔭᐅᓇᓱᒃᑲᓗᐊᕋᒥᑦ. ᐃᒻᒪᖄ ᒪᕐᕉᖅ 
ᐅᖃᖅᓯᔪᖅ, ᑕᐃᑯᖓ ᐅᖄᓚᒃᑲᓂᔾᔮᒍᓐᓃᖅᑐᒡᒎᖅ 
ᑕᐃᑯᖓ ᐅᑎᔾᔮᒍᓐᓃᖅᑐᑦ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᒃᑯᐊ 
ᐃᓅᓯᓕᕆᔭᐅᔪᕕᓃᑦ ᖃᓄᖅ ᐃᓱᒪᒋᔭᖃᕐᒪᖔᑦ 
ᐊᐱᕆᔭᐅᓚᐅᖅᓯᒪᒻᒪᖔᑦ, ᐊᒻᒪᓗ ᐊᖏᕈᓐᓇᖅᐹ 
ᑕᐃᒪᐃᑦᑐᓂ ᓄᐊᑦᑎᕙᓪᓕᐊᖁᒡᓗᒍ, ᐱᐅᔪᓂᑦ 
ᐱᔨᑦᑎᕐᕕᐅᒍᓐᓇᖃᑦᑕᓂᐊᕐᒪᑕ ᓄᓇᕗᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, 
ᐃᑲᔪᖅᑕᐅᓚᕆᒋᐊᖃᕐᒪᑕ. ᖁᔭᓐᓇᒦᒃ, ᐅᖃᑏ. 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᑕᐅᓯᕐᒥᒃ 
ᐊᐱᖅᑯᑦ ᐊᑕᐅᓯᕐᒥᒃ ᑭᐅᓗᑎᑦ, ᖁᔭᓐᓇᒦᒃ. ᒥᔅᑐ 
ᕼᐃᒃᔅ. 
 
>>ᐃᓪᓚᖅᑐᑦ 
 
ᐊᖓᔪᖅᑳᖅ ᔪᐊᔾ ᕼᐃᒃᔅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᒪᒃᑯᓂᖓ ᐱᓕᕆᐊᓐᖑᖅᑎᑕᐅᓯᒪᔪᖅ 
ᖃᓄᖅ ᐃᓱᒪᒋᔭᐅᒻᒪᖔᖅ ᑐᑭᓯᑎᑕᐅᔪᒪᖃᑦᑕᕋᑦᑕ. 
ᓯᖁᒥᓯᐸᑉᐸᑦ ᐋᖅᑭᒡᓗᒍ. ᑐᓴᖅᑎᑕᐅᖃᑦᑕᖏᒃᑯᑕ, 
ᐄ, ᐅᔾᔨᖅᓱᑦᑎᐊᕆᖃᖅᑐᒍᑦ ᐱᖁᔭᕐᔪᐊᑦ ᑕᒪᒃᑯᐊ 
ᒪᓖᓐᓇᐅᔭᕆᐊᖃᕋᑦᑎᒃᑯᑦ.  
 
ᑖᓐᓇ ᒪᓕᒐᓕᐅᖅᑎ ᐊᔭᐅᖅᑐᖅᐸᕋ, ᑕᐃᒃᑯᐊ 
ᐱᐅᒃᓴᓚᐅᓐᖏᑦᑐᑦ ᑲᒪᒋᔭᐅᑦᑎᐊᕋᓱᓚᐅᓐᖏᑦᑐᑦ 
ᓇᓗᓇᐃᖅᓯᓗᑎᒃ ᒐᕙᒪᒃᑯᓐᓄᑦ ᑕᐃᓐᓇ 
ᑳᓐᑐᕌᖅᑐᖅ ᐱᓕᕆᖃᑎᒋᔪᓐᓇᕐᓂᐊᕋᑦᑎᒃᑯᑦ 
ᑕᐃᒃᑯᐊ ᐱᐅᔪᓂᑦ ᐱᔨᑦᑎᕈᑎᓂᑦ 
ᐊᑐᐃᓐᓇᖃᖃᑦᑕᕈᒪᒐᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᐅᖃᐅᓯᒃᑯᑦ ᐊᐱᖅᑯᑎᑦ, ᒥᔅᑐ ᖃᐃᕐᓂᖅ, ᐃᓵᑉᐲᑦ? 
ᓇᓗᓇᓐᖏᑦᑎᐊᖃᑦᑕᕐᓂᐊᕋᔅᓯ ᐃᓵᑦᑎᐊᖃᑦᑕᕐᓗᓯ. 
ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

ᐆᒻᒪᖅᑯᑎᓕᕆᔨᒃᑯᑦ ᐃᓪᓗᖁᑎᒋᔭᐅᔪᓂ 
ᖃᐅᒻᒪᖅᑯᑏᑦ ᑭᐱᔭᐅᖃᑦᑕᕐᓂᖏᓐᓄᑦ 
ᐊᑐᐊᒐᖓᑦ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓕ 
ᑐᕌᖅᑎᓂᐊᖅᑕᕋ ᑖᔅᓱᒧᖓ ᑲᒪᒋᔭᖃᖅᑐᒧᑦ ᖁᓪᓕᖅ 
ᖃᐅᒻᒪᖅᑯᓯᕆᔨᒃᑯᓐᓄᑦ.  
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1975 

ᑕᐃᒪ ᓂᕈᐊᖅᑎᒋᓯᒪᔭᓐᓂᑦ ᑕᒪᓐᓇᑦᑕᐅᖅ 
ᐊᑲᐅᓐᖏᔾᔪᑕᐅᖃᑦᑕᓚᐅᕐᒥᒻᒪᑦ, ᐱᓗᐊᖅᑐᒥᒃ 
ᓂᒡᓚᓱᒃᑎᒡᓗᒍ, ᖃᐅᒻᒪᖅᑯᑎᖏᑦ ᓇᑲᑕᐅᑎᒡᓗᒋᑦ.  
ᒥᓂᔅᑕᖃᐃ ᑖᒃᑯᓄᐊ ᓂᕈᐊᖅᑎᒋᓯᒪᔭᓐᓄᑦ 
ᐅᖃᕈᓐᓇᖅᐳᖅ, ᖃᓄᖅ ᒪᓐᓇ ᐋᖅᑭᒃᓯᒪᔪᖅ, 
ᖃᔅᓯᒥᑦ ᐊᑮᑦᑐᖃᓕᕋᖔᑕ ᐊᑐᖅᑐᐊᖅᑐᐃᑦ ᐃᒡᓗᒥᑦ 
ᖃᐅᒻᒪᖅᑯᑎᖏᑦ ᓇᑲᑕᐅᖃᑦᑕᕐᒪᖔᑕ? ᑖᔅᓱᒥᖓ 
ᑐᑭᓯᒋᐊᕈᒪᓪᓗᖓ ᓂᑯᕕᔾᔪᑎᖃᓵᖅᐳᖓ 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᓖᓴᖓᓂᒃ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖃᐃᕐᓃᖅ 
ᖁᔭᓐᓇᒦᒃ ᐊᐱᕆᒐᕕᑦ. ᐊᒥᓱᑦ ᐱᔾᔪᑕᐅᔪᓐᓇᕐᒪᑕ 
ᓇᑲᑦᑎᔾᔪᑕᐅᔪᓐᓇᕐᒪᑦ ᖃᐅᒻᒪᖅᑯᑎᖏᓐᓂᒃ.  
ᖃᐅᔨᒪᒍᕕᑦ ᑭᓇᐅᒍᕕᑦ ᑕᒪᒃᑯᐊ ᑐᑭᓯᐊᓐᖏᑉᐸᑕ 
ᐊᑐᓂ ᖃᐅᔨᒪᓐᖏᒃᑯᒃᑭᑦ ᐃᑲᔪᕈᓐᓇᓐᖏᓐᓇᒃᑭᑦ. 
ᑕᐃᒪᓐᓇ ᓇᓗᓇᐃᕈᖕᓂ ᐃᑲᔪᕈᓐᓇᖅᑕᒃᑲ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. 
ᐃᓱᒫᓘᑎᒋᓪᓚᑦᑖᖃᑕᐅᒻᒥᒐᒃᑯᑦ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒃᑐᐊᖅᖤᖅᐳᖅ 
ᕿᑐᕐᖓᖃᐅᕋᑦᑕ ᕿᑐᕐᖓᑦ ᐊᒃᑐᖅᑕᐅᖅᖤᖅᐳᑦ.  
ᐊᖓᔪᖅᑳᖃᓐᖏᒃᑯᑎᑦ ᓇᒧᑦ ᑕᐃᒪ 
ᓇᒧᓐᖓᐅᓂᐊᓕᕆᕙᑦ? ᐄ, ᑕᐃᒪ 
ᓇᓗᓇᐃᖅᓯᓛᖅᑐᖓ ᐃᓕᖕᓄᑦ ᑕᐃᒪ 
ᓇᓗᓇᐃᖅᓯᓛᖅᑐᖓ ᐃᓕᖕᓄᑦ ᑭᓇᐅᓂᖓᓂᒃ. 
ᐅᓇ ᑕᐃᒪ ᐊᐱᖅᑯᑎᒋᔪᒪᓕᕐᒥᔭᕋ, ᑕᐃᒪᓕᑭᐊᖅ 
ᖃᔅᓯᑦ ᓄᓇᕗᒥᐅᑕᐅᓕᒫᑦ ᐃᒡᓗᖏᓐᓂᑦ 
ᓇᑲᑕᐅᓯᒪᕙᑦ ᐆᑦᑑᑎᒋᓗᒍ ᐃᓚᐃᓐᓇᖏᓐᓂᒃ 
ᖃᔅᓯᑦ ᓇᑲᑕᐅᔾᔪᓯᒪᕙᑦ? ᖃᐅᔨᒪᕗᖃᐃ ᑖᓐᓇ 
ᒥᓂᔅᑕ ᓄᓇᕗᒻᒥᐅᑦ ᖃᓄᑎᒋ ᐊᒥᓲᑎᒋᕙᑦ 
ᓇᑲᑕᐅᓯᒪᔪᑦ ᐊᑮᑦᑐᖅ ᐱᔾᔪᑎᒋᓪᓗ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ ᐃᖃᓪᓗᐊᖅ. 
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. 
(ᑐᓵᔨᑎᒍᑦ) ᒫᓐᓇ ᑕᐃᒪᓐᓇ ᐊᕕᑦᑐᖅᓯᒪᔪᒥᒃ 
ᐅᓂᒃᑳᖃᓐᖏᑦᑐᖓ ᑭᓯᐊᓂ ᓇᓗᓇᐃᖅᓯᓗᑕ 
ᐅᑭᐅᒃᑯᑦ ᖃᒥᑦᓯᓪᓚᑦᑖᖃᑦᑕᓐᖏᑦᑐᒍᑦ. 
ᖃᒥᓪᓚᑦᑖᖃᑦᑕᓐᖏᑕᕗᑦ. ᑭᓯᐊᓂ ᑖᒃᑯᐊ 
ᓇᓗᓇᐃᖅᓯᒪᔪᑦ ᖃᑉᓯᐅᒻᒪᖔᑕ ᑖᒃᓱᒧᖓ 
ᑲᑎᒪᔨᓄᑦ ᓇᓗᓇᐃᕈᓐᓇᖅᑕᒃᑲ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᖃᐃᕐᓂᖅ: 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑕᒪᓐᓇ 
ᑕᐃᒪᓐᓇᐃᓕᖓᒐᓗᐊᖅᑎᓪᓗᒋᑦ ᖃᐅᔨᓚᐅᖅᑐᖓ 
ᐃᒡᓗᖓᓂᒃ ᖃᐅᒻᒪᖅᑯᑎᖓᓂᒃ ᓇᑲᑕᐅᔪᖅ 
ᐅᑭᐅᒃᑯᑦ. ᐃᒃᑮ.  
 
ᑕᐃᒪᓕ ᐅᓇ ᐊᐱᖅᑯᑎᒋᔪᒪᓕᖅᐸᕋ, ᖃᓄᕐᓕ ᑕᐃᒪ  
ᐊᐱᕆᖅᑲᐅᒐᓗᐊᖅᐳᖓ, ᖃᓄᕐᓕ ᑕᐃᒪ 
ᑭᒡᓕᖃᖅᑎᑦᑎᕕᓯ ᓇᒥ, ᓇᒧᑦ ᑎᑭᑉᐸᑦ ᐊᑮᑦᑐᖓᑦ 
ᓇᑲᓐᓂᐊᖅᐱᓯᐅᒃ ᐃᓚᖓ ᐅᕝᕙᓘᓐᓃᑦ 
ᐊᑕᖏᕐᓗᒍ? ᖃᔅᓯᐅᓕᖅᐸᑦ $50? $20? 
ᓇᒦᓕᕋᔭᖅᐸ ᑖᓐᓇ ᐊᑮᑦᑐᖓ ᓇᑲᓐᓇᔭᖅᐱᓯᐅᒃ 
ᑕᐃᒪ ᖃᐅᒻᒪᖅᑯᑎᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, ᐅᖃᖅᑏ. 
(ᑐᓵᔨᑎᒍᑦ) ᑕᐃᒪᓐᓇ ᐅᓂᒃᑳᖅᑐᒥ ᐱᓯᒪᓐᖏᓐᓇᒪ. 
ᑕᒪᒃᑯᐊ ᖃᐅᒻᒪᖅᑯᑎᒥᓂᒃ ᐊᑭᓖᒋᐊᖃᖅᑐᑦ $100 
ᐅᕝᕙᓘᓐᓃᑦ $1,000 ᐅᖓᑖᓃᑉᐸᑦ. ᑖᒃᑯᐊ ᐊᑐᓂ 
ᓇᖕᒥᓂᖃᖅᑐᐃᑦ ᐱᓕᕆᖃᑎᒋᓇᓱᖃᑦᑕᖅᑕᕗᑦ 
ᐊᑮᑦᑐᖃᖅᑎᓪᓗᒋᑦ ᐃᒡᓗᖁᑎᒥᖕᓄᑦ ᐊᖏᔪᑲᓪᓚᕐᒥᒃ 
ᐃᒡᓗᖁᑎᒥᖕᓄᑦ. ᑖᒃᑯᐊ ᐱᓕᕆᓇᓱᖃᑦᑕᖅᑕᕗᑦ 
ᐊᑭᓖᔾᔪᑎᒃᓴᖏᓐᓄᑦ.  
ᖃᓄᑐᐃᓐᓇᖅ ᐊᑭᓖᕙᓪᓕᐊᔪᓐᓇᖅᐸᑕ ᐅᑭᐅᒃᑯᑦ 
ᖃᒥᑦᑕᐅᓪᓚᑦᑖᖃᑦᑕᓐᖏᑦᑐᑦ ᐅᑭᐅᒃᑯᑦ.  

1976 

ᒥᑭᓪᓕᒋᐊᖅᖢᒍ ᖃᐅᒻᒪᖅᑯᑎᖏᑦ 
ᐱᓕᕆᖃᑦᑕᖅᑐᒍᑦ. ᑖᒃᑯᐊ ᓈᒻᒪᒍᓐᓇᖁᓗᒍ ᐊᒻᒪ 
ᐃᒡᓗ ᖁᐊᖅᑎᑦᑕᐃᓕᓇᓱᒃᖢᒍᑦᑕᐅᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 
 
ᐊᐱᖅᑯᑦ 305 - 5(2): 2019-2020-ᒥ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᖏᑦ 
(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐃᓕᑕᕆᒃᑲᓐᓂᕋᕐ’ᒪ. 
ᑮᓇᐅᔭᓕᕆᓂᕐᒧᑦ ᒥᓂᔅᑕᑉ ᐅᑉᓗᕆᒻᒪᒍ 
ᐊᐱᖅᕼᐅᑲᓐᓂᕈᐊᓕᕐᒥᒐᒃᑯ. ᑕᒪᑦᓱᒪᑉ 
ᐅᓂᒃᑳᕆᓚᐅᒐᖓᑕ ᐃᓗᐊᓂᕼᐃᐅᖅᑐᖅ ᐃᓚᖓ 
ᐅᖃᓕᒫᕌᓪᓚᓪᓚᒍ. 
 
(ᑐᓵᔨᑎᒍᑦ) ᑕᒪᒃᑯᐊ ᑮᓇᐅᔭᑦ ᒪᑉᐱᖅᑐᒐᖓᑦ 5, 
ᑮᓇᐅᔭᕗᑦ ᖁᕝᕙᖅᐸᓪᓕᐊᔾᔮᓐᖏᒻᒪᑕ ᑮᓇᐅᔭᑦ  
ᐊᑐᕆᐊᖃᖅᑕᕗᑦ ᒪᓕᓪᓗᒍ ᑭᓯᐊᓂ ᑕᒪᒃᑯᐊ 
ᐊᑭᖏᑦ ᓱᓇᑐᐃᓐᓇᑦ ᕿᒥᕐᕈᑦᓯᐊᕆᐊᖃᖅᑕᕗᑦ ᐊᒻᒪ 
ᑮᓇᐅᔭᓕᐅᕈᑎᒃᓴᓂᑦ ᕿᓂᕆᐊᖃᖅᖢᑕ ᐱᔪᒍᑦ.  
 
ᒥᓂᔅᑕ ᑖᓐᓇ ᐊᐱᕆᔪᒪᔭᕋ ᑖᓐᓇ ᐅᓂᒃᑳᕈᓐᓇᖅᐸᑦ 
ᐊᒻᒪ ᖃᓄᖅ ᓴᓐᖏᔪᐊᓗᖕᒥᒃ 
ᐊᑭᑦᑐᖅᐸᓪᓕᐊᓐᖏᑦᑐᒥᒃ ᑲᒪᒋᔭᕆᐊᖃᖅᑐᒍᑦ. 
ᖃᓄᐃᓕᔪᕐᖑᓇ? 
 
ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓇᖅ ᐊᒃᓱᐊᓗᒃ ᐅᓂᒃᑳᕈᓐᓇᖅᑐᖓ. 
ᕿᒥᕐᕈᔭᕌᖓᑉᑕ ᖃᓄᖅ ᐊᑮᑦ, ᐊᑭᒋᔭᖏᑦ 
ᐱᔨᑦᓯᕋᕐᓂᕆᔭᕗᑦ ᐊᐅᓪᓛᑦᓯᐊᕐᒪᖔᑦᑕ 
ᐅᖃᐅᓯᐅᖃᑦᑕᖅᓯᒪᔪᑦ ᑕᐅᕙᓐᖓᑦ ᐊᑭᐊᓂ.  

ᑕᒪᒃᑯᐊ ᑮᓇᐅᔭᑦ ᐊᑐᑦᓯᐊᖅᑕᐅᓂᖏᑦ ᐊᒻᒪ ᑖᒃᑯᐊ 
ᓴᖅᑭᑦᑕᕗᑦ ᐊᐅᓪᓛᑦᓯᐊᕋᓗᐊᕐᒪᖔᑕ 
ᓄᓇᕗᒻᒥᐅᓄᑦ ᓈᒻᒪᒋᔭᐅᒐᓗᐊᕐᒪᖔᑕ. 
 
ᑕᐃᒪᓐᓇᐃᓕᑎᓪᓗᑕ ᐃᒪᓐᓇᐃᓕᐅᖅᑐᒍᑦ, 
ᐅᖃᕈᓐᓇᖅᑐᖓ ᐊᕕᑦᑐᖅᓯᒪᔪᐃᑦ ᑕᒪᒃᑯᐊ 
ᑐᒃᓯᕋᖅᑕᖏᑦ ᐸᕐᓇᒃᓯᒪᔭᖏᑦ 
ᐱᐅᓯᕚᓪᓕᖅᑕᖏᓪᓘᓐᓃᑦ ᓴᖅᑭᑦᓱᒪᔭᖏᓪᓘᓐᓃᑦ 
ᑮᓇᐅᔭᖃᖅᑎᑦᓯᓂᖅ ᑕᒪᕐᒥᒃ ᐊᖏᖃᑦᑕᓐᖏᑦᑕᕗᑦ. 
ᑭᓯᐊᓂ ᑕᒪᒃᑯᐊ ᕿᒥᕐᕈᓗᒋᑦ ᐱᓕᕆᔭᕆᐊᖃᖅᑐᒍᑦ 
ᐱᓯᒪᔭᑉᑎᒻᓂᑦ ᐅᖓᑖᓄᑦ ᑮᓇᐅᔭᖃᓐᖏᓐᓇᑉᑕ 
ᖃᓄᑐᐃᓐᓇᖅ ᐊᑭᓕᕆᐊᓖᑦ ᐱᔾᔪᑎᒋᓪᓗᒋᑦ. 
ᑮᓇᐅᔭᖅ ᐃᓱᖃᕐᒪᑦ, ᑭᒡᓕᖃᕐᒪᑦ. 
 
ᐊᑐᖅᑐᐊᕐᓂᖅ ᐱᐅᓐᖏᑦᑐᖅ. 
ᐊᑐᖅᑐᐊᕆᐊᖃᓐᖏᑦᑐᒍᑦ ᓯᕗᒻᒧᑦ. ᑮᓇᐅᔭᑦ 
ᐱᓯᒪᔭᕗᑦ ᐊᑐᕐᓗᒋᑦ ᑕᕝᕙᓂ ᐊᕐᕌᒎᔪᒥ 
ᑐᕌᖅᑕᖏᓐᓄᑦ ᐊᒻᒪ ᑖᒃᑯᐊ ᑕᒫᓃᖃᑎᒋᔭᒃᑲ  
ᖃᓄᖅ ᑮᓇᐅᔭᖏᑦ ᓴᖅᑭᑦᓱᒪᔭᖏᑦ 
ᓴᖅᑭᑕᐅᖃᑦᑕᕐᒪᖔᑕ ᐊᕐᕌᒍᑕᒫᑦ ᑮᓇᐅᔭᕐᒥᒃ 
ᑐᒃᓯᕋᖅᑎᓪᓗᒋᑦ ᐃᓱᒪᑦᓯᐊᕐᓗᑎᑦ ᓴᖅᑭᐸᓪᓕᐊᔭᖏᑦ 
ᑮᓇᐅᔭᓂᑦ ᐊᐅᓪᓛᑦᓯᐊᖅᑐᖃᓐᖏᑉᐸᑦ ᑕᒪᓐᓇ 
ᕿᒥᕐᕈᔭᕆᐊᖃᖅᑕᖓᑦ ᐊᒻᒪ ᑕᐅᕙᓂ ᐊᑭᐊᓂ 
ᐅᖅᓱᐊᓗᒻᒧᑦ ᑖᒃᓯᔅ ᐅᖅᓱᖅᑖᖃᑦᑕᖅᑐᓄᑦ 
ᐅᑎᕐᕕᐅᖃᖅᑐᓄᑦ ᑐᓂᓯᖃᑦᑕᕐᒪᑕ 
ᐊᑭᓖᖃᑦᑕᖅᑐᓄᑦ. 
 
ᑕᒪᒃᑯᐊ ᐊᔾᔨᒌᓐᖏᑦᑐᑦ ᑐᓂᖃᑦᑕᖅᑕᕗᑦ 
ᓄᓇᕗᒻᒥᐅᑕᓄᑦ ᑕᐃᒪᓐᓇ ᐱᓕᕆᕙᒃᑐᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ 
ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᑕᒪᒃᑯᐊ ᑐᑭᓯᓇᓱᒋᐊᕐᓗᑎᒃ 
ᐅᖃᐅᓯᕆᔭᑎᑦ ᐊᑭᑦᑐᖅᐸᓪᓕᐊᔪᓂᒃ  

1977 

ᕿᒥᕐᕈᓪᓚᕆᓐᓂᐊᕋᑉᓯ. ᐱᒻᒪᕆᖕᓂᒃ 
ᑐᓴᕈᒪᒐᓗᐊᖅᑐᖓᐃᓛᒃ ᐃᒻᒪᖄ ᖃᐃᓂᐊᖅᑐᐃᑦ 
ᑕᒪᒃᑯᐊ ᖃᓄᓪᓚᑦᑖᖅ ᐱᓕᕆᓂᐊᕐᒪᖔᑦ.  
 
ᐊᒻᒪ ᒥᓂᔅᑕ ᐅᑉᓗᒥ ᓇᓗᓇᐃᖅᓯᔪᓐᓇᖅᐸᑦ ᑕᒪᒃᑯᐊ 
ᐊᑮᑦ ᐊᑭᓗᒃᓯᒋᐊᕋᓱᖕᓂᖅ ᐱᑦᓯᐊᕋᓱᖕᓂᖅ 
ᐊᐅᓪᓛᑦᓯᐊᕐᓂᕐᒧᑦ ᑮᓇᐅᔭᖅᑐᓗᐊᓐᖏᓐᓂᖅ 
ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐃᒡᓗᓕᕆᓂᖅ ᐃᓕᓐᓂᐊᖅᑎᑦᓯᓂᕐᓗ 
ᐊᒃᑐᖅᑕᐅᓂᐊᓐᖏᒻᒪᑕ. ᓇᑲᑎᕆᓂᕐᒧᑦ ᑕᐃᒪᓐᓇ 
ᑕᑯᔪᒪᓐᖏᓐᓇᒪ. ᑕᐃᒪᓐᓇ ᖃᓄᐃᓕᐅᓪᓚᑦᑖᕐᒪᖔᑦ 
ᑕᒪᒃᑯᐊ ᓄᓇᕗᒻᒥ ᓂᕆᐅᒋᖃᑦᑕᖅᑕᕗᑦ 
ᑲᔪᓯᑦᓯᐊᕐᓂᐊᕐᒪᖔᑕ? 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᓴᖅᑭᑕᕗᑦ ᑮᓇᐅᔭᓂᒃ 
ᑐᑦᓯᕋᖅᑕᕗᑦ $9 ᒥᓕᓐᐊ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐃᒡᓗᐃᑦ ᓇᖕᒥᓂᖅ 
ᐱᓯᒪᔭᕗᑦ ᑲᒪᒋᔭᐅᑦᓯᐊᕐᓂᖏᓐᓄᑦ 
ᐃᒡᓗᖃᑦᓯᐊᕈᓐᓇᖁᓪᓗᒋᑦ ᓄᓇᕗᒻᒥ ᐃᓄᐃᑦ. 
ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᑮᓇᐅᔭᖃᖅᑎᑕᐅᒃᑲᓐᓂᖅᑐᖅ ᐊᐅᓪᓚᖃᑦᑕᖅᑐᐃᑦ 
ᐋᓐᓂᐊᕐᕕᓕᐊᖅᑐᐃᑦ ᐱᔾᔪᑎᒋᓪᓗᒋᑦ. ᑕᒪᒃᑯᐊᓗ 
ᐊᔪᓕᕈᑎᖃᐅᖅᑐᑦ ᐃᓕᖅᑯᓯᖏᑎᒍᑦ 
ᑲᒪᒋᔭᐅᔾᔪᑎᒃᓴᖏᓐᓂᑦᑕᐅᖅ ᑕᒪᒃᑯᐊ 
ᑮᓇᐅᔭᖃᖅᑎᑦᓯᓂᖅ ᑕᖅᑲᐅᖓ ᓄᓇᕗᒻᒧᑦ 
ᐃᓄᖕᓄᑦ ᐅᕙᑉᑎᒻᓄᑦ 
ᑐᒃᓯᕋᕈᑎᒋᔭᕆᐊᖃᖃᑦᑕᕋᑉᑎᒍᑦ. ᑕᒪᒃᑯᐊ 
ᐱᒻᒪᕆᐅᓛᖑᔪᑦ ᑕᐃᒪᓐᓇ ᐱᓇᓱᒃᑐᒍᑦ 
ᐱᒻᒪᕆᐅᓛᖑᓂᖏᓐᓂᑦ ᑲᒪᒋᔭᖃᕋᓱᑦᑐᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑐ ᒪᐃᓐ. 
 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ. 
(ᑐᓵᔨᑎᒍᑦ) ᑖᓐᓇ ᒪᓕᒃᑲᓗᐊᖅᖢᓂ ᑮᓇᐅᔭᕐᒥᓪᓕ 
ᐃᑎᖅᐸᓪᓕᐊᔪᑦ ᑮᓇᐅᔭᖅᑖᕆᐊᖃᖃᑦᑕᕋᑉᑕ. 
 
ᒥᓂᔅᑕ ᐃᑉᐸᒃᓴᖅ ᐅᖃᓚᐅᕐᒪᒎᖅ ᐃᒪᓐᓇ 
ᐊᐱᖅᑯᑎᒋᔮ ᑮᓇᐅᔾᔭᒃᓴᔪᑦ ᑖᒃᓯᔅᖏᔭᖃᑦᑕᕐᓂᖅ 
ᑖᒃᓰᔭᕐᓂᖅ ᐊᔾᔨᒌᓐᖏᑦᑐᓂᑦ ᑮᓇᐅᔭᓕᐅᕈᑎᒃᓴᓂᑦ 
ᕿᒥᕐᕈᑎᓪᓗᒋᑦ ᒥᓂᔅᑕ ᐅᖃᓚᐅᕐᒪᑦ ᓱᓇᑐᐃᓐᓇᐃᑦ 
ᒪᑐᐃᖓᔪᐃᑦ ᒫᓐᓇ. 
 
ᑕᒪᒃᑯᐊ ᑮᓇᐅᔭᐃᑦ ᐊᑐᓐᖏᓂᖅᓴᐅᓗᒋᑦ ᑮᓇᐅᔭᑦ 
ᐃᑎᖅᐸᓪᓕᐊᔪᑦ ᐊᖏᓪᓕᒃᑲᓐᓂᐊᕆᐊᖃᖅᑐᖅ.  
ᑭᓯᐊᓂ ᖃᓄᖅ ᑮᓇᐅᔭᓯᐅᒃᑲᓐᓂᕐᓂᐊᖅᐱᓯ? 
ᓱᓇᐅᕙᑦ ᐃᓕᖕᓄᑦ ᒪᑐᐃᖓᔪᖅ ᒫᓐᓇ 
ᑮᓇᐅᔭᓕᐅᕈᑎᒃᓴᕆᔪᓐᓇᒃᑲᓐᓂᖅᑕᓯ ᓱᓇᐅᕙᑦ? 
ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑖᓐᓇ 
ᐅᖃᖅᑲᐅᒥᒻᒪ, ᓱᑲᒃ ᑖᒃᓯᒥᒃ ᐅᖃᓐᖑᐊᖅᑲᐅᒐᒪ. 
 
ᐊᔾᔨᒌᖏᑦᑐᑦ ᐱᓕᕆᕙᓪᓕᐊᓂᕆᔭᕗᑦ ᒫᓐᓇ 
ᐅᓂᒃᑳᕐᓂᖅ ᐊᔪᖅᑐᖓ. ᑕᒪᒃᑯᐊ ᒥᓂᔅᑕᐃᑦ 
ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᑮᓇᐅᔭᐃᑦ ᒥᒃᓵᓄᑦ 
ᑲᒪᒋᔭᐅᓂᐊᕐᒪᑕ ᑲᓄᐃᓕᐅᕈᑎᒃᓴᐃᑦ. ᑖᓐᓇ 
ᐆᒃᑑᑎᓂᑦ ᑖᒃᓰᓕᕆᓂᕐᒧᑦ, ᑕᒪᒃᑯᐊ 
ᓇᒻᒥᓂᖃᐅᖅᑐᐃᑦ ᐊᑭᓕᖅᑐᐃᓂᖏᑦ ᓈᒻᒪᑉᐹᑦ? 
ᐃᒻᒪᖄ ᑮᓇᐅᔾᔭᒃᓵᑦ ᑖᒃᓯᔅᒧᑦ ᐊᑐᓂᑦ 
ᐊᑭᓖᖃᑦᑕᖅᑕᕗᑦ ᓈᒻᒪᑉᐹᑦ? ᐊᑭᓖᑎᑦᓯᔨᓂᑦ 
ᓈᒻᒪᑦᑐᒥᒃ ᑲᒪᒋᔭᖃᖅᐱᑖ? ᑮᓇᐅᔭᖅᓯᐅᕈᑎᒃᓴᓂᑦ  

1978 

ᐃᒻᒪᖄ ᓇᒻᒥᓂᖅᓱᕐᓂᕐᒥᒃ, ᐃᒻᒪᖄ ᐅᔭᕋᑦᑕᕆᐊᓂᑦ 
ᑮᓇᐅᔭᖅᑖᖅᐸᓪᓕᐊᓕᕋᔭᖅᑐᒍᑦ.  
 
ᑕᒪᒃᑯᐊ, ᐅᖃᖅᑏ, ᓇᒧᑐᐃᓐᓈᑑᔭᕋᓗᐊᖅᑐᖓ 
ᑭᓯᐊᓂ ᓱᓇᑐᐃᓐᓇᖅ ᐊᑐᐃᓐᓇᐅᒻᒪᑕ. ᑖᒃᑯᐊᓗ 
ᐱᓕᕆᖃᑎᒋᓗᒋᑦ ᒥᓂᔅᑕᐃᑦ ᐊᐅᓚᑦᑎᔩᑦ 
ᑲᑎᒪᔨᖏᑦ ᖃᓄᖅ ᓯᕗᓂᒃᓴᕗᑦ ᐃᓱᒪᒋᓗᒍ, ᖃᓄᖅ 
ᑖᓐᓇ ᐳᔪᕐᓗᒧᑦ ᑖᒃᓯᔅ ᑲᑎᖅᓱᖅᐸᓪᓕᐊᔭᕗᑦ 
ᓄᓇᕗᒻᒧᑦ ᐃᓄᖏᓐᓄᑦ ᐅᑎᖅᑎᐸᓪᓕᐊᓕᕈᑦᑎᒍ 
ᑭᓇᒃᑯᑦ ᐱᔭᕆᐊᖃᖅᐸᑦ? ᐅᖃᐅᓯᖅᑲᐅᒥᒻᒪᑦ 
ᔫᑳᓂᒥ ᐃᒪᓐᓇᐃᓕᐅᖅᑐᑦ, ᑮᓇᐅᔭᒃᓴᒥᒃ 
ᑐᓂᓯᖃᑦᑕᖅᑐᐃᑦ ᖃᓄᑐᐃᓐᓇᖅ ᑖᓐᓇ 
ᑲᒪᒋᔭᐅᔪᓐᓇᕐᒪᑦ ᐃᓚᖏᓐᓄᑦ ᖁᕕᐊᒋᔭᐅᑉᓗᓂ  
ᐃᓚᖏᑦ ᑕᐃᒃᑯᐊ ᐊᑭᓖᖃᑦᑕᖅᑐᐃᑦ 
ᐅᑎᕐᕕᐅᖔᕈᒪᒻᒪᑕ ᐳᔪᕐᓗᒧᑦ ᑖᒃᓯᔅᓄᑦ ᐳᔫᑉ 
ᒥᒃᓵᓄᑦ ᐊᑭᓖᑎᑕᐅᖃᑦᑕᓂᐊᖅᑐᐃᑦ.  
 
ᑕᒪᓐᓇ, ᐅᒡᒍᐊᕋᓗᐊᖅᐳᖓ ᒪᒥᐊᑉᐳᖓ 
ᐅᓂᑳᕈᓐᓇᓐᖏᓐᓇᒪ ᐃᒪᓐᓇᓪᓚᑦᑖᖅ. ᑕᒪᒃᑯᓄᖓ 
ᐅᖃᕈᓐᓇᖅᑐᖓ, ᐃᒪᓐᓇ ᑭᓯᐊᓂ ᐊᑐᖅᓯᓂᐊᕐᒪᑦ 
ᐃᒻᒪᖄ ᑲᔪᓯᔾᔮᖏᑦᑐᖅ, ᑭᓯᐊᓂ 
ᐃᓱᒪᒋᔭᕆᐊᖃᕋᑉᑎᒍᑦ ᑭᓯᐊᓂ ᓇᑲᑎᕆᓂᕐᒥᒃ 
ᐃᓱᒪᔪᒪᓐᖏᓐᓇᒪ ᑭᓯᐊᓂ ᐅᖃᖃᑎᒌᓐᓂᖅ 
ᐱᓕᕆᖃᑎᒌᓐᓂᖅ ᓴᖅᑭᑎᑦᓯᔭᕌᖓᑉᑕ 
ᖃᓄᐃᓕᐅᕈᒪᓂᕆᔭᑉᑎᒻᓂᑦ ᐅᖃᖃᑎᒌᒡᓗᑕ ᐊᒻᒪ 
ᖃᓄᖅ ᐊᒃᑐᖅᓯᓂᐊᕐᒪᖔ ᐅᕙᑉᑎᒻᓂᑦ ᐊᒻᒪ 
ᓄᓇᕗᒻᒥᐅᑕᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 
ᐅᔾᔨᕈᓱᓚᐅᕆᑦᑎ ᑖᓐᓇ ᐅᖃᐅᓯᒃᑯᑦ 
ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᑕᐃᒪᐃᒻᒪᓪᓗ, 
ᑲᔪᓯᓂᐊᖅᑐᒍᑦ ᑲᑎᒪᔾᔪᑎᑦᑎᓐᓄᑦ. ᑎᑎᖅᑲᑎᒍᑦ  

ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ 
ᒪᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 8: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 018 - 5(2): ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᕆᐊᖅᓯᒪᓂᖏᑦ 2018-2019-ᒥ 
(ᓚᐃᑦᓯᑑᓐ) 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᓯᒪᔪᓂᑦ 
ᐱᖃᐅᑐᖓ. ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ 
ᒪᓕᒐᕐᒥᒃ ᑲᒪᔪᖅ ᒥᓂᔅᑕ, ᑕᒪᒃᑯᐊ 
ᐃᓕᓐᓂᐊᕆᐊᖃᑦᑕᖅᑐᐃᑦ ᐃᖅᑲᓇᐃᔭᖅᑏᑦ 
ᓄᓇᕗᑦ ᒐᕙᒪᒃᑯᖏᓐᓄᑦ 2018−19 ᐊᕐᒍᐊᓄᑦ. 
 
ᑖᓐᓇ ᐃᓄᓐᓂᑦ ᓴᓇᑎᑦᓯᓂᖅ ᓇᑉᐸᖓᓃᓕᕐᒪᑦ 
ᐃᓄᐃᑦ, ᑕᒪᒃᑯᐊᓗ ᐊᖓᔪᖅᑳᑦ ᐃᓂᒋᔭᖏᑦ  
ᐊᕝᕕᐊᕈᑎᐅᖅᑰᔨᔪᖅ ᐃᓄᐃᑦ 
ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᐃᓛᒃᑰᖅᑐᓄᑦ 
ᐊᖓᔪᖅᑳᖑᓂᕐᒧᓪᓗ. ᓇᓗᓇᓐᖏᑦᑐᖅ 
ᐊᔪᓐᖏᓐᓂᕆᔭᖏᑦ ᐃᓄᐃᑦ 
ᓴᓇᑎᑕᐅᓂᐊᕐᓂᖏᓐᓄᑦ ᓇᓗᓇᐃᖅᓯᖃᑦᑕᕐᒪᑕ 
ᐊᖏᕈᑎᕗᑦ ᒪᓕᒃᖢᒍ, ᑎᑎᕋᖅᑕᐅᓯᒪᔪᖅ 23 
ᓄᓇᕗᒻᒥ ᓄᓇᑖᕈᑎᒧᑦ ᐊᖏᕈᑎᒥ. 
 
ᒫᑦᓯ 21-ᖑᑎᒡᓗᒍ 2017, ᑎᑎᕋᓚᐅᕋᒪ ᑖᓐᓇ 
ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᐃᓕᓐᓂᐊᕆᐊᕈᒪᔪᓄᑦ 
ᐱᓕᕆᖃᑦᑕᕐᒪᖔᑕ. ᑭᐅᔭᐅᓚᐅᕋᒪ 15-ᖑᔪᑦ 42-
ᖑᑎᓪᓗᒋᑦ 15-ᖑᓚᐅᖅᑐᑦ ᐃᓄᐃᑦ, 35 ᐳᓴᖏᑦ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᔭᐅᖏᓐᓇᕋᒃᑭᑦ 
ᐃᓄᓐᓂᑦ ᑕᐃᒪᓐᓇ ᐃᓕᓐᓂᐊᕐᓂᕐᒧᑦ ᐱᖁᑉᓗᒋᑦ.  
 
ᒫᓐᓇ ᐱᒋᐊᓕᕐᒥᒐᑉᑕ ᐃᓕᓐᓂᐊᓂᕐᒧᑦ. ᒫᓐᓇ 
ᑐᒃᓯᕋᓕᕆᕗᖓ ᓴᖅᑭᔮᖅᑎᑦᑎᔪᓐᓇᕐᒪᖔᑕ  

1979 

ᒐᕙᒪᒃᑯᑦ ᖃᑉᓰᑦ ᐃᖅᑲᓇᐃᔭᖅᑎᖏᑦ 
ᐃᓕᓐᓂᐊᕐᓂᕐᒧᑦ ᕿᑲᕐᒪᖔᑕ. 
 
ᐊᐱᖅᑯᑎᒃᑲ ᑎᑎᕋᖅᓯᒪᔪᐃᑦ ᑕᕝᕙᓃᑉᐳᑦ.  
 
1. ᔭᓐᓄᐊᕆ 30, 2019 ᑎᑭᓪᓗᒍ, 

ᓇᓗᓇᐃᖅᓯᒪᓗᑎᑦ ᐊᑐᓂ 
ᐃᖅᑲᓇᐃᔭᖅᑎᑦᑎᔨᓄᑦ (ᐱᓕᕆᕖᑦ, 
ᑎᒥᖁᑎᒋᔭᐅᔪᑦ ᐊᒻᒪ ᑯᐊᐳᕇᓴᖁᑎᒋᔭᐅᔪᑦ), 
ᐃᖅᑲᓇᐃᔮᑉ ᖃᓄᐃᑦᑑᓂᖓᓄᑦ (ᖁᓪᓕᖅᐹᑦ 
ᐊᖓᔪᖅᑳᑦ, ᐊᐅᓚᑦᑎᔨᒻᒪᕇᑦ, ᕿᑎᐊᓂ 
ᐊᐅᓚᑦᑎᔩᑦ, ᖃᐅᔨᒪᔭᑕᕆᔭᐅᔪᑦ, 
ᖃᐅᔨᒪᔭᑕᐅᑲᓴᒃᑐᑦ ᐊᒻᒪ ᑎᑎᕋᕐᕕᓕᕆᔩᑦ, 
ᖃᔅᓯᑦ ᐃᖅᑲᓇᐃᔭᖅᑏᑦ ᒫᓐᓇᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓂ ᐃᓕᓐᓂᐊᓂᕐᒧᑦ 
ᓄᖅᑲᖔᕐᓂᕐᒧᑦ ᐊᑐᐊᒐᕐᒥ ᐃᓚᐅᕙᑦ. 

2. ᖃᔅᓯᐅᕙᑦ ᐊᑐᓂ ᑎᒥᐅᔪᒧᑦ ᑕᐃᔭᐃᔪᐃᑦ 
ᐊᒻᒪᓗ ᖃᓄᐃᑦᑐᓂᑦ ᐃᖅᑲᓇᐃᔮᓂᑦ ᐊᐱᖅᑯᑦ 
1−ᒦᑦᑐᓂ ᓄᓇᕗᒥ ᐃᓄᓪᓚᑦᑖᖑᓚᐅᖅᐸᑦ? 

3. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᑐᓂ ᑎᒥᐅᔪᓄᑦ 
ᐊᒻᒪ ᐃᖅᑲᓇᐃᔮᓄᑦ ᑕᐃᔭᐅᔪᓂ ᐊᐱᖅᑯᑦ 1−ᒥ 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
ᐊᖏᖅᑕᐅᓚᐅᖅᐸᑦ ᐃᑲᔫᑎᖃᖅᑎᑕᐅᒐᑎᒃ, 
ᐊᒻᒪᐅᒍᓂ, ᓱᒻᒪᑦ? 

4. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᑐᓂ ᑎᒥᐅᔪᓄᑦ 
ᐊᒻᒪ ᐃᖅᑲᓇᐃᔮᓄᑦ ᑕᐃᔭᐅᔪᓂ ᐊᐱᖅᑯᑦ 1−ᒥ 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
ᐊᖏᖅᑕᐅᓯᒪᓚᐅᖅᐸᑦ ᐃᑲᔫᑎᒃᓴᓄᑦ ᐊᒻᒪᓗ 
ᐱᒋᐊᕈᑎᒥᒃ ᐃᑲᔫᑎᓂᒃ? 

5. ᑕᐃᔭᐅᓚᐅᕐᓕᑦ ᐊᑐᓂ ᑎᒥᐅᔪᑦ ᐅᖃᐅᓯᐅᔪᐃᑦ 
ᐊᐱᖅᑯᑦ 1−ᒥ, ᖃᔅᓯᓂᑦ ᐊᑐᓂ ᑎᒥᐅᔪᖅ 
ᐃᓕᓐᓂᐊᓂᕐᒧᑦ ᓄᖅᑲᖔᖅᑎᑦᑎᓚᐅᖅᐊ 
ᐃᑲᔫᓯᐊᖅᑎᑕᐅᓪᓗᑎᑦ ᐃᒪᓐᓇᒃ: 

a. ᐃᓕᓐᓂᐊᓂᕐᒧᑦ ᐊᑭᓕᐅᑎᒧᑦ 

b. ᐊᑕᐅᓯᐊᕐᓗᑎᑦ ᖃᖓᑦᑕᐅᑎᒃᓴᒧᑦ 
ᐊᑭᓕᐅᑎᐅᓂᐊᖅᑐᓄᑦ 

c. ᓅᑕᐅᓂᖏᑦ ᐱᖁᑎᒋᔭᓄᑦ 

d. ᐅᖃᓕᒫᒐᕐᓄᑦ ᐊᓯᖏᓐᓄᓪᓗ ᐃᓕᓐᓂᐊᕈᑎᓄᑦ 

e. ᑭᓪᓕᓯᓂᐊᕐᕕᓐᓄᑦ ᐊᑭᓕᐅᑎᓄᑦ 

f. ᐊᓪᓚᑦᑕᐅᓂᕐᒧᑦ ᐊᑭᓕᐅᑎᓄᑦ 

g. ᐊᓯᖏᓐᓄᑦ ᐊᑭᓕᕆᐊᓕᓐᓄᑦ 

6. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᑐᓂ ᑎᒥᐅᔪᓄᑦ 
ᐊᒻᒪ ᐃᖅᑲᓇᐃᔮᓄᑦ ᑕᐃᔭᐅᔪᓂ ᐊᐱᖅᑯᑦ 1−ᒥ 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
ᐊᖏᖅᑕᐅᓯᒪᓚᐅᖅᐸᑦ ᐃᑲᔫᑎᒃᓴᓄᑦ ᐊᒻᒪᓗ 
ᐃᓚᖓᒍᑦ ᑮᓇᐅᔾᔭᓵᕆᔭᖏᓐᓄᑦ 
ᑕᐅᖅᓰᔾᔪᑕᐅᓚᐅᖅᐸᑦ 50 ᐳᓴᒥᒃ, 60 ᐳᓴᒥᒃ, 
70 ᐳᓴᒥᒃ ᐊᒻᒪᓗ 80 ᐳᓴᒥᒃ ᐊᑐᓂ? 

7. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᑐᓂ ᑎᒥᐅᔪᓄᑦ 
ᐊᒻᒪ ᐃᖅᑲᓇᐃᔮᓄᑦ ᑕᐃᔭᐅᔪᓂ ᐊᐱᖅᑯᑦ 1−ᒥ 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
ᐊᖏᖅᑕᐅᓯᒪᓚᐅᖅᐸᑦ ᐃᑲᔫᑎᒃᓴᓄᑦ ᐊᒻᒪᓗ 
ᐃᓗᐃᑦᑐᒥᒃ ᑮᓇᐅᔾᔭᓵᕆᔭᖏᓐᓄᑦ 
ᑕᐅᖅᓰᔾᔪᑕᐅᓗᑎᒃ?, ᐊᒻᒪ ᓱᒻᒪᑦ? 

8. ᐅᓂᒃᑳᖅᑕᐅᓕᑦ ᐃᓗᓕᕆᔭᖏᓐᓂᒃ 
ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᑐᓂ ᑎᒥᐅᔪᓄᑦ 
ᐊᐱᖅᑯᑦ 1−ᒥ ᖃᔅᓯᓂᑦ ᐊᑐᓂ ᑎᒥᐅᔪᑦ 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
ᐃᓗᐃᑦᑐᒥᒃ ᑮᓇᐅᔾᔭᓵᕆᔭᖏᓐᓄᑦ 
ᑕᐅᖅᓰᔾᔪᑕᐅᓚᐅᖅᐸᑦ? 

9. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᐱᖅᑯᑦ 1−ᒥ 
ᐊᑎᓕᐅᖃᑕᐅᓯᒪᓚᐅᖅᐸᑦ 
ᐸᐃᑉᐹᖅᑖᕈᑎᑖᕋᓱᓐᓂᕐᒥ?  

10. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᐱᖅᑯᑦ 1−ᒥ 
ᐊᑎᓕᐅᖃᑕᐅᓯᒪᓚᐅᖅᐸᑦ ᐃᓱᓕᒃᓯᒍᑎᑖᕈᑎᒥ 

11. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᐱᖅᑯᑦ 1−ᒥ 
ᐊᑎᓕᐅᖃᑕᐅᓯᒪᓚᐅᖅᐸᑦ 
ᐃᓕᓐᓂᐊᕕᔾᔪᐊᖅᑖᕈᑎᖃᕐᓂᕐᒧᑦ 

12. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᐱᖅᑯᑦ 1−ᒥ 
ᐊᑎᓕᐅᖃᑕᐅᓯᒪᓚᐅᖅᐸᑦ 
ᐃᓕᓐᓂᐊᕕᔾᔪᐊᖅᑖᕈᑎᖃᕐᓂᕐᒧᑦ 
ᐃᓱᓕᒃᓯᒍᑎᒥ? 

13. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᐱᖅᑯᑦ 1−ᒥ 
ᐊᑎᓕᐅᖃᑕᐅᓯᒪᓚᐅᖅᐸᑦ ᐃᓕᓐᓂᐊᕕᔾᔪᐊᒥ 
ᓘᑦᑖᖅᑖᕈᑎᒦ? 

14. ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᐱᖅᑯᑦ 1−ᒥ 
ᐊᑎᓕᐅᖃᑕᐅᓯᒪᓚᐅᖅᐸᑦ ᐃᓱᓕᒃᓯᓂᐊᖅᐸᑦ? 

15. ᐅᓂᒃᑳᖅᑕᐅᓕᑦ ᐃᓗᓕᕆᔭᖏᓐᓂᒃ 
ᖃᔅᓯᐅᓚᐅᖅᐸᑦ ᑕᐃᔭᔪᐃᑦ ᐊᑐᓂ ᑎᒥᐅᔪᓄᑦ 
ᐊᐱᖅᑯᑦ 1−ᒥ ᓇᓪᓕᐊᓐᓂ ᐊᕐᕌᒍᒥ 
ᐃᓕᓐᓂᐊᕐᓂᖃᖅᐸᑦ ᒫᓐᓇᒃᑯᑦ ᐊᒻᒪᓗ ᖃᔅᓯᓂᑦ 
ᐅᑭᐅᓂᑦ ᐃᓕᓐᓂᐊᖅᑕᒥᓃᓐᓂᐊᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᓯᒪᖁᓪᓗᒋᑦ 
ᑲᑎᒪᔾᔪᑎᕕᓂᕐᓂ, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑎ: ᐊᖏᖅᐳᒍᑦ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᓯᒪᓂᐊᖅᐳᑦ. ᑎᑎᖅᑲᑎᒍᑦ ᐊᐱᖅᑯᑎᑦ, ᒥᔅᑐ 
ᓚᐃᑦᓯᑑᓐ. 
 
ᑎᑎᖅᑲᒃᑯᑦ ᐊᐱᖅᑯᑦ 019 - 5(2): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑮᓇᐅᔭᖅᑐᕈᑎᒃᓴᖏᑦ ᐊᑭᓕᐅᑎᒥᓂᖏᓪᓗ 
(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᒥᓂᔅᑕᕆᔭᐅᔪᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑮᓇᐅᔭᖏᑦ, 
ᑮᓇᐅᔭᖅᑐᕈᑎᒋᕙᑦᑕᖏᓪᓗ ᐱᓪᓗᒋᑦ.  

ᖁᔭᒋᕙᑦᑕᕋᓗᐊᒃᑲᐃᓛᒃ, ᖁᔭᒋᖅᑲᐅᔭᕋ ᑖᒃᑯᐊ 
ᑮᓇᐅᔭᐃᑦ ᓇᓗᓇᐃᖅᑐᖅᑕᐅᑎᓪᓗᒋᑦ 
ᐃᓱᒫᓗᒋᔭᐅᔪᓂᓪᓗ ᐅᖃᐅᓯᖃᖃᑦᑕᖅᑐᑎᒃ 
ᑮᓇᐅᔭᖅᑐᕈᑎᖏᑦ ᐊᒥᓱᕈᖅᐸᓪᓕᐊᖃᑦᑕᕐᖓᑕ. 
ᑭᓯᐊᓂ ᐅᖃᕈᒪᔪᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᓛᒃ ᐊᕐᕌᒍᑕᒫᑦ 
ᐃᓚᒋᐊᖅᓯᒍᑎᖏᑦ ᐊᖏᓪᓕᒋᐊᖏᓐᓇᖃᑦᑕᕐᖓᑕ 
ᐃᓱᒫᓗᓇᖅᑐᖅᑕᖃᕐᖓᑦ ᑭᓯᐊᓂ ᑕᐃᒪ.  
 

ᑕᐃᒪᓕ ᑐᔅᓯᕋᖅᑐᖓ ᐊᒡᒍᖅᓯᒪᔪᓂᑦ 
ᐊᕕᑦᑐᑎᐊᖅᓯᒪᔪᓂᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑮᓇᐅᔭᖁᑎᒋᓂᐊᖅᑕᖏᓐᓂᑦ. ᓇᐅᒃᑯᑦ 
ᓱᒋᐊᕋᔅᓴᐅᒻᒪᖔᑕ ᑕᑯᒍᓐᓇᕐᓂᐊᕋᑦᑎᒍᑦ.  
 

ᑖᒃᑯᐊ ᐊᐱᖅᑯᑎᔅᓴᒃᑲ ᐃᓗᓕᖅᑐᔪᕕᔾᔪᐊᕌᓘᒻᒪᑕ. 
ᑕᕝᕗᖓ ᑐᓂᑐᐃᓐᓇᕈᒪᔭᒃᑲ 
ᐅᖃᓕᒫᖅᑕᐅᓯᒪᔪᖅᑎᑐᑦ ᒪᓕᒐᓕᐅᕐᕕᒻᒧᑦ.  
 
1. ᓱᓇᐅᕙᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᐅᔭᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
(ᓂᕈᐊᕐᓂᖅ 1) ᑮᓇᐅᔭᖅᑑᑎᒃᓴᖏᓐᓂ 
ᐊᖏᖅᑕᐅᓯᒪᔪᑦ ᒥᒃᓴᐅᓯᔭᖅᑕᐅᔪᓂ ᐊᑐᓕ 
ᐊᒡᒍᑐᖅᓯᒪᔪᖁᑎᖏᓐᓂ ᐊᒻᒪ ᖃᓄᖅ ᑖᒃᑯᐊ 
ᐊᒡᒍᑐᖅᓯᒪᔪᖁᑎᖏᑕ ᐊᑐᓂ 
ᑮᓇᐅᔭᖅᑑᑎᒃᓴᖏᑦ ᐊᒡᒍᑐᖅᑕᐅᓚᐅᕐᒪᖔᑕ 
ᐱᓕᕆᕕᖁᑎᖏᓐᓂ ᑮᓇᐅᔭᓂᑦ 
ᐊᓪᓚᑦᑐᐃᒍᑎᒃᓴᖏᓐᓃᑦᑐᑦ ᑮᓇᐅᔭᖅᑑᑎᒃᓴᑦ 
ᐃᓗᓕᖏᓐᓂ ᐊᕐᕌᒍᓄᑦ 2018−2019, 
2017−2018, 206−2017, 2015−2016 ᐊᒻᒪᓗ 
2014−2015−ᒥ. 
2.  

2. ᓱᓇᐅᕙ ᐊᒡᒍᑐᖅᑕᐅᓚᐅᖅᑐᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᔭᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ (ᓂᕈᐊᕐᓂᖅ 1) 
ᑮᓇᐅᔭᐃᑦ ᐃᓚᔭᐅᔪᓂ ᑮᓇᐅᔭᖅᑑᑎᒃᓴᓂ 
ᐊᑐᓂ ᐊᒡᒍᑐᖅᑕᐅᓯᒪᔪᓂ ᐊᒻᒪᓗ ᖃᓄᑦ 
ᑖᒃᑯᐊ ᑎᒥᖏᓐᓂ ᑮᓇᐅᔭᖅᑑᑎᒃᓴᖏᑦ 
ᐊᒡᒍᑐᖅᑕᐅᓚᐅᕐᒪᖔᑕ ᓴᖅᑭᔮᖅᑐᓂ 
ᐅᐃᒍᓯᒪᔪᒥ B.1 ᒐᕙᒪᒃᑯᑦ ᑮᓇᐅᔭᖁᑎᖏᓐᓂ 
ᐊᕐᕌᒍᓂ 2017−2018, 206−2017, 
2015−2016 ᐊᒻᒪᓗ 2014−2015−ᒥ. 
  

3. ᓱᓇᐅᕙᑦ ᐃᓗᓕᕈᓘᔭᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᔭᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ (ᓂᕈᐊᕐᓂᖅ 1) 
ᑮᓇᐅᔭᖅᑑᑎᒃᓴᖏᓐᓂ ᓄᑦᑎᖅᑕᐅᔪᑦ ᐊᑐᓂ 
ᐊᒡᒍᑐᖅᑕᐅᓯᒪᔪᓂ ᐊᒻᒪᓗ ᖃᓄᑦ ᑖᒃᑯᐊ 

ᑎᒥᖏᓐᓂ ᑮᓇᐅᔭᖅᑑᑎᒃᓴᖏᑦ 
ᐊᒡᒍᑐᖅᑕᐅᓚᐅᕐᒪᖔᑕ ᓴᖅᑭᔮᖅᑐᓂ ᐅᐃᒍᓯᒪᔪᒥ 
B.1 ᒐᕙᒪᒃᑯᑦ ᑮᓇᐅᔭᖁᑎᖏᓐᓂ ᐊᕐᕌᒍᓂ 
2017−2018, 206−2017, 2015−2016 ᐊᒻᒪᓗ 
2014−2015−ᒥ. 
 

4. ᓱᓇᐅᕙ ᐊᒡᒍᑐᖅᑕᐅᓚᐅᖅᑐᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᔭᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ (ᓂᕈᐊᕐᓂᖅ 1) 
ᐋᖅᑭᒋᐊᖅᑕᐅᓯᒪᔪᒥ ᑮᓇᐅᔭᖅᑑᑎᒃᓴᖏᑎᒍᑦ 
ᐊᑐᓂ ᐊᒡᒍᑐᖅᑕᐅᓯᒪᔪᓂ ᐊᒻᒪᓗ ᖃᓄᑦ ᑖᒃᑯᐊ 
ᑎᒥᖏᓐᓂ  
ᑮᓇᐅᔭᖅᑑᑎᒃᓴᖏᑦ ᐊᒡᒍᑐᖅᑕᐅᓚᐅᕐᒪᖔᑕ 
ᓴᖅᑭᔮᖅᑐᓂ ᐅᐃᒍᓯᒪᔪᒥ B.1 ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂ ᐊᕐᕌᒍᓂ 2017−2018, 
206−2017, 2015−2016 ᐊᒻᒪᓗ 
2014−2015−ᒥ.  
 

5. ᓱᓇᐅᕙ ᐃᓗᓕᕈᓘᔭᖏᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᔭᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ (ᓂᕈᐊᕐᓂᖅ 1) 
ᐊᑭᓕᐅᑕᐅᓪᓚᕆᓚᐅᖅᑐᓂ ᑮᓇᐅᔭᖅᑑᑎᒃᓴᓂ 
ᐊᑐᓂ ᐊᒡᒍᑐᖅᑕᐅᓯᒪᔪᓂ ᐊᒻᒪᓗ ᖃᓄᑦ ᑖᒃᑯᐊ 
ᑎᒥᖏᓐᓂ  
ᑮᓇᐅᔭᖅᑑᑎᒃᓴᖏᑦ ᐊᒡᒍᑐᖅᑕᐅᓚᐅᕐᒪᖔᑕ 
ᓴᖅᑭᔮᖅᑐᓂ ᐅᐃᒍᓯᒪᔪᒥ B.1 ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂ ᐊᕐᕌᒍᓂ 2017−2018, 
2016−2017, 2015−2016 ᐊᒻᒪᓗ 
2014−2015−ᒥ. ᓱᖅᑯᐃᓇᖅᓯᒋᐊᖅᓯᒪᓗᒍ ᐊᑐᓂ 
ᐊᒡᒍᑐᖅᓯᒪᔪᓂ ᐊᑭᓕᐅᑎᒋᓪᓚᕆᓚᐅᖅᑕᖏᑦ 
ᑮᓇᐅᔭᓂᑦ ᐊᓪᓚᑦᑐᐃᒍᑎᒃᓴᖏᓐᓃᑦᑐᑦ ᐊᕐᕌᒍᓂ 
ᐊᑐᓂ ᐊᒻᒪᓗ ᐃᓚᓗᒋᑦ ᐱᓕᕆᕕᑉ ᐊᕐᕌᒍᐊᑕ 
ᐃᓱᐊᓂ ᐋᖅᑭᒋᐊᕈᑎᓂ ᐊᓪᓚᖃᓯᐅᔾᔭᐅᖏᑦᑐᑦ 
ᑮᓇᐅᔭᓂᑦ ᐊᓪᓚᑦᑐᐃᒍᑎᒃᓴᖏᓐᓃᑦᑐᑦ 
ᑲᑎᓐᖓᔪᓃᑎᑕᐅᔪᑦ ᐱᓕᕆᕕᒻᒧᑦ ᑲᑎᓯᒪᓂᖓᓄᑦ 
ᐊᔾᔨᖃᓕᖁᓪᓗᒋᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂ.  

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᓯᒪᔭᐅᖁᓪᓗᓂᒋᑦ 
ᑲᑎᒪᔾᔪᑎᕕᓂᕐᓂ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓕᒫᖅᑕᐅᓯᒪᔪᖅᑎᑐᑦ 
ᑎᑎᕋᖅᓯᒪᓂᐊᖅᐳᑦ.  

ᑎᑎᖅᑲᑎᒍᑦ ᐊᐱᖅᑯᑎᑦ. ᒥᔅᑐ ᓚᐃᑦᓯᑑᓐ. 
 
ᑎᑎᖅᑲᒃᑯᑦ ᐊᐱᖅᑯᑦ 020 - 5(2): 

ᐊᑐᓕᖁᔭᐅᓯᒪᔪᑦ ᐊᐃᑉᐸᒥᓄᑦ 
ᑐᖁᑕᐅᓯᒪᓂᖏᓐᓄᑦ ᕿᒥᕐᕈᔩᑦ 
ᑲᑎᒪᔨᖏᓐᓄᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑎᑎᖅᑲᖅᑎᒍᑦ ᐊᐱᖅᑯᑎᒋᓕᕐᒥᔭᕋ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓄᑦ. ᐱᔾᔪᑎᖃᖅᑐᖓ 
ᐊᑐᓕᖁᔭᓕᐊᖑᓯᒪᔪᓂᑦ ᐃᓚᒌᑦ 
ᐋᓐᓂᖅᑎᖃᑦᑕᐅᑎᖃᑦᑕᕐᓂᖏᓐᓂᑦ ᐱᓪᓗᒋᑦ.  
 
ᑕᐃᒪ ᓱᒻᒪᑦ ᑐᖁᖓᔪᓕᕆᔨᑉ ᐊᓪᓚᕝᕕᖓᑦ 
ᐅᖃᖃᑦᑕᖅᓯᒪᒻᒪᑦ ᐊᒥᓱᕈᖅᐸᓪᓕᐊᑐᐃᓐᓇᕐᖓᑕᒎᖅ 
ᐋᓐᓂᖅᑎᕆᖃᑦᑕᖅᑐᐃᑦ ᐊᖏᕐᕋᒥ. 
ᐅᓗᕆᐊᓇᖅᓯᓪᓗᑎᓪᓗ.  
 
ᐊᒻᒪ ᐋᓐᑎᐅᕆᔪᒥ ᑕᐃᒪᐃᑦᑐᓂᑦ 
ᑕᐃᒪᐃᑦᑐᓕᕆᔨᖏᑦ ᓇᔭᑯᓗᒻᒪ  
ᖃᓄᐃᑕᐅᓂᕆᓚᐅᖅᓯᒪᔭᖓᓂᒃ 
ᕿᒥᕐᕈᓚᐅᖅᓯᒪᓐᓂᕐᖓᑕ ᖃᓄᖅ ᓯᕗᓂᑦᑎᓐᓂ 
ᑕᐃᒫᒃ ᐃᓅᒍᓐᓃᖅᑐᖃᖃᑦᑕᑲᓐᓂᖁᓇᒍ ᐊᒻᒪᓗ 
ᐱᑦᑎᐊᖃᑦᑕᐅᑎᓐᖏᑦᑐᐃᑦ 
ᓄᖅᑲᖅᑎᑕᐅᔾᔪᑎᔅᓴᕆᒐᔭᖅᑕᖏᓐᓂᑦ.  
 
ᑖᒃᑯᐊ ᐊᐱᖅᑯᑎᔅᓴᒃᑲ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓄᑦ ᐃᓗᓕᖅᑐᒻᒪᑕ. ᐅᖃᓚᐅᖅᑐᖅ ᒥᓂᔅᑕ 
ᑭᐅᓚᐅᖅᑐᖅ ᐃᓄᓕᕆᔨᒃᑯᓐᓂ 
ᐱᓕᕆᖃᑎᖃᕋᓗᐊᖅᑐᒍᑦ. ᐊᒻᒪ ᖁᑦᑎᑦᑐᐊᓗᒃᑯᑦ 
ᑲᑎᒪᐅᑎᖃᖃᑦᑕᖅᑐᑕ ᐊᑐᓕᖁᔭᓕᐊᖑᓯᒪᔪᐃᑦ 
ᕿᒥᕐᕈᓪᓗᑎᒍᑦ. 
 
ᖃᓄᕐᖑᑯᐊ ᐊᑐᓕᖁᔭᓕᐊᖑᓯᒪᔪᐃᑦ 
ᐱᓕᕆᐊᖑᓯᒪᕙᑦ ᐅᓂᒃᑳᓕᐊᒥᓂᒃ 
ᓴᖅᑭᖅᑕᐅᓚᐅᖅᓯᒪᑎᓪᓗᒋᑦ 2016-ᖑᑎᓪᓗᒍ? ᐊᒻᒪ 
ᑐᔅᓯᕋᕈᒪᒻᒥᔪᖓ ᖃᖓᒃᑯᑦ ᐱᔭᕇᖅᑕᐅᒐᔭᕐᒪᖔᑕ? 
ᐃᓛᒃ ᖃᖓᒃᑯᑦ ᐱᓕᕆᐊᖑᓐᓂᕐᒪᖔᑕ? 
ᐊᑐᓕᖁᔭᓕᐊᓪᓗ ᖃᖓ ᐱᓕᕆᐊᖑᒋᐊᓛᕐᒪᖔᑕ? 

1982 

ᐊᐱᖅᑯᑎᔅᓴᒃᑲᐅᑯᐊ ᐃᓗᓕᖅᑐᔪᕕᔾᔪᐊᕌᓘᒻᒪᑕ 
ᐊᐱᕆᒍᒪᔪᖓ ᑕᕝᕗᖓ ᐃᓕᔭᐅᒍᓐᓇᕐᒪᖔᑕ 
ᐅᖃᓕᒫᖅᑕᐅᓯᒪᔪᖅᑎᑐᑦ?  
 
1. ᐃᓄᓕᒫᓂᑦ ᐃᓕᓐᓂᐊᖅᑎᑦᑎᓂᖅ 

ᐊᑦᑕᓇᓐᖏᑦᑐᒥᒃ ᐊᕕᑎᑦᑎᓂᒃᒥᒃ  
 

A. ᑕᖅᑳᓃᑦᑐᑦ 
ᖃᐅᔨᒪᓂᖃᕐᓂᖅᓴᐅᔭᕆᐊᓕᐅᒐᓗᐊᑦ, 
ᑐᖄᖓᔪᒥᒃ ᐋᓐᓂᖅᑕᐅᑐᐃᓐᓇᕆᐊᖃᖅᑐᓄᑦ, 
ᐊᑦᑕᓇᓐᖏᑦᑐᒥᒃ ᐊᕕᒃᓯᒪᓂᕐᒥᒃ 
ᐋᓐᓂᖅᑎᕆᔨᒥᒃ, ᐊᒻᒪ ᐅᓗᕆᐊᓇᕐᓂᐅᔪᑦ 
ᐊᐃᑉᐸᕇᖏᓐᓇᕐᓂᕐᒥᒃ ᐊᕐᓇᓄᑦ 
ᕿᑐᕐᖓᕆᔭᐅᔪᓄᓪᓗ. 
 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᑕᖅᑳᓃᑦᑐᑦ ᖃᐅᔨᒪᒋᐊᕐᓂᖅᓴᐅᖁᓪᓗᒋᑦ 
ᐋᓐᓂᑐᖅᑕᐅᑐᐃᓐᓇᕆᐊᖃᖅᑐᓄᑦ 
ᐃᓚᒋᔭᐅᔪᓄᓪᓗ. ᐱᖃᓯᐅᔾᔭᐅᓕᑦ ᐱᔪᒥᓃᑦ 
ᐅᓪᓗᖏᓐᓂᑦ. 

B. ᑕᖅᑳᓃᑦᑐᓂᑦ ᖃᐅᔨᑎᑦᑎᒋᐊᕈᑎᑕᖃᕆᐊᓕᒃ 
ᓇᓗᓇᐃᖅᓯᔪᓂᑦ ᐃᓕᓴᖅᓯᓂᕐᒥᒃ 
ᐱᓕᕆᓂᖃᑦᑎᐊᓂᕐᒥᓪᓗ, 
ᐃᓗᐊᓐᖏᓕᐅᖃᑎᒌᒃᑐᐃᑦ 
ᐃᓅᒍᓐᓃᓕᕈᑕᐅᑐᐃᓐᓇᕆᐊᖃᕐᓂᖏᓐᓂᑦ. 
ᐱᓪᓗᐊᑕᐅᕗᑦ ᐅᓗᕆᐊᖃᓇᕐᓃᑦ 
ᓱᑲᖓᔪᖃᓗᐊᕐᓂᖅ ᓲᕐᓗ ᑮᓇᐅᔭᑎᒍᑦ, 
ᐋᖓᔮᕐᓇᖅᑐᑦ ᐃᒥᐊᓗᒻᒧᓪᓗ ᐊᔪᓕᕈᑎᑦ ᐊᒻᒪ 
ᐃᓚᒌᑦ ᐊᕕᑐᐃᓐᓇᕆᐊᖃᕐᓂᖏᓐᓂᒃ. 
 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᑕᖅᑳᓃᑦᑐᑦ ᖃᐅᔨᒪᒋᐊᕐᓂᖅᓴᐅᖁᓪᓗᒋᑦ 
ᐃᓕᓴᖅᓯᓂᕐᒥᒃ ᐱᓕᕆᓂᖃᕐᓂᕐᒥᓪᓗ 
ᐱᑦᑎᐊᖃᑦᑕᐅᑎᓕᖅᑐᐃᑦ 
ᐃᓅᒍᓐᓃᕈᑕᐅᑐᐃᓐᓇᕆᐊᖃᕐᓂᖏᓐᓂᒃ. 
ᐱᖃᓯᐅᔾᔭᐅᓕᑦ ᐱᔪᒥᓃᑦ ᐅᓪᓗᖏᓐᓂᑦ. 

 
 

C. ᓄᓇᓕᓐᓂ ᑎᒥᐅᔪᑦ ᐱᓕᕆᖃᑎᖃᕐᓗᑎᑦ 
ᒐᕙᒪᒃᑯᓐᓂᒃ ᖃᐅᔨᓇᓱᒋᐊᖃᖅᐳᑦ 
ᓴᖅᑭᑎᑦᑎᓇᓱᓐᓂᕐᒥᒃ ᐊᑐᐃᓐᓇᐅᓯᐊᖅᑐᒥᒃ 
ᐅᓗᕆᐊᓇᓐᖏᑦᑐᒥᓪᓗ ᐃᓕᖅᑯᓯᕐᒥᒃ 
ᐱᖃᓐᓇᕆᔭᓄᑦ ᐃᓚᒋᔭᓄᓪᓗ ᑐᓴᕈᑎᓂᑦ 
ᐅᖃᖃᑎᖃᕐᓗᑎᓪᓗ ᐃᓕᓐᓂᐊᖅᓯᒪᔪᒥᒃ 
ᒪᑯᓂᖓ ᐃᓱᒫᓗᓐᓇᖅᑐᖅᑕᖃᖅᑐᓂᑦ ᐊᕐᓇᖅ 
ᐅᓗᕆᐊᓇᖅᑐᒦᑦᑎᓪᓗᒍ ᐊᐃᑉᐸᕆᔭᒥᓂᒃ. 
ᑕᒪᓐᓇ ᑐᕌᒐᓕᐅᕈᑕᐅᔪᓐᓇᕋᔭᖅᐳᖅ 
ᓇᓗᓇᖅᑎᓪᓗᒍ ᖃᓄᖅ ᐱᓕᕆᔭᖃᕐᓂᕐᒥᒃ 
ᐊᒻᒪᓗ ᐅᕝᕙᓘᓐᓃᑦ ᓴᐳᒻᒥᐅᓴᖅᑕᐅᓂᖓᓂᒃ 
ᐊᑦᑕᓇᖅᑐᒦᑦᑐᖅ. 

ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᑕᖅᑳᓃᑦᑐᑦ ᖃᐅᔨᒪᒋᐊᕐᓂᖅᓴᐅᖁᓪᓗᒋᑦ 
ᐃᓕᓴᖅᓯᓂᕐᒥᒃ ᖃᓄᖅᑑᕆᐊᕐᓂᕐᒥᓪᓗ 
ᐊᐃᑉᐸᕇᑦ 
ᐃᓅᒍᓐᓃᕈᑕᐅᑐᐃᓐᓇᕆᐊᖃᖅᑎᓪᓗᒋᑦ. 
ᐱᖃᓯᐅᔾᔭᐅᓕᑦ ᐱᔪᒥᓃᑦ ᐅᓪᓗᖏᓐᓂᑦ. 

D. ᐊᑐᓕᖁᔭᓕᐅᖅᐳᒍᑦ ᓄᓇᓕᓐᓂ 
ᒪᓕᒐᓕᕆᓂᕐᒧᑦ ᓴᓇᔩᑦ ᐊᒻᒪ 
ᐋᓐᓂᖅᑕᐅᓯᒪᔪᓄᑦ ᐱᔨᑦᑎᖅᑏᑦ ᐃᓛᒃᑰᖓᔪᒥᒃ 
ᐱᓕᒻᒪᓴᖅᑕᐅᖁᓪᓗᒋᑦ ᐊᖏᕐᕋᕆᔭᓂ 
ᐋᓐᓂᖅᑎᕆᓂᐅᑉ ᐃᓕᖅᑯᓯᕆᔭᖏᓐᓂᒃ. 
ᐱᓕᒻᒪᓴᐃᓂᖅ ᐱᖃᓯᐅᑎᒐᔭᖅᐳᖅ 
ᐃᓕᓴᖅᓯᓂᕐᒥᒃ ᖃᐅᔨᔾᔪᑎᓂᑦ 
ᖃᓄᐃᑦᑑᓂᖏᓐᓂᓪᓗ ᐊᖏᕐᕋᒥ 
ᐋᓐᓂᖅᑎᕆᓂᖅ ᐊᒻᒪ 
ᖃᓄᖅᑑᖅᑕᐅᑦᑎᐊᖅᑕᐅᔪᓐᓇᕐᓂᖏᓐᓂᒃ 
ᑲᖐᓱᒃᑯᑎᒃ ᐱᔨᑦᑎᖅᑕᐅᔪᖅ 
ᐱᓂᕐᓗᕐᕕᐅᓂᖓᓂᒃ. ᑕᒪᓐᓇᓗ 
ᐱᓕᒻᒪᖅᓴᐅᓂᖅ ᑐᕌᖓᓂᖃᕆᐊᓕᒃ 
ᐃᓱᒪᑎᒍᑦ/ᐃᑉᐱᓇᕐᓂᑎᒍᑦ/ᖃᓂᒃᑯᓪᓗ 
ᐱᓂᕐᓗᕐᓂᐅᔪᓂᒃ; ᐃᓕᓴᖅᓯᓂᖅ 
ᐅᓗᕆᐊᓇᖅᑐᒻᒪᕆᒻᒦᑦᑐᓂᑦ ᓲᕐᓗ ᒫᓐᓇᓵᒃᑯᑦ 
ᐊᕕᓐᓂᐊᖅᑐᓂᑦ ᐊᒻᒪᓗ ᐃᓱᒪᓕᕆᓂᒃᑯᑦ 
ᖃᓂᒪᓂᖅᑕᖃᖅᐸᑦ, ᐋᖓᔮᕐᓇᖅᑐᖅᑐᖃᖅᐸᑦ 
ᐊᒻᒪᓗ ᐃᒥᐊᓗᒻᒥᒃ ᐊᔪᓕᕈᑎᑕᖃᕈᓂ  

1983 

ᐋᓐᓂᖅᑎᕆᔨ. 

ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᐃᓛᒃᑰᖅᑐᒥᒃ ᐱᓕᒻᒪᓴᐃᓂᖃᖁᓪᓗᒍ ᐊᖏᕐᕋᒥ 
ᐋᓐᓂᖅᑎᕆᓂᐅᑉ ᐃᓗᖅᑯᓯᖏᓐᓂᒃ. ᓇᓪᓕᐊᒍᑦ 
ᐱᖃᓯᐅᑎᒍᓂ ᐋᒡᒐᓘᓐᓃᑦ ᐱᓕᒻᒪᖅᓴᕐᓂᖅ 
ᐱᖃᓯᐅᑎᒍᓂ ᐃᓕᓴᖅᓯᓂᕐᒥᒃ ᖃᐅᔨᔾᔪᑎᓂᑦ 
ᓇᓗᓇᐃᔭᕈᑎᓂᓪᓗ ᐊᖏᕐᕋᒥ 
ᐋᓐᓂᖅᑎᕆᓂᕐᒥᒃ ᐊᒻᒪᓗ 
ᖃᓄᖅᑑᕆᐊᑦᑎᐊᓂᕐᒥᒃ ᐸᓴᒍᓱᒃᑯᑎᑦ 
ᐱᓂᕐᓗᖅᑕᐅᔪᖃᕐᓂᖓᓂᒃ. ᐊᓯᐊᑎᒍᓪᓗ, 
ᐱᓕᒻᒪᖅᓴᕐᓂᖅ ᑐᕌᖓᒍᓂ ᖃᓄᓕᒫᖅ 
ᐊᖏᕐᕋᒥ ᐋᓐᓂᖅᑎᕆᓂᖅᑕᖃᕈᓂ 
ᐱᖃᓯᐅᑎᓗᒋᑦ 
ᐃᓱᒪᑎᒍᑦ/ᐃᑉᐱᓇᕐᓂᑎᒍᑦ/ᐅᖃᒃᑯᑦ 
ᐱᓂᕐᓗᕐᓂᐅᔪᓂᑦ; ᐃᓕᓴᖅᓯᓂᖅ 
ᐅᓗᕆᐊᓇᖅᑐᒦᓗᐊᓐᖑᐊᖅᑐᓂᑦ ᓲᕐᓗ 
ᒫᓐᓇᓵᒃᑯᑦ ᐊᕕᑦᑐᖃᕐᓂᐊᖅᑎᓪᓗᒍ ᐊᒻᒪᓗ 
ᐃᓱᒪᒥᑎᒍᑦ ᐋᓐᓂᐊᖃᕈᓂ, ᐋᖓᔮᕐᓇᖅᑐᕈᓂ 
ᐊᒻᒪᓗ ᐃᒥᐊᓗᒻᒥᒃ ᐊᔪᓕᕈᑎᖃᕈᓂ 
ᐋᓐᓂᖅᑎᕆᔪᖅ. ᐱᖃᓯᐅᔾᔭᐅᓕᑦ ᐱᔪᒥᓃᑦ 
ᐅᓪᓗᖏᓐᓂᑦ. 

E. ᐊᑐᓕᖁᔨᓕᐅᕈᒪᒋᕗᒍᑦᑕᐅᖅ 
ᐃᓕᖅᑯᓯᐅᖃᑎᒌᓐᓂᒃᑯᑦ ᐃᓕᖅᑯᓯᓕᕆᓂᕐᒧᓪᓗ 
ᐱᓕᒻᒪᖅᓴᐃᓂᖅᑕᖃᕆᐊᖃᕐᒪᖔᑕ  
ᐱᓕᒻᒪᖅᓴᕈᑕᐅᔪᓕᒫᓂ ᐱᓕᕆᔨᓄᑦ, ᓲᕐᓗ 
ᐸᓖᓯᒃᑯᓐᓂᒃ, ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ 
ᐃᓚᒌᓂ ᐋᓐᓂᖅᑐᓕᕆᔨᐅᔪᓂᑦ/ᐃᓄᓕᕆᔨᓄᑦ 
ᐃᑲᔪᖅᑎᐅᔪᓂ. 

ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᐃᓕᖅᑯᓯᖃᑎᒌᓐᓂᒃᑯᑦ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᐱᓕᒻᒪᖅᓴᐅᓂᖃᖁᓪᓗᒍ 
ᐱᓕᒻᒪᖅᓴᕈᑕᐅᔪᓕᒫᓂ ᐱᓕᕆᔨᓄᑦ, 
ᐱᖃᓯᐅᑎᓗᒋᑦ ᐸᓖᓯᒃᑯᑦ. ᐱᖃᓯᐅᔾᔭᐅᓕᑦ 
ᐱᔪᒥᓃᑦ ᐅᓪᓗᖏᓐᓂᑦ. 

2. ᒪᓕᒐᕐᓂᑦ ᒪᓕᑦᑎᑦᓂᕐᒧᑦ ᐱᔨᑦᑎᕋᐅᑏ: 

K. ᐊᑐᓕᕋᑦᓴᓕᐅᕈᒪᕗᒍᑦ ᐸᓖᓯᓕᕆᔨᔾᔪᑏᑦ 
ᐱᓕᒻᒪᖅᓴᐃᓂᖃᐃᓐᓇᖅᑎᑦᑎᖁᓪᓗᒋᑦ 
ᐸᓖᓯᒃᑯᓐᓂᑦ ᐊᑑᑎᖃᓛᒥᒃ ᐱᓕᕆᖃᑦᑕᓂᕐᒥᒃ 
ᐊᖏᕐᕋᒥ ᐋᓐᓂᖅᑎᕆᔾᔪᑕᐅᔪᓄᑦ ᐱᓗᐊᖅᑐᒥ 
ᑐᖂᑦᓯᒍᒪᓂᕐᒧᑦ ᐃᒻᒥᓃᕈᒪᓂᕐᒧᓪᓗ 
ᐅᓗᕆᐊᖅᓵᕆᓂᐅᔪᓂ, ᐊᕕᒃᓯᒪᓂᐅᔪᓂ, 
ᐋᖓᔮᕐᓇᖅᑐᓕᕆᓂᕐᒥ ᐊᒻᒪ ᐃᒥᐊᓗᒻᒥᒃ 
ᐊᔪᓕᕈᑎᖃᕐᓂᕐᔪᓂᑦ ᐊᒻᒪᓗ 
ᑲᒪᑐᓗᐊᕐᓂᐊᓗᒻᒥᒃ ᐋᓐᓂᑎᖅᑕᐅᔪᓂᑦ. 

 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᐱᓕᒻᒪᖅᓴᐃᓂᖃᖅᑎᑕᐅᖏᓐᓇᖁᓪᓗᒋᑦ 
ᐸᓖᓯᒃᑯᑦ ᐊᑑᑎᖃᓛᒥᒃ ᐱᓕᕆᔪᓐᓇᓂᕐᒥᒃ 
ᐊᖏᕐᕋᒥ ᐋᓐᓂᖅᑎᕆᓂᕐᒥᒃ ᐱᓗᐊᖅᑐᒥ 
ᑐᖂᑦᓯᒍᒪᓂᕐᒧᑦ ᐃᒻᒥᓃᕈᒪᓂᕐᒧᓪᓗ 
ᐅᓗᕆᐊᖅᓵᕆᓂᐅᔪᓂ, ᐊᕕᒃᓯᒪᓂᐅᔪᓂ, 
ᐋᖓᔮᕐᓇᖅᑐᓕᕆᓂᕐᒥ ᐊᒻᒪ ᐃᒥᐊᓗᒻᒥᒃ 
ᐊᔪᓕᕈᑎᖃᕐᓂᕐᔪᓂᑦ ᐊᒻᒪᓗ 
ᑲᒪᑐᓗᐊᕐᓂᐊᓗᒻᒥᒃ ᐋᓐᓂᑎᖅᑕᐅᔪᓂᑦ. 
ᐱᖃᓯᐅᔾᔭᐅᓕᑦ ᐱᔪᒥᓃᑦ ᐅᓪᓗᖏᓐᓂᑦ. 
 

L. ᐊᔭᐅᖅᑐᐃᓐᓇᖅᐸᕗᑦ ᐸᓖᓯᓕᕆᔨᒃᑯᑦ 
ᕿᒥᕐᕈᖁᔭᐅᓪᓗᑎᒃ ᐱᓕᕆᖃᑎᒌᓐᓂᐅᔪᓂ 
ᐋᓐᓂᖅᑐᖅᑕᐅᔪᓂᑦ ᐋᓐᓂᖅᑎᕆᔨᓂᓪᓗ 
ᓇᓗᓇᐃᖅᑕᐅᖁᓪᓗᒍ ᐊᑐᐊᒐᓪᓗᐊᑕᓕᒫᑦ, 
ᐃᓕᖅᑯᓯᓕᒫᓪᓗ ᑎᓕᐅᕈᑕᐅᔪᓕᒫᓪᓗ 
ᒪᓕᑦᑕᐅᓚᐅᕋᓗᐊᕐᒪᖔᑕ 
ᐃᓕᓐᓂᐊᕈᑕᐅᖁᓪᓗᒋᑦ ᐱᐅᓯᑎᒋᖅᑕᐅᓗᓂᓗ 
ᐊᑐᖅᑕᐅᕙᒃᑐᓄᑦ. 
 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᕿᒥᕐᕈᖁᔭᐅᓪᓗᑎᒃ ᐱᓕᕆᖃᑎᒌᓐᓂᐅᔪᓂ 
ᐋᓐᓂᖅᑐᖅᑕᐅᔪᓂᑦ ᐋᓐᓂᖅᑎᕆᔨᓂᓪᓗ 
ᓇᓗᓇᐃᖅᑕᐅᖁᓪᓗᒍ ᐊᑐᐊᒐᓪᓗᐊᑕᓕᒫᑦ, 
ᐃᓕᖅᑯᓯᓕᒫᓪᓗ ᑎᓕᐅᕈᑕᐅᔪᓕᒫᓪᓗ 
ᒪᓕᑦᑕᐅᓚᐅᕋᓗᐊᕐᒪᖔᑕ 
ᐃᓕᓐᓂᐊᕈᑕᐅᖁᓪᓗᒋᑦ ᐱᐅᓯᑎᒋᖅᑕᐅᓗᓂᓗ 
ᐊᑐᖅᑕᐅᕙᒃᑐᓄᑦ. ᐱᖃᓯᐅᔾᔭᐅᓕᑦ ᐱᔪᒥᓃᑦ 
ᐅᓪᓗᖏᓐᓂᑦ. 
 

3. ᑐᒃᓯᕋᖅᐳᖓ ᖃᓄᐃᑦᑐᓂᑦ ᐊᑐᖅᑐᒃᓴᓂᑦ 
ᐃᑲᔫᑎᓂᓪᓗ ᐊᑐᐃᓐᓇᕈᖅᑕᐅᕙᒻᒪᖔᑕ 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1984 

ᐃᓱᒫᓗᒃᑐᓄᑦ ᐃᓚᒋᔭᖓᑕ 
ᖃᓄᐃᓐᓂᕆᔭᖓᓂᒃ. 
  

4. ᖄᒃᑲᓐᓂᐊᒍᑦ ᑐᑭᓯᕋᖅᐳᖓ ᖃᓄᐃᑦᑐᓂᒃ 
ᐊᑐᖅᑕᒃᓴᓂᑦ ᐃᑲᔫᑎᓂᓪᓗ 
ᐊᑐᐃᓐᓇᕈᖅᑕᐅᕙᒻᒪᖔᑕ ᐋᓐᓂᑐᖅᑕᐅᔪᓂ 
ᐊᖏᕐᕋᒥ ᐋᓐᓂᖅᑎᕆᓂᕐᒥᒃ 
ᐃᓕᓴᖅᓯᒍᓐᓇᖏᑐᐃᓐᓇᕆᐊᓕᓐᓂᑦ 
ᐅᓗᕆᐊᓇᕐᓂᖏᓐᓂᒃ ᐊᐃᑉᐸᕆᔭᖏᑦ 
ᕿᑐᓐᖓᕆᔭᖏᓐᓄᓪᓗ. 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᐊᐱᖅᑯᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᓯᒪᔭᐅᖁᓪᓗᒋᑦ 
ᑲᑎᒪᔾᔪᑎᕕᓂᕐᓂ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ  
ᑎᑎᕋᖅᓯᒪᓂᐊᖅᐳᑦ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᒥᔅᑐ ᓚᐃᑦᓯᑑᓐ. 
 
ᑎᑎᖅᑲᒃᑯᑦ ᐊᐱᖅᑯᑦ 021 - 5(2): 

ᐊᑐᓕᖁᔭᐅᓯᒪᔪᑦ ᐊᐃᑉᐸᒥᓄᑦ 
ᑐᖁᑕᐅᓯᒪᓂᖏᓐᓄᑦ ᕿᒥᕐᕈᔩᑦ 
ᑲᑎᒪᔨᖏᓐᓄᑦ (ᓚᐃᑦᓯᑑᓐ) 

 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᖑᓪᓕᖅᐹᖁᑎᒋᓕᖅᑕᕋ ᐊᐱᖅᑯᑎ ᑎᑎᖅᑲᖅᑎᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 
ᐱᔾᔪᑎᖃᕐᒥᔪᖅᑕᐅᖅ ᐊᑐᓕᖁᔭᓕᐊᖑᓯᒪᔪᓂᑦ 
ᑕᐃᒃᑯᓇᓐᖓᑦ ᕿᒥᕐᕈᔪᒥᓂᕐᓂᑦ 
ᐋᓐᓂᖅᑎᕆᖃᑦᑕᖅᑐᐃᑦ ᒥᔅᓵᓄᑦ. 
ᑕᐃᑦᑎᐊᒻᒪᕆᓪᓗᒍ, ᖃᓄᖅ ᓈᒻᒪᑐᒃᑯᑦ 
ᓄᖅᑲᖅᑎᑕᐅᖃᑦᑕᕈᓐᓇᕋᔭᕐᒪᖔᑕ. 
ᓄᖅᑲᖅᑎᑕᐅᒍᑎᔅᓴᓂᒃ ᐋᖅᑮᓯᒪᒻᒪᖔᑕ 
ᑕᐃᒪᐃᑦᑐᓂᑦ? ᑕᐃᒪᓐᖓᑦ 2016 ᐅᓂᒃᑳᓕᐊᒥᓃᑦ 
ᓴᖅᑭᖅᑕᐅᓚᐅᖅᑎᓪᓗᒋᑦ. 
 
ᐊᐱᖅᑯᑎᒃᑲᐃᓛᒃ ᑕᐃᒫᒃ ᓱᓕ ᐃᓗᓕᖅᑐᕐᒪᑕ, 
ᐃᓕᔭᐅᖁᔭᒐᓗᐊᒃᑲ ᐅᖃᓕᒫᖅᑕᐅᓯᒪᒧᖅᑎᑐᑦ 
ᑲᑎᒪᔾᔪᑎᒥᓂᕐᓄᑦ.  
 

ᑐᕌᒐᖓ:  
 
ᑐᖁᖓᔪᓕᒻᒪᕆᐅᑉ ᓄᓇᕘᒥ ᑎᑎᕋᕐᕕᐊ 
ᓇᓗᓇᐃᖅᓯᓯᒪᒻᒪᑕ, ᐊᖏᕐᕋᕆᔭᓂ ᐋᓐᓂᖅᑎᕆᓂᖅ 
ᐃᓗᐊᓐᖏᓕᐅᕈᑕᐅᖏᓐᓇᕐᒪᑦ ᓄᓇᕘᒥ 
ᐃᓅᒍᓐᓃᕈᑕᐅᕙᒃᑐᓂᓗ. ᑎᑎᕋᕐᕕᐊ 
ᑐᖁᖓᔪᓕᕆᔨᒻᒪᕆᐅᑉ ᓄᓇᕗᒻ ᑲᑐᔾᔨᖃᑎᖃᖅᑐᑎᑦ 
ᐊᖏᕐᕋᒥ ᐋᓐᓂᖅᑎᕆᓂᕐᒧᑦ ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ ᐋᓐᑎᐅᕆᐅᒥ ᕿᒥᕐᕈᓚᐅᕐᒪᑕ 
ᓇᔭᑯᓗᒻᒪ ᓲᓚ ᐃᓄᐊᕋᐅᑉ ᖃᓄᐃᑕᐅᓚᐅᕐᓂᖓᓂᒃ 
ᐊᒻᒪ ᐊᑐᓕᕋᑦᓴᓕᐅᖅᑐᑎᑦ 
ᖃᐅᔨᓵᓕᖃᑦᑕᕈᓐᓇᓂᕐᒥᒃ, ᐊᑦᑕᓇᖅᑕᐃᓕᓂᕐᒥᒃ 
ᐸᕐᓇᐃᔭᕐᓂᕐᒥᒃ ᐊᒻᒪᓗ ᓯᕗᓂᒃᓴᒥ 
ᐃᓅᒍᓐᓃᖅᑐᖃᖅᑕᐃᓕᓂᕐᒥᒃ ᐊᖏᕐᕋᒥ 
ᐋᓐᓂᖅᑎᕆᓂᕐᒧᐊᖓᔪᓂᒃ ᑕᐃᒫᑦᑎᐊᖅ 
ᐱᓕᕆᓂᖏᑎᒍᑦ ᐱᕋᔭᒃᑐᓕᕆᔨᒃᑯᑦ ᐊᒻᒪᓗ 
ᐋᓐᓂᖅᑕᐃᓕᒪᔪᓕᕆᔨᒃᑯᑦ. 
ᑐᑭᓯᒋᐊᕈᑎᑖᖅᑎᑕᐅᔪᒪᒐᓗᐊᖅᐳᖓ ᖃᓄᖅ ᑖᒃᑯᐊ 
ᐊᑐᓕᖁᔭᓕᐊᑦ ᑲᔪᓯᑎᑕᐅᓚᐅᕐᒪᖔᑕ ᑕᐃᒪᓐᖓᓂᒃ 
ᐅᓂᒃᑳᖅ ᐱᔭᕇᖅᑕᐅᓚᐅᕐᒪᑦ 2016−ᒥ. 
 
ᑐᖁᖓᔪᓕᕆᔨᒻᒪᕆᐅᑉ ᑎᑎᕋᕐᕕᐊ ᐊᒻᒪ ᐊᖏᕐᕋᒥ 
ᐋᓐᓂᖅᑕᐅᓂᒃᑯᑦ ᐃᓅᒍᓐᓃᖅᑐᓂᑦ ᕿᒥᕐᕈᓂᕐᒧᑦ 
ᑲᑎᒪᔨᕋᓛᑦ ᐅᑯᓂᖓ ᐊᑐᓕᖁᔭᓕᐅᖅᓯᒪᕗᑦ 
ᐱᔾᔪᑎᓕᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐋᓐᓂᐊᔪᓕᕆᔨᖏᓐᓂᑦ, ᐃᓗᓕᖏᓐᓂᓪᓗ 
ᑐᒃᓯᕋᖅᐳᖓ ᐱᒋᐊᖅᑎᑕᐅᓯᒪᔪᓂᑦ 
ᓄᐃᑎᑕᐅᓯᒪᔪᓂᓪᓘᓐᓃᑦ ᐊᑐᓕᖁᔭᕆᐊᓕᑦ. 
 
1. ᐃᓄᓕᒫᓂᑦ ᐃᓕᓐᓂᐊᖅᑎᑦᑎᓂᖅ 

ᐊᑦᑕᓇᓐᖏᑦᑐᒥᒃ ᐊᕕᑎᑦᑎᓂᒃᒥᒃ  
E. ᑕᖅᑳᓃᑦᑐᑦ 

ᖃᐅᔨᒪᓂᖃᕐᓂᖅᓴᐅᔭᕆᐊᓕᐅᒐᓗᐊᑦ, 
ᑐᖄᖓᔪᒥᒃ ᐋᓐᓂᖅᑕᐅᑐᐃᓐᓇᕆᐊᖃᖅᑐᓄᑦ, 
ᐊᑦᑕᓇᓐᖏᑦᑐᒥᒃ ᐊᕕᒃᓯᒪᓂᕐᒥᒃ 
ᐋᓐᓂᖅᑎᕆᔨᒥᒃ, ᐊᒻᒪ ᐅᓗᕆᐊᓇᕐᓂᐅᔪᑦ 
ᐊᐃᑉᐸᕇᖏᓐᓇᕐᓂᕐᒥᒃ ᐊᕐᓇᓄᑦ 
ᕿᑐᕐᖓᕆᔭᐅᔪᓄᓪᓗ. 
 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 

1985 

ᑕᖅᑳᓃᑦᑐᑦ ᖃᐅᔨᒪᒋᐊᕐᓂᖅᓴᐅᖁᓪᓗᒋᑦ 
ᐋᓐᓂᑐᖅᑕᐅᑐᐃᓐᓇᕆᐊᖃᖅᑐᓄᑦ 
ᐃᓚᒋᔭᐅᔪᓄᓪᓗ. ᐱᖃᓯᐅᔾᔭᐅᓕᑦ ᐱᔪᒥᓃᑦ 
ᐅᓪᓗᖏᓐᓂᑦ. 
 

F. ᑕᖅᑳᓃᑦᑐᓂᑦ ᖃᐅᔨᑎᑦᑎᒋᐊᕈᑎᑕᖃᕆᐊᓕᒃ 
ᓇᓗᓇᐃᖅᓯᔪᓂᑦ ᐃᓕᓴᖅᓯᓂᕐᒥᒃ 
ᐱᓕᕆᓂᖃᑦᑎᐊᓂᕐᒥᓪᓗ, 
ᐃᓗᐊᓐᖏᓕᐅᖃᑎᒌᒃᑐᐃᑦ 
ᐃᓅᒍᓐᓃᓕᕈᑕᐅᑐᐃᓐᓇᕆᐊᖃᕐᓂᖏᓐᓂᑦ. 
ᐱᓪᓗᐊᑕᐅᕗᑦ ᐅᓗᕆᐊᖃᓇᕐᓃᑦ 
ᓱᑲᖓᔪᖃᓗᐊᕐᓂᖅ ᓲᕐᓗ ᑮᓇᐅᔭᑎᒍᑦ, 
ᐋᖓᔮᕐᓇᖅᑐᑦ ᐃᒥᐊᓗᒻᒧᓪᓗ ᐊᔪᓕᕈᑎᑦ ᐊᒻᒪ 
ᐃᓚᒌᑦ ᐊᕕᑐᐃᓐᓇᕆᐊᖃᕐᓂᖏᓐᓂᒃ. 
 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᑕᖅᑳᓃᑦᑐᑦ ᖃᐅᔨᒪᒋᐊᕐᓂᖅᓴᐅᖁᓪᓗᒋᑦ 
ᐃᓕᓴᖅᓯᓂᕐᒥᒃ ᐱᓕᕆᓂᖃᕐᓂᕐᒥᓪᓗ  
ᐱᑦᑎᐊᖃᑦᑕᐅᑎᓕᖅᑐᐃᑦ 
ᐃᓅᒍᓐᓃᕈᑕᐅᑐᐃᓐᓇᕆᐊᖃᕐᓂᖏᓐᓂᒃ. 
ᐱᖃᓯᐅᔾᔭᐅᓕᑦ ᐱᔪᒥᓃᑦ ᐅᓪᓗᖏᓐᓂᑦ. 
 

G. ᓄᓇᓕᓐᓂ ᑎᒥᐅᔪᑦ ᐱᓕᕆᖃᑎᖃᕐᓗᑎᑦ 
ᒐᕙᒪᒃᑯᓐᓂᒃ ᖃᐅᔨᓇᓱᒋᐊᖃᖅᐳᑦ 
ᓴᖅᑭᑎᑦᑎᓇᓱᓐᓂᕐᒥᒃ ᐊᑐᐃᓐᓇᐅᓯᐊᖅᑐᒥᒃ 
ᐅᓗᕆᐊᓇᓐᖏᑦᑐᒥᓪᓗ ᐃᓕᖅᑯᓯᕐᒥᒃ 
ᐱᖃᓐᓇᕆᔭᓄᑦ ᐃᓚᒋᔭᓄᓪᓗ ᑐᓴᕈᑎᓂᑦ 
ᐅᖃᖃᑎᖃᕐᓗᑎᓪᓗ ᐃᓕᓐᓂᐊᖅᓯᒪᔪᒥᒃ 
ᒪᑯᓂᖓ ᐃᓱᒫᓗᓐᓇᖅᑐᖅᑕᖃᖅᑐᓂᑦ ᐊᕐᓇᖅ 
ᐅᓗᕆᐊᓇᖅᑐᒦᑦᑎᓪᓗᒍ ᐊᐃᑉᐸᕆᔭᒥᓂᒃ. 
ᑕᒪᓐᓇ ᑐᕌᒐᓕᐅᕈᑕᐅᔪᓐᓇᕋᔭᖅᐳᖅ 
ᓇᓗᓇᖅᑎᓪᓗᒍ ᖃᓄᖅ ᐱᓕᕆᔭᖃᕐᓂᕐᒥᒃ 
ᐊᒻᒪᓗ ᐅᕝᕙᓘᓐᓃᑦ ᓴᐳᒻᒥᐅᓴᖅᑕᐅᓂᖓᓂᒃ 
ᐊᑦᑕᓇᖅᑐᒦᑦᑐᖅ. 

ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᑕᖅᑳᓃᑦᑐᑦ ᖃᐅᔨᒪᒋᐊᕐᓂᖅᓴᐅᖁᓪᓗᒋᑦ 
ᐃᓕᓴᖅᓯᓂᕐᒥᒃ ᖃᓄᖅᑑᕆᐊᕐᓂᕐᒥᓪᓗ 
ᐊᐃᑉᐸᕇᑦ 

ᐃᓅᒍᓐᓃᕈᑕᐅᑐᐃᓐᓇᕆᐊᖃᖅᑎᓪᓗᒋᑦ. 
ᐱᖃᓯᐅᔾᔭᐅᓕᑦ ᐱᔪᒥᓃᑦ ᐅᓪᓗᖏᓐᓂᑦ. 

H. ᐊᑐᓕᖁᔨᓕᐅᕈᒪᒋᕗᒍᑦᑕᐅᖅ 
ᐃᓕᖅᑯᓯᐅᖃᑎᒌᓐᓂᒃᑯᑦ ᐃᓕᖅᑯᓯᓕᕆᓂᕐᒧᓪᓗ 
ᐱᓕᒻᒪᖅᓴᐃᓂᖅᑕᖃᕆᐊᖃᕐᒪᖔᑕ  
ᐱᓕᒻᒪᖅᓴᕈᑕᐅᔪᓕᒫᓂ ᐱᓕᕆᔨᓄᑦ, ᓲᕐᓗ 
ᐸᓖᓯᒃᑯᓐᓂᒃ, ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ 
ᐃᓚᒌᓂ  
ᐋᓐᓂᖅᑐᓕᕆᔨᐅᔪᓂᑦ/ᐃᓄᓕᕆᔨᓄᑦ 
ᐃᑲᔪᖅᑎᐅᔪᓂ. 

ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᐃᓕᖅᑯᓯᖃᑎᒌᓐᓂᒃᑯᑦ ᐊᒻᒪ 
ᐃᓕᖅᑯᓯᓕᕆᓂᕐᒧᑦ ᐱᓕᒻᒪᖅᓴᐅᓂᖃᖁᓪᓗᒍ 
ᐱᓕᒻᒪᖅᓴᕈᑕᐅᔪᓕᒫᓂ ᐱᓕᕆᔨᓄᑦ, 
ᐱᖃᓯᐅᑎᓗᒋᑦ ᐸᓖᓯᒃᑯᑦ. ᐱᖃᓯᐅᔾᔭᐅᓕᑦ 
ᐱᔪᒥᓃᑦ ᐅᓪᓗᖏᓐᓂᑦ. 
 

I. ᐊᑐᓕᕋᑦᓴᓕᐅᕈᒪᕗᒍᑦ ᐸᓖᓯᓕᕆᔨᔾᔪᑏᑦ 
ᐱᓕᒻᒪᖅᓴᐃᓂᖃᐃᓐᓇᖅᑎᑦᑎᖁᓪᓗᒋᑦ 
ᐸᓖᓯᒃᑯᓐᓂᑦ ᐊᑑᑎᖃᓛᒥᒃ ᐱᓕᕆᖃᑦᑕᓂᕐᒥᒃ 
ᐊᖏᕐᕋᒥ ᐋᓐᓂᖅᑎᕆᔾᔪᑕᐅᔪᓄᑦ ᐱᓗᐊᖅᑐᒥ 
ᑐᖂᑦᓯᒍᒪᓂᕐᒧᑦ ᐃᒻᒥᓃᕈᒪᓂᕐᒧᓪᓗ 
ᐅᓗᕆᐊᖅᓵᕆᓂᐅᔪᓂ, ᐊᕕᒃᓯᒪᓂᐅᔪᓂ, 
ᐋᖓᔮᕐᓇᖅᑐᓕᕆᓂᕐᒥ ᐊᒻᒪ ᐃᒥᐊᓗᒻᒥᒃ 
ᐊᔪᓕᕈᑎᖃᕐᓂᕐᔪᓂᑦ ᐊᒻᒪᓗ 
ᑲᒪᑐᓗᐊᕐᓂᐊᓗᒻᒥᒃ ᐋᓐᓂᑎᖅᑕᐅᔪᓂᑦ. 
 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᐱᓕᒻᒪᖅᓴᐃᓂᖃᖅᑎᑕᐅᖏᓐᓇᖁᓪᓗᒋᑦ 
ᐸᓖᓯᒃᑯᑦ ᐊᑑᑎᖃᓛᒥᒃ ᐱᓕᕆᔪᓐᓇᓂᕐᒥᒃ 
ᐊᖏᕐᕋᒥ ᐋᓐᓂᖅᑎᕆᓂᕐᒥᒃ ᐱᓗᐊᖅᑐᒥ 
ᑐᖂᑦᓯᒍᒪᓂᕐᒧᑦ ᐃᒻᒥᓃᕈᒪᓂᕐᒧᓪᓗ 
ᐅᓗᕆᐊᖅᓵᕆᓂᐅᔪᓂ, ᐊᕕᒃᓯᒪᓂᐅᔪᓂ, 

1986 

ᐋᖓᔮᕐᓇᖅᑐᓕᕆᓂᕐᒥ ᐊᒻᒪ ᐃᒥᐊᓗᒻᒥᒃ 
ᐊᔪᓕᕈᑎᖃᕐᓂᕐᔪᓂᑦ ᐊᒻᒪᓗ 
ᑲᒪᑐᓗᐊᕐᓂᐊᓗᒻᒥᒃ ᐋᓐᓂᑎᖅᑕᐅᔪᓂᑦ. 
ᐱᖃᓯᐅᔾᔭᐅᓕᑦ ᐱᔪᒥᓃᑦ ᐅᓪᓗᖏᓐᓂᑦ. 
 

J. ᐊᔭᐅᖅᑐᐃᓐᓇᖅᐸᕗᑦ ᐸᓖᓯᓕᕆᔨᒃᑯᑦ 
ᕿᒥᕐᕈᖁᔭᐅᓪᓗᑎᒃ ᐱᓕᕆᖃᑎᒌᓐᓂᐅᔪᓂ 
ᐋᓐᓂᖅᑐᖅᑕᐅᔪᓂᑦ ᐋᓐᓂᖅᑎᕆᔨᓂᓪᓗ 
ᓇᓗᓇᐃᖅᑕᐅᖁᓪᓗᒍ ᐊᑐᐊᒐᓪᓗᐊᑕᓕᒫᑦ, 
ᐃᓕᖅᑯᓯᓕᒫᓪᓗ ᑎᓕᐅᕈᑕᐅᔪᓕᒫᓪᓗ 
ᒪᓕᑦᑕᐅᓚᐅᕋᓗᐊᕐᒪᖔᑕ 
ᐃᓕᓐᓂᐊᕈᑕᐅᖁᓪᓗᒋᑦ ᐱᐅᓯᑎᒋᖅᑕᐅᓗᓂᓗ 
ᐊᑐᖅᑕᐅᕙᒃᑐᓄᑦ. 
 
ᐃᓗᓕᖅᑯᖅᑐᔪᒥᒃ ᓇᓗᓇᐃᔭᖅᑕᐅᓕᑦ 
ᖃᓄᐃᑦᑐᓂᑦ ᐱᒋᐊᖅᑎᑦᑎᓯᒪᒻᒪᖔᑕ 
ᒪᓕᒐᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 
ᐊᑐᓕᖅᑎᑦᑎᓯᒪᒻᒪᖔᑕ 2016−ᒥᓂᒃ 
ᕿᒥᕐᕈᖁᔭᐅᓪᓗᑎᒃ ᐱᓕᕆᖃᑎᒌᓐᓂᐅᔪᓂ 
ᐋᓐᓂᖅᑐᖅᑕᐅᔪᓂᑦ ᐋᓐᓂᖅᑎᕆᔨᓂᓪᓗ 
ᓇᓗᓇᐃᖅᑕᐅᖁᓪᓗᒍ ᐊᑐᐊᒐᓪᓗᐊᑕᓕᒫᑦ, 
ᐃᓕᖅᑯᓯᓕᒫᓪᓗ ᑎᓕᐅᕈᑕᐅᔪᓕᒫᓪᓗ 
ᒪᓕᑦᑕᐅᓚᐅᕋᓗᐊᕐᒪᖔᑕ 
ᐃᓕᓐᓂᐊᕈᑕᐅᖁᓪᓗᒋᑦ ᐱᐅᓯᑎᒋᖅᑕᐅᓗᓂᓗ 
ᐊᑐᖅᑕᐅᕙᒃᑐᓄᑦ. ᐱᖃᓯᐅᔾᔭᐅᓕᑦ ᐱᔪᒥᓃᑦ 
ᐅᓪᓗᖏᓐᓂᑦ. 
 

1. ᑐᒃᓯᕋᖅᐳᖓ ᖃᓄᐃᑦᑐᓂᑦ ᐊᑐᖅᑐᒃᓴᓂᑦ 
ᐃᑲᔫᑎᓂᓪᓗ ᐊᑐᐃᓐᓇᕈᖅᑕᐅᕙᒻᒪᖔᑕ 
ᐃᓱᒫᓗᒃᑐᓄᑦ ᐃᓚᒋᔭᖓᑕ 
ᖃᓄᐃᓐᓂᕆᔭᖓᓂᒃ. 

 
2. ᖄᒃᑲᓐᓂᐊᒍᑦ ᑐᑭᓯᕋᖅᐳᖓ ᖃᓄᐃᑦᑐᓂᒃ 

ᐊᑐᖅᑕᒃᓴᓂᑦ ᐃᑲᔫᑎᓂᓪᓗ 
ᐊᑐᐃᓐᓇᕈᖅᑕᐅᕙᒻᒪᖔᑕ ᐋᓐᓂᑐᖅᑕᐅᔪᓂ 
ᐊᖏᕐᕋᒥ ᐋᓐᓂᖅᑎᕆᓂᕐᒥᒃ 
ᐃᓕᓴᖅᓯᒍᓐᓇᖏᑐᐃᓐᓇᕆᐊᓕᓐᓂᑦ 
ᐅᓗᕆᐊᓇᕐᓂᖏᓐᓂᒃ ᐊᐃᑉᐸᕆᔭᖏᑦ 
ᕿᑐᓐᖓᕆᔭᖏᓐᓄᓪᓗ. 

ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ 
ᐊᐱᖅᑯᑎᓂ ᐅᖃᓕᒫᖅᑕᐅᓯᒪᔪᑎᑐᑦ 
ᑎᑎᕋᖅᑕᐅᓯᒪᖁᓪᓗᒋᑦ ᑲᑎᒪᔾᔪᑎᕕᓂᕐᓂ. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ 
ᑎᑎᕋᖅᓯᒪᓂᐊᖅᐳᑦ.  
 
ᑎᑎᖅᑲᑎᒍᑦ ᐊᐱᖅᑯᑎᑦ. ᑎᑎᖅᑲᑎᒍᑦ 
ᐊᐱᖅᑯᑎᕕᓂᕐᒧᑦ ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᑭᐅᔾᔪᑎᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ. 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. ᑭᐅᔾᔪᑎᑦ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ, 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-
ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ. 
 

ᑲᑎᒪᔾᔪᑎᒃᓴᖅ 14: ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 007 - 5(2): ᒪᓕᒐᒃᓴᖅ 

19, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 
ᐅᓂᒃᑳᕈᒪᔪᖓ ᐱᖁᔭᔅᓴᖅ 19, ᑖᓐᓇ 
ᐊᓯᔾᔩᒍᑕᐅᒐᓱᑦᑐᖅ ᐃᑲᒻᑖᒃᓯᒧᑦ ᐱᖁᔭᕐᒥᑦ.  
ᕿᒥᕐᕈᔭᐅᓯᒪᓕᕐᖓᑕ ᑲᑎᒪᔨᕋᓛᓄᑦ 
ᒪᓕᒐᓕᕆᓂᕐᒧᑦ ᐊᒻᒪᓗ ᑖᓐᓇ ᐱᖁᔭᔅᓴᖅ 
ᐃᓱᒪᓴᖅᓯᐅᕈᑎᒋᔭᐅᒍᓐᓇᖅᓯᔪᖅ ᑲᑎᒪᑐᐃᓐᓇᓂᕐᒥ.  
 
ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ ᒪᓕᒐᖅ 68 
ᐊᓪᓗᖅᑕᐅᒍᓐᓇᖁᓪᓗᒍ ᑖᓐᓇ ᐱᖁᔭᒃᓴᖅ 19 
ᑲᑎᒪᑐᐃᓐᓇᓂᕐᒧᑦ ᐃᓕᔭᐅᑦᑕᐅᑎᒋᒍᓐᓇᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔭᓕᕆᓂᕐᒧᑦ ᑲᑎᒪᔨᕋᓛᖑᐃᓐᓇᖅᑐᑦ 
ᐃᒃᓯᕙᐅᑕᖓᑦ ᐃᓕᔅᓯᓐᓄᓕᒫᖅ 
ᐊᖏᖅᑕᐅᓇᓱᐊᒐᓗᐊᕐᒪᑦ. ᑖᓐᓇ ᐱᖁᔭᒃᓴᖅ 
ᓈᓴᐅᑎᓕᒃ 19-ᒥᒃ ᒫᓐᓇᐅᑲᐅᑎᒋ 
ᑲᑎᒪᔨᑐᐃᓐᓇᕐᓄᑦ ᐱᓕᕆᐊᖑᔪᓐᓇᖅᓯᖁᓪᓗᒍ. 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1987 

ᐋᒃᑳᖅᑐᖃᖅᐸ? ᐋᒃᑳᖅᑐᖃᕐᒪ, ᐋᒃᑲᓕᐊᓯᑦ. ᐋᑳᒃᑐᒥᒃ 
ᑐᓴᓐᖏᓐᓇᒪ. 
 
>>ᐃᓪᓚᖅᑐᑦ 
 
ᐊᒻᒪᓗ ᓈᓴᐅᑎᓕᒃ 19 ᑐᓂᔭᐅᕗᖅ ᑖᒃᑯᓄᖓ 
ᑲᑎᒪᓂᑐᐃᓐᓇᕐᒧᑦ.  
 
ᓴᖅᑭᑕᐅᓂᖏᑦ ᑎᑎᖅᑲᑦ, ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᒧᓪᓗ, ᒥᔅ 
ᑕᐅᑐᓐᖏ. 
 
ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 119 - 5(2): Globe 

and Mail-ᑯᑦ ᑎᑎᕋᖅᓯᒪᔭᖓ ᑐᑦᑐᐃᑦ 
ᒥᒃᓵᓄᑦ (ᑕᐅᑐᓐᖏ) 

 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᖅᑭᑎᑦᑎᔪᒪᒐᒪ ᑎᑎᕋᖅᑕᐅᓚᐅᖅᑐᒥᑦ 
ᐱᕙᓪᓕᐊᔪᑎᒍᑦ ᑲᓇᑕᓕᒫᒧᑦ ᓴᖅᑭᑕᐅᓪᓗᓂ. 
ᑐᒃᑐᐃᑦ ᑲᓇᑕᒥ ᖃᓄᐃᒻᒪᖔᖏᑦᑖ, ᑖᓐᓇ 
ᐱᒻᒪᕆᐊᓘᒻᒪᑦ ᒪᓕᒐᓕᐅᖅᑎᓄᑦ, ᑕᒪᕐᒥᒃ 
ᒥᓂᔅᑕᓄᓪᓗᖃᐃ ᐅᖃᓕᒫᖅᑕᐅᖁᔭᕋ.  
 
ᐊᒃᑕᕐᓇᖅᑐᒦᓚᐅᖏᒃᑲᓗᐊᕐᒪᑕᒎᖅ ᑐᒃᑐᐃᑦ 
ᑕᐅᕙᓂ ᑭᕙᓪᓕᕐᒥ, 1 ᒥᓕᐊᖑᓪᓗᑎᒃ ᒫᓐᓇ 
225,000 –ᑐᐃᓐᓇᐅᓕᕐᒪᑕ ᐊᒻᒪ 
ᐊᒻᒧᒃᓯᕙᓪᓕᐊᖏᓐᓇᖅᓱᑎᒃ 
ᐊᑦᑕᕐᓇᖅᑐᒦᑉᐸᓪᓕᐊᔪᑦ.  
 
ᐅᖃᓕᒫᖅᑕᐅᑦᓯᐊᕐᓂᐊᖅᐳᖅ ᑖᓐᓇ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 
ᓴᖅᑭᑕᒃᓴᖃᖅᑐᖓ.  
 
ᓴᖅᑭᑕᐅᔪᖅ ᑎᑎᖅᑲᒃ 120 - 5(2): 2019-

2022 ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓂ 
ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎᒃ (ᐅᖃᖅᑎ) 

 
ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᑯᐊ 
ᓴᖅᑭᑦᑐᒪᔭᒃᑲ, ᐱᓕᕆᐊᖑᓂᐊᖅᑐᑦ 
ᐸᕐᓇᑦᑕᐅᓂᖏᑦ ᑕᕝᕙᖓᑦ ᑎᑎᕋᕐᕕᖓᓂᑦ 
ᒪᓕᒐᓕᐅᕐᕕᐅᑉ ᐃᓗᐊᓂᑦ ᓄᓇᕗᒥ 2019-2022. 
ᑕᒪᔅᓯᖕᓂᒃ ᑎᓕᐅᕆᕗᖓ ᑖᔅᓱᒥᖓ 

ᑕᑯᓇᑦᑎᐊᖁᓪᓗᓯ. ᖁᔭᓐᓇᒦᒃ.  
 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 
ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ  
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 17: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 16 - ᑮᓇᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2018-2019 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 17 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 1, 2019-2020 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
1, 2018-2019 - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐅᑎᑦᑕᖅᑐᑦ ᑮᓇᐅᔭᓄᑦ ᒪᓕᒐᖅ - 
ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑎᔅᓴᒪᓂᑦ ᐱᖃᖅᑐᖓ ᒫᓐᓇ.  
 
ᐅᖃᖅᑏ, ᖃᐅᔨᒃᑲᐃᕗᖓ ᑎᓴᒻᒥᐅᓕᖅᑲᑦ 
ᕖᕝᕗᐊᕆ 21, 2019 ᑖᓐᓇ ᒪᓕᒐᒃᓴᖅ 16,  
ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎ ᓈᓴᐅᑎᓕᒃ 3 
2018-2019 ᐊᒻᒪ ᒪᓕᒐᒃᓴᖅ 17, ᑮᓇᐅᔭᓂᑦ 
ᐃᓚᒋᐊᖅᓯᒍᒪᔾᔪᑎ 2019-2020 ᓈᓴᐅᑎᓕᒃ 1, 
ᐊᒻᒪ ᒪᓕᒐᒃᓴᖅ 18, ᑮᓇᐅᔭᓂᑦ ᐃᓚᒋᐊᖅᓯᒍᒪᔾᔪᑎ 
ᓈᓴᐅᑎᓕᒃ 1 2018-2019, ᐊᒻᒪ 
ᑭᖑᓪᓕᖅᐹᖑᓗᒍ ᒪᓕᒐᒃᓴᖅ 21, ᑮᓇᐅᔭᑦ 
ᐅᑎᖅᑕᕋᖏᑦ ᑲᐃᕙᓲᑦ ᐱᓪᓗᒋᑦ ᒪᓕᒐᖅ.  
 
ᐅᖃᖅᑎ: ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᑯᓪᓗᒋᑦ ᐱᖁᔭᒃᓴᑦ. 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1988 

ᒪᓕᒐᒃᓴᖅ 20 - ᐅᖃᐅᓯᒃᑯᑦ 
ᐃᓕᓐᓂᐊᕈᑎᒋᔭᐅᑲᐃᓐᓇᕐᓂᐊᖅᑐᒧᑦ 
ᒪᓕᒐᖅ - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᖁᕐᒦᒃ ᐅᖃᖅᑏ. 
ᐅᖃᖅᑏ ᑐᓴᖅᑎᑦᓯᕗᖓ ᑖᓐᓇ ᓯᑕᒻᒥᐅᓕᖅᐸᑦ 
ᕖᕝᕗᐊᕆ 21, ᑖᓐᓇ ᒪᓕᒐᒃᓴᖅ 20 
ᒪᓕᒐᐅᑲᐃᓐᓇᕋᔭᖅᑐᖅ ᐅᖃᐅᓯᓕᕆᓂᒃᑯᑦ 
ᐃᓕᓐᓂᐊᕈᑎᒋᔭᐅᖃᑦᑕᓂᐊᖅᑐᒥᒃ ᑖᓐᓇ 
ᐅᖃᓕᒫᖅᑕᐅᓯᒪᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᓂᕐᒧᑦ 
ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᒡᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑎᑦ, 
ᓯᕗᓪᓕᖅᐹᒥᒃ ᐱᖁᔭᒃᓴᑦ ᑮᓇᐅᔭᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 15, ᑮᓇᐅᔭᓄᑦ ᑐᔅᓯᕋᐅᑏᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ 2019-
2020 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ  
ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᑦ ᐃᓵᒡᓕᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ .  
 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ 
ᓂᒋᐊᓄᑦ, ᒪᓕᒐᒃᓴᖅ 15, ᑮᓇᐅᔭᓄᑦ ᑐᔅᓯᕋᐅᑏᑦ 
ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ, 2019- 
2020, ᐊᐃᑉᐹᓂ ᐅᖃᓕᒫᖅᑕᐅᓂᖃᖁᓪᓗᒍ.  
 
ᑖᓐᓇ ᒪᓕᒐᒃᓴᖅ ᒐᕙᒪᒃᑯᑦ ᓄᓇᕗᒻᒥᓂ 
ᑮᓇᐅᔭᐃᔭᕈᓐᓇᓕᖅᑎᑦᑎᔪᖅ ᐊᕐᕌᒍᑦ ᐃᓱᓕᕝᕕᓕᒻᒥ 
ᒫᑦᓯ 31, 2020. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᑖᔅᓱᒧᖓ ᐱᖁᔨᕗᖔᕈᒻᒧᑦ. ᐱᖁᔨᕗᖔᕈᒻᒧᑦ 
ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᐱᖁᔭᒃᓴᖅ 15 
ᑐᓂᔭᐅᕗᖅ ᑖᒃᑯᓄᖓ ᑲᑎᒪᓂᑐᐃᓐᓇᕐᒧᑦ.  
 
ᑐᓪᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᑐᐃᓐᓇᕐᓂᖅ ᐃᓱᒪᔅᓴᕐᓯᐅᕈᑎᖃᕐᓗᑎᑦ 
ᐱᖁᔭᒃᓴᓂᑦ ᐊᓯᖏᓐᓂᓪᓗ, ᐱᖁᔭᒃᓴᖅ 15 ᐊᒻᒪᓗ 
19. ᐃᒃᓯᕙᐅᑕᕆᔭᐅᓂᐊᕐᑐᖅ ᒥᔅᑕ ᕋᒻᐴᑦ.  
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ ᒫᓐᓇ 
20 ᒥᓂᒥᒃ ᓄᖅᑲᖓᑲᐃᓐᓇᓂᐊᕐᑐᒍᑦ.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:42ᒥ ᐊᒻᒪᓗ 
ᑲᑎᒪᑐᐃᓐᓇᕐᓂᕐᒧᑦ ᑲᔪᓯᓪᓗᑎᑦ 16:10ᒥ  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᑐᓐᖓᓱᒋᑦᓯ ᑲᑎᒪᔨᕋᓛᑦ ᑲᑎᒪᓂᐊᓕᕐᒪᑕ. 
ᑲᑎᒪᔨᑐᐃᓐᓇᑦ ᑲᑎᒪᑎᓪᓗᒋᑦ ᐱᓕᕆᐊᕆᓂᐊᖅᑐᖅ 
ᒪᓕᒐᒃᓴᖅ 19 ᐊᒻᒪ ᒪᓕᒐᒃᓴᖅ 15 ᑲᑎᒪᔨᕋᓛᓄᑦ. 
ᒥᔅᑕ ᒪᐃᓐ.  
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1989 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ): 
ᐱᓕᕆᐊᕆᔪᒪᔭᕗᑦ ᐱᖁᔭᒃᓴᖅ 19, ᐱᖁᔭᒃᓴᖅ 15 
ᑭᖑᓂᐊᒍᑦ 2019-2020 ᓇᓗᓇᐃᖅᔭᖅᓯᒪᔪᑦ 
ᑮᓇᐅᔭᐃᑦ. (ᑐᓵᔨᒃᑰᖏᑦᑐᖅ)  
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐱᓕᕆᐊᕆᔪᓐᓇᖅᓯᔭᕗᑦ ᐱᖁᔭᒃᓴᖅ 19?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᔭᕋ ᒥᓂᔅᑕ 
ᕼᐃᒃᔅ ᑕᐃᒃᑯᐊ ᐱᓕᕆᔨᑎᑦ ᑕᑲᓄᖓ ᐃᖏᖁᕕᒋᑦ? 
ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 
ᑕᐃᒪᐃᑦᑐᒪᔪᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 
ᐃᓚᒋᔭᐅᔪᑦ ᑕᕝᕗᖓ ᐃᖏᖃᑕᐅᖁᓪᓗᒋᑦ 
ᐱᔨᑦᑎᕋᖅᑎᖏᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᑐᓐᖓᓱᑦᑎᓚᐅᒃᑭᒃ ᐃᖏᓐᓂᐊᕐᒪᑕ 
ᑕᑲᓄᖓ.  
 
ᖁᔭᓐᓇᒦᒃ. ᒥᓂᔅᑕ ᑭᓇᒃᑰᒻᒪᖔᑕ ᑖᒃᑯᐊ 
ᐱᓕᕆᐊᑎᒃ ᐊᒻᒪ ᐅᖃᐅᓯᕆᖃᑕᐅᓗᒋᑦ ᑖᒃᑯᓄᖓ 
ᐅᖃᐅᓯᕆᔭᕐᓂ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ. ᑖᓐᓇ ᔨᐊᕝ ᓴᐅᓐ, 
ᐊᒻᒪ ᑐᖏᓕᕋ ᑮᓇᐅᔭᓕᕆᔨᒃᑯᓐᓄᑦ ᐊᒻᒪ ᑖᓐ 
ᑳᕈᓴᓐ, ᐃᑲᔪᖅᑎᖓ ᑐᖏᓕᕐᒪ.  
 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ. ᑖᓐᓇ 
ᒪᓕᒐᒃᓴᖅ 19, ᓄᓇᕗᒻᒥ ᓇᓂᑐᐃᓐᓇᖅ  
ᐅᑭᐅᖅᑕᖅᑐᒥ ᑖᓐᓇ ᐊᖏᖃᑎᖃᖃᑦᑕᖅᓯᒪᒻᒪᑕ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓂ ᑖᒃᓯᓕᕆᓂᕐᒧᑦ.  
 
ᑖᒃᑯᐊ ᖃᑯᑎᒃᑯᑦ ᐅᑭᐅᓂᒃ ᐅᓄᖅᑐᓄᑦ ᑲᓇᑕᐅᑉ 
ᒐᕙᒪᒃᑯᖏᑦ ᑎᒃᑯᐊᖅᓯᖃᑦᑕᖅᑐᑦ ᑲᓇᑕᐅᑉ 
ᐊᕕᑦᑐᖅᓯᒪᔪᖏᓐᓂ ᓄᓇᑦᓯᐊᒥᓗ ᓄᓇᕗᒻᒥᓗ 
ᑖᒃᑯᐊ ᐊᖑᒻᒪᑎᖁᑉᓗᒋᑦ. ᑖᒃᑯᐊ ᐃᓕᖓᔪᑦ 
ᓇᓕᒧᑦᑎᐊᖁᓪᓗᒋᑦ ᐊᖏᖃᑎᒌᒃᖢᑎᒃ ᑕᒪᑦᓱᒧᖓ 
ᓇᓕᒧᑦᑎᐊᖁᓪᓗᒋᑦ ᑲᓇᑕᒥ ᑮᓇᐅᔭᓕᕆᔨᒃᑯᑦ 
ᖃᐅᔨᓴᕐᑏᑦ ᑖᒃᓯᓕᕆᓂᖅ.  
 
ᔫᓂ 2018-ᒥ ᑲᓇᑕᐅᑉ ᒐᕙᒪᒃᑯᖏᑦ 
ᐋᖅᑭᓯᒋᐊᓚᐅᖅᑐᑦ ᑖᒃᓯᓕᕆᓂᕐᒧᑦ ᒪᓕᒐᕐᒥᒃ 
ᐊᒻᒪᓗ ᒪᓕᒐᒃᓴᖅ ᓯᕗᓂᑦᑎᓐᓃᑦᑐᖅ ᑐᒃᓯᕋᐅᑎ 
ᐋᖅᑭᒋᐊᖅᑕᐅᖁᓪᓗᒋᑦ ᑖᒃᓰᔭᐃᓂᕐᒧᑦ ᑖᒃᑯᐊ 
ᒪᓕᒐᐃᑦ ᐊᒻᒪᓗ ᓇᓕᒧᑦᑎᐊᖁᓪᓗᒋᑦ ᑲᓇᑕᐅᑉ 
ᒐᕙᒪᒃᑯᖏᑦ ᐊᓯᔾᔨᖅᑕᖏᑦ ᐅᑦᑑᑎᒋᓪᓗᒍ ᑖᓐᓇ 
ᐅᓪᓗᒥᒧᑦ ᐃᓚᒋᓂᐊᖅᑕᖓ ᒪᓕᒐᖅ ᐊᒻᒪ 
ᑭᖑᓪᓕᕐᒥ ᑭᖑᕙᕆᐊᕐᓗᒋᑦ ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓂ ᒪᓕᒐᖅ ᑖᒃᑯᐊ ᒪᕐᕉᓕᖓᒻᒪᑎᒃ 
ᒪᓕᒐᒃᓵᒃ ᒪᓕᑦᑎᒌᑦᑑᒃ. ᑐᓐᖓᕕᒋᓪᓗᒋᑦ ᑖᒃᑯᐊ 
ᐃᓗᐊᓂ ᖃᐅᔨᓴᖅᑕᐅᓂᐊᖅᑐᑦ 
ᐅᖃᖃᑎᒌᒍᑎᒋᓗᒋᑦ ᑲᓇᑕᒥ ᑮᓇᐅᔭᓕᕆᔨ 
ᖃᐅᔨᓴᕐᑏᑦ ᓂᕆᐅᒋᔭᐅᓂᐊᖅᑐᑦ 
ᐋᖅᑭᒋᐊᖅᑕᐅᔪᓄᑦ ᓄᓇᕗᒻᒥ. 
 
ᑖᒃᑯᐊ ᑐᒃᓯᕋᐅᑎᑦ ᐅᓄᖅᑑᕐᒪᑕ 
ᐋᖅᑭᒋᐊᕈᑕᐅᓂᐊᖅᑐᑦ ᐊᓯᔾᔨᓂᐊᖅᑐᓪᓗ ᑖᒃᑯᐊ 
ᐱᖁᔭᒐᒃᓴᓄᑦ ᐋᖅᑭᓱᖅᑕᐅᓂᐊᖅᑐᑦ 
ᑖᒃᓯᓕᕆᓂᕐᒧᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐱᐊᓂᒃᑐᑦ ᐅᖃᐅᓯᒃᑲ ᐊᒻᒪᓗ 
ᐊᐱᖅᓱᖅᑕᐅᔪᒪᑦᑎᖅᑯᖓ. ᖁᔭᓐᓇᒦᒃ.  

1990 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᒪᑐᐃᕐᔪᑎᖏᓐᓂ 
ᐅᖃᐅᓯᔅᓴᖃᖅᐹ? ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ  
ᐅᖃᐅᓯᕆᐊᕐᔪᒍᒪᔭᒃᑲ ᑲᑎᒪᔨᕋᓛᓂ 
ᒪᓕᒐᓕᕆᓂᕐᒧᑦ ᓇᐃᑦᑐᒥ ᐅᖃᐅᓯᕆᓂᐊᖅᑕᒃᑲ 
ᑖᒃᑯᐊ ᐃᓗᐃᑦᑐᒥ ᐱᒋᐊᕐᓗᑎᑦ. 
ᐃᓱᒪᔅᓴᖅᓯᐅᕈᑕᐅᓗᓂ ᒪᓕᒐᒃᓴᖅ 19, 
ᐋᖅᑭᒋᐊᖅᑕᐅᓗᓂ ᐃᓐᑲᒻ ᑖᒃᓯᒧᑦ ᑖᒃᓯᔭᐃᑦ 
ᒪᓕᒐᖅ. 
 
ᑕᒪᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᔪᑦ ᐱᔭᕆᑐᔪᓂᒃ 
ᐃᓕᖅᑯᓯᖃᕐᒪᑕ ᑖᓐᓇ ᒪᓕᒐᒃᓴᖅ ᐊᒻᒪᓗ ᒥᓂᔅᑕᒧᑦ 
ᓇᓗᓇᐃᔭᖅᑕᐅᓯᒪᑦᑎᐊᖅᑐᖅ 
ᐅᒃᑯᐃᕈᑎᒋᖅᑲᐅᔭᖏᓐᓂ. 
 
ᑖᒃᑯᐊ ᑲᑎᒪᔨᕋᓛ ᐊᑐᓕᖁᔨᔪᖅ ᐊᖏᖅᑕᐅᖁᓪᓗᒍ 
ᒪᓕᒐᒃᓴᖅ 19 ᑖᒃᑯᐊ ᑕᒪᐃᓐᓄᑦ ᐃᓚᒋᔭᐅᔪᓄᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᐱᖅᑯᑎᔅᓴᖃᖅᑐᖃᖅᐹ ᐅᒃᑯᐃᖅᓯᓂᕐᒧᑦ? 
ᑲᔪᓯᓂᐊᖅᑐᑦ ᑖᒃᑯᐊ ᐊᑐᓃᖅᑕᕐᓗᑎᒍ ᑕᕝᕙᓂ  
ᖃᑯᖅᑐᒥ 19-ᖓᓂ ᒪᒃᐱᒑᓂ.  
 
ᒪᓕᒐᒃᓴᖅ 19, ᒪᓕᒐᖅ ᐃᓐᑲᒻ ᑖᒃᓯᔅᓕᕆᓂᕐᒧᑦ 
ᒪᓕᒐᖅ. ᐊᕕᑦᑐᖅᓯᒪᓂᖓ 1. ᐊᖏᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 2. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 3. 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 4, 
ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 5. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 6. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 7. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 8. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 9. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕕᑦᑐᖅᓯᒪᓂᖓ 10. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᓕᒐᒃᓴᖅ 19 
ᐃᓗᐃᑦᑑᓗᒍ ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 19 
ᐃᓇᖏᖅᓯᓗᓂ ᐅᓪᓗᒥᒧᑦ ᐱᖓᔪᖓᓂ 
ᐅᖃᓕᒫᖅᑕᐅᖁᓪᓗᒍ ᑲᑎᒪᔾᔪᑎᔅᓴᓄᑦ 
ᐃᓕᔭᐅᓂᐊᖅᑐ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ, 
ᐅᒃᑯᐊᕈᑎᒃᓴᓂ ᐅᖃᐅᔅᓯᓴᖃᖅᐲᑦ?  

1991 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᓇᐃᑦᑐᑯᓗᒻᒥᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ 
ᐱᓕᕆᓪᓗᐊᖅᑲᐅᒐᔅᓯ ᑲᑎᒪᔨᕋᓛᑦ ᐊᒥᓱᐃᓪᓗ 
ᖃᐅᔨᓴᖅᑕᐅᒐᑦᑕ ᓲᖅ ᑐᐊᕕᐊᓗ ᑖᓐᓇ 
ᐱᐊᓂᖃᑦᑕᕐᒪᑦ ᐃᓱᒪᔪᒃᓴᐅᔪᑦ.  
 
ᑭᓯᐊᓂ ᐱᓕᕆᖃᑎᒋᓯᒪᔭᕗᑦ ᑖᒃᑯᐊ 
ᒪᓕᒐᓕᕆᓂᕐᒧᑦ ᐊᒻᒪ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑦ ᑖᒃᑯᐊ ᒪᓕᒐᒃᓴᒧᑦ ᑐᒃᓯᕋᐅᑎᑦ 
ᐱᓪᓗᒍ. ᖁᔭᓐᓇᒦᖅᑕᒃᑲ ᐃᓚᒋᔭᐅᔪᑦ 
ᐊᖏᖅᑕᐅᒻᒪᑦ ᑖᓐᓇ ᒪᓕᒐᒃᓴᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᐱᐊᓂᒃᑐᖅ ᖃᐅᔨᓴᕐᓂᕗᑦ ᒪᓕᒐᒃᓴᖅ 19-ᒥ. ᑖᓐᓇ 
ᐃᖅᓱᑦᑎ ᖃᐃᔪᓐᓇᖅᓯᔪᖅ. ᖁᔭᓐᓇᒦᒃ, 
ᐃᓱᒪᒋᓪᓗᒋᑦ ᐱᓕᕆᕕᓯ. ᑕᐃᑲᓃᒃᑲᓐᓂᑲᐃᓐᓇᕆᑦᓯ 
ᐱᓕᕆᒃᑲᓂᕐᓂᐊᕋᔅᓯ. ᑖᒃᑯᐊ ᐃᓯᖅᑎᑕᐅᕐᒥᒃᑭ. 
ᐃᖅᓱᖅᑏ, ᐃᒃᓯᕚᖃᑎᒋᓂᐊᖅᑕᖏᒃ ᒥᓂᔅᑕᐅᑉ.  
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᖁᔭᓐᓇᒦᒃ. ᑲᔪᓯᓂᐊᖅᑐᒍᑦ ᒪᓕᒐᒃᓴᖅ 15, 
ᐱᒋᐊᕈᑎᒋᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐱᓕᕆᕕᐊ. ᒥᓂᔅᑕ ᕼᐃᒃᔅ, ᑖᒃᑯᐊ 
ᐃᖅᑲᓇᐃᔭᖅᑎᓐᓂ ᖃᐃᖁᔨᕖᑦ? ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐊᖏᖅᐱᓰ ᑖᒃᑯᐊ ᐃᑲᔪᖅᑎᒋᓂᐊᖅᑕᖏᒃ 
ᓴᓂᐊᓅᖁᓗᒋᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑕᐃᒃᑯᐊ ᐃᑎᖅᑎᓚᐅᕐᒥᒃᑭᒃ ᐃᓂᒋᓂᐊᖅᑕᖏᓐᓄᑦ 
ᐃᖏᓪᓗᑎᒃ.  
 
ᖁᔭᓐᓇᒦᒃ. ᓇᓗᓇᐃᕐᓗᒍ ᒥᓂᔅᑕ ᑭᓇᒃᑰᒻᒪᖔᑎᒃ 
ᑖᒃᑯᐊ ᐱᓕᕆᔨᑎ ᐊᖓᔪᖅᑲᐅᑎᐅᓂᖅᓴᐃᑦ ᐊᒻᒪᓗ  
ᒪᑐᐃᖅᓯᔾᔪᑎᓐᓂᒃ ᐅᖃᐅᓯᖃᕐᓗᑎᑦ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅᐹᖅ 
ᐅᖃᓕᕐᓂᐊᖅᑕᕋ,. 
 
ᐃᒃᓯᕙᐅᑖᖅ, ᖁᕕᐊᓱᑦᑐᖓ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑮᓇᐅᔭᐃᑦ 
ᐊᑐᖅᑐᔅᓴᐃᑦ 2019-2020-ᒧᑦ. ᐅᓪᓗᒥ 
ᐊᐃᑉᐸᕆᔮᒃᑲ, ᑐᖏᓕᕆᑲᐃᓐᓇᖅᑕᕋ ᕆᓇᐃ 
ᐃᖑᐳᕆᒃᓴᓐ ᐊᒻᒪᓗ ᑮᓇᐅᔭᓕᕆᓂᕐᒧᑦ 
ᑐᑭᒧᐊᑦᑎᑦᑎᔨ, ᒍᕋᐃᒡ ᐹᑉᓯᑖᒃ. 
 
2019-2020-ᒥ ᑖᒃᑯᐊ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ 
$431 ᒥᓕᐊᓂᒃ ᑮᓇᐅᔭᖃᖅᑐᑦ. ᑖᒃᑯᐊ 
ᐅᓄᖅᓯᒋᐊᓚᐅᖅᑐᑦ $38.34 ᒥᓕᐊᓂᒃ ᐊᒻᒪᓗ 9.8 
ᐳᓴᓐ ᐊᕐᕌᒍᓚᐅᖅᑐᒥ ᐊᒻᒪᓗ 13 ᓄᑖᑦ 
ᐃᖅᑲᓇᐃᔮᑦ ᓴᖅᑭᕐᖢᒃᑎᑦ.  
 
ᐃᒃᓯᕙᐅᑖᖅ, ᐃᓚᒋᔭᐅᔪᑦ ᑖᒃᑯᐊ 
ᓇᓚᐅᑦᑕᖅᑕᐅᓯᒪᔪᑦ ᐱᓕᕆᐊᓄᑦ ᐸᕐᓇᐅᑎᑦ 
ᑲᔪᓯᓂᐊᖅᑐᒍᑦ ᐃᖏᕐᕋᑦᑎᐊᖁᓪᓗᒋᑦ ᐱᓕᕆᐊᕗᑦ 
ᐱᐅᔪᒥᒃ ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ  
ᐱᔨᑦᑎᕋᕈᑎᕗᑦ ᑲᒪᑦᑎᐊᖁᓪᓗᒋᑦ. ᑖᒃᑯᐊ ᓄᓇᕗᒻᒥ 
ᓯᕗᓪᓕᕐᒥ ᐱᒋᐊᕈᑎᒋᓂᐊᖅᑕᖏᑦ ᑖᒃᑯᐊ 
ᐅᐃᕆᓯᒪᔪᓄᑦ ᐊᒻᒪᓗ ᐊᔅᓱᕈᐊᓴᕿᔪᓄᑦ. ᑖᒃᑯᐊ 
ᓂᕆᑦᑎᐊᖃᑦᑕᓂᕐᒧᓪᓗ ᐊᖏᓪᓕᒋᐊᕐᓗᒋᑦ ᑕᒪᒃᑯᐊ 
ᐋᓐᓂᐊᕆᔭᐅᖃᑦᑕᖅᑐᓄᑦ ᑲᒪᑦᑎᐊᓂᕐᒥᒃ ᐊᒻᒪᓗ 
ᐃᓕᖓᑦᑎᐊᕐᓗᒋᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐃᓱᒪᓕᕆᔩᑦ ᑐᓂᓯᓂᐊᖅᑐᒍᑦ ᐱᓕᕆᐊᕆᓗᒋᑦ 
ᑕᒪᒃᑯᐊᓗ ᐳᕙᓪᓗᓐᓂᐅᖃᑦᑕᖅᑐᑦ 
ᐱᓕᕆᐊᕆᓗᑎᒍ.  

1992 

ᐊᔪᕈᑎᓕᕆᓂᕐᒥᒃ ᖁᐊᖅᓵᖅᓯᒪᓂᕐᒥᓪᓗ 
ᒪᒥᓴᐃᓂᖅ ᓄᓇᕗᒥ 
 
ᐃᒃᓯᕙᐅᑖᖅ, ᑲᑎᒪᔩᓪᓗ, ᐃᓚᒋᔭᐅᔪᑦ ᐅᓄᖅᑐᑦ  
ᓄᓇᓖᑦ ᖃᑕᓐᖑᑎᒌᑦ ᖃᐅᑕᒫᑦ 
ᐊᑦᑐᖅᑕᐅᖃᑦᑕᕐᓂᕐᒧᑦ ᐊᑲᐃᓪᓕᐅᕈᑎᓂᒃ ᐃᒪᓐᓇ 
ᐋᓐᓂᑎᖅᑕᐅᖃᑦᑕᓂᕐᒧᑦ ᐊᒃᓱᕈᐊᓵᕿᔪᑦ ᐊᒻᒪᓗ 
ᓄᓇᕗᒻᒥᐅᑦ ᑕᐃᒃᑯᐊ 
ᑲᒪᒋᔭᐅᑦᑎᐊᕆᐊᖃᕐᓂᖅᓴᐅᔪᑦ 
ᐊᐅᓪᓚᕆᐊᖃᖃᑦᑕᕐᒪᑕ ᓄᓇᕗᒻᒥ ᐊᔾᔨᒌᓐᖏᑦᑐᓄᑦ 
ᑕᐅᓇᓂ ᖃᓪᓗᓈᑦ ᐃᓂᖁᑎᒋᔭᖏᓐᓂ 
ᐋᓐᓂᐊᖅᑐᓄᑦ. ᑕᐃᒪ ᐱᓇᓱᐊᖅᑕᕗᑦ 
ᐱᓕᕆᐊᕆᓗᒋᑦ ᐊᐅᓚᑎᓪᓗᒋᑦ ᑕᒪᒃᑯᐊ ᓄᓇᕗᒻᒥ 
ᑐᒃᓯᕋᖅᑐᒍᑦ $4.61 ᒥᓕᐊᓂᑦ 2019-2020 
ᐊᕐᕌᒍᖓᓂ ᑖᒃᑯᐊ ᑕᐃᒪᓐᓇ ᐊᖏᓂᖃᖅᑐᓂᒃ. 
ᐃᑲᔪᖅᑐᕈᑎᒋᓗᒋᑦ ᐱᓕᕆᐊᑦ ᑖᒃᑯᐊ 
ᓇᓗᓇᐃᔭᖅᓯᒪᔪᑦ ᖃᐅᔨᓴᖅᑕᐅᔪᓐᓇᕐᓂᖏᓪᓗ 
ᑕᒪᒃᑯᐊ ᐊᒃᓱᕈᖃᑦᑕᖅᑐᓄᑦ ᐱᓕᕆᕕᔅᓴᐅᓂᐊᖅᑐᑦ 
ᐊᒻᒪᓗ ᒪᓕᒐᓕᐅᕐᕕᒻᒥ ᓅᕖᕝᕙ 8, 2018-ᒥ 
ᓴᖅᑭᑎᑕᐅᓚᐅᖅᑐᑦ.  
 
ᐃᒃᓯᕙᐅᑖᖅ, ᐃᓚᒋᔭᐅᔪᑦ ᑖᒃᑯᐊ ᑎᒍᒻᒥᖃᑕᐅᔪᑦ 
ᐃᓚᐅᓚᐅᕐᒪᑕ ᖃᐅᔨᓴᓚᐅᕐᒪᑕ ᐱᔪᓐᓇᕋᔭᖅᑐᓂᒃ 
ᐊᒻᒪᓗ ᓂᕆᐅᒃᑐᒍᑦ ᓄᓇᕗᒻᒥ ᑕᒪᒃᑯᓄᖓ 
ᐅᐃᕆᓯᒪᔪᓄᑦ ᐋᓐᓂᐊᕐᔪᐊᖃᑦᑕᖅᑐᓄᓪᓗ  
ᐃᓐᓂᐅᓈᖅᑐᒥ ᐊᒻᒪᓗ ᓴᖅᑭᑎᒃᑎᔩᑦ ᑕᐃᒃᑯᐊ 
ᐃᖅᑲᓇᐃᔭᖅᑐᑦ, ᑖᒃᑯᐊ ᐱᖓᓱᐃᑦ: 
 
• ᓄᓇᓕᖕᓂ ᐱᔨᑦᑎᕋᕈᑕᐅᓗᑎᒃ ᓄᓇᕗᒻᒥ 

 
• ᑕᐃᓐᓇ ᐃᑲᔪᖅᑕᐅᕕᐅᒐᔭᖅᑐᖅ ᐋᖅᑭᒡᓗᓂ 

 
• ᐃᓄᐃᑦ ᐃᖅᑲᓇᐃᔭᖅᑎᑕᐅᓗᑎᒃ.  

 
ᒫᓐᓇ ᑮᓇᐅᔭᕆᔭᑦ $3.61 ᒥᓂᓕᐊᓐ ᓄᓇᓕᖕᓂ 
ᑐᓐᖓᓂᐊᖅᑐᑦ ᐊᒻᒪᓗ ᓄᓇᓕᖕᓂ 
ᐊᖏᓪᓕᒋᐊᕐᓗᒋᑦ ᓄᓇᒨᖅᑎᑕᐅᖃᑦᑕᕐᓂᖏᓪᓗ 

ᐱᖓᓱᓂ ᓄᓇᕗᑦ ᐃᓗᐊᓂ, ᓄᓇᓕᕐᔪᐊᖑᔪᑦ 
ᐊᒻᒪᓗ ᓱᓕ ᑖᒃᑯᐊ 2019-20 $500,000  
ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᐃᑦ 
ᐱᓚᐅᖅᑕᕗᑦ. 
 
ᑖᒃᑯᐊ ᐱᓕᕆᕕᕗᑦ ᑐᒃᓯᕋᖅᑐᑦ $750,000 ᐅᑭᐅᖅ 
ᐊᑕᐅᓯᕐᒧᑦ ᑕᓪᓕᒪᓄᑦ ᐊᕐᕌᒍᓄ ᓴᖅᑭᑎᑦᑎᓗᑕ 
ᒪᑭᑎᑦᑎᓗᑕ ᒪᒥᓴᕐᕕᒃᓴᐅᓂᐊᖅᑐᒥᒃ ᑕᒫᓂ 
ᐊᒻᒪᓗᒃᑕᐅᖅ ᒪᓕᒡᓗᐃᑦ ᑖᒃᑯᐊ 
ᑳᓐᑐᕌᒃᒍᑕᐅᓂᐊᖅᑐᑦ ᐊᒻᒪ ᐱᕙᓪᓕᐊᔪᑦ 
ᐅᐃᕆᓯᒪᔪᓄᑦ ᐃᓂᒃᓴᐅᓂᐊᖅᑐᑦ ᓄᓇᕗᒻᒥ 
ᐱᑕᖃᖁᓪᓗᒍ.  
 
ᑕᐃᒪᐃᒃᑐᒥᒃ ᐊᐅᓪᓗᑎᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᐃᓱᒪᖃᑦᑎᐊᓂᕐᒧᓪᓗ 
ᐃᓱᒪᓕᕆᓂᕐᒧᑦ ᓄᓇᕗᒻᒥ. ᑖᒃᑯᐊ ᐱᓕᕆᐊᑦ 
ᓇᓗᓇᐃᔭᖅᓯᒪᔪᑦ ᐅᐃᕆᓯᒪᔪᑦ ᐊᒻᒪᓗ 
ᐊᒃᓱᕈᖅᑐᓄᑦ ᖃᐅᔨᓴᖅᑕᐅᔪᑦ ᑖᓐᓇ 
ᐃᓂᒃᓴᐅᓂᐊᖅᑐ ᐊᒻᒪ ᑖᒃᑯᐊ 
ᓯᕗᓪᓕᖅᐸᐅᑎᓐᓂᐊᑕᕗᑦ ᐅᓄᖅᑐᑲᓴᐃᑦ. ᑕᒪᓐᓇ 
ᐃᓅᓯᕗᑦ ᐊᓐᓂᕐᓇᖅᑐᑦ ᐱᓪᓗᒋᑦ. 
 
ᐋᓐᓂᐊᖅᑐᓕᕆᔾᔪᑎᓂᑦ 
ᐱᔨᑦᑎᕋᐅᑎᖃᖅᑎᑦᑎᓂᖅ 
 
ᑖᓐᓇ 2019-20 ᐋᓐᓂᐊᖅᑕᐃᓕᒪᓂᕐᒧᑦ ᑐᒃᓯᕋᖅᑐᑦ 
ᓄᓇᕗᒻᒥ ᐋᓐᓂᐊᕐᓂᕐᒧᑦ ᐱᒋᐊᕈᑏᑦ ᐅᑯᓂᖓ: 
 
ᐳᕙᓪᓗᓐᓂᖅᑕᖃᕈᓐᓃᖁᓪᓗᒍ ᓄᓇᕗᒻᒥ 
 
ᐳᕙᒡᓗᓐᓂᖅ ᓄᖑᑎᑕᐅᖁᓪᓗᒍ ᐊᒻᒪᓗ ᓄᓇᕗᒻᒥ 
ᑲᔪᓯᔪᑦ ᖁᑦᑎᓂᖅᐹᒥᒃ ᐳᕙᒡᓗᖃᑦᑕᖅᑐᓂ. 
ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑕᒪᓐᓇ 
ᖃᐅᔨᓴᑦᑎᐊᕋᓱᒃᑕᕗᑦ ᐊᒻᒪ ᒐᕙᒪᒃᑯᑦ 
ᐱᓕᕆᓪᓗᐊᖅᓯᒪᔪᑦ ᑲᒪᓪᓗᑎᒃ ᑕᒪᒃᑯᓂᖓ 
ᐅᔾᔨᖅᑐᑦᑎᐊᖁᓪᓗᒋᑦ ᓇᐅᑦᑎᖅᑐᕐᓗᑎᒃ ᑕᒪᑦᓱᒧᖓ 
ᐳᕙᒡᓗᓂᕐᒧᑦ ᑕᐃᒃᑯᐊ ᖃᐅᔨᓴᕐᓂᕐᒧᑦ 
ᖃᐅᔨᓴᖅᑕᐅᓚᐅᖅᑐᑦ ᑲᔪᓯᑦᑎᐊᓚᐅᖅᑐᑦ. ᑖᒃᑯᐊ 
ᑎᑭᕋᕐᔪᐊᕐᒥ ᐳᕙᒡᓗᒃᑐᑦ 90 ᐳᓴᓐ ᐃᓄᖏᑦ, 
ᐳᕙᒡᓗᒃᑐᓪᓗ ᐊᒻᒪ ᐳᕙᒡᓗᒃᓯᒪᔪᑐᖃᐃᑦ. 
ᐃᒃᓯᕙᐅᑖᖅ ᑲᑎᒪᔩᓪᓗ, ᑖᓐᓇ ᐊᑐᖃᑦᑕᖅᑕᕗᑦ 
ᑎᑭᕋᕐᔪᐊᕐᒥᒃ ᐃᓕᓚᐅᖅᑕᕗᑦ ᕿᑭᖅᑕᕐᔪᐊᒥᓗ 
ᐊᒻᒪᓗ 

1993 

ᐱᓕᕆᓂᐊᖅᑐᑦ ᐱᖓᔪᐊᓐᓂᒃ  
ᖃᐅᔨᓴᕐᓗᑎᒃ ᐳᕙᒡᓗᒃᑐᖃᕐᒪᖔᖅ ᑭᓐᖓᕐᓂ 
ᕖᕝᕗᐊᕆ 2019 ᑖᓐᓇ ᐊᖏᓂᖅᐹᖑᔪᑦ 
ᐱᓕᕆᐊᖑᓂᐊᖅᑐᖅ ᐅᓪᓗᒥᒧ.  
 
ᐊᒻᒪᓗ $683,000 ᐅᑭᐅᖑᓂᐊᖅᑐᒥᒃ 2019-2020, 
ᑮᓇᐅᔭᖃᖅᑎᓪᓗᒋᑦ 6, ᑖᒃᑯᐊ ᓄᓇᓖᑦ ᓄᓇᕗᒻᒥ 
ᐊᒻᒪᓗ ᐃᖅᑲᓇᐃᔭᕐᓗᑎᒃ ᓇᔭᓐᖑᐊᑦ 
ᐋᓐᓂᐊᖅᓯᐅᖅᑏᑦ ᓄᓇᕗᒻᒥ. ᑖᒃᑯᐊ ᓱᓕ 6-ᖑᔪᑦ 
ᐃᖅᑲᓇᐃᔭᖅᑎᓂ 2021-ᒥ ᐊᒻᒪ ᓱᓕ ᑖᒃᑯᐊ 
ᐋᓐᓂᐊᖅᑕᐃᓕᒪᔪᓕᕆᔩᑦ ᓄᓇᓕᖕᓂ 
ᖃᐅᔨᓴᖅᑎᐅᖃᑦᑕᖅᑐᑦ, ᑖᒃᑯᐊᓗ 
ᐳᕙᒡᓗᖃᑦᑕᖅᑐᓄᑦ ᓄᓇᓕᖕᓂ ᑕᒪᒃᑯᓂᖓ 
ᐱᓕᕆᓂᕐᒧᑦ. 
 
ᐃᒃᓯᕙᐅᑖᖅ, ᐃᓚᒋᔭᐅᔪᑦ ᑲᔪᓯᓂᐊᖅᑐᑦ 
ᐱᓕᕆᖃᑎᒋᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 
ᐃᓄᐃᑦ ᑲᓇᑕᒥ ᑕᑎᕇᒃᑯᑦ ᐱᔾᔪᑎᒃᓴᓂᒃ 
ᑐᓂᔭᐅᓗᑎᒃ ᐊᒻᒪᓗ ᑕᒪᓐᓇ ᓄᓇᕗᒻᒥ ᐳᕙᒡᓗᓐᓃᑦ 
ᑲᔪᓯᓂᐊᖅᑐᖅ ᐊᒻᒪ ᐱᓕᕆᐊᕆᓗᒃᑖᕐᓗᑎᒍᑦ 
ᒐᕙᒪᒃᑯ ᐃᓗᐊᓂ. 
 
ᐃᖃᓗᓐᓂ ᐋᓐᓂᐊᖅᑐᓕᕆᔾᔪᑎᖏᓐᓂ 
ᐱᕈᐃᒋᐊᖃᕐᓂᖅ 
 
ᒪᑯᐊ ᐃᖃᓗᖕᓂ ᐋᓐᓂᐊᖅᑐᓕᕆᔨᒃᑯᑦ 
ᐃᓚᒋᐊᖃᖅᓯᒪᓂᕆᔭᖓ.  
 
ᐃᒃᓯᕙᐅᑖᖅ ᑲᑎᒪᔩᓪᓗ, ᑐᒃᓯᕋᖅᑐᒍᑦ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐱᔨᑦᑎᕋᕈᑏᑦ 
ᐃᖃᓗᖕᓂ. ᐊᒻᒪᓗ ᑲᔪᓯᓯᒪᔪᒍᑦ ᑕᒪᒃᑯᐊ 
ᐅᓄᖅᓯᕙᒡᓕᐊᒻᒪᑕ. 
 
ᑖᒃᑯᐊ ᐅᐸᓗᖓᐃᔭᐅᑏᑦ ᑕᓪᓕᒪᓄᑦ ᐱᓕᕆᐊᑦ 
ᐊᓐᓂᐊᖅᑕᐃᓕᒪᔪᓕᕆᔨᒃᑯᓐᓂ. ᐅᑭᐅᓄᑦ ᐱᖓᓱᓄᑦ 
ᐃᖃᓗᖕᓂ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐃᓕᖓᓂᐊᖅᑐᑦ, ᐅᐸᓗᒃᑐᓄᑦ ᑐᐊᕕᕐᓇᖅᑐᓄᑦ 
ᑭᒃᑯᓕᒫᓂᑦ ᖃᐅᔨᓴᕐᓂᖅ, ᐊᔾᔨᓕᐅᕆᖃᑦᑕᕐᓂᖅ, 
ᐊᒻᒪᓗ 

ᐊᕙᑎᑦᑎᓐᓂᒃ ᐱᔨᑦᑎᕋᐅᑏᑦ.  
 
ᑐᒃᓯᕋᖅᑐᒍᑦ $570,000 ᐅᖓᑖᓄᑦ ᑐᒃᓯᕋᖅᑐᒍᑦ 
ᐅᑭᐅᓄᑦ ᒪᕐᕉᓂᒃ ᐃᖅᑲᓇᐃᔭᕐᓂᐊᖅᑐᑦ ᐃᖃᓗᖕᓂ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ, ᓇᔭᓐᖑᐊᑦ  
ᖁᑦᑎᖕᓂᖅᓴᑦ ᐊᒻᒪᓗ ᐱᖃᑖ. ᐊᒻᒪᓗ 
ᐃᖅᑲᓇᐃᔭᖅᑐᑦ ᑐᒃᓯᕋᒃᑲᓐᓂᕐᓂᐊᖅᑐᒍᑦ 
ᐅᑭᐅᖑᒃᑲᓐᓂᕐᓂᐊᖅᑐᓂᒃ ᒪᕐᕉᓐᓄᑦ ᓯᕗᓂᒥ. 
 
ᐃᖅᑲᓇᐃᔭᖅᑎᒃᑲᓐᓂᕐᓂᑦ ᖁᓕᓂᑦ 
ᐃᓚᒋᐊᖃᕐᓂᐊᖅᑐᒍᑦ ᐅᑭᐅᓄᑦ ᐱᖓᓱᓄᑦ 
ᐃᓕᖓᓗᑎᒃ. ᐋᖅᑭᒃᑎᐊᕆᐊᕐᓗᒋᑦ ᐊᒥᓱᓗᐊᑦ 
ᐱᓕᕆᐊᖑᖃᑦᑕᖅᑎᓪᓗᒋᑦ 
ᐱᔭᕇᒃᑯᒍᑎᒃᓴᐅᓂᐊᖅᑐᑦ. ᐃᖅᑲᓇᐃᔭᖅᑐᓂᒃ 
ᐱᓯᒪᒃᑲᓐᓂᕋᓱᖃᑦᑕᕐᓂᖅ ᑕᒪᒃᑯᓂᐊ 
ᖃᐅᔨᓴᕈᑕᐅᖃᑦᑕᖅᑐᓂᒃ ᐋᖅᑭᑦᑎᐊᕐᓗᒋᑦ 
ᓈᒻᒪᑦᑎᐊᖅᑐᓂᒃ ᓄᓇᕗᒻᒥ ᐃᖏᕐᕋᑦᑎᐊᖁᓪᓗᒍ 
ᐋᓐᓂᐊᖅᑕᐃᒪᓕᔪᓕᕆᓃᑦ.  
 
ᐃᓱᒪᓕᕆᓂᖅ − ᐃᒡᓗᖃᖅᑎᑕᐅᑲᐃᓐᓇᕐᓂᖅ 
 
ᐃᒃᓯᕙᐅᑖᖅ ᑲᑎᒪᔩᓪᓗ, ᑖᓐᓇ 
ᐃᑲᔪᖅᑕᐅᕕᐅᓂᐊᖅᑐᖅ ᑖᒃᑯᐊ ᐃᓱᒪᓕᕆᓂᕐᒧᑦ. 
 
ᐅᑭᐅᓄᑦ ᐱᓕᕆᐊᕆᔭᐅᓯᒪᔪᓂ ᐱᓕᕆᕕᒃ ᑲᔪᓯᔪᑦ 
ᕿᓂᖅᑐᑦ ᑭᐅᔾᔪᑎᒃᓴᓄᑦ ᐊᑐᕈᓐᓇᖅᑎᐊᖅᑐᓂᒃ 
ᐊᓱᒪᓪᓗᑕ ᐊᒻᒪᓗ ᐃᓱᒪᓕᕆᓂᕐᒧᑦ 
ᐊᑐᖅᑕᐅᓂᐊᖅᑐᑦ ᐊᒻᒪ $532,000-ᓂᒃ 
ᑐᒃᓯᕋᖅᑐᒍᑦ ᐅᑭᐅᖑᓂᐊᖅᑐ 2019-2020-ᒥ. 
ᐃᑲᔫᑕᐅᓂᐊᖅᑐᑦ ᓄᓇᓕᖕᓂ ᐃᓱᒪᓕᕆᓂᕐᒧᑦ 
ᐃᒡᓗᔪᐊᒧᒡᓗ ᑖᒃᑯᐊ ᐃᖃᓗᑦᑑᑦᑎᐊᒥ ᐃᖃᓗᓐᓂᓗ. 
 
ᐃᒃᓯᕙᐅᑖᖅ ᑲᑎᒪᔩᓪᓗ, ᑐᒃᓯᕌᕆᔭᕗᑦ ᓄᓇᓂᓐᓂ 
ᐃᒡᓗᖃᑲᐃᓐᓇᖅᑎᑦᑎᓂᖅ ᐅᑭᐅᓄᑦ ᐱᖓᓱᓄᑦ 
ᐆᒃᑐᖅᑕᐅᓂᐊᖅᑐᖅ ᓯᑕᒪᓂᒃ ᐃᒡᓕᖃᕐᓗᓂ ᐊᒻᒪᓗ 
ᐊᑐᖅᑕᐅᓂᐊᖅᑐᖅ ᓇᓗᓇᐃᖅᓯᒪᑦᑎᐊᖅᑐᓄ. 

1994 

ᐃᑎᕐᓂᐊᖅᐹ ᐋᓐᓂᐊᖅᑐ ᑲᒪᒋᔭᐅᓗᓂ 
ᐅᕝᕙᓘᓐᓃᑦ ᐊᒻᒪᓗ ᐃᖏᕐᕋᑐᐃᓐᓇᖅᑐᑦ, 
ᐅᑎᖅᑕᖃᑦᑕᕐᓗᑎᒃ ᓴᖅᑭᑎᑦᑎᓗᑕᓗ 
ᐱᔭᕆᐊᖃᖅᑐᓂᒃ ᐊᒻᒪ ᐃᓕᓐᓂᐊᖅᑎᑦᑎᓗᑕ 
ᑕᒪᒃᑯᓂᖓ ᑲᒪᓂᐊᖅᑐᓄᑦ.  
 
ᑖᓐᓇ ᐊᐅᓚᔾᔭᒋᐊᖅᑕᐅᔪᖅ ᓄᓇᓖᑦ  
ᐃᓚᓕᐅᑎᔭᐅᓂᐊᖅᑐᑦ ᒪᑯᐊᓗ 
ᐋᓐᓂᐊᕐᕕᓕᐊᖃᑦᑕᖅᑐᑦ ᐊᐅᓪᓚᖅᑎᑦᑎᖃᑦᑕᕋᑦᑕ 
ᓄᓇᕗᑦ ᓯᓚᑖᓄᑦ ᐊᒻᒪᓗ 
ᐊᕕᒃᑎᑦᑕᐃᓕᒪᖃᑦᑕᕐᓗᑕᓗ ᐃᓚᒌᓐᓂ 
ᖃᑕᕐᖑᑎᒌᓐᓃᒃ ᐊᒻᒪᓗ ᐊᑐᕐᓂᐊᖅᑕᕗᑦ 
ᓴᓇᕐᕈᑎᒃᓴᒐᓚᐃᑦ ᐃᓚᖏᑦᑎᐊᕐᓗᑎᒃ.  
 
ᐃᕐᓂᓱᒃᓰᓂᖅ ᑕᕐᕋᖅᑐᐃᓂᕐᓗ ᕿᑎᕐᒥᐅᓂ 
 
ᐊᒻᒪᑦᑕᐅᖅ ᑖᒃᑯᐊ ᐃᕐᓂᓱᒃᓰᓂᕐᒧᑦ ᕿᑎᕐᒥᐅᓂᒃ. 
 
ᑐᒃᓯᕋᖅᑐᒍᑦ $129,000-ᓂᒃ ᓄᓇᓕᖕᓂ 
ᐱᕝᕕᐊᔪᓐᓇᕐᓂᐊᖅᑐᖅ ᒪᑯᓂᖓ 
ᖃᐅᔨᓴᕈᑕᐅᖃᑦᑕᖅᑐᑦ ᐃᓗᐊᓂ ᐃᓄᒃ, 
ᐊᑐᖅᑕᐅᓗᑎᒡᓗ ᒪᑯᐊ ᐃᕐᓂᓱᒃᓰᔩᑦ ᓄᓇᓕᖕᓂ 
ᐃᖏᕐᕋᖃᑦᑕᕐᓗᑎᒃ ᐅᑭᐅᒃ ᐃᓗᐊᓂ ᓯᑕᒪᐃᕐᓗᑎᒃ  
ᐊᒻᒪᓗ ᑕᒪᒃᑯᐊ ᓇᔾᔨᔪᑦ ᐊᒻᒪᓗ ᐋᓐᓂᐊᖅᓯᐅᑏᑦ 
ᖃᐅᔨᓴᖃᑦᑕᕐᓗᑎᒃ ᐊᑦᑕᓇᕐᒪᖔᑖ ᓯᖓᐃᔪᑦ 
ᓇᔾᔨᔪᑦ ᐊᒻᒪᓗ ᑖᒃᑯᐊᓗ ᐃᓕᓐᓂᕈᑏᑦ 
ᑐᐊᕕᕐᓇᖅᑐᓕᕆᓂᕐᒧᓪᓗ ᐊᒃᑐᐊᔪᑦ ᓄᓇᓕᓐᓂ 
ᐃᓕᖓᔪᖃ ᐊᓐᓂᐊᖅᓯᐅᑎᖕᓂᑦ.  
 
ᕿᑎᕐᒥᐅᓂᒃ ᐃᖃᓗᒃᑑᑦᑎᐊᒧᑦ ᐊᐅᓪᓚᖃᑦᑕᕐᒪᑕ 
ᐊᒻᒪᓗ ᔭᓗᓇᐃᒧᑦ ᖃᐅᔨᓴᖅᑕᐅᒋᐊᖅᑐᖅᖢᑎᒃ 
ᓯᖓᐃᓕᓵᖅᑐᑦ, ᐊᒻᒪᓗ ᑕᐃᒃᑯᐊ ᑲᒪᔩᑦ 
ᐊᔾᔨᓕᐅᕆᔩᑦ ᖃᐅᔨᓴᖅᑏᑦ ᓄᓇᓕᖕᓄᑦ 
ᐃᓯᕈᓐᓇᖃᑦᑕᕐᓗᑎᒃ 

ᐊᒻᒪᓗ ᑕᒪᓐᓇ ᐱᕕᒃᓯᒃᓴᖅ ᐊᑭᖓ ᐊᒃᑐᐊᔪᑦ 
ᐃᖏᕐᕋᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ ᑕᐃᒃᑯᓄᖓ 
ᐱᔾᔪᔾᔭᐅᔪᓄᑦ. 
 
ᐋᓐᓂᐊᓇᕐᔪᐊᖅᑐᓕᕆᔩᑦ − ᓂᕿᓕᕆᔨᖃᕐᓂᖅ 
 
ᐃᒃᓯᕙᐅᑖᖅ ᑲᑎᒪᔩᓪᓗ, ᕿᓂᖅᑐᒍᑦ $390,000-ᓂ 
ᕿᓂᖅᑐᒍᑦ. ᒪᕐᕉᓐᓂᒃ ᑕᐃᑲᓂ ᑲᒪᕕᐅᓂᐊᖅᑑᖕᓂᒃ 
ᐊᒻᒪᓗ ᒪᑯᓄᖓ ᐋᓐᓂᐊᖏᓐᓇᖅᑐᓄᑦ ᑲᒪᕝᕕᒃᓴᓂᑦ 
ᐊᒻᒪ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓇᖐᓗᑎᒃ 
ᓄᓇᕗᒻᒥ ᑮᓇᐅᔭᖏᓐᓂᑦ ᑖᒃᑯᐊ ᑮᓇᐅᔭᐃᑦ 
ᐴᖅᑕᐅᓯᒪᖃᑦᑕᖅᑐᑦ ᐊᒻᒪᓗ ᐅᑭᐅᖅ 2018-ᖏᑦ 
ᐊᑭᖏᑦ ᑕᑯᒃᓴᐅᓗᑎ. ᑖᓐᓇ ᐃᖅᑲᓇᐃᔮᖅ ᐃᓂ  
ᐊᑐᓂ ᑭᕙᓪᓕᕐᒥ, ᕿᑎᕐᒥᐅᓂ ᐃᓕᔭᐅᓂᐊᕐᒥᔪᑦ 
ᐃᖅᑲᓇᐃᔭᖅᑎᑦ. 
 
ᒫᓐᓇ ᒪᕐᕉᒃ ᓄᓈᒃ ᑭᕙᓪᓕᕐᒥ, ᕿᑭᖅᑕᓂ 
ᐋᓐᓂᐊᕐᕖᒃ ᐊᒻᒪ ᕿᑭᖅᑖᓗᖕᒥ ᓇᒻᒪᖏᒻᒪ 
ᑲᓇᑕᒥᐅᑎᑐᑦ ᐊᔾᔨᒋᔭᐅᔭᕆᐊᖃᕋᑦᑕ ᒪᑯᓄᖓ 
ᐱᔾᔪᑎᒃᓴᓂ ᐃᑲᔫᑎᒃᓴᓂ ᒪᑯᓄᖓ ᐋᓐᓂᐊᕐᕕᖕᒥ 
ᐃᑲᔪᖅᑕᐅᖏᓐᓇᕆᐊᓕᖕᓄ ᐃᒃᓯᕙᐅᑖᖅ, 
ᐃᓚᒋᔭᐅᔪᖅ ᓂᕆᑦᑎᐊᖃᑦᑕᕐᓂᕐᒧᑦ ᖃᓄᖅ 
ᑖᒃᑯᐊᓗ ᐃᓚᒋᔭᐅᔪᑦ ᐱᒪᑐᑦᑎᐊᕐᓗᓂ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐊᔾᔨᒌᓕᕐᓗᒋᑦ ᑲᓇᑕᒥ.  
 
ᐃᒃᓯᕙᐅᑖᖅ ᑲᑎᒪᔩᓪᓗ, 
ᓂᕿᑦᑎᐊᕙᓕᕆᔨᑕᖃᕐᓗᓂ ᐃᓕᓴᐃᔨᒃᓴᒥ ᐊᒻᒪᓗ 
ᑐᖏᓕᐊᓂ ᐊᔪᕈᑕᐅᖃᑦᑕᖅᑐᓄᓪᓗ ᑖᒃᑯᓄᓂ 
ᐱᓕᕆᓗᑎᒃ. 
 
ᓱᕈᓯᓕᕆᔨᖃᕐᓂᕐᒥᒃ ᐱᕚᓪᓕᕆᐊᖅᑎᑦᑎᓂᖅ − 
ᐸᕐᓇᐃᓂᖅ 
 
ᐊᓯᖓᑦᑕᐅᖅ ᐃᑲᔪᖅᑕᐅᔾᔪᑎᒋᔪᒪᔭᕗᑦ ᑕᒪᒃᑯᐊ 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1995 

ᓄᑕᕋᓕᕆᓃᑦ ᓱᕈᓯᓕᓃᑦ ᐸᕐᓇᐅᓂᕐᒥᒃ. 
 
ᓄᓇᕗᑦ ᐱᕈᖅᐸᓪᓕᐊᔪᒻᒪᕆᐊᓘᖕᒪᑦ 
ᐃᓄᒋᐊᒃᓯᕙᓪᓕᐊᓪᓗᓂ ᐊᒻᒪ ᖁᑦᑎᓐᓂᖅᐹᖑᓪᓗᓂ 
ᑲᓇᑕᓕᒫᒥ ᓄᑕᖅᑲᐃᑦ ᓄᓇᕗᒻᒥ ᐊᒥᓱᑦ 
ᐅᓄᖅᑎᓪᓗᒋᑦ, ᑖᒃᑯᐊ ᐃᓗᐊᖅᓴᐃᔩᑦ ᓘᒃᑖᑦ 
ᒪᓖᓐᓇᖃᑦᑕᕈᓐᓇᖃᑦᑕᖏᒻᒪᑕ ᑕᒪᒃᑯᓂᖓ 
ᐊᖑᒻᒪᑎᔪᓐᓇᖏᒻᒪᑕ ᑲᓇᑕ ᓲᕐᓗ ᑕᐅᑐᒃᖢᒍ 
ᐱᓕᕆᔩᑦ ᐊᒻᒪ ᐊᓯᖏᓐᓄᓪᓗ ᖃᓪᓗᓈᓄᑦ ᐃᓚᖏᑦ 
ᐊᐅᓪᓚᖅᑎᑕᐅᖃᑦᑕᕐᒪᑕ ᕿᒥᕐᕈᔪᒍᑦ 
ᓇᐅᑦᑎᖅᑐᕈᑎᒃᓴᓂᑦ ᐃᖅᑲᓇᐃᔮᒃᓴᐅᒐᔭᖅᑐᓂᒃ 
ᐱᔨᑦᑎᕋᕈᑕᐅᓂᐊᖅᑐᓂᒃ ᓄᓇᕗᒻᒥᓗ. 
 
ᐋᓐᓂᐊᖅᑕᐃᓕᒪᔪᓕᕆᔩᑦ $200,000-ᓂᒃ 
ᑐᒃᓯᕋᖅᑐᑕ ᐊᒻᒪᓗ ᓱᕈᓯᓕᕆᔨᒥᓗ ᓘᒃᑖᒥ ᑕᕝᕙᓂ 
ᐋᓐᓂᐊᕐᕕᖕᒥ ᐃᖅᑲᓇᐃᔭᕈᓐᓇᕐᓗᓂ ᐸᕐᓇᐅᑏᑦ. 
ᒫᓐᓇ ᐃᖏᕐᕋᔪᑦ ᑖᒃᑯᐊ ᐊᖏᖅᑕᐅᒃᐸᑕ ᑮᓇᐅᔭᐃᑦ  
ᐊᒻᒪᓗ ᐱᔭᕆᖃᖅᑕᕗᑦ ᓄᑕᕋᓕᕕᒻᒥᒃ ᕿᑭᖅᑕᓂ 
ᐋᓐᓂᐊᕐᕕᖕᒥ. 
 
ᒥᐊᓂᕆᔩᑦ ᐋᓐᓂᐊᕕᓐᓂ ᐆᑦᑐᕋᐅᑎᒃ 
 
ᐃᒃᓯᕙᐅᑖᖅ ᑲᑎᒪᔩᓪᓗ, ᐃᓚᒋᔭᐅᔪᓪᓗ ᑖᒃᑯᐊ  
ᐊᐅᓚᑦᑎᔨᐅᔪᑦ ᑖᓐᓇ ᐆᒃᑐᖅᑕᐅᔪᖅ ᐋᓐᓂᐊᕕᓐᓂ. 
 
ᐋᓐᓂᐊᖅᑐᓕᕆᓂᕐᒧᑦ ᐱᔭᒃᓴᖃᕐᒪᑕ ᒥᐊᓂᖅᓯᓂᕐᒥ 
ᐃᖅᑲᓇᐃᔭᖅᑎᓂᒃ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ 
ᐱᔾᔨᑦᑎᕋᖅᑏᑦ. ᓄᓇᓕᖕᓂ ᐋᓐᓂᐊᕐᕕᐅᔪᓂᓪᓗ 
ᐅᓄᖅᓯᕙᓪᓕᐊᑎᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᖁᑦᑎᒃᑐᖕᒪᕆᐅᖃᑦᑕᕐᒪᑕ ᐊᒻᒪᓗ 
ᐱᔨᑦᑎᑦᑎᐊᕐᓂᖅ ᐊᔪᕐᓇᖅᓯᖃᑦᑕᕐᒪᑕ ᐊᒻᒪᓗ 
ᐊᒥᓱᓂᒃ ᑕᑯᖃᑦᑕᕆᐊᖃᖅᖢᑎᒃ, ᑖᓐᓇ 
ᐱᑕᖃᕆᐊᖃᖅᑐᖅ ᒥᐊᓂᖅᓯᔨᒃᓴᒥᒃ 
ᐊᐅᓚᑦᑎᔨᖏᓐᓂ 

ᓄᓇᓕᖕᓂ ᐋᓐᓂᐊᕐᕕᐅᔪᓂ ᑖᓐᓇ 
ᐱᔭᕆᐊᑭᓐᓂᖅᓴᐅᓕᕋᔭᖅᑐᑦ ᑕᐃᒃᑯᓄᖓ 
ᐊᐅᓚᑦᑎᔪᓄᑦ. 
 
ᑖᒃᑯᐊ ᐱᔨᑦᑎᕋᕈᑏᑦ ᐊᒻᒪᓗ ᐋᓐᓂᐊᕐᕕᓕᕆᔨᒃᑯᑦ 
$166,000-ᓂᑦ ᕿᓂᖅᑐᒍᑦ 2019-20-ᒧᑦ, 
ᐅᓄᖅᓯᒋᐊᕐᓗᒋᑦ $210,000-ᒧᑦ 2020-2021-ᒧᑦ 
ᐆᒃᑐᕈᑕᐅᓂᐊᖅᑐᓄᑦ ᐱᓕᕆᐊᓄᑦ ᓱᓕ ᖄᖓᒍᑦ 
ᒥᐊᓂᖅᓯᔨᐅᓂᐊᖅᑐᓄᑦ ᐊᖓᔪᖅᑲᐅᑎᓄᑦ, 
ᐱᔨᑦᑎᕋᕈᑎᓂ ᐊᒻᒪᓗ ᑖᓐᓇ ᐃᖅᑲᓇᐃᔮᖅ 
ᖃᒪᓂᑦᑐᐊᒧᑦ ᐋᓐᓂᐊᕐᕕᒻᒨᖅᑐᖃᕐᓗᓂ ᐊᒻᒪ 
ᑭᕙᓪᓕᕐᒥ ᐋᓐᓂᐊᕐᕕᖓᓄᑦ ᑲᖏᖅᖠᓂᕐᒥ 
ᐃᓕᓯᓗᑕ. 
 
ᐱᓕᕆᕕᒃ ᖃᐅᔨᓴᕐᓂᐊᖅᑐᑦ ᑕᑯᓇᖃᑦᑕᕐᓗᑎᒃ 
ᒥᐊᓂᖅᓯᔨᐅᓂᐊᖅᑐᑦ ᐊᐅᓚᑦᑎᔨᐅᔪᓂ, ᑖᒃᑯᐊ 
ᐱᖓᓱᐃᑦ ᓄᓇᓖᑦ ᓯᕗᓕᒥ 
ᐊᑐᓕᖅᑎᑕᐅᔪᓐᓇᕋᔭᕐᒪᖔᑕ ᓄᓇᓕᓕᒫᓂ 
ᓄᓇᕗᒥ. ᑕᐃᒫᒃ ᖃᐅᔨᓴᓚᐅᖅᑎᓪᓗᒋᑦ ᑖᒃᑯᐊ 
ᒥᒃᖠᒋᐊᕈᑕᐅᓂᐊᖅᑐᑦ ᐊᐅᓪᓚᖅᑎᑦᑎᖃᑦᑕᕐᓂᖅ 
ᓇᔭᓐᖑᐊᓂᒃ ᓇᒧᑐᐃᓐᓇᖅ ᐊᒻᒪᓗ 
ᐊᐅᓪᓚᐅᔾᔨᓂᖅᓴᐅᓗᑎᒃ ᐱᓕᕆᐊᖏᓐᓂᒃ 
ᐋᓐᓂᐊᕐᕕᓐᓂ ᓄᓇᓕᓐᓂ ᐊᒻᒪᓗ  
ᐅᖓᑕᐅᔾᔨᖃᑦᑕᖅᑎᓪᓗᒋᑦ ᐃᑲᕐᕋᓂᒃ ᐊᒻᒪᓗ 
ᐱᒪᑐᑎᐊᕐᓂᕐᒥᒃ ᓈᒻᒪᒃᑎᐊᖅᑐᓂᓪᓗ 
ᑲᒪᒋᔭᐅᖃᑦᑕᖁᓪᓗᒋᑦ ᐃᓄᐃᑦ ᐊᒻᒪᓗ 
ᐊᑐᖅᑕᐅᖃᑦᑕᖅᑐᑦ ᑕᒪᒃᑯᓄᖓ ᐃᓄᖕᓄᑦ. 
 
ᐊᐅᓚᑕᒃᓴᐅᖏᑦᑐᓄᑦ ᐊᑭᓄᑦ ᑮᓇᐅᔭᖅᑐᕈᑎᓂ 
ᓴᓂᕐᕙᖅᑕᐅᔪᐃᑦ 
 
ᐃᒃᓯᕙᐅᑖᖅ ᑲᑎᒪᔩᓪᓗ, ᐊᑕᐅᓯᐅᓐᖏᑦᑐᓂᒃ 
ᐱᓕᕆᐊᖑᓯᑎᐊᖅᓯᒪᔪᓂᒃ ᐊᑭᓕᒃᓴᓕᒃ ᐊᒻᒪᓗ 
ᑕᐃᒪᓐᓇ ᐊᑭᓕᒃᓴᖃᕐᕕᐅᕗᑦ ᑮᓇᐅᔭᓪᓗ 
ᐃᓚᒋᐊᕈᑎᖏᓐᓂᒃ ᑐᒃᓯᕋᐃᓐᓇᐅᔭᖅᖢᑕ 
ᐊᕐᕌᒍᑕᒫᑦ. ᐊᒻᒪᓗ ᐱᓕᕆᐊᓐᖑᖅᑎᑕᐅᓯᒪᔪᑦ 
ᐊᓯᖏᓐᓂᒃ ᓇᑲᑎᕆᖃᑦᑕᕆᐊᖃᖅᑐᒍᑦ ᑕᐃᒃᑯᐊ 
ᐊᑭᓕᒃᓴᖃᖅᑐᑦ 

1996 

ᑮᓇᐅᔭᓕᖅᑕᐅᑲᓐᓂᕈᓐᓇᕐᓂᐊᕐᒪᑕ. ᐃᒃᓯᕙᐅᑖᖅ 
ᑲᑎᒪᔩᓪᓗ, ᑕᒪᓐᓇ ᐅᖃᐅᓯᕆᓪᓗᑎᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ $32.893 ᒥᓕᐊᓂᒃ 
ᑐᒃᓯᕋᒃᑲᓐᓂᖅᑐᑦ ᐅᑯᓄᖓ 
ᐊᐅᓚᑕᐅᔪᓐᓇᖏᑦᑐᓄᑦ: 
 
• ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᓂᖏᑦ − 

$14.075 ᒥᓕᐊᓐ 
 

• ᖃᓪᓗᓈᑦ ᓄᓇᖓᓐᓄᑦ ᐋᓐᓂᐊᕕᓕᐊᕈᔾᔨᓂᖅ 
ᓘᑦᑖᓪᓗ ᐊᑭᓕᐅᑎᖏᓐᓄᑦ −  $14.505 
ᒥᓕᐊᓐ 
 

• ᖃᓪᓗᓈᓄᑦ ᐃᓄᑐᖃᕐᓂᖅ ᐸᕐᕆᓂᕐᒧᑦ − 
$4.343 ᒥᓕᐊᓐ.  

 
ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐊᑭᑦᑐᖅᐸᓪᓕᐊᑐᐃᓐᓇᖅᐳᖅ ᐊᕐᕌᓂ, 2017-ᒥ 
ᑐᓴᐅᒪᔾᔪᑏᑦ ᒪᓕᒃᖢᒋᑦ ᓄᓇᕗᑦ 
ᐊᑐᕐᓂᐊᕋᓱᒋᔭᐅᓚᐅᖅᑐᖅ $14,936,000 ᐃᓄᖕᒧᑦ 
ᐊᑕᐅᓯᕐᒧᑦ ᐃᓅᓕᓴᐃᓂᖅ ᐱᔾᔪᑎᒋᓪᓗᒍ ᐊᒻᒪᓗ 
4.4 ᐳᓴᒥᑦ ᐊᑭᑦᑐᕆᐊᖏᓐᓇᖅᖢᑎᒃ ᐊᕐᕌᒍᑕᒫᖅ. 
ᑕᐃᒪᓐᖓᓕᒫᖅ ᐊᑭᑦᑐᖅᐸᓪᓕᐊᕗᑦ ᑕᒪᒃᑯᐊ 
ᐃᓅᓕᓴᐃᔾᔪᑏᑦ ᐊᒻᒪᓗ ᐅᐸᒐᕐᓂᖏᑦᑐᑦ 
ᓄᓇᓕᓐᓃᖔᖅᑐᑦ 5 ᐳᓴᒦᑎᓪᓗᒍ ᑲᓇᑕᒥ 
ᑮᓇᐅᔭᖃᖅᑎᑕᐅᑦᑎᐊᕆᐊᓖᑦ ᑖᒃᑯᐊ 
ᐊᖑᒻᒪᑎᔪᓐᓇᕐᓂᐊᕋᑦᑎᒃᑯᑦ. 
 
ᐃᓱᓕᓐᓂᖓ 
 
ᐃᒃᓯᕙᐅᑖᖅ ᑲᑎᒪᔩᓪᓗ, ᓯᕗᓪᓕᐅᔾᔭᐅᓯᒪᐃᓐᓇᕐᒥᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓴᖅᑭᔮᖅᑎᑦᑎᓗᑎᒃ 
ᐊᒻᒪᓗ ᒪᑭᒪᑦᑎᐊᕐᓗᑎᒃ ᓄᓇᕗᒻᒥᐅᓕᒫᑦ, 
ᐆᒻᒪᕆᓪᓗᑎᓪᓗ ᓄᓇᓖᑦ. ᑕᐃᒪᐃᒃᑑᖕᒪᑦ 
ᐱᓕᕆᐊᕗᑦ ᑕᒪᔾᔭᐅᔭᕆᐊᖃᕐᓂᐊᖅᑐᑦ ᐊᒻᒪᓗ 
ᐅᐃᕆᓯᒪᔪᑦ ᑕᒪᒃᑯᐊ ᒪᑲᒋᔭᐅᑦᑎᐊᕈᑎᖏᑦ, 
ᓇᓖᕌᕐᕕᒃᓴᖃᕈᓐᓇᕐᓗᑕ ᐊᒻᒪᓗ ᑐᐊᕕᕐᓇᖅᑐᑦ 
ᑕᒪᒃᑯᐊ ᐱᓕᕆᐊᕆᓗᑎᒃᑯᑦ ᐊᒻᒪᓗ 

ᐱᔨᑦᑎᕈᑏᑦ ᑕᒪᒃᑯᐊ ᐱᐅᔫᓗᑎᒃ 
ᐊᑐᐃᓐᓇᕈᖅᑎᑕᐅᓯᒪᔪᑦ ᓄᓇᕗᒻᒥᐅᓄᑦ.  
 
ᑖᒃᑯᐊ ᑐᒃᓯᕌᕆᔭᕗᑦ 
ᐃᓱᒪᒃᓴᖅᓯᐅᕈᑕᐅᑦᑎᐊᓂᐊᖅᐳᑦ 
ᐃᖏᕐᕋᑦᑎᐊᓂᖅᓴᐅᔪᒥᒃ ᐊᐅᓚᑦᑎᐊᕐᓂᖅᓴᐅᔪᒥᒃ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 
ᐱᓕᕆᐊᖃᕋᓱᒃᑎᓪᓗᑕ ᐊᒻᒪᓗ ᑭᓐᖒᒪᔭᐅᔪᑦ 
ᑕᒪᒃᑯᐊ ᐊᖑᒻᒪᑎᓇᓱᒃᖢᒋᑦ. ᖁᔭᓐᓇᒦᒃ, ᑕᕝᕙ 
ᒪᑐᐃᖅᓯᔾᔪᑎᒃᑲ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ 
ᐃᒃᓯᕙᐅᑖᖓ ᐅᖃᐅᓯᒃᓴᖃᖅᐸ? ᒥᔅ ᓇᑲᓱᒃ, ᐃᕝᕕᑦ. 
 
ᓇᑲᓱᒃ (ᑐᓵᔨᑎᒍᑦ): ᐃᓅᓯᖃᑦᑎᖃᕋᓱᖃᕐᓂᕐᒧᑦ 
ᑲᑎᒪᔨᕋᓛᑦ ᕿᒥᕐᕈᓇᒃᓯᒪᔪᑦ 2019-2020 ᑮᓇᐅᔭᑦ 
ᐊᑐᕈᒫᕐᓂᐊᖅᑐᓂᑦ ᐸᕐᓇᐅᓯᐊᕆᔭᐅᓯᒪᔪᓂᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  
 
ᑲᑎᒪᓕᕋᓛᖑᓪᓗᑕ ᐅᔾᔨᕆᓚᐅᖅᑐᒍᑦ ᑖᒃᑯᐊ 
ᐊᐅᓚᑦᑎᔨᓄᑦ ᒪᑭᒪᐅᑎᓄᓪᓗ ᐊᑐᕈᒫᕐᓂᐊᖅᑐᑦ 
ᑕᒫᓂ $431 ᒥᓕᐊᖑᓚᐅᖅᑐᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᑦ ᑲᑎᓕᒫᖅᖢᒋᑦ ᐊᐅᓚᔾᔪᑎᓄᑦ  
ᒪᑭᒪᐅᑎᓄᑦ ᐊᑐᖅᑐᒃᓴᖏᑦ ᑕᑯᓐᓇᕈᑦᑎᒃᑯᑦ 
ᓇᑉᐸᖓᑕ ᓇᑉᐸᓪᓗᐊᕆᔭᖏᑦ 2019−2020−ᒧᑦ.  
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᖅᑖᓂᐊᖅᑐᑦ 
$38 ᒥᓕᐊᒃᑲᓐᓂᕐᓂᑦ 2018-19-ᒥ ᐊᑐᓚᐅᖅᑐᑦ 
ᑕᑯᓐᓇᖅᖢᒋᑦ, ᐊᒻᒪᓗ ᐃᓕᓴᖅᓯᓯᒪᔪᒍᑦ ᑖᒃᑯᐊ 
ᐊᑭᑦᑐᕆᐊᖅᑕᐅᑎᓪᓗᒍ ᐊᕐᕌᒎᑉ ᐃᓗᐊᓂ 
ᑮᓇᐅᔭᑐᕈᑏᑦ ᑖᒃᑯᐊ ᑐᖓᐅᑕᐅᑐᐃᓐᓇᕆᐊᓖᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐱᓕᕆᐊᕆᑎᓪᓗᑎᒃᑯᑦ ᓄᓇᕗᒻᒥ. ᐊᒻᒪᓗ 
ᐊᑕᐅᓯᐊᕐᓇᑕ ᑖᒃᑯᐊ 

1997 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᑦ 
ᐃᓚᒋᐊᕈᑎᖏᓐᓂᑦ ᑐᒃᓯᕌᖃᐃᓐᓇᐅᔭᑦᑎᐊᖅᑐᑦ 
ᑐᓐᖓᐅᑦᑎᖃᑦᑕᕐᒪᑕ ᐊᔾᔨᒌᖏᑦᑐᓂᑦ ᐱᔨᑦᑎᕈᑎᓂᑦ 
ᐊᑐᕐᓂᐊᖅᑕᒥᓂᑦ. 2018-19 ᑮᓇᔭᓕᕆᓐᓇᐅᑉ 
ᐊᕐᕌᒍᐊ ᑕᐃᒫᑐᐃᓐᓇᐅᓚᐅᕐᒥᔪᖅ. ᒪᑯᐊ 
ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᓂᖏᑦ 
ᐃᖅᑲᓇᐃᔭᖅᑐᓕᕆᓂᖅ ᐱᔨᑦᑎᕈᑏᓪᓗ 
ᑳᓐᑐᕌᒃᑦᑕᐅᓯᒪᔪᑦ ᑖᒃᑯᐊ ᑐᓐᖓᐅᑦᑏᓐᓇᐅᔭᖅᑐᑦ 
ᓄᓇᕗᑦ ᓯᓚᑖᓂ ᑲᒪᒋᔭᐅᔭᕆᐊᖃᖅᑎᓪᓗᒋᑦ 
ᐃᓅᓕᓴᖅᑕᐅᔭᕆᐊᓖᑦ.  
ᓂᕆᐅᑉᐳᒍᑦ ᑐᓴᖅᑎᑕᐅᓂᕐᒪᖔᑦᑕ 
ᖃᓄᐃᓕᐅᕐᓂᐊᕐᒪᖔᔅᓯ ᑮᓇᐅᔭᖅᑐᕈᑏᑦ 
ᒥᒃᖠᕚᓪᓕᕐᓂᐊᕐᒪᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᑉᐳᑦ ᑖᓐᓇ 
ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᕐᖓᑕ 
ᐃᓅᓕᓴᐃᓂᖅ ᑕᒪᓐᓇ ᓄᓇᕗᒻᒥ 
ᐅᖃᐅᓯᕆᔭᐅᑎᓪᓗᒍ. ᐱᓗᐊᕐᓗᒍ ᑖᒃᑯᐊ 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᑮᓇᐅᔭᒃᑲᓐᓃᑦ 
ᓴᓇᕐᕈᑎᒃᓴᐃᓪᓗ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓯᒪᔪᑦ 
ᐳᕙᓪᓗᓐᓂᖅ, ᐳᕙᓪᓗᑐᖃᕐᒪᖔᑦ ᖃᐅᔨᓴᐃᓪᓗᑎᒃ. 
ᐃᓱᒪᓕᕆᓂᕐᒧᑦ ᐱᔨᑦᑎᕈᑏᑦ ᐊᒻᒪᓗ ᐅᐃᕆᓯᒪᔪᑦ 
ᖁᒃᓴᓪᓚᒃᓯᒪᔪᓪᓗ ᖃᓄᖅ ᑲᒪᒋᔭᐅᔪᓐᓇᕐᓂᐊᕐᒪᖔᑦ 
ᓄᓇᕗᑉ ᐃᓗᐊᓂ. ᐱᓗᐊᕐᓗᒍ ᒪᓕᒐᓕᐅᖅᑏᑦ 
ᑐᑭᓯᑎᑕᐅᒃᑲᓐᓂᕈᒪᔪᑦ ᖃᓄᖅ ᑕᒪᒃᑯᐊ ᑎᒥᐅᔪᑦ, 
ᓲᕐᓗ ᐃᓄᐃᑦ ᑕᐱᕇᒃᓴᖅ ᑲᓇᑕᒥ 
ᐃᖅᑲᓇᐃᔭᖃᑎᖃᕈᓐᓇᕐᒪᖔᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. ᑕᐃᒃᑯᐊᓗ  
ᑮᓇᐅᔭᑦ $27.5 ᒥᓕᐊᖏᓐᓃᓐᖔᓚᐅᖅᑐᑦ ᑲᓇᑕᐅᑉ  
ᒐᕙᒪᒃᑯᖏᓐᓂᑦ ᐳᕙᓪᓗᓐᓂᕐᒥᑦ 
ᓄᖑᑎᑦᑎᔪᓐᓇᕐᓂᐊᕐᒪᖔᑦ ᐃᓄᐃᑦ ᓄᓇᖓᓐᓂ, 
ᑲᒪᒋᔭᐅᑲᐅᑎᖃᖅᑕᕐᓗᑎᒃ ᐊᒻᒪᓗ 
ᐅᖃᐅᓯᕆᔭᐅᓗᓂ ᐅᓄᓗᐊᖅᑐᐃᑦ 
ᐳᕙᓪᓗᖃᑦᑕᕐᓂᖏᑦ ᓄᓇᕗᒻᒥ.  
 
ᐃᒃᓯᕙᐅᑖᖅ, ᐊᒃᓱᐊᓗᒃ ᐱᓕᕆᐊᖃᕆᐊᖃᕐᒥᔪᒍᑦ 
ᑎᒥ ᐅᐃᕆᓯᒪᓂᖏᓐᓄᑦ ᑐᕌᖓᔪᑦ 
ᐱᓂᕐᓗᒃᑕᐅᖃᑦᑕᑐᓪᓗ ᐃᓱᒪᓕᕆᓂᕐᓗ. ᑲᓇᑕᐅᑉ 
ᒐᕙᒪᒃᑯᖏᑦ ᑮᓇᐅᔭᓂᑦ ᑐᓂᓯᓯᒪᔪᑦ 
ᐃᖅᑲᓇᐃᔭᖃᑎᖃᖅᖢᑎᓪᓗ ᓄᓇᕗᑦ 
ᒐᕙᒪᒃᑯᖏᓐᓂᒃ, 
ᖃᓄᖅᑑᕈᑎᒋᔭᐅᒃᑲᓐᓂᕈᓐᓇᓂᐊᕐᒪᑦ 
ᑲᒪᒋᔭᐅᔪᓐᓇᕐᓂᐊᕐᒪᓗ ᐅᐃᕆᓯᒪᓂᖅ ᓄᓇᕗᑦ 
ᐃᓗᐊᓂ. 

ᓂᕆᐅᑉᐳᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐅᓂᒃᑲᐅᔾᔭᐅᖃᑦᑕᓂᐊᕐᓂᑎᓐᓂᑦ ᓄᓇᓕᓐᓂ 
ᑐᓐᖓᕕᖃᖅᑐᑦ ᐱᔨᑦᑎᕈᑏᑦ ᓴᖅᑭᑕᐅᓗᑎᒃ 
ᐱᕙᓪᓕᐊᑎᑦᑎᔨᓂᒃ ᓴᖅᑮᓗᑎᒃ ᐃᓄᖕᓂᑦ 
ᐃᖅᑲᓇᐃᔭᖅᑎᒋᓂᐊᖅᑕᒥᓐᓂᑦ 
ᐃᓕᓐᓂᐊᖅᑎᑦᑎᓗᑎᒃ ᐊᒻᒪᓗ ᓄᓇᕗᒻᒥ 
ᐸᓂᖅᓰᕕᑦᑕᖃᓕᕐᓗᓂ. ᒥᓂᔅᑕ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ ᐅᖃᐅᓯᕆᓂᐊᖅᑎᓪᓗᓂᒋᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᕈᒫᕐᓂᐊᖅᑐᑦ. 
ᒪᓕᒐᓕᐅᖅᑏᑦ ᑐᑭᓯᓚᐅᖅᑐᑦ ᐊᑕᐅᓯᐅᓐᖏᑦᑐᑦ 
ᐃᖅᑲᓇᐃᔮᒡᒎᖅ ᓴᖅᑭᑕᐅᓂᐊᖅᑐᑦ 2019-2020-ᒥ 
ᑕᒪᒃᑯᓄᖓ ᑐᕌᖓᔪᑦ 
ᐃᖅᑲᓇᐃᔭᖅᑎᑖᖅᑐᕈᓐᓇᕐᓂᐊᕐᒪᑕ.  
 
ᒪᓕᒐᓕᐅᖅᑏᑦ ᖃᐅᔨᒪᒐᓗᐊᖅᑎᓪᓗᒋᑦ 
ᐃᖅᑲᓇᐃᔭᖅᑎᑕᖃᐅᕐᒪᑦ ᐃᓕᓐᓂᐊᖅᓯᒪᔪᓂᑦ 
ᐅᔾᔨᕆᓯᒪᔪᒍᑦ ᐊᑕᐅᓯᐊᕐᓇᑕ ᑕᒫᓂ 40 ᐳᓴᑦ 
ᐅᖓᑖᓃᑦᑐᑦ ᐃᖅᑲᓇᐃᔮᑦ ᐃᓂᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᑦᑐᑦ 
ᑕᐃᒪᓐᖓᓕᒫᖅ ᐃᓄᒃᑕᐅᓚᐅᖅᓯᒪᓐᖏᑦᑐᑦ. ᑖᒃᑯᐊ 
ᑕᐃᒪᓐᖓᓕᒫᖅ ᐃᓄᑦᑕᐅᓯᒪᓐᖏᑦᑐᑦ 
ᐳᓴᓐᑎᖏᓐᓂᑦ ᐊᒃᓱᐊᓗᒃ ᐊᑭᑦᑑᑎᒋᔭᐅᖃᑦᑕᖅᑐᑦ 
ᑳᓐᑐᕌᓂᑦ ᐋᓐᓂᐊᓯᐅᖅᑏᑦ ᐱᓗᐊᖑᐊᕐᓗᒋᑦ, 
ᐊᒃᓱᕉᑎᒋᒃᑲᓐᓂᕆᐊᖃᖅᑕᕗᑦ 
ᐃᓐᓄᖃᑦᑕᕈᓐᓇᕐᓂᐊᕋᑦᑎᒃᑯᑦ ᐋᓐᓂᐊᓯᐅᖅᑏᑦ 
ᐃᓂᖏᑦ ᓄᓇᕗᒻᒥ ᐊᒻᒪᓗ ᐊᕕᑦᑐᖅᓯᒪᔪᓂ. 
ᐃᓱᒫᓘᑎᖃᖃᑦᑕᖅᓯᒪᔪᒍᑦ  
ᐃᖅᑲᓇᐃᔮᒃᓴᖃᓗᐊᕐᓂᑯᒧᑦ ᑖᒃᑯᐊ 
ᑕᖃᔨᐊᕆᔭᐅᖃᑦᑕᕐᒪᑕ ᐃᖅᑲᓇᐃᔭᖅᑏᑦ ᐃᓛᓐᓂᓗ 
ᐋᓐᓂᐊᕕᒃ ᒪᑐᓯᒪᖃᑦᑕᕆᐊᖃᖅᓯᒪᓪᓗ.  
 
ᑕᒪᒃᑯᐊ ᐱᔨᑦᑎᕈᑏᑦ ᐊᑕᐅᓯᐅᓐᖏᑦᑐᓂᒃ 
ᐋᓐᓂᐊᕕᖕᓂ ᕿᒥᕐᕈᓇᒃᑲᓐᓂᕆᐊᖃᖅᑕᕗᑦ 
ᐊᓪᓚᕕᓐᓂ ᐃᖅᑲᓇᐃᔮᕆᔭᐅᕆᐊᓖᑦ 
ᓴᒃᑯᔾᔫᒥᓂᐊᕐᒪᒋᑦ, ᐊᒻᒪᓗ ᑖᒃᑯᐊ ᐋᓐᓂᐊᓯᐅᖅᑏᑦ 
ᐃᓅᓕᓴᐃᓂᕐᒧᖔᖅ ᓵᑦᑎᓪᓗᒋᑦ ᐊᓪᓚᕝᕕᓕᕆᕐᒥᑦ 
ᓴᒃᑯᓪᓗᑎᒃ. ᒪᓕᒐᓕᐅᖅᑏᑦ ᐊᑯᓚᐃᑦᑐᒃᑯᑦ 
ᐅᓂᒃᑳᕐᕕᐅᖃᑦᑕᕈᒪᓂᐊᖅᑐᑦ ᓄᓇᓖᑦ ᐊᓯᖏᑦ 
ᖃᓄᐃᑦᑑᒻᒪᖔᑦ ᐊᒻᒪᓗ 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1998 

ᐱᐅᔪᖅ ᑕᐃᒪᓐᓇ ᐊᓪᓚᕕᓐᓂ 
ᐃᖅᑲᓇᐃᔭᓐᖏᖔᕐᓗᑎ ᐃᓄᓕᕆᖔᓕᕐᓗᑎ. 
ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥᓪᓗ ᖃᐅᔨᒪᔪᒍᑦ ᓲᕐᓗ 
ᐆᒃᑑᑎᒋᓗᒍ ᐃᖃᓗᐃᑦ ᓄᑖᓂᒃ 
ᐃᖅᑲᓇᐃᔭᖅᑎᑖᕐᓂᐊᖅᑐᑦ 2019-2020-ᒥ. 
 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᕆᔭᐅᔪᒥᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂ ᓇᓗᓇᐃᔭᐃᔪᓐᓇᕐᓂᐊᕐᒪᑕ 
ᓇᓪᓕᐊᒃ ᐃᖅᑲᓇᐃᔮᑦ ᐃᓂᖏᑦ 
ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᖔᑦ ᐃᓕᖅᑯᓯᕐᒧᑐᖃᕐᒧᑦ 
ᑐᕌᖓᓂᖅᓴᐅᓕᖁᓪᓗᒍ. ᑕᐃᒃᑯᐊ ᓄᑖᑦ ᑲᒪᓂᕐᒧᑦ 
ᑐᕌᖓᔪᑦ ᐅᖃᐅᓯᕆᔭᐅᖃᑦᑕᖅᓯᒪᔪᑦ ᑭᖑᓂᑦᑎᓐᓂ 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦᑎᒍᑦ, 
ᐃᓱᒪᒋᓪᓗᒋᑦ ᓄᓇᕗᑦ ᑭᓐᖒᒪᔭᖏᑦ ᐱᔪᒪᔭᖏᓪᓗ. 
ᑕᐃᒪᐃᒃᑲᓗᐊᖅᑎᓪᓗᒍ ᒫᓐᓇ ᑖᒃᑯᐊ ᑲᒪᔾᔪᓰᑦ 
ᓄᓇᕗᒻᒥ ᖃᓄᖅ ᐊᑐᖅᑕᐅᑦᑎᐊᓕᕐᒪᖔᑦ 
ᑐᑭᓯᓇᑦᑎᐊᖏᑦᑐᖅ.  
 
ᒪᓕᒐᓕᐅᑏᑦ ᖃᓄᖅᑑᖁᔨᒃᑲᓐᓂᕈᒪᕗᑦ 
ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓪᓗ ᐅᓄᒃᑲᓐᓂᖅᑐᑦ, 
ᐃᓱᒪᓕᕆᕐᒥ ᐃᓅᓯᓕᕆᔨᐅᓗᑎᒃ ᑕᒪᒃᑯᓄᖓ 
ᐋᓐᓂᐊᓕᖕᓂᒃ ᓲᕐᓗ ᑳᓐᓱᓕᓐᓂᒃ 
ᐸᖅᑭᔭᐅᔭᕆᐊᖃᖅᑐᓪᓗ ᐃᑲᔪᖅᓱᐃᔨᐅᓗᑎᓪᓗ. 
ᖁᕕᐊᓱᒃᐳᒍᑦ ᐃᓄᐃᑦ ᐃᖅᑲᓇᐃᔭᖅᑎᖏᑦ 
ᐅᓄᖅᓯᑎᑕᐅᒃᑲᓐᓂᕋᓱᖕᒪᑕ ᐅᐃᕆᓐᓂᖅ  
ᐱᔾᔪᑎᒋᓪᓗᒍ ᐊᒻᒪ ᖁᐊᖅᓵᖅᓯᒪᔪᑦ. 
ᐃᑲᔪᖅᓱᐃᕗᒍᑦ ᐱᓕᕆᕝᕕᐅᑉ ᐸᕐᓇᐅᑎᖏᓐᓂᒃ 
ᐋᖅᑭᒃᓯᔪᒪᖕᒪᑕ ᐃᓱᒪᓕᕆᕕᒃᓴᒥᒃ 
ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᓄᐃᑦ ᐅᓂᒃᓯᒪᔪᕕᓃᑦ 
ᐋᓐᓂᐊᕕᖕᒥ ᐊᓂᑎᑕᐅᓯᒪᓕᖅᑎᓪᓗᒋᑦ ᐃᒻᒥᓂᒃ 
ᐃᓅᔪᓐᓇᕐᓂᐊᕐᒪᑕ ᑲᒪᔨᖃᓪᓗᐊᖏᓪᓗᑎᒃ. ᐊᒻᒪᓗ 
ᑕᐃᒪᐃᒃᑐᒥᒃ ᐱᑕᖃᕐᓂᖅᐸᑦ ᐃᓄᐃᑦ ᐱᖅᑯᓯᖓᑦ 
ᐅᖃᐅᓯᖏᓪᓗ ᐃᓱᒪᒋᔭᐅᔭᕆᐊᓖᑦ.  
 

ᐃᒃᓯᕙᐅᑖᖅ, ᑕᒪᒃᑯᐊ ᐃᒻᒥᓃᖅᑕᐃᓕᒪᓂᕐᒧᑦ 
ᑐᕌᖓᔪᑦ ᐱᒋᐊᖅᑎᑕᐅᓯᒪᓕᖅᑎᓪᓗᒋᑦ 
ᐱᐅᓂᖅᓴᐅᓲᖅ ᐃᖏᕐᕋᑦᑎᐊᓂᖅᓴᐅᓲᖅ ᓲᕐᓗ 
ᓄᓇᓕᖕᓄᑦ ᐊᐅᓚᑕᐅᔭᕌᖓᒥᒃ ᓄᓇᓖᓪᓗ 
ᓯᕗᒃᑲᖅᑕᖅᑎᒋᔭᐅᔭᕌᖓᒥᒃ. ᑕᒪᒃᑯᐊ ᐅᓄᖅᑐᑦ 
ᐱᓕᕆᐊᓐᖑᖅᑎᑕᐅᓯᒪᔪᑦ ᑮᓇᐅᔭᖃᖅᑎᑕᐅᔪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑐᕌᖓᓗᐊᖅᑐᑦ 
ᐊᑕᐅᓯᐊᕐᓗᒍ ᐊᑐᖅᑕᐅᓂᐊᖅᑐᑦ ᒪᒃᑯᒃᑐᒥᒃ. 
ᖃᓄᖅᑑᕈᑎᒃᓴᓕᐅᖅᑐᖃᓚᐅᖅᑐᖅ ᑖᒃᑯᐊ 
ᐱᓕᕆᐊᓐᖑᖅᑎᑕᐅᓯᒪᔪᑦ ᐊᖏᓪᓕᒋᐊᖁᓪᓗᒋᑦ 
ᐅᓄᒃᑲᓂᖅᑐᓂᒃ ᐊᒃᑐᐃᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 
ᐃᒻᒥᓃᖅᑕᐅᓕᒪᓂᖅ ᑕᒪᓐᓇ 
ᑐᓴᐅᒪᔭᐅᓂᖅᓴᐅᓂᐊᕐᒪᑦ. 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕿᒥᕐᕈᓇᒃᓯᒪᓕᖅᑐᑦ 
ᐋᓐᓂᐊᕕᓕᐊᖅᐸᒃᑐᑦ ᖃᖓᑦᑕᐅᓯᖅᑕᐅᓯᒪᓂᖓᓂᒃ 
ᐊᑯᓂᑲᓪᓚᐅᓕᖅᑐᖅ, ᒪᓕᒐᓕᐅᖅᑏᑦ 
ᐊᒥᓱᐊᖅᑎᐊᓗᒃ ᐃᓱᒫᓘᑎᖃᕐᓂᕐᒥᓂᒃ ᓲᕐᓗ ᒪᑯᐊ 
ᒪᓕᒃᑎᖃᕈᓐᓇᖅᑐᑦ ᐃᓂᒃᓴᓕᐅᖅᑕᐅᕙᖕᓂᖏ 
ᖃᖓᑦᑕᕐᓂᐊᕐᓂᖏᓐᓄᑦ ᐊᒻᒪᓗ 
ᓘᒃᑖᖅᑕᐅᓂᐊᕐᓂᖏᑦ, ᑐᔪᕐᒥᕖᓪᓗ ᑕᒪᒃᑯᐊ 
ᓂᓪᓕᐅᑎᒋᔭᐅᖏᓐᓇᐅᔭᖅᑐᑦ. ᑕᒪᓐᓇ 
ᐱᓕᕆᐊᕆᓪᓗᒍ ᐱᑐᐃᓐᓇᐅᖏᒃᑲᓗᐊᖅᑎᓪᓗᒍ 
ᐃᓗᓕᖃᐅᕈᓘᔭᕋᓗᐊᖅᑎᓪᓗᒍ 
ᖃᖓᑦᑕᐅᓯᖅᑕᐅᖃᑦᑕᖅᑐᑦ ᕿᒥᕐᕈᓇᒃᑕᐅᓚᕐᓂᖏᑦ 
ᑕᖅᑲᐅᖓᖅᑕᐅᓚᖏᑦᑐᖅ ᓱᓕ ᐊᒻᒪ ᒫᓐᓇ 
ᓇᓗᓇᖅᑐᖅ ᐊᑲᐅᖏᓕᐅᕈᑕᐅᓗᐊᖑᐊᖅᑐᑦ 
ᑕᒪᒃᑯᐊ ᓇᓗᓇᐃᖅᑕᐅᓯᒪᓕᕐᒪᖔᑦ 
ᖃᓄᖅᑑᕈᑎᒋᔭᐅᓯᒪᓕᕐᒪᖔᖏᓪᓗ. 
 
ᐃᒃᓯᕙᐅᑖᖅ, ᑕᒪᓐᓇ ᕿᒥᕐᕈᓇᒃᑕᐅᖕᒥᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓇᓖᕌᕈᑎᒃᓴᐃᑦ 
ᑕᐃᒃᑯᐊ ᐸᖅᑭᔭᐅᖏᓐᓇᕆᐊᖃᓕᖅᑐᑦ ᐃᓐᓇᐃᑦ 
ᓄᓇᕗᒻᒧᑦ ᐅᑎᖅᑎᑕᐅᖁᓪᓗᒋᑦ. ᐸᖅᑭᕕᖕᒥᒃ 
ᐅᖃᐅᓯᕆᔭᐅᖃᑦᑕᖅᓯᒪᔪᖅ ᐊᒃᓱᐊᓗᒃ ᐊᕐᕌᒍᓂ 
ᑭᖑᓂᑦᑎᓐᓂ. ᑐᑭᓯᓚᐅᖅᑐᒍᑦ ᖃᐅᔨᒪᔨᑕᐅᒡᒎᖅ 
ᐅᓂᒃᑳᓕᐊᕕᓂᖏᑦ ᐱᔭᕇᖅᑕᐅᓵᓕᓂᐊᓕᖅᑐᑦ 
ᓯᕗᓂᒃᓴᒃᑎᓐᓂ. ᑕᐃᒪᐃᒃᑲᓗᐊᖅᑎᓪᓗᒍ 
ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ 
ᑲᑐᔾᔨᖃᒌᓐᓂᕐᒥᒃ ᐊᑐᖁᓪᓗᒋᑦ ᑳᓐᑐᕌᒃᑕᐅᓯᒪᔪᓪᓗ 
ᑕᒪᒃᑯᐊ ᒪᐅᖓᑐᐃᓐᓈᓕᖏᒃᑲᓗᐊᕐᒪᖔᑦ. 
ᒪᓕᒐᓕᐅᖅᑏᑦ ᖁᕕᐊᓱᒃᑐᑦ 

ᐸᖅᑭᕖᑦ ᐱᓗᐊᕐᓗᒋᑦ ᑕᐃᒃᑯᐊ ᐃᓱᒪᐃᒍᑎᓕᖅᑐᑦ 
ᐱᔾᔪᑎᒋᓪᓗᒋᑦ, ᒥᓂᔅᑕ ᐊᔭᐅᖅᑐᖅᐸᕗᑦ ᓄᓇᕗᑦ 
ᓯᓚᑦᑐᓴᕐᕕᒃᑯᓐᓂ ᐃᖅᑲᓇᐃᔭᖃᑎᖃᖁᓪᓗᒍ 
ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ 
ᑕᐃᒪᐃᑦᑐᓕᕆᔨᒃᓴᐃᑦ. 
 
ᐃᒃᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑎᑎᕋᕐᕕᖓᑦ ᐋᓐᓂᐊᕕᓕᐊᖅᑐᓂᒃ ᐃᓱᒫᓘᑎᓕᖕᓂᑦ 
ᑲᒪᒋᔭᐅᕙᒃᐳᑦ ᐅᖄᓚᕕᐅᔪᓐᓇᖃᑦᑕᖅᐳᑦ ᐃᓄᖕᓄ 
ᐃᓚᔮᕇᓄᓪᓗ ᐅᖃᐱᓘᑎᒃᓴᖃᕈᑎᒃ 
ᐃᓱᒫᓘᑎᒃᓴᖃᕈᑎᓪᓘᓐᓃᑦ ᐃᓅᓕᓴᖅᑕᐅᓂᖅ 
ᐱᔾᔪᑎᒋᓪᓗᒍ ᓄᓇᕗᒻᒥ ᐊᒻᒪᓗ ᓄᓇᓕᓐᓂ 
ᐱᓕᕆᐊᓐᖑᖅᑎᑕᐅᓯᒪᔪᑦ. ᑲᑎᒪᔨᕋᓛᑦ 
ᐊᑐᓕᖁᔭᓕᐅᖅᐳᑦ ᑖᔅᓱᒪ ᑎᑎᕋᕐᕕᐅᑉ ᒥᒃᓵᓅᖓᔪᑦ 
ᑐᓴᐅᒪᔾᔪᑏᑦ ᐊᑐᐃᓐᓇᐅᖁᓪᓗᒋᑦ ᑕᖅᑲᒃᑯᓄᖓ. 
 
ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 
ᓂᕆᐅᒃᐳᖓ ᒪᓕᒐᓕᐅᖅᑏᑦ 
ᐊᐱᖅᑯᑎᒃᓴᖃᖃᑦᑕᕐᓂᐊᕐᓂᖏᓐᓂᒃ 
ᐅᖃᐅᓯᒃᓴᖃᕐᓂᐊᕐᓂᖏᓐᓂᓪᓗ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 
ᒪᓕᒐᓕᐅᑏᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ  
ᐅᖃᐅᓯᒃᓴᖃᖅᐹᑦ, 
ᒪᑉᐱᖅᑐᒐᖏᑦᑎᒎᓚᐅᖏᓐᓂᑦᑎᓐᓂ? ᑕᐃᒪ  
ᒪᑉᐱᖅᑐᒐᓂᒃ ᕿᒥᕐᕈᓇᖕᓂᐊᓕᖅᐳᒍᑦ 
ᐱᒋᐊᕈᑎᒋᓗᒍ ᒪᑉᐱᖅᑐᒐ 4, ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᑐᑦᑕᕐᕕᒃ, ᐊᐱᖅᑯᑎᒃᓴᐃᑦ ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇ ᐅᖃᐅᓯᕆᓪᓗᒍ 
ᑐᑭᓯᑎᑕᐅᒃᑲᓐᓂᕈᒪᔪᖓ ᓱᒃᑯᑦᑎᐊᓃᓕᕐᒪᖔᔅᓯ 
ᒥᓂᔅᑕ ᑐᖏᓕᐊ, ᒪᕐᕉᒃ ᐃᑲᔪᖅᑎᖏᒃ 
ᐃᓕᓯᒪᑲᐃᓐᓇᖅᑐᖅ ᐊᐅᓚᑦᑎᔨᐅᔪᖅ. ᑖᒃᑯᐊ 

ᖃᓄᐃᓕᖓᓕᖅᐸᓪᓕ ᐃᖅᑲᓇᐃᔮᒃ ᖁᕝᕙᓯᓐᓃᖅᐹᑦ 
ᐃᓐᓄᒃᑕᐅᓯᒪᔪᐃᓐᓇᐅᕚᑦ ᐅᕝᕙᓘᓐᓃᑦ 
ᐃᓕᓯᒪᑲᐃᓐᓇᖅᑐᓂᒃ ᐃᓐᓄᒃᑕᐅᓯᒪᖕᒪᑕ ᑖᓐᓇ 
ᑕᑉᐹᓂ ᐃᓕᓯᒪᑲᐃᓐᓇᑐᐃᓐᓇᕐᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓐᓄᒃᑕᐅᓯᒪᔪᐃᓐᓇᐃᑦ ᒥᓂᔅᑕᐅᑉ 
ᑐᖏᓕᐊ ᐱᓐᖏᑕᑐᐊᕆᓪᓗᒍᑦ, ᒫᓐᓇᕈᓘᓛᖅᑐᖅ 
ᑖᓐᓇ ᐃᓐᓄᒃᑕᐅᓂᐊᖅᑐᖅ ᐊᒻᒪᓗ ᐃᓐᓄᒃᑕᐅᑉᐸᑦ 
ᓇᓗᓇᐃᖅᓯᓛᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᖏᖅᓴᐅᑎᑎᒎ ᐊᑐᑕᐅᒍᔪᒃᑰᖅᑎᑕᐅᓂᐊᖅᐸᑦ 
ᐅᕝᕙᓘᓐᓃᑦ ᖃᓄᐃᓕᖓᓂᐊᖅᐸᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᓘᒃᑖᓄᑦ 
ᐊᖓᔪᖅᑳᖅ ᐊᒻᒪᓗ ᐃᑲᔪᖅᑎᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᓯᕙᐅᑖᖅ, ᑖᒃᑯᐊ ᐱᓕᕆᐊᖑᓂᐊᖅᑐᑦ 
ᐸᕐᓇᐅᑎᖏᑦ ᐅᖃᖅᓯᒪᖅᑲᐅᔪᑦ ᑮᓇᐅᔭᒡᒎᖅ 
ᐅᓄᖅᓯᑲᓪᓚᒃᑎᑕᐅᒻᒪᑕ ᒥᓂᔅᑕᐃᑦ ᑐᖏᓕᐊᓄᑦ 
ᐃᓕᔭᐅᔪᑦ, ᑭᓱᓂᒃ ᓴᖅᑭᑦᑎᒃᑲᓐᓂᕐᓂᐊᕋᔅᓯ ᐅᑯᐊ 
ᑮᓇᐅᔭᖅᑖᖅᑎᑕᐅᒃᑲᓐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓂᓪᓕᐅᑎᒋᖅᑲᐅᖏᓐᓇᒃᑰᓇ 
ᐃᓅᓯᖃᑦᑎᐊᓂᕐᒧᑦ ᑐᕌᖓᔪᖅ ᑕᕝᕗᖓ 
ᐃᓕᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᑖᒃᑯᐊ ᑐᒡᓕᐅᑉ ᑐᒡᓕᖓ, ᐊᐅᓪᓛᕐᓂᕐᒧᑦ 
ᑲᒪᒋᔭᖃᖅᑐᖅ ᐱᓕᕆᐊᖓ ᐊᓯᔾᔨᕆᐊᖅᓯᒪᒐᑦᑎᒍ 
ᑐᒡᓕᖓᓄᑦ. ᐊᐅᓪᓚᖃᑦᑕᖅᑐᐃᑦ 
ᐋᓐᓂᐊᕐᕕᓕᐊᕐᓂᕐᒧᑦ, ᐃᓐᓇᐃᑦ ᑲᒪᒋᔭᐅᓂᖏᑦ 
ᐅᓂᒃᑲᐅᓯᖏᑦ ᐱᓯᒪᓐᖏᑕᕋᓗᐊᒃᑲ ᑭᓯᐊᓂ 
ᑲᒪᒋᔭᖏᑦ ᑖᑉᓱᒪ ᐊᖏᓪᓕᒋᑕᐅᖕᒪᑕ 
ᐊᓯᔾᔨᕆᐊᖅᑕᐅᒻᒪᑕ ᐊᖏᓂᖅᓴᒥᓪᓗ.  
 
ᐅᒡᒍᐊᖅᐳᖓ ᒪᒥᐊᓇᖅ, ᐊᑭᑦᑐᓚᐅᕐᒪᑦ ᓄᓇᕗᑦ 
ᓯᓚᑖᓂ ᐃᓐᓇᕐᓄᑦ ᑐᕌᖓᔪᖅ $4.3 ᒥᓕᐊᓐ 
ᑖᔅᓱᒪᑉ ᑐᒃᓱᕋᖅᑕᑉᑕ ᓄᓇᕗᑦ ᓯᓚᑖᓂ 
ᑲᒪᒋᔭᐅᖃᑦᑕᖅᑐᐃᑦ. ᐊᒻᒪ ᐊᑐᖅᑐᐊᕐᓂᕐᒧᑦ 
ᒥᑭᒡᓕᕚᓪᓕᖅᑐᑦ ᓄᑖᑦ ᑮᓇᐅᔭᑦ ᐱᔪᒪᔭᕗᑦ ᑖᔅᓱᒪ 
ᐃᓗᐊᓂ ᐃᓐᓇᐃᑦ ᓄᓇᕗᑦ ᓯᓚᑖᓂ 
ᑲᒪᒋᔭᐅᓂᖏᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔪᖓ ᓱᓇᓕ ᐱᒻᒪᕆᐅᓛᖑᕙ ᐃᓕᑉᓯᓐᓄᑦ? 
ᐊᔪᕐᓇᓛᕆᕕᓯᐅᒃ ᓱᓇ ᐃᖅᑲᓇᐃᔭᖅᑎᓯᐅᖅᑎᓪᓗᑎ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ? 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐃᓱᒪᔪᖓᓕ 
ᐱᒻᒪᐅᕆᐅᓛᖑᔪᖅ ᐅᕙᑉᑎᒻᓄ, ᑕᒪᒃᑯᐊ 
ᓯᓚᕐᔪᐊᕐᒥᒃ ᐊᖅᓴᐅᑲᑉᑕ ᐃᖢᐊᖅᓴᐃᔨᓂᒃ 
ᐊᒥᒐᖅᓯᒐᑉᑕ ᕿᓂᓕᕌᖓᑉᑕ ᐃᖅᑲᓇᐃᔭᖅᑎᒃᓴᓂᒃ 
ᐃᖢᐊᖅᓴᐃᔨᒃᓴᓂᒃ ᓇᔭᓐᖑᐊᓂᒡᓘᓐᓃᑦ 
ᐊᔪᓐᖏᓂᖅᓴᐅᔪᓂᒃ ᐃᓄᖁᑎᖃᕐᒪᑦ 
ᓇᓗᓇᐃᖅᓯᒪᔪᑦ ᑕᐃᑯᖓ, ᐃᓂᕌᖓᑉᑕ ᖃᓄᖅ 
ᐊᔪᓐᖏᑎᒌᒋᐊᖃᕐᒪᑕ ᐋᓐᓂᐊᕐᕕᐅᑉ ᐃᓗᐊᓂ.  
 
ᐃᖢᐊᖅᓴᐃᔨᐅᑲᓴᒃᑐᑦ ᑲᒪᖃᑦᑕᕐᒪᑕ 
ᓇᔭᓐᖑᐊᕆᔭᕗᑦ ᐅᑭᐅᖅᑕᖅᑐᒥᒃ, ᑕᒪᓐᓇ 
ᐊᔪᕐᓇᖅᑐᖅ ᑕᐃᒪᓐᓇ ᐃᓄᖕᓂᒃ ᕿᓂᕋᓱᒃᖢᓂ 
ᓇᔭᓐᖑᐊᖑᔪᓐᓇᖅᑐᓂᒃ ᐃᖢᐊᖅᓴᐃᔨᐅᔪᓐᓇᖅᑐᑎᒃ. 
ᑭᓯᐊᓂ ᒫᓐᓇ ᕿᓂᖅᑎᐅᔪᒥᒃ ᐃᖅᑲᓇᐃᔭᖅᑎᒃᓴᓂᒃ 
ᓄᑖᒥᒃ ᐱᓕᕆᔨᑖᕐᓂᐊᕋᑦᑕ ᑖᒃᑯᐊ 
ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᐅᕈᑎᖏᓐᓂᒃ 
ᐊᑐᖃᑦᑕᖅᓯᒪᒐᑉᑕ. ᑖᒃᑯᐊ ᐱᔨᑦᓯᕋᕈᓐᓇᖁᓪᓗᒋᑦ, 
ᒫᓐᓇ ᐱᓕᕆᒃᓴᒥᒃ ᕿᓂᖅᑐᒍᑦ ᒫᓐᓇ ᒪᑐᐃᖓᒻᒪᑦ 
ᑖᓐᓇ ᐱᓕᕆᐊᒃᓴᖅ ᓴᓐᖏᔪᒥᒃ ᐱᓕᕆᔪᒪᑉᓗᑕ 
ᑖᓐᓇ ᑐᓐᖓᕕᖃᐅᕈᓘᔭᕐᓂᐊᕐᒪᑦ.  
 
ᐊᐱᕆᒐᔪᓚᐅᖅᑐᖓᑦᑕᐅᖅ ᑖᒃᑯᐊᓕ 
ᐃᓄᖃᖏᑦᑐᐃᑦ ᐊᒥᓲᑎᓪᓗᒋᑦ ᖃᑉᓯᑦ ᒪᑐᐃᖓᕙᑦ 
ᐱᓕᕆᐊᒃᓴᑦ? ᑕᐃᒪᓐᓇ ᑕᕝᕙᓃᓕᖅᖢᓂ 
ᐱᓕᕆᐊᒃᓴᑦ ᓴᖅᑭᑎᓐᓂᐊᕐᓗᒍ 
ᕿᒥᕐᕈᔭᐅᔭᕆᐊᖃᖅᑎᓪᓗᒍ ᐱᓕᕆᐊ ᐊᒻᒪ 
ᐃᖅᑲᓇᐃᔭᖅᑎᒃᓯᐅᕐᓂ ᑖᕗᖓᕋᐅᔮᓕᕈᓐᓇᕐᒪᑦ 
ᐃᖅᑲᓇᐃᔭᖅᑎᒃᓴᖅᓯᐅᕐᓗᓂ. ᑖᓐᓇ ᓄᑖᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕ 
ᑲᒪᒋᔭᖃᕐᓂᐊᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᑦ 

2001 

ᐅᕙᑉᑎᓐᓄ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᑲᔪᓪᓚᕆᓐᓂᐊᖅᑐᖅ.  
 
ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᔪᕐᓇᓛᖑᒻᒪ 
ᐃᓄᖕᓂᑦ ᐱᔨᑦᓯᕋᕐᓂᐊᑎᓪᓗᑕ ᓄᓇᕗᑦ ᐃᓗᐊᓂ, 
ᐱᓕᕆᐊᕗᑦ ᐊᖏᔫᔪᒻᒪᑦ, ᐱᔪᒪᑐᐃᓐᓇᕐᓂᕐᒧᑦ 
ᐱᖏᑦᑐᒎᒐᓗᐊᑦ ᑭᓯᐊᓂ ᑳᓐᑐᕌᒃᑎᒍᑦ 
ᐱᔪᒪᓐᖏᒃᑲᓗᐊᖅᖢᑕ ᐱᓕᖃᑦᑕᖅᑐᒍᑦ 
ᐊᔾᔨᒌᖏᑦᑐᓂᒃ ᑲᒪᒋᔭᖃᐅᖅᖢᑎᒃ. 
ᑕᑯᒃᑲᓐᓂᕈᒪᔪᖓᐅᒐᓗᐊ ᑕᒫᓂ ᐱᓕᕆᔨᕗᑦ 
ᐃᓐᓄᒃᐸᓪᓕᐊᓗᑎᒃ ᑕᒪᒃᑯᐊ 
ᑲᒪᒋᓐᓇᑦᓯᐊᕈᓐᓇᖁᓪᓗᒋᑦ ᐱᓕᕆᐊᒥᖕᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, 
ᑭᐅᒐᕕᑦ. ᑖᓐᓇ ᐱᔭᕆᐊᖃᓪᓚᕆᒃᑐᖅ 
ᓇᔭᓐᖑᐊᕆᔭᕗᑦ ᑕᒫᓂ ᐅᑭᐅᖅᑕᖅᑐᓂᒃ 
ᑮᓇᐅᔭᖏᑦ ᑐᓗᖅᑕᕈᑕᐅᒐᔪᒻᒪᑦ 
ᑮᓇᐅᔭᖃᖅᑎᑦᓯᓂᖅᓴᐅᖃᑦᑕᕐᒪᑕ ᐊᕕᑦᑐᖅᓯᒪᔪᓂᒃ 
ᐃᒃᖠᓵᖅᖢᑎᒃ. ᒫᓐᓇ ᑮᓇᐅᔭᓕᕆᔨᐅᒻᒫᕋᕕᑦ ᖃᓄᖅ 
ᑖᓐᓇ ᐊᑭᑎᒍᑦ ᓇᓪᓕᖃᓐᖏᓐᓂᒃ ᑕᐃᒃᑯᐊ  
ᑮᓇᐅᔭᓕᐅᒃᑲᓐᓂᕈᓐᓇᖅᑎᓪᓗᒋᑦ ᐊᓯᐊᓂ, 
ᑕᐃᒪᓐᓇᐃᑦᑑᑎᓪᓗᒍ ᖃᓄᖅ 
ᐃᖅᑲᓇᐃᔭᖅᑎᑖᖃᑦᑕᖅᐱᑦ? ᑕᒪᓐᓇ  
ᑐᓗᖅᑕᕈᑎᒌᓐᓇᕆᐊᖃᓐᖏᓐᓇᑉᑎᒍ 
ᑲᒪᒋᓚᐅᓐᖏᑕᐃᓐᓇᕐᓗᒍᑦ, ᐊᑯᓂᐊᓗᒃ ᑕᒪᓐᓇ 
ᐅᖃᐅᓯᕆᓕᕋᑉᑎᒍ. ᖃᓄᕐᓕ ᑕᕝᕙᖓᑦ ᑖᓐᓇ 
ᑲᒪᒋᓂᐊᖅᐱᑎᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ, 
ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᖁᔭᓐᓇᒦᒃ. ᐅᓂᒃᑳᖅᓯᒪᔪᓂᒃ. . .  

ᑖᓐᓇ ᐱᔾᔪᑎᒋᓗᒍ ᓇᓗᓇᐃᖅᓯᒪᔭᕗᑦ 
ᐃᓱᒪᒋᓯᒪᔭᕗᑦ ᑖᒃᑯᐊ ᕿᒥᕐᕈᖃᑦᑕᕋᑉᑎᒍ 
ᐱᓕᕆᓂᕆᔭᕗᑦ ᐊᒻᒪᓗ ᖃᓄᐃᓕᐅᓚᐅᕐᒪᖔᑉᑕ 
ᑖᒃᑯᐊ ᐋᓐᓂᐊᓯᐅᖅᑎ ᓇᔭᓐᖑᐊᑦ 
ᐊᔪᓐᖏᓐᓂᖅᓴᐅᔪᐃᑦ ᑕᒫᓂ ᐅᑭᐅᖅᑕᖅᑐᓂᒃ 
ᐱᓕᕆᔭᕆᐊᖃᖃᑦᑕᖅᑐᐃᑦ ᐊᔪᓐᖏᓐᓂᖅᓴᓂᒃ 
ᐱᔭᕆᐊᖃᖃᑦᑕᕋᑉᑕ ᐊᖓᔪᖅᑳᖑᒐᔪᑦᑐᑎᓪᓗ 
ᓄᓇᓕᖕᓂ, ᐊᖓᔪᖅᑳᖑᓕᖅᖢᑎᒃ 
ᐱᓕᕆᐊᒃᑲᖃᕋᓗᐊᖅᑎᓪᓗ 
ᐊᖓᔪᖅᑳᖑᖅᑎᑕᐅᓕᖃᑦᑕᕐᒪᑕ ᐃᓛᓂᒃᑯᑦ 
ᐱᓕᕆᓂᕐᒥᒃ ᑲᒪᑎᓪᓗᑕ.  
 
ᓯᕗᒧᐊᒐᓱᒃᑎᓪᓗᑕ ᐊᔪᕐᓇᖏᑦᑐᑯᓘᖏᒻᒪᑦ 
ᐊᔪᕐᓇᖅᑐᐊᓘᖏᒃᖢᓂᓗ. ᑭᓯᐊᓂ ᐋᖅᑭᒃᑕᕗᑦ 
ᑕᒪᒃᑯᐊ ᐋᖅᑭᒃᐸᓪᓕᐊᔭᕗᑦ ᓴᖅᑭᑉᐸᓪᓕᐊᔭᕗᑦ 
ᐱᓕᕆᖃᑎᒋᔭᕗᑦ ᑖᒃᑯᐊ 
ᐊᑐᐃᓐᓇᐅᑦᑎᐊᕋᓗᐊᕐᒪᖔᑦᑕ. ᐊᑭᖏᑦ ᓈᒻᒪᓪᓗᑎᒃ 
ᐊᒻᒪ ᐊᑭᓖᔪᓐᓇᕐᓗᑕᑦᑕᐅᖅ ᐊᓯᑦᑕ ᑮᓇᐅᔭᑎᒍᑦ 
ᐊᑭᓖᑦᑎᐊᖃᑦᑕᕋᓗᐊᖅᑐᒍᑦ 
ᐊᑭᓕᒃᑲᓐᓂᕆᐊᖃᕌᖓᑕ ᖄᖓᒍᑦ ᓱᓕ 
ᑐᓂᔭᐅᕙᖕᒪᑕ. ᐃᑲᔫᑎᓂᓪᓗ ᓄᓇᓕᓐᓄᐊᕌᖓᑕ.  
 
ᑐᓴᕌᖓᑕᓘᓐᓃᑦ ᐱᕙᓪᓕᐊᔪᑎᒍᑦ ᓇᔭᓐᖑᐊ 
ᐱᓕᕆᔪᕐᔪᐊᕐᕌᓘᒻᒪᑕ ᓄᓇᓕᓐᓂ. ᑖᓐᓇ ᒫᓐᓇᓵᖅ 
ᔮᓐ ᐅᖃᓚᐅᕐᒪᑦ ᐊᕐᕕᐊᑦ ᓇᔭᓐᖑᐊᒃᑯᕕᐊ 
ᒪᑐᒋᐊᖃᖃᑦᑕᓕᓚᐅᕐᒪᑦ, ᑕᒪᒃᑯᐊ 
ᓂᕈᐊᖃᑦᑕᖅᑕᕗᑦ ᐃᖅᑲᓇᐃᔭᖅᑏᑦ 
ᐊᑦᑐᖅᓯᖃᑦᑕᕐᒪᑕ ᐋᓐᓂᐊᕐᕕᐅᔪᓂᒃ ᓄᓇᓕᖕᓂ.  
ᑕᒪᒃᑯᐊ ᓄᓇᓕᓐᓂ ᓴᓇᔪᐃᑦ ᐃᑲᔪᖅᑎᒋᑦᓯᐊᕋᑉᑎᒍ 
ᐊᒻᒪ ᓇᔭᓐᖑᐊᖑᔪᑦ ᐃᖢᐊᖅᓴᐃᔩᑦ. ᑖᓐᓇ 
ᓇᔪᖅᑕᖓ ᐱᓕᕆᕝᕕᑦᓯᐊᕙᐅᓗᓂ, 
ᐃᖅᑲᓇᐃᔭᖅᑎᕗᓪᓗ ᐃᑲᔪᖅᑐᓪᓗᒋᑦ.  
 
ᕿᓂᕌᖓᑉᑕ ᑕᒪᓐᓇ ᐱᐅᔪᖅ, 

ᑕᒪᐅᖓᕌᖓᑕ ᑕᒫᓃᑎᒃᑲᓐᓂᕆᐊᖃᖅᑕᕗᑦ, 
ᑕᒫᓃᓕᕌᖓᑕ ᐆᑕᖏᓪᓗᒋᑦ ᐅᖃᐅᓯᐅᓵᕐᒥᖕᒪᑦ 
ᐋᓐᓂᐊᕐᕕᑦ ᒪᑐᔭᐅᔪᖃᓚᐅᖅᑎᓪᓗᒍ ᐃᓛᓐᓂ 
ᐊᔪᕈᑎᒃᓴᖃᓪᓚᕆᓕᖃᑦᑕᕋᑉᑕ ᐋᓐᓂᐊᕐᕖᑦ 
ᐃᓄᖃᑦᓯᐊᕋᓗᐊᕐᓂᖏᓐᓄᑦ. ᐃᓱᒫᓗᓐᓇᖃᑦᑕᖅᑐᑦ. 
 
ᖃᓄᖅ ᖃᓄᐃᓕᓇᔭᕐᒪᖔᑦᑕ ᓇᓗᓇᖅᑐᖅ 
ᐃᓚᖓᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᑦᓯᐊᕋᕕᑦ. 
ᑕᒪᒃᑯᐊ ᐆᑕᖃᑦᑕᖅᑐᐃᑦ ᐱᓕᕆᓗᐊᖃᑦᑕᖅᑐᐃᑦ 
ᐃᑲᕐᕋᓂ ᓴᓇᓗᐊᖅᑐᐃᑦ ᓄᓇᓕᖕᓂ ᐃᓄᖕᒥᒃ 
ᐅᖃᖃᑎᖃᓚᐅᕋᒪ ᓇᔭᓐᖑᐊᖑᔪᓐᓃᖅᑐᖅ ᐃᓄᒃ 
ᓴᓇᔪᓐᓃᖅᑐᖅ ᐱᓕᕆᐊᒃᓴᖃᓗᐊᒧᑦ. ᖃᓄᖅ 
ᕿᒥᕐᕈᓂᐊᓚᐅᕐᒪᖔᑉᓯ ᖃᑉᓯᑦ ᓄᓇᓖᑦ. 
ᖃᑉᓯᓂᒃ ᐃᖢᐊᖅᓴᐃᔨᖃᕐᓂᐊᖅᐸᑦ ᖃᑉᓯᓂᒃ 
ᓇᔭᓐᖑᐊᖃᕐᓂᐊᖅᐸᑦ. ᓄᓇᓖᑦ 
ᐱᕈᖅᐸᓪᓕᐊᑎᓪᓗᒋᑦ ᐊᖑᑎᓯᒪᕙᑦ.  
 
ᐃᖅᑲᓇᐃᔮᖑᔪᓐᓇᖅᑐᓂᒃ ᐋᓐᓂᐊᕐᕕᒋᔭᖓᓐᓂᒃ 
ᐃᖢᖅᓴᐃᕝᕕᒋᔭᖓᓐᓂᒃ ᑕᒪᒃᑯᐊ ᓈᓴᐅᑎᖏᑦ 
ᖃᓄᐃᓕᖓᓕᖅᐸᓪᓕ ᑕᒪᓐᓇ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑖᓐᓇ ᐅᖃᖅᑲᐅᔭᕋ ᐊᑐᖅᑕᐅᓂᐊᖅᑐᖅ 
ᑲᒪᒋᔭᐅᓗᓂ, ᐅᕙᓂ ᐅᖃᐅᓯᖃᑦᑕᖅᑲᐅᖕᒪᑦ. 

ᑭᓯᐊᓂ ᐃᓱᒪᒋᓚᐅᖅᑕᕗᑦ ᑕᐃᒪᓐᓇᐃᑦᑎᐊᖏᒻᒪᑦ. 
 
ᑐᕌᕋᓱᓚᐅᖅᑕᕗᑦ ᐊᒥᓲᒐᓗᐊᖅᑎᓪᓗᒋᑦ ᑖᔅᓱᒪ 
ᐃᓗᐊᓂ ᑖᒃᑯᐊ ᑐᑭᓯᓇᓱᓚᐅᕋᑉᑕ ᖃᑉᓯᓂᒃ 
ᐃᖅᑲᓇᐃᔭᖅᑎᖃᕆᐊᖃᖅᐱᑕ? ᒫᓐᓇ ᓯᕗᓂᒃᓴᒧᑦ 
ᐊᒻᒪ ᑭᖑᓂᑦᑎᓐᓂ ᖃᓄᐃᓕᐅᖃᑦᑕᖅᓯᒪᕕᑕ. 
ᒪᓕᒐᖃᓗᐊᖏᒻᒪᑦ ᐊᕕᒃᑐᖅᓯᒪᓂᕆᔭᖏᑦ 
ᑎᑎᕋᕐᕕᖃᕐᓂᕆᔮ ᑖᒃᑯᐊᓗ 
ᐃᖢᐊᖅᓴᐅᑎᖃᕐᕕᐅᔪᖅ ᖃᑉᓯᓂᒃ ᐃᓄᖃᕈᓐᓇᖅᐸ.  
ᑕᒪᒃᑯᐊ ᑕᐅᑐᒃᖢᒋᑦ ᖃᐅᔨᒪᑦᑎᐊᕐᓗᑕ 
ᐱᓕᕆᔭᕆᐊᖃᖅᑐᒍᑦ, ᖃᑉᓯᓂᒃ 
ᐃᖅᑲᓇᐃᔭᖃᑎᖃᕆᐊᖃᕐᒪᖔᑖ.  
 
ᕿᒥᕐᕈᔭᕗᑦ ᑲᒪᒋᔭᐅᓂᖏᑦ ᐋᓐᓂᐊᕐᕕᓕᐊᖅᑐᐃᑦ 
ᑕᐅᑐᒐᓱᒻᒥᒐᑉᑎᒍᑦ ᐃᓚᖃᐅᕈᓘᔭᕐᒪᑦ. ᑖᓐᓇ 
ᖃᐅᔨᒋᐊᖅᓯᒪᔭᕗᑦ ᕿᒥᕐᕈᔭᕗᑦ ᓱᓇᓂᒃ 
ᑐᕌᕈᓐᓇᖅᐱᑕ ᖃᓄᖅ ᓂᕆᐅᒋᔭᕗᑦ ᐱᔭᒃᓴᐅᕙᑦ, 
ᓈᖕᒪᑉᐸᑦ? ᐃᓚᖏᑦ ᐱᐅᓐᖏᑦᑐᑦ ᐲᔭᕈᓐᓇᖅᑕᕗᑦ. 
ᑖᓐᓇ ᕿᒥᕐᕈᔭᕆᐊᖃᖅᑕᕗᑦ ᒫᓐᓇ 
ᐃᒃᓯᕚᖅᑎᓪᓗᖓ ᑲᒪᒋᔭᖃᖅᑐᖅ ᑖᑉᓱᒥᖓ, 
ᖃᐅᔨᒪᔪᖓ ᐊᒻᒪ ᓂᕆᐅᒃᖢᖓ ᐱᐊᓂᒃᓯᒪᔪᒥᒃ 
ᐱᓕᕆᔾᔪᑎᒋᔪᓐᓇᖅᑕᑉᑎᓐᓂᒃ ᑕᕝᕗᖓ ᐃᓕᑉᓯᓐᓄᑦ 
ᑐᓂᓛᕆᕙᕋ ᓴᖅᑭᑉᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓕᐊᓇᐃᑦ 
ᑭᐅᒐᕕᑦ. ᐃᓱᒪᔪᖓ ᑕᒪᒃᑯᐊ ᑕᒫᓃᒃᑲᓐᓂᕋᔭᕐᓂᖏᑦ 
ᐃᖅᑲᓇᐃᔭᓕᖅᑎᓪᓗᒋᑦ ᑖᒃᑯᐊ ᑲᒪᒋᔭᐅᓂᖏᑦ 
ᓇᔭᓐᖑᐊᖅ ᓄᓇᓕᓐᓂ ᐃᖢᐊᖅᓴᐃᔩᓪᓗ 
ᐱᐅᓂᖅᓴᐅᓂᐊᕐᒪᑦ ᑐᑭᓯᐅᒪᑦᑎᐊᓕᕈᕕᑦ.  
 
ᐃᖅᑲᓇᐃᔭᖅᑐᖅᓯᐅᕐᓂᕐᒥᒃ ᓴᓇᔨᒃᓴᖅᓯᐅᕐᓂᕐᒥᒃ 
ᐊᐱᕆᔪᒪᔪᖓ, ᑕᒪᒃᑯᐊ ᐃᓛᓐᓂᒃ ᕿᐱᓗᒃᑐᖃᕌᖓᑦ 
ᓯᓚᑖᓃᖔᖅᑐᒥᒃ ᕿᒥᕐᕈᔭᐅᔭᕆᐊᖃᖃᑦᑕᕐᒪᑦ 
ᐃᓱᒪᓐᓇᕐᒪᑦ 

2003 

ᑭᓇᑐᐃᓐᓇ ᓲᕐᓗ ᑐᒡᓖᑦ ᓂᕈᐊᖅᑕᐅᓇᔭᕐᓂᖅᐸᑦ 
ᕿᒥᕐᕈᔪᓐᓇᕐᓗᓂ ᕿᐱᓗᒃᑐᖃᖅᐸᑦ 
ᐃᖅᑲᓇᐃᔭᖅᑎᒥᒡᓘᓐᓃᑦ. 
 
ᑭᓯᐊᓂ ᒐᕙᒪᐅᓪᓗᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑕᒪᒃᑯᐊᑦᑕᐅ 
ᐊᕕᑦᑐᖅᓯᒪᔪᐃᑦ ᐊᐱᕆᓛᕐᒥᔭᒃᑲ ᖃᑉᓰᑦ ᓯᓚᑖᓂ 
ᕿᐱᓗᒍᑕᐅᑎᓪᓗᒍ ᕿᒥᕐᕈᓯᒪᕕᓰ 
ᖃᐅᔨᒋᐊᖅᓯᒪᕕᓰ? ᐃᓛᓐᓂ ᑕᒫᓂ ᐃᖃᓗᓐᓂ 
ᐅᑎᖅᑖᓕᖅᑐᓂ ᑕᑯᓇᖃᑦᑕᕐᒪᑦ ᓯᓚᑖᓂ. 
 
ᕿᒥᕐᕈᔪᐃᑦ ᖃᑉᓯᑦ ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ 
ᓯᓚᑖᓃᖔᖅᑐᒥᒃ ᑲᒪᒋᔪᒃᓴᒥᒃ 
ᐱᓕᕆᖃᑦᑕᖅᑎᑦᓯᕕᓯ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ, 
ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᐃᒃᓯᕙᐅᑖᖅ, ᖁᔭᓐᓇᒦᒃ. ᑭᐅᓂᖅ ᐊᔪᖅᑕᕋ ᑕᒪᒃᑯᐊ 
ᓴᖅᑭᖃᑦᑕᖅᑐᐃᑦ ᐅᕙᑉᑎᓐᓄᐊᖅᑕᐅᔭᕌᖓᑦᑕ 
ᐃᓛᓐᓂ ᑖᓐᓇ ᑐᒡᓕᕋ ᐃᓱᒪᓕᐅᑲᐅᑎᒋᔪᓐᓇᖅᑐᖅ 
ᐃᖅᑲᓇᐃᔭᖅᑏᑦ ᐃᓱᒪᒋᓗᒋᑦ. ᑭᓯᐊᓂ 
ᖄᖓᒎᕆᐊᖃᖅᐸᑦ ᓯᓚᑖᒍᓪᓘᓐᓃᑦ 
ᓈᒻᒪᒋᔭᐅᖏᑉᐸᓪᓘᓐᓃᑦ ᐅᕙᓐᓅᓕᖃᑦᑕᕐᒪᑦ. 
 
ᑕᒪᓐᓇ ᑕᐃᒪᓐᓇᐃᒃᑲᓗᐊᖅᑎᓪᓗᒍ 
ᑮᓇᐅᔭᖃᑦᑎᑕᐅᖏᒻᒪᑦ ᑕᒪᓐᓇ. ᑖᑉᓱᒧᖓ ᐅᑉᓗᒥ 
ᐅᖃᐅᓯᔭᑉᑎᓐᓄᑦ ᐊᑕᓪᓚᕆᓐᖏᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖅᑲᓇᐃᔭᖅᑐᓕᕆᓂᕐᒧᖏᓛᒃ ᐅᖃᐅᓯᖃᕋᑦᑕ 
ᐅᕙᓐᓄᑦ ᐅᖃᐅᓯᐅᓯᒪᒻᒪᑦ, ᐃᓛᓐᓂᒃᑯᑦ 
ᐊᖅᑯᑎᐅᖃᑦᑕᕐᖓᑦ ᑕᒪᓐᓇ. ᓱᒻᒪ 

ᑕᒪᓐᓇ ᐊᖅᑯᑎᒋᔭᐅᓲᖑᕙ. ᑕᐃᒫᒃ ᖃᑦᑎᐊᑎᖅᓱᓯ 
ᖃᑦᑎᕌᖅᓯᒪᕙᓗ ᐊᑭᓖᓐᓇᓘᒻᒪᑕ ᒪᑯᐊ, 
ᑮᓇᐅᔭᖁᑎᖃᕋᔅᓯ ᐃᖅᑲᓇᐃᔭᑎᑦᑎᒍᑎᔅᓴᓂᒃ 
ᐊᕕᑦᑎᒍᑎᔅᓴᓂᒃ ᖃᐅᔨᓴᖅᑎᑦᑎᒍᑎᔅᓴᓂᒃ? 
ᖃᐅᔨᒍᒪᑦᑕᕋᓗᐊᖅᑲᕋ ᑕᒪᓐᓇ. ᒥᓂᔅᑕᖃᐃ 
ᐅᑎᕐᕕᖃᕈᓐᓇᖅᑲ ᐅᕙᑦᑎᓐᓄᑦ, ᑭᐅᔾᔪᑎᔅᓴᖃᓕᕈᓂ 
ᐊᐱᕆᔭᐅᒃᑲᓐᓂᓛᕐᒥᒐᕕᑦ ᐃᖅᑲᐅᒪᓂᐊᖅᑯᑎᑦ.  
 
ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦᑕᐅᖅ 
ᐃᓱᒫᓗᒋᔭᐅᔪᒥᒃ ᐅᖃᐅᓯᖃᒃᑲᓐᓂᕈᒪᔪᖓ 
ᐊᐱᖅᑯᑎᖃᕈᒪᔪᖓ, ᐋᓐᓂᐊᕖᑦ 
ᒪᑐᔭᐅᓯᒪᑲᐃᓐᓇᖃᑦᑕᑎᓪᓗᒋᑦ ᐆᑦᑑᑎᒋᓗᒍ 
ᑭᓐᖓᕐᓂ ᐊᐅᔭᒃᑯᑦ ᑕᐃᓐᓇ 
ᐊᑦᑕᓇᖅᑐᒦᓪᓚᕆᑲᐃᓐᓇᓚᐅᕐᖓᓂᓛᒃ ᐊᒻᒪ 
ᒪᑐᑦᑎᐊᒻᒪᕆᑲᓴᔪᓪᓗᓂ. ᑖᓐᓇ ᐱᔾᔪᑎᖃᔪᔪᖅ 
ᐋᓐᓂᐊᓲᖅᑏᑦ ᐊᑦᑕᓇᖅᑐᒦᓐᓂᖏᓐᓂᑦ, ᖃᓄᕐᓕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ 
ᐱᓕᕆᐊᖃᕋᓱᑉᐸᑦ ᐊᑦᑕᓇᖅᑐᒦᖃᑦᑕᕐᓂᖏᑦ 
ᐋᓐᓂᐊᓯᐅᖅᑏᑦ, ᓄᓇᕗᒫᕐᒥᒃ 
ᑭᓐᖓᕐᓂᑐᐊᖑᖏᑦᑐᖅ ᓇᔭᓐᖑᐊᑦ ᐋᓐᓂᐊᓲᕐᑏᑦ 
ᐊᑦᑕᓇᖅᑐᒦᖃᑦᑕᕐᓂᖏᑦ?  
 
ᖃᐅᔨᒪᔪᖓ ᑳᓐᑐᕌᑎᑦᑎᖃᑦᑕᖅᑐᓯ 
ᐊᐅᑦᑎᐅᖃᑦᑕᓂᐊᖅᑐᓂᒃ, ᑕᒪᓐᓇ ᑲᔪᓯᓂᐊᖅᑑᖅ 
ᐊᑐᓕᖅᑎᑦᑎᓂᐊᖅᑭᓰ ᐋᓐᓂᐊᕕᓕᒫᑦᑎᐊᓂᒃ 
ᓄᓇᕘᒥ ᐊᐅᑦᑎᖃᕆᐊᖃᓕᕐᓗᑎᒃ 24 ᐃᑲᕐᕋᓂ 
ᐅᓐᓄᐊᓕᒫᖅ ᐅᓪᓗᓕᒫᖅ ᐱᓇᓱᐊᕈᓯᓕᒫᖅ? 
ᖃᐅᔨᔪᒪᔭᕋ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑕᐅᓯᕐᒥᒃ ᓄᓇᓕᒻᒥᒃ 
ᑕᐃᒍᐃᔪᒪᓐᖏᒃᑲᓗᐊᖅᑐᖓᐃᓛᒃ ᑕᖅᑲᐅᖓ 
ᐅᖃᐅᓯᐅᓪᓚᕆᓚᐅᖅᓯᒪᓐᖏᒻᒪᑦ ᓈᓕᕌᕋᔅᓴᐅᔪᐃᑦ 
ᐅᖃᐅᓯᕆᕋᑖᖅᑕᖏᑦ ᒪᓕᒐᓕᐅᖅᑎᐅᑉ. ᑖᒃᑯᐊ 
ᐅᖃᐅᓯᕆᔪᒪᓐᖏᑲᓚᐅᕋᒃᑭᑦ. 
 
ᑕᒪᒃᑯᐊᓕ ᐋᓐᓂᐊᕕᐅᑉ 

ᐅᐊᑦᑎᖃᕆᐊᖃᕐᓂᖏᑦ ᐱᓪᓗᒋᑦ ᐱᒋᐊᖅᓯᒪᔪᒍᑦ 
ᐊᐅᑦᑎᑖᖅᑎᑦᑎᖃᑦᑕᖅᑐᑕ, ᐊᑦᑐᓪᓗᐊᑲᓪᓚᒃᓯᒪᔪᖅ 
ᑕᒪᓐᓇ. ᓄᓇᓕᓐᓂ ᐱᓕᕆᖃᑎᖃᕆᐊᖃᖅᐸᑦᑐᒍᑦ 
ᓄᓇᓕᖁᑎᖃᕋᐃᒐᑦᑕ ᐃᓱᒫᓗᒃᑐᓂ ᐊᔅᓱᐊᓗᖏᓛᒃ 
ᐃᓱᒫᓘᑎᖃᖅᑐᓂᒃ ᐅᖃᐅᓯᐅᕋᑖᖅᑐᓂᒃ, ᓄᓇᓕᒻᒧᑦ 
ᐃᖅᑲᓇᐃᔭᖅᑎᕗᑦ ᑕᐃᑯᖓ ᑕᑯᔭᖅᑐᖃᑦᑕᕆᐊᖃᓲᑦ 
ᐅᕙᖓᓘᓐᓃᑦ ᐅᖃᖃᑎᖃᕆᐊᖅᑐᕐᓗᖓ 
ᒪᐃᔭᒋᔭᐅᔪᓂᒃ ᑲᑎᒪᔨᖏᓪᓗ ᖃᓄᑎᒋ 
ᐱᒻᒪᕆᐅᒻᒪᖔᖅ ᖃᐅᔨᔭᖅᑐᕐᓗᖓ.  
 
ᐊᒻᒪ ᐱᓪᓗᒋᓪᓕ ᒪᑯᐊ ᑳᓐᑐᕌᒃᓯᒪᔭᑦᑎᓐᓂ 
ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᓂᑦ 
ᐅᐊᑦᑎᖃᖅᑎᑦᑎᖃᑦᑕᖅᑐᒍᑦ 14-ᓂᑦ ᐋᓐᓂᐊᕕᓐᓂ 
ᓄᓇᕗᒻᒥ ᐃᓛᒃ ᑕᐃᒫᖑᔮᓚᐅᖅᑐᖅ. ᑕᐃᒃᑯᐊ 
ᐃᓛᓐᓂᒃᑯᑦ ᐱᓕᕆᐊᖃᕆᐊᖃᖅᐸᑦᑐᑦ 
ᐊᔅᓱᐊᓘᓐᖏᑦᑐᓂᑦ ᐱᑯᑦᑐᓐᓂᑰᓯᒪᔪᓂ ᐃᓛᓐᓂᒃᑯᑦ 
ᐊᔅᓱᐊᓗᒃ ᐱᑯᑦᑐᓐᓂᐅᓯᒪᔪᓂᑦ. ᑕᖅᑲᒃᑯᐊ 
ᖃᐅᔨᒪᔭᕆᐊᓖᑦ ᑭᓇᑐᐃᓐᓇᖅ ᐋᓐᓂᐊᕕᒻᒥ 
ᓇᒻᒥᓂᖅ ᑎᒥᖓ ᐱᓪᓗᒍ ᐃᓚᖓᑕᓘᓐᓃᑦ ᑎᒥᖓ 
ᐱᓪᓗᒍ ᐊᔅᓱᐊᓗᒃ ᓱᒋᐊᖅᑐᖃᓲᖑᒻᒪᑦ ᐃᓛᓐᓂᒃᑯᑦ. 
 
ᑕᐃᒫᓪᓗ ᑲᓇᑕᒥ ᓇᒥᕈᓘᔭᖅ 
ᑎᑎᖅᑲᖅᑕᖃᓲᖑᖕᒪᑦ ᐅᕙᓂ 
ᐱᑯᑦᑐᑦᑐᖃᕆᐊᖃᓐᖏᓪᓚᕆᑦᑐᖅ 
ᐃᖅᑲᓇᐃᔭᕐᕕᐅᒻᒪᑦ. ᑕᐃᒫᒃ ᑕᕝᕙ 
ᓇᓗᓇᐃᖅᑐᐃᓯᒪᔪᖃᓲᖑᒻᒪᑕ ᕼᐊᒻᓚᒃᑯᓪᓗ 
ᑕᐃᒫᑦᑕᐅᖅ ᑎᑎᕋᖅᓯᒪᔪᖃᐅᕆᓪᓗᑎᑦ 
ᐊᑭᓐᓇᖏᓐᓂ, ᐃᖅᑲᓇᐃᔭᑦᑎᐊᖁᔨᓯᒪᔪᓂᒃ. ᑖᓐᓇ 
ᒪᓕᑦᑕᐅᑎᒐᓱᒋᐊᖃᓲᕗᑦ ᓇᓗᓇᐃᖅᑐᕐᓗᒋᓪᓗ 
ᑲᑉᐱᐊᓵᕆᔪᐃᑦ ᐃᑲᔪᕐᓂᖃᔾᔮᓐᖏᒻᒪᑕ.  
 
ᑕᐃᒪᓕ ᐃᑉᐱᓐᓂᐊᒍᔅᓯ ᐊᒥᒐᓗᐊᖅᑐᓂᑦ 
ᐃᑲᔪᖅᑕᐅᓱᒋᒍᔅᓯ ᑲᑎᒪᔩᑦ ᐃᔅᓯᕙᐅᑕᖓᑦ 
ᐅᖃᖅᑲᐅᒻᒪᑦ ᑖᓐᓇ ᐅᓐᓂᕐᓗᒃᓴᕝᕕᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᖅᑮᔾᔪᑕᐅᔪᓐᓇᕐᖓᑦ ᐃᓱᒫᓗᒋᔭᐅᔪᓄᑦ 
ᐊᒥᓱᐊᓗᓐᓂᑦ. 
 
ᑖᒃᑯᐊᓗ ᐊᑦᑕᓇᖅᑐᒦᖃᑦᑕᕐᓂᕗᑦ ᐋᓐᓂᐊᓯᐅᖅᑏᑦ 
ᐋᓐᓂᐊᕕᓕᐊᖅᓯᒪᔪᐃᓪᓗ 
ᐃᓱᒪᒋᑦᑎᐊᖏᓐᓇᕆᐊᖃᕋᑦᑎᒍᑦ. ᑖᓐᓇᑦᑕᐅᖅ 
ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᑕᒪᑐᒥᖓ 
ᐱᓕᕆᐊᖃᖅᑐᖅ. ᐃᖅᑲᓇᐃᔭᖅᑎᑦᑕ 
ᐱᒋᐊᓕᖏᓐᓂᑦ ᕿᒥᕐᕈᓪᓗᓂ 
ᐋᓐᓂᐊᕕᓕᐊᖅᐸᑐᐃᓪᓗ. ᑕᐃᓐᓇ ᓄᑖᖅ ᒥᓂᔅᑕᐅᑉ 
ᑐᖏᓕᖓᑕ ᑐᖏᓕᒃᑲᓐᓂᖓ, ᐃᑲᔪᖅᑎᖓ 
ᑕᒪᑐᒥᖓ ᑲᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑭᐅᕋᑖᕋᕕᑦ. ᐃᖅᑲᐅᒪᒐᒪ ᐊᐅᔭᐅᓚᐅᖅᑐᖅ 
ᓈᓚᐅᑎᒃᑰᖅᑐᖃᓚᐅᕐᒥᒻᒪᑦ ᑭᓐᖓᕐᓂ ᐊᒻᒪᓗ 
ᖃᕋᓴᐅᔭᒃᑯᑦ ᐳᓚᐅᑎᕕᒃᑯᑦ ᐅᖃᐅᓯᐅᖃᑦᑕᖅᑐᓂ 
ᑕᒪᓐᓇ ᑲᓐᖑᓇᖅᑑᕙᓪᓚᐃᓐᖏᑦᑐᖅ ᒪᓐᓇ 
ᐊᒥᓱᐊᓗᓐᓄᑦ ᑐᓴᐅᒪᔭᐅᒻᒪᑦ. 
ᐃᓱᒫᓗᒋᒻᒥᒐᒃᑯᑦᑕᐅᖅ. ᖃᓄᖅ ᓴᐳᔾᔨᒐᓱᑉᐸᒻᒪᖔᑕ 
ᐋᓐᓂᐊᓯᐅᖅᑎᓂᑦ ᐋᓐᓂᐊᕕᓕᒫᑦᑎᐊᓂᑦ. 
ᑕᐃᒃᑯᐊᓕ ᐅᐊᑦᑎᖃᓐᖏᑦᑐᐃᑦ ᐅᓪᓗᒥᒧᑦ 
ᐅᐊᑦᑎᖃᕆᐊᖃᓕᖅᓯᒪᓐᖏᒻᒪᑕ? ᐅᕝᕙᓘᓐᓃᑦ 
ᑖᒃᑯᐊ ᐃᓱᒪᔅᓴᖅᓯᐅᕈᑎᒋᔭᓯ 
ᐋᖅᑭᒐᓱᐊᖅᑕᓯᓘᓐᓃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐊᕐᓇᒃᑳᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᕐᖓᐃ ᐅᖃᓚᐅᕐᓚᒍ. ᐋᓐᓂᐊᕖᑦ 
ᑕᐃᒃᑯᐊ ᐃᓱᒫᓗᓐᓂᖅᐹᖑᔪᐃᑦ 
ᐅᐊᑦᑎᑖᖅᑎᓯᒪᔭᕗᑦ ᐃᓱᒫᓗᓇᖅᑐᒦᓐᓂᖅᐹᖑᔪᐃᑦ. 
ᐊᓯᖏᓐᓂᑦᑕᐅᖅ ᐋᓐᓂᐊᕕᓐᓂ 
ᑕᐃᒪᐃᑦᑐᖃᖅᑐᔅᓴᐅᕙᒻᒥᔫᒐᓗᐊᖅ ᑭᓯᐊᓂ 
ᑕᐃᒪᐃᑦᑐᖃᓐᖏᓂᖅᓴᐅᕙᒻᒪᑕᓕ ᐃᓚᖏᑦ. ᐃᒫᒃ 
ᐊᔅᓱᐊᓘᓕᖅᓯᒪᓐᖏᒻᒪᑕ 
ᐅᐊᑦᑎᑖᕆᐊᖃᓕᖅᓯᒪᓐᖏᒻᒪᑕ ᓱᓕ. ᑖᒃᑯᐊ 
ᕿᒥᕐᕈᑦᑎᐊᕋᓱᑦᑕᕋᓗᐊᕗᑦ ᖃᓄᖅ ᐊᑦᑐᐃᕙᒻᒪᖔᑕ 
ᐅᐊᑦᑎᓖ.  
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2005 

ᐃᓛᒃ ᐱᐅᒋᕙᓐᖏᑕᕋᓗᐊᕋᐃᓛᒃ 
ᑮᓇᐅᔭᐃᔭᒃᑲᓐᓂᕆᐊᖃᒻᒪᕆᓲᖑᒻᒥᒐᑦᑕ ᐅᐊᑦᑎᓄᑦ 
ᐋᓐᓂᐊᕖᑦ ᐋᓐᓂᐊᕕᓕᐊᖅᓯᒪᔪᐃᓪᓗ 
ᐋᓐᓂᐊᓯᐅᖅᑏᓪᓗ ᓴᐳᔾᔭᐅᔭᕆᐊᖃᓕᒻᒪᕆᑦᑐᑏᑦ.  
ᑕᐃᒪᐃᑦᑐᖃᕆᐊᖃᕐᓂᕐᓕ ᑕᒪᓐᓇ 
ᐃᑲᔪᕋᔭᓐᖏᒻᒪᕆᑦᑕᕋᓗᐊᕋ ᑭᓯᐊᓂ 
ᐱᑕᖃᕆᐊᖃᕐᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕕᖄᕐᔪᒃᑲᒪ 
ᓱᓕ. 
 
 ᐅᖃᐅᓯᖃᕋᑦᑕ ᐋᓐᓂᐊᕕᓕᐊᕐᕕᐅᓲᓂᑦ 
ᐋᓐᓂᐊᕕᓐᓂ. ᑕᐃᒃᑯᐊᓕ ᖃᑦᑎᓂᑦ 
ᐋᓐᓂᐊᓯᐅᖅᑎᖃᕐᓂᖏᑦ ᑐᕚᖃᓪᓚᕆᓲᖑᒻᒪᑕᐃᓛᒃ 
ᑕᒪᑐᒥᖓ. ᐊᒻᒪᑦᑕᐅᖅ ᒪᑐᐃᖓᐃᓐᓇᖁᓪᓗᒍᐃᓛᒃ 
ᐋᓐᓂᐊᓯᐅᖅᑎᖃᖅᑲᑦ ᑭᓯᐊᓂᐅᒻᒪᑦ. ᑳᓐᑐᕌᒃᑯᑦ 
ᐊᖏᖃᑎᒌᒍᑎᓯᒪᔪᓯ ᐋᓐᓂᐊᓯᐅᖅᑎᓂᑦ ᑕᐃᒃᑯᐊ 
ᐊᒥᒐᖅᓯᓂᐅᕙᑦᑐᓂᑦ ᐊᓐᖑᑎᑦᑎᑎᖃᑦᑕᖅᑳ 
ᑳᓐᑐᕌᒃᑦ-ᑰᖅᓯᒪᔭᓯ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᕐᓇᒃᑳᖅ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᖁᔭᓕᒍᒪᔪᖓᐃᓛᒃ  
ᐋᓐᓂᐊᓯᐅᖅᑎᓂᑦ. ᐋᓐᓂᐊᕕᓐᓂ ᐋᓐᓂᐊᓯᐅᖅᑎᓂᑦ  
ᓇᔭᓐᖑᐊᓂᑦ. ᓄᓇᔅᓯᖕᓂᒃ ᐅᐸᑉᐸᑕᔅᓯᖕᓂᑦ. 
ᐊᑕᖏᑦᑎᐊᖅᑐᑕ ᐅᕙᓂ ᒥᑭᓪᓕᑎᕈᒍᓐᓇᖏᓐᓇᑦᑕ 
ᐃᓕᓴᖅᓯᓐᖏᒍᓐᓇᖏᓐᓇᑦᑕᓘ ᓄᓇᓕᓐᓂ 
ᐃᑲᔪᕐᓂᕆᕙᑦᑕᖏᓐᓂ ᐋᓐᓂᐊᓯᐅᖅᑏᑦ.  
 
ᐱᓕᕆᔾᔪᑎᔅᓴᑭᓗᐊᕋᑦᑕ ᑕᕝᕙ, ᕿᒥᕐᕈᕙᕈᑦ 
ᐆᑦᑐᕋᕆᐊᔅᓴᖅ ᐊᑐᖅᑕᐅᓚᐅᖅᓯᒪᖏᑦᑐᓂᑦ 
ᐋᓐᓂᐊᕕᓐᓂᑦ ᐊᖏᔪᖅᑳᖅᑖᑦᑎᑦᑎᓗᑕ ᐊᓪᓚᕕᓐᓂ 
ᐊᖏᔪᖅᑳᖑᒐᔭᖅᑐᓂᒃ. ᑕᐃᒃᑯᐊ ᐋᓐᓂᐊᓯᐅᖅᑏᑦ 
ᐋᓐᓂᐊᔪᓂᑦ ᑲᒪᑐᐃᓐᓇᖃᑦᑕᕆᐊᖃᕋᔭᕐᖓᑕ 

ᐸᐃᑉᐹᓕᕆᖏᓂᖅᓴᐅᓗᑎ ᐊᒻᒪᓗ 
ᑎᑭᑦᑐᖃᖃᑦᑕᕆᐊᖃᖏᓂᖅᓴᐅᓗᓂᓗ 
ᖃᐅᔨᒪᔨᑕᕐᓂᒃ ᑳᓐᑐᕌᒃᑕᐅᓯᒪᔪᓂᑦ. 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕋᑦᑕᐃᓛᒃ ᑕᕝᕙᐅᒻᒪᑦ. 
ᐅᕙᓂ ᐊᑭᕋᖅᑐᕋᔅᓴᐅᕙᓪᓕᐊᖏᑦᑐᖅ ᑖᓐᓇ 
ᐅᖃᐅᓯᖅ. 
 
ᐱᓕᕆᔾᔪᑎᔅᓴᑭᓗᐊᖅᑎᓪᓗᑕ ᐆᑦᑐᕋᓱᒋᐊᖓᓗ 
ᖃᐅᔨᒐᔅᓴᐅᓯᒪᖏᒻᒪᕆᑦᑐᖅ ᑕᑕᓕᕐᓂᖅᑲᑕ 
ᐋᓐᓂᐊᓯᐅᖅᑎᕗᑦ, ᒐᕙᒪᓕᒫᑦ ᐃᓱᒪᒋᓪᓗᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓛᖑᓪᓗᑎᒃ 
ᐃᖅᑲᓇᐃᔮᓕᒫᕌᓗᐃᑦ ᐃᓐᓄᒃᑕᐅᓯᒪᓕᖅᑲᑕ ᑭᓯᐊᓂ 
ᖃᐅᔨᒐᔭᖅᑐᒍᑦ ᓇᒻᒪᒃᑲᔭᕐᒪᖔᑕ, ᒫᓐᓇ 
ᓇᓗᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᖔᖅ 
ᐊᐱᖅᓱᕈᒪᓕᕐᒥᔪᖓ, ᐊᓯᖔᖏᓐᓂᒃ 
ᐊᐱᖅᑯᑎᖃᕈᒪᓕᕐᒥᔪᖓ.  
 
ᑕᐃᒪ ᒫᓐᓇᕈᓘᓚᐅᖅᑐᖅ ᑎᑎᕋᓚᐅᕋᕕᑦ 
ᐃᒃᓯᕙᐅᑕᖁᑎᑦᑎᓐᓄ ᑲᑎᒪᔨᕋᓛᑦ 
ᐃᒃᓯᕙᐅᑕᖓᓄᑦ, ᐊᒻᒪ ᑐᑭᓯᒃᑲᓐᓂᕈᔅᓴᓂᒃ 
ᖃᐃᑦᑎᓚᐅᖅᑐᑎᒃ ᐅᕙᒍᑦ ᐱᒍᒪᔪᔭᖏᓐᓂᒃ. 
ᐅᖃᓕᒫᕈᒪᒐᒃᑭᑦ ᐃᓚᖏᑦ, ᑕᑯᓪᓚᕆᓚᐅᖅᑕᕋᐃᓛᒃ 
ᑎᑎᖅᑲᒦᑦᑐᖅ ᐃᓚᐃᓐᓇᑯᓗᐊ ᐅᖃᓕᒫᕐᓂᐊᕋᒃᑯᑦ. 
ᐅᖃᐅᓯᖃᖅᑎᓪᓗᓯ ᐃᓱᒪᓕᕆᔨᓂᒃ 
ᐃᖅᑲᓇᐃᔭᖅᑎᓂᒃ ᒪᑉᐱᒐᖓ 2-ᖓᓂ.  
 
ᐅᖃᖅᑐᓯ ᑕᐃᒃᑯᐊ ᐃᓱᒪᓕᕆᔩᑦ 
ᖃᐅᔨᒪᒐᓱᐊᖃᑦᑕᖅᑐᐃᑦ ᓄᓇᓕᓕᒫᑦᑎᐊ 
ᐋᓐᓂᐊᓯᐅᖅᑎᖃᕋᓗᐊᕐᒪᖔᑕ ᐃᓱᒪᓕᕆᔨᒥᑦ 
ᐅᕝᕙᓘᓐᓃᑦ ᐃᓱᒪᓕᕆᔨᖃᕐᒪᖔᑕ. ᑕᒪᒃᑯᐊ 
ᐃᓱᒪᓕᕆᔩᑦ ᐋᓐᓂᐊᓯᐅᖅᑏᑦ ᐊᒻᒪ 
ᖃᐅᔨᒪᔨᑕᕈᔪᐃᑦ ᐊᒻᒪ ᐃᓱᒪᓕᕆᔩᑦ 
ᑲᑐᔾᔨᖃᑎᒌᑦᑐᑎᒃ ᐱᓕᕆᐊᖃᓲᖑᒻᒪᑕ 
ᐊᑐᐃᓐᓇᐅᑎᑦᑎᓪᓗᑎᒃ ᐱᔨᑦᑎᕋᐅᑎᔅᓴᓂᒃ 
ᓈᒻᒪᑦᑐᓂᒃ ᐃᓱᒪᓕᕆᓂᕐᒧᑦ 
ᐃᑲᔪᕐᓂᐅᔭᕆᐊᓕᓐᓂᓕᒫᖅ ᓄᓇᕗᒻᒥ. 
ᑖᓐᓇ ᐊᖏᔪᕕᔾᔪᐊᕌᓗᒻᒥᒃ ᐅᖃᕐᓂᐅᔫᔮᕐᖓᑦ 

2006 

ᓄᓇᕘᒥ ᐅᖃᐃᓐᓇᖅᑐᐊᓘᑎᓪᓗᑕ 
ᐱᓕᕆᔾᔪᑎᔅᓴᑭᓗᐊᕋᑦᑕ, ᐊᒻᒪᑦᑕᐅᖅ 
ᐊᒥᓱᕕᔾᔪᐊᕌᓗᐃᑦ ᐱᐅᖏᑦᑐᓂᒃ 
ᐅᖃᐅᓯᖃᖅᐸᑦᑐᑏ. ᐱᓪᓗᒋᑦ ᑕᒪᒃᑯᐊ ᐊᒥᓲᓂᒃ 
ᐃᒻᒥᓃᖃᑦᑕᖅᑐᐃᑦ ᐊᒻᒪᓗ ᐃᓱᒪᒃᑯᑦ ᐋᓐᓂᐊᓖᑦ. 
 
ᖃᓄᖅ ᑐᑭᖃᕐᒪᖔᖅ ᑖᓐᓇ ᑎᑎᕋᖅᑕᒥᓃᑦ 
ᓇᓗᓇᐃᕈᓐᓇᖅᑭᐅᒃ? ᑕᐃᒪ ᑕᖅᑳᓂ 
ᐋᓐᓂᐊᔪᒐᓛᓘᕗᑦ ᓱᓕ, 
ᐱᓕᕆᐊᔅᓴᓕᕕᔾᔪᐊᕌᓘᕙᓪᓚᐃᒐᑦᑕ ᓱᓕ. ᐊᒻᒪ 
ᐋᓐᓂᐊᕕᒻᒦᓚᐅᖅᑎᓪᓗᒋᑦ ᑭᖑᓂᐊᒍᑦ 
ᐃᑲᔪᖅᑕᐅᑲᓐᓂᖅᑐᐃᑦ ᐊᑦᑕᓇᖅᑐᒨᒃᑲᓐᓂᖁᓇᒋᑦ 
ᑕᒪᔾᔭᐅᒻᒪᑕᑦᑕᐅᖅ. ᖃᓄᖅ ᑕᒪᓐᓇ 
ᑭᐅᔪᓐᓇᕐᒪᖔᖅᐱᐅᒃ ᑐᓴᕈᒪᑦᑕᕋᓗᐊᖅᑯᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑲᖅ, 
ᖁᔭᓐᓇᒦᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᐅᓗᑎᓂᓛᒃ ᒪᓕᒐᓕᐅᖅᑎ 
ᐅᖃᕋᑖᕐᖓᑦ. ᓄᓇᓕᓕᒫᑦ 
ᐱᖃᖅᑎᒐᓱᐊᑐᐃᓐᓇᖅᑕᕗᑦ ᐃᓱᒪᓕᕆᔪᓐᓇᖅᑐᓂᒃ, 
ᑮᓇᐅᔭᓪᓗ ᑖᒃᑯᐊ ᓇᓗᓇᐃᖅᓯᓯᒪᔪᑦ 
ᐊᒥᓱᕈᒃᑲᓐᓂᕆᐊᕆᐊᖃᕐᖓᑕ ᐋᓐᓂᐊᓯᐅᖅᑏᑦ 
ᓄᓇᕘᓕᒫᒥ, ᐋᓐᓂᐊᕕᒻᒥ ᐃᖅᑲᓇᐃᔭᖅᑏᑦ. 
 
ᓄᓇᓕᓕᒫᓂᒃ ᐃᓱᒪᓕᕆᔨᖃᐅᖅᑑᒐᓗᐊᑦ ᐃᒪᖏᑦ 
ᑲᑐᔾᔨᒻᒪᕆᑦᑐᐃᑦ ᐃᓱᒪᓕᕆᔨᓂᑦ 
ᓄᓇᓕᕋᓛᖑᓂᖅᓴᓂ. ᑕᐃᒃᑯᐊ ᐃᓱᒪᓕᕆᔩᑦ 
ᒪᕐᕉᓐᓂᒃ ᓄᓇᓕᓐᓂ ᑲᒪᔨᐅᑎᑕᐅᓲᑦ ᑖᒃᑯᐊᖃᐃ  
ᓈᒻᒪᑉᐹᑦ. ᑭᓯᐊᓂ ᐱᑕᖃᕐᖓᑦ 
ᐅᖃᕈᒪᑐᐃᓐᓇᕋᑖᖅᑐᖓ ᓈᒻᒪᒻᒪᖔᑕ 
ᓇᓗᓇᖅᑑᒐᓗᐊᖅ. ᑮᓇᐅᔭᑦ ᓴᖅᑭᖃᐅᔭᒃᑯᑎᒍᑦ 
ᐊᒥᓱᕈᕆᐊᖅᑎᕙᓪᓗᒐᓱᑦᑐᒍᑦ. 
 
ᑕᒪᒃᑯᓂᐊ $4.6 ᒥᓕᐊᓐ ᐃᓕᐅᖅᑲᐃᓂᐊᖅᑐᒍᑦ 

ᐊᔪᕈᑎᖃᖅᓯᒪᔪᓄᑦ ᖁᐊᖅᓵᖅᓯᒪᔪᓄᑦ 
ᐃᑲᔪᕈᑕᐅᓇᓱᓐᓂᐊᖅᑐᓂ. ᐃᓕᓴᕆᓯᒪᒐᑦᑎᒍ 
ᑕᒪᒃᑯᐊ ᐃᓱᒫᓘᑏᑦ, ᓱᒋᐊᕈᒪᓪᓗᑎᒍᓗ. 
ᐃᑲᔪᖅᓱᕈᒪᓪᓗᑎᒍᓗ ᐊᒥᓱᕈᕆᐊᖅᓯᒍᒪᓪᓗᑕ 
ᐱᔨᑦᑎᕋᐅᑎᐅᕙᑦᑐᓂᒃ ᓄᓇᓕᓐᓂ. 
ᐃᓱᒪᖃᕆᐊᖅᓯᒪᒋᓪᓗᑕ 
ᐊᐅᓪᓛᖅᑕᖃᑦᑕᕈᓐᓇᖅᑐᒥᒃ ᖁᐊᖅᓵᖅᓯᒪᔪᓄᑦ 
ᐃᑲᔪᖅᑎᐅᔪᓂ, ᑕᐃᒪ 
ᐊᐅᓪᓚᖅᑎᖃᑦᑕᕆᐊᖃᓲᕆᒐᑦᑎᒍᐃᓛᒃ ᓄᓇᓕᓐᓄᑦ 
ᐊᔾᔨᒌᖏᑦᑐᓄᑦ. ᖃᓄᐃᓪᓗᐊᑲᓪᓚᑦᑐᖃᕐᓂᕋᐃᒻᒪᑦ 
ᓄᓇᓖᑦ ᐊᔅᓱᕈᓕᕋᐃᒻᒪᑕ. ᑕᑯᔪᒪᑦᑕᕋᓗᐊᖅᐳᖓ 
ᑕᐃᒪ ᓄᓇᓕᓐᓂ ᐃᓛᒃᑯᑦ ᑕᐃᒫᒃ 
ᐱᓕᕆᔨᓖᓐᓇᐅᓕᓛᕐᓗᑎᒃ 
ᑎᑭᑕᐅᖃᑦᑕᕆᐊᖃᕈᓐᓃᕐᓗᑎᒃ ᐃᓱᒪᓕᕆᔨᓄᑦ.  
 
ᐊᒻᒪ ᑭᖑᓂᐊᒍᑦ ᐃᑲᔪᖅᑕᐅᓃᑦ ᑕᕝᕙᐅᒥᒻᒪᑦᑕᐅᖅ 
ᐃᓱᒪᓕᕆᔨᒃᑯᑦ. ᑕᐃᒫᖏᓛᒃ ᑖᔅᓱᒥᖓᔅᓴᐃᓐᓇᖅ 
ᐅᓂᒃᑳᒥᒃ ᐅᓂᒃᑳᓕᖅᑭᑦᑖᕆᐊᖃᖃᑦᑕᖏᓪᓗᑎᑦ. 
ᐃᑲᔪᖅᑕᐅᓚᐅᖅᑎᓪᓗᒋᑦ ᑭᖑᓂᐊᒍᑦ ᖃᓄᖅ 
ᐃᑲᔪᖅᑕᐅᑲᓐᓂᖃᑦᑕᕈᓐᓇᕋᔭᕐᒪᖔᑕ 
ᖁᐊᖅᓵᖅᓯᒪᓚᐅᖅᑎᓪᓗᒋᑦ ᐅᕝᕙᓘᓐᓃᑦ 
ᐊᔪᓕᕈᑎᖃᖅᓯᒪᓚᐅᖅᑎᓪᓗᒋᑦ ᐃᑲᔪᖅᓰᒍᑎᓂᒃ 
ᐱᔨᑦᑎᕋᐅᑎᓂᒃ ᐊᑐᐃᓐᓇᖃᕆᐊᖃᕐᖓᑕ 
ᐊᑐᐃᓐᓇᖃᖅᑎᒐᓱᒍᒪᒐᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒡᓗᓕᒑᕐᔪᒻᒦᑦᑐᖓ ᑕᐃᒃᑯᐊ ᐃᒡᓗᐊᓗᒃ 
ᐅᐃᓂᐸᐃᒡ-ᒥ ᐅᖃᐅᔾᔭᐅᓚᐅᕋᒪ ᑕᐃᒃᑯᐊᒎᖅ  
ᑕᐅᓇᓃᖅᑳᖅᑐᑎ ᐃᒡᓗᐊᓗᒻᒥ ᑯᒫᓗᐃᑦ 
ᕿᔪᖁᑎᓅᖃᑦᑕᕐᒪᑕ ᐊᒻᒪ 
ᓴᓗᒪᓐᖏᑐᒻᒪᕆᐊᓗᓴᖅᓱᓂ ᐊᒻᒪᓗ 
ᐅᖃᐅᔾᔭᐅᓪᓗᖓ ᑕᒪᒃᑯᐊᒎᖅ ᕿᐲᑦ 
ᑎᐱᓕᒻᒪᕆᐊᓘᑦᑕᕐᒪᑕ. ᑖᒃᑯᐊ 
ᐃᓱᒫᓗᑎᒻᒪᕆᐊᓘᓚᐅᕐᒪᑕ ᐊᐅᓪᓚᖃᑦᑕᖅᑐᓄᑦ 
ᑭᕙᓪᓕᕐᒥ.  
 
(ᑐᓵᔨᑎᒍᑦ) ᐃᓱᒫᓗᑦᑐᖃᖃᑦᑕᖅᓯᒪᒻᒪᑦ 
ᐱᔨᑦᑎᕋᐅᑎᐅᔪᓂᒃ ᑕᐅᓇᓂ ᑳᓐᑐᕌᒃᑦᑎᒍᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᑳᓐᑐᕌᖑᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕖᑦ. ᖃᓄᖅ ᑕᐃᒪ ᐋᖅᑭᑦᑎᕆᓯᒪᕕᓯ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒪᑦᑎᐊᕋᓱᑦᑐᓯ 
ᐱᔨᑦᑎᕋᖅᑎᐅᖃᑦᑕᖅᑐᐃᑦ ᒪᓕᒋᐊᓕᖏᓪᓗ 
ᐊᑐᐃᓐᓇᐅᑎᒋᐊᓕᖏᓪᓗ 
ᐊᑐᐃᓐᓇᐅᑎᐊᖅᑎᑕᐅᕙᒃᑲᓗᐊᕐᒪᖔᑕ 
ᐊᔾᔨᒌᓐᖏᑦᑐᓄᑦ ᑳᓐᑐᕌᑎᐅᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑕᐅᑐᓐᖏ ᐊᒻᒪ ᖃᐅᔨᒪᔭᐅᓂᐊᕐᖓᑦ ᑯᒫᓚᕋᑖᕐᖓᑦ 
ᑐᓵᔨ ᐅᓇᓕ ᑕᐃᒃᑯᓂᖓ ᓯᓂᕝᕕᒦᑦᑐᓂᒃ 
ᑯᒪᕋᓛᕈᓗᓐᓂ ᐅᖃᐅᓯᖃᖔᖅᐸᓪᓚᐃᔫᒐᓗᐊᖅ. 
ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓴᕆᐅᖅᑕᕋ ᑕᒪᓐᓇ. 
ᖃᖓᑐᐃᓐᓇᒃᑯᑦ ᓄᓇᕗᑦ ᓯᓚᑖᓂ 
ᑕᐃᒪᐃᑦᑐᑕᖃᕋᐃᒻᒪᑦ ᐅᐃᓂᐸᐃᒡᒥᓗ 
ᐆᑦᑑᑎᐅᕋᑖᕐᖓᑦ. ᐅᐃᓂᐸᐃᒡᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᕙᑎᓕᕆᔨᖏᑦ 
ᖃᐅᔨᓴᕆᐊᖃᑦᑕᓲᖑᒻᒪᑕ ᐃᓪᓗᓂ. ᑕᒪᓐᓇ 
ᑐᓴᐅᒪᓐᖏᑦᑎᐊᕋᒃᑯ ᖁᐱᕐᕈᖃᕐᒪᖔᑕ. 
ᐅᖃᐅᔾᔭᐅᓚᐅᖅᓯᒪᓐᖏᓐᓇᒪ. ᑭᓯᐊᓂᓕ 
ᑕᐃᒪᐃᑦᑐᖅᑕᖃᕋᐃᒻᒪᑦ ᐋᓐᓂᐊᕕᓕᐊᖅᑐᓄᑦ 
ᑐᔪᕐᒥᕕᓐᓂ ᐃᖅᑲᓇᐃᔭᖅᑎᕗᑦ 
ᑲᑎᒪᖃᑎᖃᖃᑦᑕᓲᑦ ᐊᕐᕌᒍᒥ ᑎᓴᒪᐃᕋᖅᑐᑎᒃ 
ᐃᓱᒫᓘᑎᓯᐅᖅᑐᑎᑦ.  
 
ᐅᖃᕈᓐᓇᖅᑐᖓᓕ ᖃᓄᖅ ᓇᓗᖅᑯᑎᓐᖏᑎᐊᕐᓗᖓ 
ᖃᑦᑏᓐᓇᐅᓂᖅᓴᐅᓕᖅᑐᓂᒃᑯᐊ 
ᐊᑲᖅᓴᓐᖏᖃᑦᑕᖅᑐᑦ ᐅᕐᓂᓗᔅᓴᖃᑦᑕᖅᑐᑦ. 
ᑐᓴᖅᕕᒋᑦᑎᐊᖃᑦᑕᕈᓐᓃᖅᓯᒪᒐᑦᑎᒍ. ᐅᐃᓂᐸᐃᒡᓗ 
ᑕᐃᓐᓇ ᑐᔪᕐᒥᕕᖓ ᓯᕗᓂᑦᑎᓐᓂ 
ᐅᖃᐅᓯᐅᖃᑦᑕᖅᓯᒪᔫᒐᓗᐊᖅ ᒫᓐᓇᓕ  
ᖃᑦᑏᓐᓇᕈᖅᐹᓕᖅᓯᒪᔪᐃᑦ ᓈᒻᒪᓴᓐᖏᑦᑐᐃᑦ.  
 
ᐅᕝᕙᑦᑕᐅᖅ ᐱᓕᕆᐊᕆᓪᓚᕆᔅᓯᒪᔭᕗᑦ 
ᑲᑎᖃᑎᖃᕋᐃᒐᑦᑕ ᑳᓐᑐᕌᒃᑦᑎᐅᔪᓂᒃ, ᑳᓐᑐᕌᒥ 
ᐱᓕᕆᐊᕆᒋᐊᓕᖏᑦ ᓇᓗᓇᐃᖅᑐᑎᐊᖅᑐᑎᒍ. 
ᖃᓄᕐᖑᓇ ᖃᓄᖅ ᐅᖃᑦᑎᐊᓚᐅᕐᓚᒍᑭᐊᕐᖓᐃ, 
ᐃᒃᓯᕙᐅᑖᖅ. ᐃᒫᒃ ᐊᑕᐅᑦᑎᒧᑦ 
ᓵᓐᖓᑎᓐᖏᓗᐊᖅᑐᑕ ᓈᒻᒪᒋᔭᐅᑐᐃᓐᓇᕐᓂᖓ 
ᐃᓱᒪᒋᓇᒍ ᐊᒻᒪᑦᑕᐅᖅ ᐃᓚᖏᑦ ᒪᓕᒐᓕᐅᖅᑏᑦ 

ᖃᐅᔨᒪᔪᔅᓴᐅᒻᒥᔪᑦ ᒫᓐᓇᕈᓗᒃ ᐃᖃᓗᓐᓂ 
ᐊᑐᖅᑕᐅᔪᔪᒥ ᑳᓐᑐᕌ ᐱᓯᒪᐃᓐᓇᖃᑦᑕᓚᐅᕋᑦᑎᒍ 
ᑳᓐᑐᕌᓯᒪᔪᐃᑦ ᐅᐊᑦᑎᑦᑎᐊᖏᓐᓇᖅᐸᓚᐅᕋᑦᑎᒍ 
ᒪᓕᑦᑎᐊᕋᓗᐊᕐᒪᖔᑕ ᐊᑎᓕᐅᖅᓯᒪᔭᖏᓐᓂ 
ᑳᓐᑐᕌᓂ. ᑕᐃᒃᑯᐊᓕ ᑕᑎᒋᒋᐊᖃᓕᓲᕆᒐᑦᑎᒍ 
ᐱᓯᒪᑦᑎᑎᐊᕐᓂᐊᖅᑐᒋᓪᓗᑎᒍ 
ᐋᓐᓂᐊᕕᓕᐊᖅᓯᒪᔪᓂᒃ. ᑖᒃᑯᐊᓕ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐅᖃᐅᔾᔩᓯᒪᔪᕕᔾᔪᐊᕌᓗᒐᓗᐊᖅ ᖃᓄᖅ 
ᐱᓕᕆᐊᖑᒋᐊᖃᕐᒪᖔᑕ ᑳᓐᑐᕌᒃᑦᓗ 
ᒪᓕᑦᑕᐅᑎᐊᖅᐸᒃᑲᓗᐊᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ. ᐃᓚᖏᑦ ᓯᕗᓪᓕᐅᑎᑕᐅᔪᑦ 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎ 2019-2020 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐱᓕᕆᖃᑎᖃᕐᓗᑎᑦ 
ᐊᐅᓚᔾᔭᒋᐊᑕᐅᓂᐊᖅᑐᓂᒃ ᖃᐅᔨᓴᐃᓂᕐᒥᒃ 
ᐃᒡᓗᕐᔪᐊᒥ ᑕᐃᒃᑯᓄᖓ ᐅᐃᕆᓯᒪᔪᓄᑦ ᐊᒻᒪᓗ 
ᖁᐊᖅᓵᖅᓯᒪᔪᓄᑦ ᐃᓂᒃᓴᐅᓂᐊᖅᑐᑦ. ᐃᓱᒪᒋᔭᐅᔪᖅ 
ᑕᒪᒃᑯᐊ ᓴᖅᑭᑎᑕᐅᓂᐊᖅᐹᑦ ᑭᒃᑯᓕᒫᓄᑦ 
ᓴᖅᑭᑎᑕᐅᓗᓂ ᑐᓴᒐᒃᓴᐅᓂᐊᖅᐸ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᓐᖏ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  
ᐃᒃᓯᕙᐅᑖᖅ. ᐅᖃᒃᑲᓂᕈᒪᒐᓗᐊᖅᑐᖓ 
ᐊᖏᓂᖅᓴᓂᒃ ᑭᓯᐊᓂ ᐱᓪᓗᒋᑦ ᑕᐃᒃᑯᐊ 
ᐅᐃᕆᓯᒪᔪᓄᑦ ᖁᐊᖅᓵᖅᓯᒪᔪᓄᑦ ᓄᓇᕗᑦ 
ᑐᓐᖓᕕᒃᑯᓪᓗ ᑲᑎᒪᔨᖏᑦ ᓯᕗᓕᖅᑏᓪᓗ 
ᐃᑲᔪᖅᑐᐃᓚᐅᖅᑐᑦ ᐱᓕᕆᐊᔅᓴᒥ ᑲᓇᑕᐅᑉ 
ᒐᕙᒪᒃᑯᑦ ᖃᐅᔨᓴᖁᔭᐅᓪᓗᑎ. ᐅᑭᐅᒥ ᑕᒫᓂ 
ᓄᓇᕗᒻᒥ ᒪᑭᑎᑕᐅᒐᔭᖅᑐᖅ ᑕᒪᒃᑯᓄᖓ 
ᐅᐃᕆᓯᒪᔪᓄᑦ ᖁᐊᖅᓵᖅᓯᒪᔪᓄᓪᓗ ᐃᓂᒃᓴᒥᒃ.  
ᑖᒃᑯᐊ ᐱᐅᔪᐊᓘᒐᔭᖅᑐᑦ ᐊᑭᑐᔫᑎᓄᑦ. 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2008 

ᐱᓕᕆᐊᓄᑦ ᐱᓕᕆᖃᑎᒋᔭᕗᑦ ᑖᒃᑯᐊ BC -ᑯᑦ 
ᐊᑐᖅᑕᐅᒐᔭᖅᑐᒥᒃ ᐃᒡᓗᕐᔪᐊᒥᒃ ᑲᒪᕕᔅᓴᐅᔪᒥᒃ. 
ᐅᐸᓗᖓᐃᔭᐃᔪᒪᔪᒍᑦ ᐊᑐᐃᓐᓇᐅᑎᑦᑎᔪᒪᓪᓗᑕ 
ᐱᐅᔪᓂᒃ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲᒪᔾᔪᑎᓂᒃ 
ᐊᒻᒪᓗ ᐃᓂᐅᔪᓂᒃ ᕿᒥᕐᕈᔪᒍᑦ.  
 
ᒪᒥᐊᑦᑐᖓᐅᒐᓗᐊᖅ ᑭᓯᐊᓂ ᐱᐅᒋᔪᓐᓇᓐᖏᓐᓇᒃᑯ 
ᒥᓂᔅᑕ ᑭᐅᒑᖓᑦ ᐱᓕᕆᐊᕆᔭᕗᑦ ᐅᓂᒃᑳᓂᒃ 
ᐱᓕᕆᐊᕆᓂᐊᖅᐸᕗᑦ ᑭᓯᐊᓂ 
ᓇᓗᓇᐃᕐᕕᒋᔪᒪᓪᓗᓯ ᓱᓕ ᐱᓕᕆᐊᑦ 
ᐊᖏᔪᐊᓘᒻᒪᑕ. ᑐᓄᑦᑎᓐᓂ ᐱᓕᕆᔪᑦ ᑕᒪᒃᑯᐊ 
ᐊᐅᓚᔾᔭᒋᐊᖅᑕᐅᔪᓐᓇᕐᓂᐊᕋᒃᑭᑦ ᑭᖑᓪᓕᖅᐹᒥ. 
ᒪᑭᓐᓂᐊᖅᑐᑦ ᐱᐊᓂᓪᓗᓂ ᑕᐃᒃᑯᐊ ᐃᓕᔅᓯ 
ᐃᓱᒫᓗᒋᔭᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᕿᔪᒃᑖᖅ, ᐊᐱᖅᑯᑎᔅᓴᖃᖅᐲᑦ? ᐊᑏ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ 
ᐋᖅᑭᒋᐊᖅᓯᑲᓐᓂᐊᕐᔪᒍᒪᑐᐃᓐᓇᖅᑐᖓ 
ᐅᖃᕆᐊᓚᐅᓐᖏᓂᓐᓂ. ᑯᒪᓕᑦᑖᕋᑦᑕᓕ ᒫᓂ 
ᕿᑭᖅᑖᓗᒻᒥᐅᑎᒍᑦ ᓂᖅᔪᒦᑉᐸᑦ ᑭᓯᐊᓂ 
ᐅᕝᕙᓘᓐᓃᑦ ᐃᓄᒻᒥ. ᐃᓄᒃ ᑯᒪᖃᕈᓐᓇᖅᑐᖅ 
ᐊᒻᒪᓗ ᓂᖅᔪᑦ ᑯᒪᖃᕈᓐᓇᖅᑐᖅ. ᒫᓂᑐᐃᓐᓇᖅᑳᓪᓕ 
ᖁᐱᕐᕉᓂᕋᐃᒐᑦᑕ. ᐅᖃᐅᓯᕆᔭᕗᓪᓕ ᑖᓐᓇ.  
ᒫᓂᑐᐃᓐᓈᖅᑐᑦ ᑯᒪᐅᓂᕋᕈᓐᓇᓐᖏᓐᓇᑦᑎᒍ 
ᖁᐱᕐᕈᒥᓪᓕ ᑭᓯᐊᓂ ᑕᐃᓗᒍ. ᓂᕐᔪᒦᑉᐸᑦ ᑭᓯᐊᓂ 
ᑯᒪᒃ ᐅᕝᕙᓘᓐᓃᑦ ᐃᓄᒻᒦᑉᐸᑦ. ᐅᖃᐅᓯᖅ 
ᐋᖅᑭᒋᐊᒃᑲᓐᓂᕈᒪᑐᐃᓐᓇᖅᑕᕋ ᑖᓐᓇ ᓯᕗᓪᓕᕐᒥᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᓇ ᐊᑕᐅᓯᖅ ᐊᐱᖅᑯᓯᕆᔪᒪᓪᓗᒍ, 
ᐅᖃᐅᓯᕆᖅᑲᐅᔭᕋᓗᐊᖓ ᒥᓂᔅᑑᑉ ᐅᕙᓂ 
ᒪᑐᐃᕈᑎᒋᖅᑲᐅᔭᖓᓂᒃ, ᓄᓇᕗᑦ ᓯᓚᑖᓄᑦ 
ᐃᓐᓇᕐᓄᑦ ᑐᕌᖓᔪᖅ ᑖᓐᓇ $4.3 ᒥᓕᐊᓐ. ᐅᓇᖃᐃ 
ᑕᐃᑯᖓ ᐋᑐᕚᒧᐃᓐᓇᖅ ᑐᕌᖓᕙ ᐅᕝᕙᓘᓐᓃᑦ 
ᐊᓯᐊᓄᑦ ᖃᓪᓗᓈᓄᑦ ᐊᐅᓪᓚᖅᑎᑕᐅᕙᑦᑐᓄᑦ 
ᑕᒪᒃᑯᓄᖓ ᐃᓐᓇᕐᓄᑦ 

ᐊᓯᐊᓄᓪᓘᓐᓃᑦ ᐱᑕᖃᕐᓂᖅᐸᑦ ᑕᕝᕗᖓᓘᓐᓃᑦ 
ᐋᑐᕚᒧᐃᓐᓇᖅ ᑐᕌᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᒥᒧᑦ ᒫᓐᓇ ᑲᒪᕕᐅᖃᑦᑕᖅᑐ 
ᐋᑐᕚᒥᑐᐊᖑᔪᖅ ᒫᓐᓇ. 28-ᖑᔪᑦ ᓄᓇᕗᒻᒥᐅᑦ 
ᑕᐃᑲᓃᑦᑐᑦ ᐋᑐᕚᒥ ᐃᓐᓇᒃᑯᕕᒻᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ, ᐊᐱᖅᑯᑎᔅᓴᖃᖅᐲᑦ?  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᑕᒫᓃᓐᓇᕕᑦ.  
 
ᑕᐃᒪᐃᓛᒃ ᑕᕝᕙᓂ ᐅᖃᖅᓯᒪᒐᔅᓰᓛᒃ ᐅᑯᐊ 13 
ᐅᕝᕙᓗᑭᐊᖅ 14-ᖑᔪᑦ ᓄᑖᒡᒎᖅ ᐱᓕᕆᔨᒃᓴᐃᑦ 
ᐃᖅᑲᓇᐃᔮᒃᓴᑦ 2019-2020-ᒧᑦ ᑎᑭᒃᖢᒍ. 
ᖃᐅᔨᒪᒐᑦᑕᐃᓛᒃ ᐊᒥᓱᐃᑦ ᑕᐃᒪ ᐃᓂᒃᓴᐅᒐᓗᐊᑦ 
PY’s ᐱᑕᖃᐅᕋᓗᐊᖅᑎᓪᓗᒋᑦ 
ᐃᓄᖃᐅᖃᑦᑕᓐᖏᒻᒪᑕ ᑕᒪᓐᓇ 
ᖃᐅᔨᒪᑦᑎᐊᕋᑦᑎᒍᑦ. 
ᖃᐅᔨᒋᐊᒃᑲᓐᓂᕈᒪᑐᐃᓐᓇᖅᐳᖓᓕ ᓱᓇᓂᒃ ᓄᑖᓂᒃ 
ᑕᒪᒃᑯᐊ ᐃᓂᒃᓴᐃᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐃᓄᖃᓐᖏᑦᑐᐃᑦ ᑕᑕᑎᒃᑲᓐᓂᕈᓐᓇᖅᐱᓯᐅᒃ 
ᖃᓄᐃᓕᐅᒃᑲᓐᓂᕋᓱᓐᓂᐊᖅᐱᓯᑭᐊᖅ ᓲᕐᓗ 
ᐅᖃᐅᓯᕇᓐᓇᐸᒃᑲᑦᑎᒍᑦ ᐊᒥᓱᐊᓗᐃᑦ 
ᐃᓂᒃᓴᐅᒐᓗᐊᑦ ᐃᓄᖃᓐᖏᒻᒪᑕ. ᖃᓄᕐᓕ ᑕᐃᒪ 
ᑖᓐᓇ ᐱᕚᓪᓕᕈᑎᒃᓴᒥ 
ᐋᖅᑭᓱᐃᕋᓱᓐᓂᐊᖅᐱᓯᑭᐊᖅ? ᓯᕗᓪᓕᖅᐹᒥ 
ᐊᐱᖅᑯᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᖅᑲᐅᒐᒪ ᑕᒪᔅᓱᒧᖓ 
ᑭᐅᒐᓚᓪᓗᖓ ᐱᓕᕆᖃᑎᒋᓪᓗᒋᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊ. ᐱᐅᓂᖅᓴᓂᒃ 
ᐃᓂᑦᑖᖅᑎᑦᑎᖃᑦᑕᕈᒪᓪᓗᑕ ᑖᒃᑯᐊ ᖃᐅᑉᐸᑦ 

2009 

ᐃᖅᑲᓇᐃᔮᔅᓴᐃᑦ ᓴᖅᑭᑎᑕᐅᖃᑦᑕᖅᑐᑦ 
ᐱᔫᒥᓵᕈᑕᐅᓪᓗᑎᒃ.  
 
ᓇᔭᓐᖑᐊᓄᑦ ᐋᓐᓂᐊᓯᐅᖅᑎᓄᑦ ᐃᓗᐊᓂ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑖᒃᑯᐊ 
ᓇᔭᓐᖑᐊᖅᑖᕋᓱᓐᓂᕐᒧᑦ ᐋᓐᓂᐊᓯᐅᖅᑎᓂᒃ. ᑕᐃᒪ 
ᕿᒥᕐᕈᔪᒍᑦ ᖃᓂᑦᑐᒥ ᑖᒃᑯᐊ ᐱᓇᓱᐊᕐᓂᕐᒥ 
ᐃᖅᑲᓇᐃᔭᖅᑎᑎᓐᓂ. ᐃᓚᖏᑦ ᐊᓯᖏᑦ 
ᐃᖅᑲᓇᐃᔭᕐᓂᖅᓴᐅᖃᑦᑕᕐᒪᑕ ᐃᓕᓐᓂᐊᕐᕕᓂᓘᓐᓃᑦ 
ᐅᕝᕙᓘᓐᓃᑦ ᕿᓇᔭᒃᑐᓂᑦ ᑕᑯᔅᓴᐅᑎᑦᑎᔪᑦ 
ᐱᔫᒥᓵᕈᑎᑎᒍᑦ ᐊᖏᓪᓕᒋᐊᕐᓗᑕᓘᓐᓃᑦ 
ᐅᓄᖅᓯᒋᐊᕐᓗᑕ ᒪᑯᐊ ᐱᔫᒥᓵᕈᑏᑦ 
ᐋᓐᓂᐊᓯᐅᖅᑎᓄᑦ ᓇᔭᓐᖑᐊᓄᑦ.  
 
ᕿᒥᕐᕈᑎᓪᓗᑕ ᐃᖅᑲᓇᐃᔭᖅᑎᒋᔭᕗᑦ ᕿᒥᕐᕈᓗᑎᒍ 
ᐃᖅᑲᓇᐃᔭᖅᑏᑦ ᑖᒃᑯᐊ ᑕᐃᒪ ᑖᒃᑯᐊ 
ᖃᐅᔨᓴᑦᑎᐊᕆᐊᖃᕐᓂᐊᕋᑦᑎᒍ ᐊᒻᒪ 
ᐋᖅᑭᓯᕚᓪᓕᒋᐊᖃᖅᑐᑕ ᐃᖅᑲᓇᐃᔮᖏᑕᓗ 
ᐃᓗᓕᖏᑦ ᐋᖅᑭᑦᑎᐊᕆᐊᕐᓗᒋᑦ. ᑕᒪᓐᓇ 
ᓱᑲᓂᖅᓴᐅᓕᕈᑕᐅᖃᑦᑕᕐᒪᑦ ᐃᖏᕐᕋᓂᖓ 
ᐃᖅᑲᓇᐃᔮᒧᑦ. ᑕᖅᑮᒃ ᒪᕐᕉᒃ ᐃᖅᑲᓇᐃᔮᔅᓴᖅ 
ᐃᒪᐃᓚᐅᖅᑐᖅ ᐊᒻᒪᓗ ᓯᕗᓂᔅᓴᒥ 
ᓱᑲᓐᓂᖅᓴᐅᖁᓪᓗᒋᑦ ᐱᓇᓱᐊᕐᓂᕐᒥᒃ 
ᐃᖅᑲᓇᐃᔭᖅᑎᓂᒃ.  
 
ᑕᐃᒪ ᓱᓕᒍᒪ ᐊᑐᕐᓗᑕ ᓄᑖᓂᒃ ᐃᓂᑖᕐᓂᐊᖅᑐᓂᒃ 
ᐃᖅᑲᓇᐃᔮᓂᒃ ᓱᓕ ᖄᖓᒍᑦ ᐱᔨᑦᑎᑲᕈᕐᓂᖅᓴᐃᑦ 
ᓄᓇᓕᓐᓂ ᐅᕝᕙᓘᓐᓃᑦ ᐅᖁᒪᐃᒃᓴᓗᐊᖅᑐᓂᒃ 
ᑖᒃᑯᐊ ᐱᓕᕆᓂᐊᖅᑐᑦ ᐃᑲᔪᖅᑎᐅᓗᑎᑦ. 
ᐅᖃᐅᓯᕆᖅᑲᐅᔭᒃᑲ ᐃᑲᔪᖅᑎᐅᓂᐊᖅᑐᑦ. 
ᒥᐊᓂᖅᓯᔩᑦ ᐊᖏᔪᖅᑳᕆᔭᑦ ᐋᓐᓂᐊᕐᕕᒻᒥ  
ᐊᐅᓚᑦᑎᓂᕐᒧᑦ ᐱᓕᕆᓪᓗᐊᓂᐊᕐᒪᑦ ᐅᓪᓗᖅ 
ᖁᑉᐸᖓᓂ ᓲᕐᓗ ᑕᐃᒪᓐᓇ ᐱᓕᕆᓪᓗᓂ 
ᐱᔭᒃᓴᒥᓂᒃ ᐱᓕᕆᓗᓂ ᐊᒻᒪᓗ ᐃᓇᖏᕐᓗᒋᑦ 
ᑖᒃᑯᐊ ᐅᖁᒪᐃᔅᓴᓗᐊᖅᑐᑦ. ᑕᐃᒪᐃᑦᑑᕗᑦ 
ᑖᒃᑯᓄᖓ ᐃᓂᐅᔪᓄᑦ.  
 
ᑭᐅᒐᓗᐊᖅᐸᕋᖃᐃ ᐊᐱᖅᑯᑎᖓ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᑕᒪᑐᒥᖓ ᑐᑭᓯᑲᓐᓂᐊᕐᔪᒃᑲᑦᑕ. ᑕᐃᒪ 
ᒫᓐᓇᓵᐸᓗᖏᓛᖅ ᑎᑎᕋᓚᐅᖅᑕᐃᑦᑕᐅᖅ ᑖᔅᓱᒧᖓ 
ᒪᓕᒐᓕᐅᖅᑎᐅᖃᑎᓐᓂ ᐃᒃᓯᕙᐅᑕᕆᔭᑦᑎᓐᓄᓂᓛᒃ 
ᒥᔅ ᓇᑲᓱᒃ, ᐃᓛᒃ ᐅᕙᑦᑎᓐᓄᑦ ᒪᓕᒐᓕᐅᖅᑎᓄᑦ. 
ᑕᐃᒪ ᓇᓗᓇᐃᔭᓚᐅᕋᕕᑦ ᑭᒃᑯᑦ ᓄᓇᓖᑦ ᐃᓱᒪᒃᑯᑦ 
ᐋᓐᓂᐊᖅᑐᖃᖅᑐᐃᑦ ᐅᕝᕙᓘᓐᓃᑦ 
ᖃᓪᓗᓈᑎᑐᖅᑲᐃ ᐅᖃᑐᐃᓐᓇᕈᒃᑯ (ᑐᓵᔨᑎᒍᑦ) 
ᑖᒃᑯᐊ ᐅᐃᕆᓯᒪᔪᓂᒃ ᑲᒪᔨᐅᖃᑦᑕᖅᑐᑦ ᐃᑲᔪᖅᑏᑦ 
(ᑐᓵᔨᑎᒎᕈᓐᓃᖅᑐᖅ) ᐱᑕᖃᓐᖏᑦᑐᖅ.  
 
ᖃᐅᔨᒪᓪᓗᑕᓗ ᐃᒡᓗᓕᒃ ᐃᓄᒋᐊᓛᖑᖃᑕᐅᒻᒪᑦ 
ᐃᖃᓗᐃᑦ ᓯᓚᑖᓂ ᑕᒫᓂ ᕿᑭᖅᑖᓗᒻᒥ. 
ᑕᐃᒪᓐᓇᐃᑦᑐᖅᑕᖃᓐᖏᓐᓂᖓᓂᒃ 
ᐅᔾᔨᕆᓗᐊᓚᐅᕋᒃᑯ ᑕᒪᓐᓇᓕᑭᐊᖅ 
ᖃᓄᐃᓕᐅᖅᑕᐅᓯᒪᓂᐊᖅᐸ ᐅᕝᕙᓘᓐᓃᑦ 
ᐊᓯᔾᔨᖅᓯᒪᓕᖅᐸ ᒫᓐᓇᐅᔪᖅ? ᑖᓐᓇ 
ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑕᕋ 
ᐅᖃᖅᑲᐅᑎᓪᓗᑎᓂᓛᒃ 13-14 ᓄᑖᒡᒎᖅ ᑕᒪᒃᑯᐊ 
ᐃᓃᑦ ᐃᓄᐃᑦ ᐃᖅᑲᓇᐃᔭᕐᕕᒋᔪᓐᓇᕋᔭᖅᑕᖏᑦ 
ᐃᖅᑲᓇᐃᔮᒃᓴᑦ 2019-2020-ᒧᑦ 
ᐃᓚᒋᐊᕈᑕᐅᒃᑲᓂᕐᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᑭᓯᐊᓂᒃᑯᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ ᒫᓐᓇ 
ᕿᒥᕐᕈᓪᓗᒋᑦ ᑕᐃᑲᓂ ᐃᓂᑕᖃᖅᑐᖅ ᐃᒡᓗᓕᖕᒥ,  
ᒪᒥᐊᓇᖅ, ᑖᒃᑯᐊ ᐲᖅᑕᐅᔪᑦ, ᒪᒥᐊᓇᖅ. 
ᑕᐃᑲᓃᑦᑐᖃᓐᖏ, ᒪᒥᐊᓇᖅ, ᐃᒃᓯᕙᐅᑖᖅ. ᑖᒃᑯᐊ 
ᐃᖅᑲᓇᐃᔭᖅᑎᐅᑲᐃᓐᓇᖃᑦᑕᓂᐊᖅᑐᑦ. 
 
ᑖᒃᑯᐊ ᐃᑲᔪᖅᑏᑦ ᑖᒃᑯᐊ 13-ᖑᔪᑦ ᑖᒃᑯᐊᓗ 
ᐃᓱᒪᓕᕆᔩᑦ ᐊᒻᒪᓗ ᐃᑲᔪᖅᑏᑦ ᖄᖓᒍᑦ 28 
ᐃᓱᒪᓕᕆᔩᑦ ᐊᒻᒪᓗ ᓂᐊᖁᓕᕆᔩᑦ ᑖᒃᑯᐊ 
ᓄᓇᕗᒻᒥ. ᑕᐃᒪ ᐱᔭᕆᐊᖃᖅᑐᖃᖅᐸᑦ ᑖᒃᑯᐊ 

2010 

ᐃᓇᖏᖅᓯᖃᑦᑕᖅᑐᑦ ᐊᑐᓂ ᐃᓇᖏᖅᓯᖃᑦᑕᖅᑐᑦ. 
 
ᓄᓇᓕᓐᓂ ᒥᑭᓂᖅᓴᐅᔪᓄᑦ ᐊᒻᒪ ᓱᓕ 
ᐃᓂᑖᖅᑎᑦᑎᔪᒪᕗᖓ ᓯᕗᓂᒃᓴᒥ. ᖁᔭᓐᓇᒦᒃ. 
ᐃᓱᒪᓕᕆᔨᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᖃᐅᔨᒪᑦᑎᐊᕐᒥᒐᕕᑦ ᒫᓐᓇᓵᐸᓗᒃ ᑕᐃᒪ 
ᐊᒃᓱᕉᑎᖃᖅᓯᒪᒻᒪᑕ ᐃᒡᓗᓕᒻᒥᐅᑦ ᐊᒥᓱᓂᒃ 
ᐃᓅᔪᓐᓃᖅᓯᒪᔪᖅᑕᖃᖅᓯᒪᓪᓗᓂᓗ ᐅᓪᓗᓯᐅᖅᑏᒃ 
ᒪᕐᕉᒃ ᑕᐅᑐᓐᖑᐊᑐᐃᓐᓇᖅᖢᒋᑦ ᖃᔅᓯᒻᒪᕇᑦ 
ᐱᖓᓱᓪᓘᓐᓃᑦ ᑎᓴᒪᓪᓘᓐᓃᑦ ᑕᕝᕙᖓᔅᓴᐃᓐᓇᖅ 
ᐃᓗᕕᖅᑕᐅᓚᐅᕐᒪᑕ ᐊᒻᒪ 
ᑕᐃᒪᐃᓐᓇᐃᑦᑐᖅᑕᖃᕆᐊᖃᓪᓚᕆᒃᖢᓂ 
ᐃᑲᔪᖅᑎᐅᕙᑦᑐᓂᒃ ᐃᓱᒪᒃᑯᑦ ᐋᓐᓂᐊᖅᑐᑦ 
ᑕᒪᒃᑯᓂᖓᐸᓗᒃ. ᑖᔅᓱᒥᖓ 
ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᑲᐅᕗᖓ. ᑖᒃᑯᐊ 
ᑕᒪᓐᓇ ᑐᐊᕕᕈᔾᔭᐅᑲᓐᓂᕆᐊᖃᓪᓚᕆᖅᑰᖅᑐᖅ 
ᑖᒃᑯᓄᖓ ᐋᓐᓂᐊᖅᑕᐃᓕᕆᔨᒃᑯᓐᓄᑦ. ᐃᓛᒃ 
ᐃᓕᔅᓯ. ᑖᔅᓱᒥᖓ ᐊᐱᖅᑯᑕᐅᓗᐊᖅᑰᓐᖏᑦᑐᖅ 
ᑖᓐᓇ ᑭᓯᐊᓂ ᓇᓗᓇᐃᔭᒃᑲᓐᓂᕈᑎᒋᑐᐃᓐᓇᖅᑕᕋ, 
ᐃᒃᓯᕙᐅᑖᖅ, ᐊᒻᒪᓗ ᑕᕝᕗᖓ ᓄᖅᑲᓂᐊᖅᖢᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᐅᖃᐅᓯᑐᐃᓐᓇᐅᒻᒪᑦ ᑖᓐᓇ. ᐊᐱᖅᑯᑏᑦ. ᒥᔅᑕ 
ᖃᐃᕐᓂᖅ.  
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ 
ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  
 
(ᑐᓵᔨᑎᒍᑦ) ᑖᒃᑯᐊ ᐃᖅᑲᓇᐃᔭᖅᑎᓂ ᑕᐃᓐᓇ 
ᑐᑭᒧᐊᑦᑎᑦᑎᔨ ᐃᖏᕐᕋᔭᓐᓂᖓ ᐱᓕᕆᐊᕆᔭᐅᕚ 
ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᑕᐃᒃᑯᓂᖓ?  
ᑖᓐᓇ ᐊᐱᖅᑯᑎᒐ ᓯᕗᓪᓕᖅᐹᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᖃᖅᑎᓪᓗᑕ ᓯᕗᓂᐊᓂ 
ᐃᖅᑲᓇᐃᔭᓪᓚᕆᓲᑦ ᐊᒃᓱᕈᖅᑐᑦ ᑕᑯᓇᒃᑲᑦᑕ 
ᐃᑲᔪᖅᑎᒃᓴᒥᒃ ᑭᒃᑯᓕᒫᓂᒃ ᑲᒪᖃᑦᑕᓂᕐᒥᒃ ᐃᓄᓐᓂᒃ 
ᐋᓐᓂᐊᖅᑕᐃᓕᒪᓂᕐᒧᑦ ᓄᓇᓕᓐᓂ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔪᖅᑎ ᐋᓐᓂᐊᕐᕕᖏᓐᓂ 
ᐊᐅᓚᑦᑎᔪᓪᓗ ᑖᒃᑯᐊ ᓄᓇᓕᖕᓂ ᑕᐃᒃᑯᐊ 
ᐃᖅᑲᓇᐃᔭᖃᑦᑕᖁᔭᕗᑦ ᐃᓄᐃᑦ ᓄᓇᓕᒻᒥᐅᑕᐃᑦ. 
 
ᐅᓄᖅᑐᓂᒃ ᐱᑕᖃᖅᑐᒍᑦ ᐋᓐᓂᐊᖅᑐᓕᕆᔨᒻᒪᕇᑦ 
ᐱᓕᕆᓪᓗᑎᒃ ᐊᒻᒪ ᑕᒪᒃᑯᐊ ᐱᓕᕆᐊᖑᔪᑦ 
ᐃᓕᓐᓂᐊᖅᑐᑦ ᖁᑦᑎᓂᖅᓴᒃᑯᑦ ᐃᓕᓐᓂᐊᖅᑐᑦ 
ᐱᔪᓐᓇᖅᓯᑦᑎᐊᕐᓗᑎᑦ. ᓇᔭᓐᖑᐊᖑᓐᖏᑦᑑᒐᓗᐊᑦ 
ᐋᓐᓂᐊᓯᐅᖅᑎᐅᖏᑦᑐᑯᓪᓗ ᑭᓯᐊᓂ ᐊᓯᖏᓐᓂ 
ᐃᖅᑲᓇᐃᔭᕈᓐᓇᑎᐊᕐᓗᑎᑦ. ᑖᒃᑯᐊ 8 ᓯᕗᓪᓕᖅᐹᒥ 
ᓯᑕᒪᐃᓪᓗ ᑐᒡᓕᐊᓂ ᐃᓕᓐᓂᐊᖅᑐᑦ.  
 
ᐃᖅᑲᐅᒪᓐᖏᑕᒃᑲ ᐊᑎᖏᑦ ᑎᒥᐅᔪᑦ ᐃᓕᑦᑕᕐᕕᐅᔪᑦ. 
ᒫᓐᓇ ᑭᓯᐊᓂ ᑕᐃᒪ ᑕᑯᔭᖅᑐᕈᓐᓇᑕᕐᒪ ᑖᒃᑯᐊ 
ᓇᓗᓇᐃᑦᑎᐊᕐᓂᐊᕋᒃᑭᑦ ᓱᓇᐅᒻᒪᖔᑕ ᐊᒻᒪᓗ 
ᓈᓴᐅᑏᑦ ᐅᑯᐊ 12-ᖑᔪᑦ ᐃᓄᐃᑦ 
ᐱᔪᓐᓇᐅᑎᑖᖅᑐᑦ ᐱᐊᓂᒍᑏᑦ ᓄᓇᓕᓐᓂ 
ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲᒪᔨᐅᓪᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᖃᐃᕐᓂᖅ.  
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ  
ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑖᓐᓇ 
ᐊᐱᖅᑯᑎᒋᓗᐊᖅᑕᕋ ᑖᒃᑯᐊ ᐱᓕᕆᕝᕖᑦ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 6-
ᓚᓯᒪᖕᒪᑕ ᐅᑯᓇᓂ ᐸᕐᓇᐅᑎᓂ ᐊᒻᒪᓗ 

ᑐᕌᒐᖓᑦ ᐅᓄᒃᑲᓂᖅᑐᓂᒎᖅ ᐃᖅᑲᓇᐃᔭᖅᑎᓂᒃ 
ᐱᔪᒪᒐᔅᓯ ᐃᓄᖕᓂᒃ ᐋᓐᓂᐊᓯᐅᖅᑎᐅᓂᖅ ᑕᒪᓐᓇ 
ᐃᓕᓐᓂᐊᕈᑎᒋᔭᐅᔪᑐᐊᖑᑎᓪᓗᒍ. ᖃᓄᐃᒻᒪᑦ 
ᑕᐃᒪᐃᓕᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᓐᓂᐊᓯᐅᖅᑎ 
ᐃᓚᒋᔭᐅᖃᑕᐅᑐᐃᓐᓇᖅᑐᖅ. ᐅᐊᑦᑎᐊᖅ 
ᐅᖃᖅᑲᐅᒐᒪ ᑕᐃᒃᑯᐊ 12 ᐊᐅᓪᓚᖅᑎᑕᐅᔪᑦ 
ᒪᑯᓄᖓ ᑲᒪᔨᐅᓂᐊᖅᑐᑦ ᐊᖏᔪᖅᑲᐅᑎᒃᓴᐃᑦ 
ᖃᐅᔨᓴᖅᑎᒃᓴᐃᑦ ᖃᐅᔨᒪᔨᑕᕆᔭᐅᓂᐊᖅᑐᑦ 
ᑕᒪᒃᑯᓂᖓ ᐃᓕᓐᓂᐊᕆᐊᖅᑐᑦ. 2016-ᒥ 
ᐃᓕᓴᖅᑎᖃᐅᓚᐅᖅᑐᒍᑦ 15 ᐃᓱᓕᒃᑎᓪᓗᑎᑦ. 
 
ᐃᖅᑲᓇᐃᔮᑦ ᑕᑯᓐᓇᕈᑦᑎᒃᑯᑦ ᑐᑭᒧᐊᖅᑏᑦ, 
ᐃᓅᓯᖃᑦᑎᐊᕙᓐᓂᕐᒥᒃ ᐃᓕᓐᓂᐊᖅᑏᑦ, ᑕᒪᒃᑯᐊ 
ᐃᓕᓐᓂᐊᕆᐊᕈᑕᐅᖃᑦᑕᖅᑐᑦ ᓄᓇᕗᑦ ᓯᓚᑖᓂ. 
ᐊᒃᓱᐊᓗᒃ ᑕᒪᒃᑯᐊ ᐱᕐᔪᐊᖑᔪᑦ 
ᐃᓕᓐᓂᐊᖅᑎᖃᑦᑕᖅᑕᕗᑦ ᓄᓇᓕᒻᒥᐅᑕᓂᒃ 
ᐃᖅᑲᓇᐃᔭᖅᑎᖃᖃᑦᑕᕐᓂᐊᕋᑦᑕ.  
 
ᐋᓐᓂᐊᓯᐅᖅᑎᓐᖑᕆᐅᖅᓴᕐᓂᖅ ᑕᐃᓐᓇ ᐊᒃᓱᐊᓗᒃ  
ᐱᐅᔪᖅ, ᑭᓯᐊᓂ ᐃᓱᓕᑎᑦᑎᖏᒻᒪᑕ ᐊᕙᑎᓂᑦ 
ᐋᓐᓂᐊᓯᐅᖅᑎᓂᑦ ᐊᕐᕌᒍᑕᒫᑦ, ᕼᐃᓖ? 
ᑕᑯᓐᓇᓕᕌᖓᑦᑕ ᐊᔾᒌᓐᖏᑦᑐᓂᑦ ᐃᓕᓂᐊᒐᒃᓴᓂᑦ, 
ᒪᓕᒐᓕᐅᖅᑎᐅᖃᑏᑦ ᓴᐅᒥᓐᓃᑦᑐᖅ ᑎᑎᕋᖅᑲᐅᒻᒪᑦ 
ᐅᓪᓗᒥ ᐃᓕᓐᓂᐊᖅᑐᓕᕆᔾᔪᑎᓂᑦ. 
ᐊᑎᓕᐅᖃᑕᐅᓯᒪᔪᖁᑎᖃᖅᐳᒍᑦ ᐃᓱᒪᓕᕆᓂᕐᒥ 
ᐃᓕᓐᓂᐊᖅᑐᒥᒃ. ᐃᖅᑲᓇᐃᔮᒃᓴᓕᒫᑦ ᕿᒥᕐᕈᔭᕗᑦ 
ᐋᓐᓂᐊᓯᐅᑎᑐᐃᓐᓇᐅᓂᕐᒧᑐᐃᓐᓇᐅᖏᑦᑐᖅ. 
 
ᑕᐃᒃᑯᐊ ᐊᔾᔨᒌᓐᖏᕈᓘᔭᖅᑐᑦ ᐃᓐᓄᑦᑕᐅᔪᓐᓇᖅᑐᑦ 
ᐃᓄᓐᓄᑦ ᑕᐃᑲᐅᒋᕗᑦ. ᑕᐃᒃᑯᐊ ᓄᓇᓕᒻᒥᐅᑕᓄᑦ 
ᐃᓐᓄᑦᑕᐅᓯᒪᔭᕆᐊᓖᑦ ᓄᓇᓕᓐᓂ 

ᑐᑭᓯᐊᑦᑎᐊᕐᒪᑕ ᐊᒻᒪᓗ ᐃᑲᔪᕈᓐᓇᕐᒪᑕᓗ 
ᓄᓇᒥᓐᓂᒃ. ᐊᐅᓚᑦᑎᐊᓂᖅᓴᐅᔪᓐᓇᖅᖢᑎᓪᓗ. 
ᓄᓇᓕᓐᓂ ᖃᐅᔨᒪᒐᒥ ᓄᓇᖓᓂ ᖃᐅᔨᒪᒐᓂ 
ᐊᑲᐅᓐᖏᓕᐅᕈᑎᒥᒃ ᖃᐅᔨᒪᒐᒥᒃ. ᑕᐃᒪᓐᓇ 
ᓄᓇᒥᖕᓂᒃ ᖃᐅᔨᒪᓪᓗᓂ ᐊᒻᒪᓗ ᐃᓅᓕᓴᐃᓂᕐᒥᒃ 
ᖃᐅᔨᒪᓗᓂ ᑕᐃᒪᓐᓇ ᐱᐅᒐᔭᖅᑐᑦ.  
 
ᐃᖅᑲᓇᐃᔭᖅᑎᐅᑲᐃᓐᓇᖑᓂᕋᖅᐸᑦᑕᖏᑦᑕᐅᖏᒃᑯᐊ 
ᐃᓄᑦᑕᐅᖃᑦᑕᖅᑐᑦ ᑎᒃᑯᐊᖅᑕᐅᓪᓗᑎᑦ ᑕᐃᒃᑯᐊ 
ᐃᓄᒋᓂᐊᖅᑕᖏᑦ. ᑭᓱᑐᐃᓐᓇᑦᑎᐊᕐᒧᑦ 
ᒪᑐᐃᖓᔪᒍᑦ ᐊᒃᓱᕉᑎᒋᓯᒪᒐᒃᑯ ᓄᓇᓕᖕᒥᐅᑕᓂᒃ 
ᐃᖅᑲᓇᐃᔭᖅᑎᑦᑎᓂᕐᒥᒃ ᐊᑐᓐᖏᓂᖅᓴᐅᓲᖑᒻᒪᑕᓗ 
ᐃᖅᑲᓇᐃᔭᕐᑏᑦ ᐃᒡᓗᖁᑎᖏᓐᓂ ᑲᔪᓯᑦᑎᐊᖁᓪᓗᒋᑦ 
ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂ ᐸᕐᓇᐅᑎ 
ᓂᓪᓕᐅᑎᒋᖅᑲᐅᔭᕋ. ᐊᑭᕋᖅᑐᓐᖏᑦᑕᑲᐃᒃᑯᐊ 
ᐋᓐᓂᐊᓯᐅᖅᑏᑦ ᐃᑲᔪᓪᓚᕆᒻᒪᑕ ᓄᓇᑦᑎᓐᓂ. 
ᐊᐱᖅᑯᑎᒋᔭᕋ ᐅᓇ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ ᑕᑯᓪᓗᒋᑦ  
ᐊᖏᓂᖅᐹᖑᒻᒪᑦ ᑖᓐᓇ ᐱᓕᕆᕕᒃ ᐱᓕᕆᕕᓕᒫᓂᒃ. 
ᓈᓴᐅᑎᖏᑦ ᐃᖅᑲᐅᒪᓐᖏᑕᕋᓗᐊᒃᑲ ᑭᓯᐊᓂ 
ᐃᓐᓄᑦᑕᐅᓯᒪᓐᖏᑦᑐᑦ ᐅᓄᖅᑐᕐᔪᐊᒻᒪᕆᐊᓘᖕᒪᑕ 
ᓄᓇᕗᓕᒫᒥ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂ 
ᐸᕐᓇᐅᑎ. 
 
ᐊᓱᐃᓪᓛᒃ ᓯᕗᓪᓕᐅᔾᔨᔪᓐᓇᖅᐱᓰ ᐃᓄᖕᓂᒃ 
ᐃᖅᑲᓇᐃᔭᖅᑎᑖᑯᓐᓇᓂᕐᓂᐊᕋᔅᓯ? 
ᑕᐃᒪᐃᓕᖅᑲᐅᒐᕕᑦ ᒪᑐᐃᖅᓯᔾᔪᑎᓐᓂ. 
ᐆᑦᑑᑎᔅᓴᒥᒎᖅ ᓴᖅᑭᑦᑎᕆᐊᔅᓴᖅ ᕿᑎᕐᒥᐅᓂ.  
ᑕᐃᓐᓇ ᑲᔪᓯᑦᑎᐊᖅᐸᑦ ᐆᑦᑑᑎ ᑖᓐᓇ 
ᐃᖏᕐᕋᑎᐊᖅᐸᑦ 

ᕿᑭᖅᑖᓗᖕᒧᑦ ᑭᕙᓪᓕᕐᒧᓪᓗ ᑕᐃᒪᐃᑦᑐᓂᒃ 
ᓴᖅᑭᑦᑎᓂᐊᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᐅᓯᒋᐊᖅᑎᑎᒃᑲᓐᓂᓇᒍᑦᑕ ᑖᓐᓇ 
ᑕᕝᕙ ᐱᔾᔪᑎᒋᓪᓗᒍ ᑖᒃᑯᓂᖓ ᐸᕐᓇᐅᑎᓂᒃ 
ᐋᖅᑭᓯᓯᒪᔪᒍᑦ. ᐄᑦᑎᐊᖅ. ᐱᐅᓂᖅᓴᐅᓂᐊᕐᐸᑦ 
ᐱᐅᔫᑉᐸᓪᓗ ᑕᐃᓐᓇ ᐆᑦᑑᑎᒋᔭᕗᑦ ᐄᑦᑎᐊᖅ 
ᑭᕙᓪᓕᕐᒥᓗ ᕿᑭᖅᑖᓗᒻᒥᓗ ᓴᖅᑭᑦᑎᓂᐊᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅᑕ ᖃᐃᕐᓂᖅ.  
 
ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑳᑯᓗᒃ! ᐄ, ᐊᒃᓱᐊᓗᒃ ᐃᑲᔫᑕᐅᓂᐊᖅᑐᖅ 
ᓄᓇᑦᑎᓐᓄᑦ ᐃᖅᑲᓇᐃᔮᓪᓕ ᑕᑯᓐᓇᖅᖢᒋᑦ ᐊᒻᒪᓗ 
ᐅᖃᖅᑲᐅᒐᕕᑦ ᐅᑭᐅᖅᑕᖅᑐᒥ ᐃᕐᓂᐅᖅᑐᑦ 
ᐅᓄᕐᓂᖅᐹᖑᒻᒪᑕᒎᖅ. ᐄ, 
ᐃᑲᔫᑎᓪᓚᕆᐊᓘᓂᐊᖅᑐᖅ ᓄᓇᓕᑐᐊᑯᓗᖕᒥᒃ 
ᐊᑕᐅᓯᕐᒥᐅᓐᖏᑦᑐᖅ ᓄᓇᕗᓕᒫᒥ ᐊᒻᒪᓗ ᑖᓐᓇ 
ᑲᔪᓯᔪᓐᓇᓂᐊᖅᐸᑦ ᓱᕈᓰᑦ 
ᕿᒪᑦᑕᐅᖃᑦᑕᕆᐊᖃᔾᔮᓐᖏᑦᑐᑦ ᐊᓈᓇᒃᑯᒥᖕᓄᑦ 
ᑕᕝᕙᓃ ᓄᓇᒥᖕᓂᒃ ᐃᕐᓂᕙᓪᓗᑎᒃ. ᑕᐃᒪᓐᓇ 
ᖁᕕᐊᓇᕈᑎᐊᓘᓇᔭᖅᑐ ᓄᓇᑦᑎᓐᓂ ᐃᓅᔪᖃᖅᐸᑦ. 
ᐃᓄᒻᒧᑦ ᐅᐱᓐᓇᕐᒪᑦ ᐊᐅᓪᓚᓐᖏᐊᓐᓄᒃᖢᓂ  
ᐅᑕᖅᑭᑐᐃᓐᓇᖅᖢᑕ ᐃᓅᔪᖃᖤᖅᐳᖅ ᓄᓇᑦᑎᓐᓂ. 
ᐃᓱᒫᓗᖃᑦᑕᕐᒪᑕ ᑕᐃᒃᑯᐊ ᐊᓈᓇᒋᔭᐅᔪᑦ 
ᐊᑖᑕᒋᔭᐅᔪᑦ ᕿᒪᒃᓯᒪᔭᒥᓐᓂᓪᓗ ᕿᑐᕐᖓᒥᓐᓂᒃ 
ᐃᓱᒫᓗᑎᖃᖃᑦᑕᖅᖢᑎᒃ.  
 
ᐊᓯᐊᓄᑦ. ᓄᕖᕝᕙ 2018-ᒥ ᖁᖅᓴᓚᒃᓯᒪᔪᓄᑦ 
ᑐᕌᖓᔪᓂᒃ ᑲᒪᔾᔪᑎᓂᒃ ᓴᖅᑭᑦᑐᖃᓚᐅᖅᓯᒪᖕᒪᑦ 
ᑖᓐᓇᓗ ᐱᒋᐊᖅᑕᐅᓚᐅᖅᓯᒪᓪᓗᓂ ᐃᓄᐃᑦ 
ᐱᓕᒻᒪᒃᓴᖅᑎᑕᐅᓂᐊᕐᒪᑕ ᐱᔨᑦᑎᕈᑎᓂᓪᓗ  
ᐃᓕᓐᓂᐊᖅᑎᑕᐅᓗᑎᑦ ᐃᓄᐃᑦ. 

ᐃᓄᐃᑦ ᐃᓕᓐᓂᐊᖅᑎᑕᐅᓂᐊᖅᐹᑦ ᑕᒪᒃᑯᓂᖓ? 
ᑖᓐᓇ ᑭᖑᓪᓕᖅᐹᕆᓪᓗᒍ ᐊᐱᖅᑯᑎᒋᓂᐊᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᐃᕐᓂᖅ. ᒥᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒪᐃ, ᓈᓴᐅᑏᑦ ᖃᓄᐃᓕᖓᒻᒪᖔᖅ 
ᓇᓗᔪᖓ.  
 
ᓲᕐᓗ ᑕᑯᒍᔅᓯᐅᒃ ᐃᓕᖅᑯᓯᑐᖃᕐᓂᒃ ᑐᓐᖓᕕᓕᓐᓂᒃ 
ᐅᖃᕌᖓᑦᑕ ᐃᓘᓐᓇᖏᓐᓄᑦ ᐱᓕᕆᐊᕆᔭᑦᑎᓐᓄᑦ 
ᐊᑐᕋᔭᕐᒪᑦ ᐊᒻᒪᓗ ᐃᒃᐸᔅᓴᖅ ᐊᐱᖅᑯᑎᒋᓚᐅᖅᖢᒍ 
ᐊᔾᔨᒌᓐᓂᖅᓴᐅᔪᓂᒃ ᒪᐅᓐᖓᓕᓵᖅᑐᓂᒃ 
ᐃᓕᓐᓂᐊᕆᐊᑎᑦᑎᖃᑦᑕᕐᓗᑎᑦ ᐃᓄᐃᓪᓗ 
ᐱᖅᑯᓯᖏᑦ ᖃᓄᐃᑦᑑᒻᒪᖔᑦ. ᐅᓪᓗᒥ 
ᒪᕐᕈᐃᑐᐃᓐᓇᖅᖢᑕ ᐃᓕᓐᓂᐊᑎᑦᑎᓯᒪᔪᒍᑦ ᑭᓯᐊᓂ 
ᐱᑕᖃᒃᑲᓂᕐᓂᐊᖅᑐᖅ. ᖁᕕᐊᓲᑎᒋᔭᐅᖃᑦᑕᕐᒪᑕ 
ᒪᐅᓐᖓᓵᖅᑐᓄᑦ ᐋᓐᓂᐊᓯᐅᖅᑎᓄᑦ.  
 
ᐅᓂᒃᑳᑦ ᐃᓗᐊᓃᒃᑲᓗᐊᖅᑎᓪᓗᒍ ᒫᓂᓗ 
ᐃᖅᑲᓇᐃᔭᖅᑎᓄᑦ ᐊᑐᕋᔭᖅᑐ ᐃᓘᓐᓇᖏᓐᓄᑦ  
ᓄᓇᕗᒻᒦᑦᑐᑦ ᓘᒃᑖᑦ ᐋᓐᓂᐊᓯᐅᖅᑏᑦ ᐅᓄᒃᑲᓂᖅᑐᑦ 
ᐃᓱᒪᓕᕆᔩᑦ ᑕᐃᒃᑯᐊᕈᓘᔮᓗᐃᑦ. ᑕᐃᒃᑯᐊ 
ᐅᓄᖅᓯᕙᓪᓕᐊᑎᓐᓇᓱᑦᑕᕗᑦ ᐊᒻᒪᓗ 
ᖃᐅᔨᒪᑎᓪᓗᑎᒃᑯᑦ ᐱᖅᑯᓯᑐᖃᕐᓂᑦ 
ᐱᐅᓯᕆᔭᐅᔪᓂᓪᓗ. ᐅᓐᓄᐃᓐᓇᖅ 
ᑕᐃᒪᐃᑦᑐᖑᔾᔮᓐᖏᑦᑐᖅ ᑭᓯᐊᓂ 
ᓄᖅᑲᐅᑎᔭᕆᐊᖃᓐᖏᑕᕗᑦ. ᓲᕐᓗ, 
ᓯᕗᓪᓕᐅᔾᔭᐅᓯᒪᓗᓂᓗ  
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
ᑕᐃᒪᐃᓕᖓᑏᓇᓂᐊᖅᑐᒍᓗ. ᖁᔭᓐᓇᒦᒃ.  
 



ᐱᖓᑦᓯᖅ, ᕕᕝᕗᐊᕆ 20, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

2013 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᖁᔨᕗᖔᓕᐅᖅᐳᖓ ᓄᖅᑲᐸᓪᓕᐊᔪᒪᓕᖅᖢᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᖁᐊᖅ. 
ᐱᖁᔨᕗᖔᖅᑕᖃᕐᒪᑦ ᓄᖅᑲᐸᓪᓕᐊᔪᒪᓕᖅᑐᓂ. 
ᐊᐃᕙᐅᑕᐅᔪᓐᓇᓐᖏᑦᑐᖅ. ᐊᖏᖅᑐᐃᓐᓇᐃᑦ? 
ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  
 
ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᒪᑭᓐᓂᐊᓕᕋᒪ 
ᓄᖅᑲᐸᓪᓕᐊᓂᐊᓕᕋᑦᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 
ᕋᒻᐴᑦ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 
ᒪᓕᒐᒃᓴᖅ 19-ᒥ ᐊᒻᒪ ᐱᖁᔭᒃᓴᖅ 15 ᐊᒻᒪᓗ ᑖᓐᓇ 
ᒪᓕᒐᒃᓴᖅ 19 ᐱᖓᔪᐊᓐᓂ 
ᐅᖃᓕᒫᖅᑕᐅᔪᓐᓇᖅᓯᔪᖅ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑳᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ 
ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᓂᔅᑐ ᓯᐅᑎᐊᐱᒃ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒥᒃ 
ᓈᒻᒪᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ.  
ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  
 

ᑲᑎᒪᔾᔪᑎᒃᓴᖅ 23: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐃᖃᓗᒃᑑᑦᑎᐊᕐᒧᑦ, ᒪᓕᒐᒃᓴᖅ 19, ᒪᓕᒐᖅ ᐃᓐᑲᒻ 
ᑖᒃᓯᓕᕆᓂᕐᒧᑦ ᐋᖅᑭᒋᐊᕈᑕᐅᓂᐊᖅᑐ ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. 
ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ ᐃᓵᓪᓕᑦ? 
ᓈᒻᒪᓴᓐᖏᑦᑐᑦ? ᖁᔭᓐᓇᒦᒃ. ᐱᖁᔨᕗᖔᕈᑦ 
ᑲᔪᓯᖕᒪᑦ ᐊᒻᒪᓗ ᑖᓐᓇ ᐱᖁᔭᒃᓴᖅ 19, 
ᐱᖁᔭᒃᓴᓐᖑᖅᑎᑕᐅᔪᓐᓇᖅᓯᕗᖅ.  
 
ᑲᑎᒪᔾᔪᑎᒃᓴᑎᓐᓄᑦ ᑲᔪᓯᓚᓐᖏᓂᑦᑎᓐᓂ ᑕᕝᕗᖓ 
ᓈᓴᐅᑎᓕᒻᒧᑦ 24-ᒧᐊᓚᐅᓐᖏᓂᑦᑎᓐᓂ, ᑎᑎᕋᖅᑏ 
ᖃᐅᔨᒋᐊᓚᐅᕆᑦ ᓄᓇᕗᒻᒥ ᑲᒥᓯᓇ ᑕᕝᕗᖓ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᖃᐃᔪᓐᓇᕐᒪᖔᑦ 
ᐱᖁᔭᓐᖑᖅᑎᑦᑎᔭᖅᑐᕐᓗᓂ ᐱᖁᔭᒃᓴᒥ 19.  
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᑲᒥᓯᓇ ᓇᓕ ᑯᓱᒐᖅ: ᒪᓕᒐᓕᐅᖅᑏᑦ 
ᐃᖏᑦᑑᓪᓗᐊᕐᓗᕼᐃ. ᑐᓐᖓᕼᐅᑦᑎᐊᕆᑦᑎ 
ᖁᕕᐊᓇᖅ ᑕᑯᒻᒥᔭᑉᓯ.  
 
ᓄᓇᕗᒻᒥ ᑲᒥᓯᓇᒋᔭᐅᑉᓗᖓ ᖁᕕᐊᕼᐅᒃᑐᖓ 
ᐱᖁᔭᒃᕼᐊᒃ 19, ᐱᖁᔭᕐᔪᐊᖅ 
ᐋᖅᑭᒋᐊᖅᕼᐃᔾᔪᑕᐅᓂᐊᖅᑐ ᐃᓐᑲᒻ 
ᑖᒃᓯᓕᕆᓂᕐᒧᔪᐊ ᐅᑕᑯᕼᐃᐊᓂᕐᒧᑦ ᐱᖁᔭᕐᔪᐊᖅ 
ᐊᖏᖅᑑᓪᓗᐊᕋᑉᑯ.  
 
ᓄᓇᕗᒻᒥᐅᓗᒃᑖᓂᒃ ᑭᒡᒐᖅᑐᐃᑎᓪᓗᕼᐃ ᑕᒪᓐᓇ 
ᐱᓕᕆᐊᕼᐃ ᐱᒻᒪᕆᓪᓚᕆᐅ’ᒪᑦ ᐊᒻᒪᓗ 
ᐱᓇᕼᐅᐊᕈᕼᐃᕐᓂᒃ ᖃᐃᔪᓂᒃ 
ᐱᓕᕆᐊᑦᓯᐊᓂᐊᕐᓂᑉᓯᖕᓂ ᓂᕆᐅᑉᐳᒍᑦ ᐊᒻᒪ 
ᖁᔭᒋᕙᑉᕼᐃᓗ ᑲᑎᒪᕐᔪᐊᕐᓂᕆᔭᕼᐃ ᓄᓇᕗᒻᒥᐅᑦ 
ᐱᕚᓪᓕᖁᑉᓗᒋᑦ ᐊᒃᕼᐅᕉᑎᒋᓂᐊᕐᒥᒐᑉᕼᐃᐅᒃ 
ᓇᓗᓇᓐᖏᒻᒪᑦ.  
 
ᑲᑎᒫᓂᐊᕈᑉᕼᐃ ᐅᑎᕈᒫᕐᒥᒐᒪ  
ᑲᑎᒪᑦᓯᐊᕐᓂᐊᖅᐳᕼᐃ ᐊᒻᒪ ᑭᒡᒐᑐᖅᑕᕼᐃᓗ 
ᓇᓗᓇᓐᖏᓚᖅ ᐊᖏᖃᑎᒋ’ᒪᖓ. 

ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᒥᔅᑐ 
ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑲᑎᒪᔾᔪᑎᒃᓴᓄᑦ ᐊᕐᕕᓂᓕᖓᓐᓄᑦ 
ᐅᑎᕈᒪᒐᓗᐊᖅᐳᖓ ᑲᑎᒪᔾᔪᑎᒃᓴᐃᑦ ᐃᓕᑕᖅᓯᓂᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 
ᐊᖏᖅᑕᐅᓇᓱᐊᕐᒪᑦ ᑕᕝᕗᖓ ᑲᑎᒪᔾᔪᑎᒃᓴᓄᑦ 
ᐅᑎᕈᒪᓪᓗᓂ ᓈᓴᐅᑎᖓᓄᑦ 6. ᐋᒃᑳᖅᑐᖃᖅᐹ? 
ᑐᓴᓐᖏᓐᓇᒪ. ᑲᑎᒪᔾᔪᑎᒃᓴᓄᑦ ᓈᓴᐅᑎᖓ 6. 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᑯᓱᒐᖅ.  
ᐅᑎᕐᓂᖅ ᑲᑎᒪᔾᔪᑎᒃᓴᖅ 6-ᒧᑦ:  
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 6−ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐ) ᐊᒃᓱᐊᓗᒃ 
ᖁᕕᐊᓱᒃᐳᖓ ᐃᓕᓴᖅᓯᔪᓐᓇᕋᒪ ᐱᖃᑎᐊᓗᓐᓂᒃ 
ᖃᐅᔨᒪᔭᐅᑦᑎᐊᖅᖢᓂᓗ ᒪᓕᒐᓕᐅᕐᕕᓐᓄᑦ, ᒥᔅᑕ 
ᓯᒥᐅᓐ ᒥᑭᓐᖑᐊᖅ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ.  
 
>>ᐃᓪᓚᖅᑐᑦ  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᔅᑕ ᒥᑭᓐᖑᐊᖅ, ᒪᓕᒐᓕᐅᕐᕕᒻᒧᑦ 
ᑐᓐᖓᓱᒋᑦ ᑐᓐᖓᓱᖃᑦᑕᕆᓪᓗ. 
 
>>ᐃᓪᓚᖅᑐᑦ 
 
ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 

ᐃᓕᑕᕆᔭᐅᕌᓂᑦᑑᒐᓗᐊᖅ ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ. ᐅᑭᐊᒃᓵᓗᑦᑖᖅ 
ᑕᒫᓂᓚᐅᓐᖏᒻᒪᑦ ᑐᓐᖓᓱᖁᓪᓗᒍᑦᑕᐅᖅ 
ᒪᓕᒐᓕᐅᖅᑎᖓ ᖃᒪᓂᑦᑐᐊᖅ. 
 
>>ᐃᓪᓚᖅᑐᑦ 
 
ᐃᓚᖓᑦ ᒪᓕᒐᓕᐅᖅᑎ: ᐋᒡᒐᐃ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᒥᔅᑕ 
ᒥᑭᓐᖑᐊᖅ, ᖁᕕᐊᓇᖅ ᑕᑯᒃᑲᓐᓂᕋᒃᑭᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. 
ᑲᑎᒪᔾᔪᑎᒃᓴᑦᑎᓐᓄᑦ 24. ᑲᑎᒪᔾᔪᑎᒃᓴᑦ. ᒥᔅᑐ ᑯᐊᒃ.  
 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᑦ 9:30-ᒧᐊᖅᐸᑦ ᑲᑎᒪᓂᐊᖅᑐᑦ ᐅᓪᓛᖅ 
ᐊᒻᒪᓗ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ 
ᑲᑎᒪᓂᐊᕆᓪᓗᑎᑦ ᓇᑦᑎᕐᒥ.  
 
ᑲᑎᒪᔾᔪᑎᒃᓴᐃᑦ ᕖᕗᐊᕆ 21-ᒧᑦ:  
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 17 - 5(2) 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 15 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 
ᓄᖅᑲᖓᑲᐃᓐᓇᓂᐊᖅᑐᖅ. ᑲᑎᒪᒋᐊᕐᓂᐊᕐᒥᔪᒍᑦ 
ᕿᑎᖅᑰᒥ, ᕖᕗᐊᕆ 21 ᐅᓐᓄᓴᒃᑯᑦ 1:30.  
 
ᐃᖅᓱᖅᑏ.  
 
>>ᑲᑎᒪᓂᖅ ᓄᖅᑲᖅᑐᖅ 17:52ᒥ



 

 

 


